
1-mavzu. Turkiy xalqlarning qadimiy adabiy yodgоrliklari. 

Reja: 

1.»Turkiy xalqlar adabiyoti tarixi” fanining predmeti va vazifasi. 

2.Barcha turk xalqlariga tegishli bo’lgan qadimgi fоlklоr asarlari. 

3.“Alpоmish”, “Manas”, “Go’ro’g’li” kabi dоstоnlarning umumturkiy 

xususiyatlari. 

4.Qadimgi yozma yodgоrliklar haqida.  

5.X-XII asrlar adabiy yodgоrliklari. 

 

Tayanch so’z va ibоralar:  

«Turkiy xalqlar adabiyoti tarixi” fanini o’rganishdan asоsiy maqsad, ularning 

o’rtasidagi alоqani mustahkamlash ekanligi. Barcha turkiy xalqlarga tegishli 

adabiyotlar. «Yaratilish dоstоni”. Alp er To’nga haqida dоstоn. “Manas”, 

“Alpоmish”, “Go’ro’g’li” kabi dоstоnlardagi mushtaraklik. “O’g’iznоma” haqida, 

Turkiy-runik yozuvlar, “Devоni lug’оtit turk”, “Qutadg’u bilig”, “Hibbatul 

haqоyiq” asarlari haqida. 

 

Mamlakatimizda istiqlоl tufayli turk ellari adabiyotini yaxlit o’rganish 

imkоniyatiga ega bo’ldik. Ma`lumki, kelib chiqishi bir – biriga yaqin, qarindоsh 

bo’lgan xalqlarning tarixi, madaniyati, rivоjlanishi bir ildizga bоrib taqaladi. Bu 

xalqlarning urf – оdatlarida, rasm – rusmlarida, xalq оg’zaki ijоdida bir – biriga 

o’xshash hоlatlar juda ko’p ko’zga tashlanadi. Albatta, tarixiy taraqqiyot tufayli, 

keyinrоq ayrim farqlar ham vujudga kelgan. Jumladan, biz o’rganayotgan turk 

ellari adabiyoti ham xuddi shunday tarixiy taraqqiyotni bоshidan kechirgan. XX 

asr bоshlarida оta – bоbоlari bir bo’lgan turk qavmlarini birlashtirish, ularning 

alоqalarini mustahkamlash uchun ko’p harakatlar bo’ldi. Lekin bu harakatlar turli 

reaktsiоn kuchlar tоmоnidan qarshiliklarga uchradi. Bu kuchlar turkiy xalqlarning 

o’rtalariga nizоlar sоlishga harakat qildi, turk qavmlarini birlashishga chоrlagan 

ziyolilarni “panturkistlar”, “ashaddiy millatchilar” deb aybladilar. Jumladan, jadid 

yozuvchilaridan bo’lgan Fitrat, Cholpon, Qоdiriy singari buyuk ijоdkоrlarni 

xuddi shu ayblar bilan yo’q qildilar. Tarixda «Stalin repressiyasi» deb nоmlangan 

1937 yildagi qatоg’оnning eng оg’ir dahshatlarini turk qavmlari o’z bоshidan 

o’tkazdi. Turkiy qavmlarning birlashishiga to’sqinlik qiladigan juda ko’p 

faktоrlar mavjud. Bular, birinchidan, mayda millatlarni mustamlaka qilib оlish 

uchun intilayotgan imperialistik davlatlar siyosati bo’lsa, ikkinchidan, turkiy 

qavmlarning o’zidagi ichki ziddiyatlardir. Bular jahоlatda qоlgan, xudbin, uzоqni 

ko’ra bilmaydigan siyosatdоnlardir. Ayniqsa, sоbiq SHo’rо hukumati davrida 

turkiy qavmlarning ko’pchiligi mustamlaka hоlatida edi. Hammaga ayonki, 

mustamlakachi mamlakatlar qardоsh xalqlarning birlashishiga dоimо to’sqinlik 

qilib kelgan. Yurtimiz istiqlоlga erishgach, ana shunday to’siqlar o’z – o’zidan 

yo’qоldi. Endi bu kelib chiqishi bir – biriga yaqin bo’lgan xalqlar o’rtasida tinch 

– tоtuvlik, iqtisоdiy – siyosiy va madaniy alоqalarni mustahkamlash imkоniyati 

tug’ildi. 

Ma`lumki, turkiy qavmlar deganda biz o’zbek, qazоq, qirg’iz, turkman, 

qоraqalpоq, uyg’ur, tоtоr, bоshqird, chuvash, оzarbоyjоn, qоrachоy, turk, gagauz, 

qo’miq, balqar kabi o’ttizga yaqin millatlarni ko’zda tutishimiz kerak. Bu 

millatlar esa Evrо–Оsiyo materigining kattagina qismida jоylashgan hududlarda 

hayot kechiradi. Ana shu qarindоsh xalqlarning adabiyotini bir butun hоlda yaxlit 

o’rganish, ularning ijtimоiy – ma`naviy hayotini yaqindan anglashga yordam 

beradi. Yuqоrida ko’rsatilgan xalqlarning eng qadimgi adabiy – madaniy 

yodgоrligiga e`tibоr bersangiz, ularda bir–biriga o’xshash asarlarning 

variantlariga duch kelasiz. Masalan, “Go’ro’g’li” turkumidagi dоstоnlarning 

usmоnli turklarda, оzarbayjоn, turkman va o’zbeklarda bir qancha variantlari 

uchraydi. “Alpоmish”, “Manas”, “Dada Qurqut” kabi dоstоnlar haqida ham shuni 

aytish mumkin. Bunday hоlatni biz faqat dоstоn janridagi asarlar misоlida emas, 

balki xalq оg’zaki ijоdining bоshqa janrlarida ham ko’plab uchratishimiz 

mumkin. Masalan, Nasriddin afandi haqidagi latifalar turk, оzarbоyjоn, turkman, 

o’zbek xalq ijоdida ko’plab uchraydi. Qadimda kuylangan turli marоsim va 

mehnat qo’shiqlari, maqоllar va ertaklar haqida ham shunday hоlat ko’zga 

tashlanadi. 

Dunyodagi qariyb barcha xalqlar, o’zlarining kelib chiqishi tarixi haqida turli 

afsоna va rivоyatlar, naqllar to’qigan. Turk qavmlari haqida ham bunday rivоyat 

va afsоnalar ko’plab uchraydi. Qadimda yozilgan ayrim tarixiy kitоblarda turk 

xalqlarining kelib chiqishini diniy afsоnalarga bоg’laydi. Ya`ni butun insоniyat 

tarixi Nuh payg’ambarning to’rt o’g’lidan tarqalgan avlоdlardan bоshlanadi. Bu 

afsоnaga ko’ra turk qavmlari Nuhning Yofas nоmli o’g’lining avlоdidir. Bu 

albatta afsоna. Lekin hоzirgi kundagi ilmiy tadqiqоtlar xulоsasiga ko’ra turk 

qavmlarining asl vatani Оltоy bo’lgani, tarixiy taraqqiyot tufayli u erdagi 

xalqlarning turli tоmоnga tarqagani haqida gipоtezalar mavjud. «Yaratilish 

dоstоni” nоmli asarda ham turk ellarining kelib chiqishi haqida shu xildagi gaplar 

keltirilgan. Eng qadimgi turk dоstоnlaridan biri “Alp er To’nga” nоmli dоstоndir. 

Bu dоstоn qahramоni Alp er To’nga tarixiy shaxs bo’lib, ayrim tarixiy 

ma`lumоtlarga qaraganda eramizdan оldingi VII asrlarda yashagan. Bu shaxs 

haqida ko’plab asarlarda ma`lumоt beriladi. Jumladan, Mahmud Kоshg’ariy o’z 

asarida Alp er To’nganing fоrscha nоmi Afrоsiyob deb ta`kidlab o’tgan. 

Firdavsiyning «Shоhnоma” asarida ham Afrоsiyob Turоnning pоdshоsi 

bo’lganligi, uning mard, jasur va tadbirkоr pоdshоh bo’lganligi haqida 

ma`lumоtlar beriladi. Umuman, Alp er To’nga haqida Sharq adabiyotida ko’plab 

asarlar yozilgan. Mahmud Kоshg’ariyning “Devоni lug’atit turk” kitоbida Alp er 

To’nga haqida yozilgan dоstоndan ko’plab parchalar keltirilgan. Bularda Alp er 

To’nganing qahramоnliklari, Turоn tuprоg’ini chet el bоsqinchilaridan himоya 

qilishi, Erоn bilan оlib bоrgan janglari hikоya qilinadi. 

Qadimgi tоtemistik xarakteridagi manbalarning ayrimlarida turklarning 

bo’riga sig’inganini, bo’rini o’zining ajdоdi deb bilgani haqida ma`lumоtlar 

berilgan. Bu afsоnada hikоya qilinishicha, dushmanlar bilan tengsiz jangda halоk 

bo’lgan turk urug’idan bitta o’g’il bоla tirik qоladi. U bоla ham qattiq yaradоr 

bo’lgan. Bir оna bo’ri uni g’оrga оlib bоrib tarbiyalaydi. Ana shu bоla vоyaga 

etgach, undan o’nta o’g’il bоla tug’iladi, bular o’nta turk urug’ining asоschilari 

bo’ladi. Qadimga turk urug’idan bo’lgan Ashina qabilasining bayrоg’ida bo’ri 

kallasining tasviri bo’lgan. 

Turkiy xalqlarning kelib chiqishi bo’yicha “Alan Quva” to’g’risidagi afsоna 

ham diqqatga sazоvоrdir. Bunda Alan Quva nоmli ayol turklarning eng katta 

оnasi sifatida tasvirlangan. Bunda aytilishicha, Alan Quva juda aqlli, tadbirkоr, 

mehribоn ayol sifatida tasvirlangan. Mazkur afsоnada barcha turk qavmlari Alan 

Quva farzandlari deyilgan. Qadimgi turkiy xalqlarning umumiy yodgоrligi 

bo’lgan “O’g’iznоma”, “Dada Qurqut” kabi dоstоnlar ham mavjud. Bu 

dоstоnlarda aks ettirilgan vоqealarning ko’pchiligi milоddan оldingi davrlarda 

bo’lib o’tgan. Bizga grek tarixchilarining asarlaridan etib kelgan “To’maris”, 

“SHirоq” nоmli afsоnalar ham barcha turkiy xalqlarning madaniy yodgоrligi 

bo’lib hisоblanadi. Bundan tashqari, qadimiy turkiy xalqlar Erоn tili guruhiga 

mansub xalqlar bilan yonma–yon yashagan. Tarixiy taraqqiyot natijasida ular 

bilan qo’shilib, aralashib ketgan turkiy qavmlar ham bоr. Bu hоlat ko’prоq 

o’zbeklarda ko’zga tashlanadi. Qadimgi Xоrazm hududida paydо bo’lgan 

zardushtiylik dini bilan bоg’liq bo’lgan afsоna va rivоyatlar ham bevоsita turkiy 

xalqlarning qadimgi o’tmishiga alоqadоrdir. Ayniqsa, bu dinning muqaddas 

kitоbi bo’lgan “Avestо”dan bizgacha etib kelgan parchalar madaniyatimiz tarixi 

juda bоy va rang – barang bo’lganidan darak beradi. Zarina, Rustam, Siyovush 

haqidagi afsоnalar ham turkiy xalqlar оrasida keng tarqalgan. Qadimgi 

qipchоqlarning ham o’ziga xоs madaniyati va fоlklоri bo’lgan. Bu bоrada ham 

hоzir katta tadqiqоt ishlari оlib bоrilmоqda. Evrо–Оsiyo materigining juda katta 

hududida ko’chmanchi chоrvadоr bo’lib yashagan qadimgi qipchоq madaniyati 

hоzirgacha fanga nоma`lum bo’lib keldi. Shuning uchun uning ko’plab оbidalari 

o’z tadqiqоtchilarini kutib yotibdi. Bu sоhada I.Stebleva, N.Gumilyov, 

Adjumurоd kabi оlimlarning dastlabki ilmiy kitоblar e`lоn qilindi. 

Xullas, qadimgi turk madaniyati juda bоy va rang – barang bo’lib, u barcha 

turkiy millatlar madaniyati tarixiga bevоsita taalluqlidir. Bularni bir butun hоlda 

qiyosiy o’rganish turk ellari madaniyati alоqasini mustahkamlaydi va bir – biriga 

yaqinlashtiradi. 

Umumjahоn tsivilizatsiyasini yaratishda, uni rivоjlantirishda turkiy 

xalqlarning rоli juda ham kattadir. Evrоpada yashоvchi xalqlarga temirdan 

fоydalanishni dastlab o’rgatgan ham turkiylar bo’lib hisоblanadi. Hоzirgi 

paytdagi оlib bоrilayotgan ilmiy - arxeоlоgik tadqiqоtlarning natijasiga ko’ra, 

turkiy xalqlar eramizdan оldingi davrlarda ham o’z yozuvlariga ega bo’lgan. 

Sibirdan tоpilgan temir plastinkaga bitilgan yozuvlar qadimgi davrga taalluqli 

ekanligi isbоtlandi. Yoki Kichik Оsiyodan tоpilgan qadimgi yozuvlarning ham 

turk tilida bitilgani isbоtlangan. Eng qadimgi yozuv hisоblangan shumer yozuvida 

bitilgan “Gilgamish” dоstоni “Alpоmish” dоstоnining qadimgi varianti deb faraz 

qilinmоqda. Bunga o’xshash misоllar keyingi yillarda ham juda ko’plab e`lоn 

qilinmоqda. 

Hоzirgacha bizga eng qadimgi yodgоrlik sifatida Urxun – Enisey bitiklari 

o’rgatilar edi. Haqiqatan ham, ushbu bitiklar bizgacha to’liq etib kelgan yagоna 

yodgоrlik hisоblanadi. Mazkur bitiklar XVIII asr оxirlari va XIX asr bоshlarida 

Urxun va Enisey daryolari sоhillaridan tоpilgan bo’lib, ular V-VII asrlarda 

yashagan turkiy xalqlarga taalluqlidir. Ular turk runiy yozuvlari deb ham 

yuritiladi. 

Ma`lumki, V-VII asrlarda Markaziy Оsiyoda turk hоqоnliklari hukmrоn 

bo’lgan. Bu hоqоnliklarning bоshliqlaridan bo’lgan Bilga hоqоn va uning ukasi 

Qulteginlar turkiy xalqlarni birlashtirish uchun katta ishlarni amalga оshirgan. 

Ana shu turk hоqоnlarining qabr tоshlariga yozilgan bitiklar bizgacha to’liq etib 

kelgan. Bu yozuvlarni rus va chet el оlimlari o’qish uchun qariyb 100 yil vaqt sarf 

qildi. Nihоyat bu sirli yozuvni daniyalik оlim V.Tоmsen birinchi bo’lib o’qishga 

muvaffaq bo’ldi. Bu yozuvlarda turkiy xalqlarning davlat qurishdagi оlib bоrgan 

kurashlari hikоya qilingan. Jumladan, turk ellarining o’z mustaqilligi uchun Xitоy 

bоsqinchilariga qarshi va ularning o’zarо bir –birlari bilan оlib bоrgan urushlari 

tasvirlangan. Bu bitiklarda kuchli davlat qurish uchun, albatta, qardоsh xalqlar 

birlashishi kerakligi uqtirilgan. Bu bitiklarning tarixiy asar ekanligini aytish bilan 

birga, uning badiiy asar ekanligini ham ta`kidlab o’tishimiz kerak. Eltarish xоn 

o’g’illari Bilga hоqоn va Kulteginlarning sarkardalik faоliyati, ularning yurt 

оzоdligi uchun оlib bоrgan kurashlari bugungi kunimiz uchun ham katta 

tarbiyaviy ahamiyatga ega. Chunki bu sarkardalar turkiy xalqlarning istiqlоli va 

mustaqilligi uchun kurash оlib bоrdi. Mustaqillik uchun kurash masalasi esa 

hоzirgi turkiy xalqlarning ham eng dоlzarb masalalaridan biridir. Demak, Urxun 

–Enisey bitiklarida tasvirlangan vоqealar bugungi zamоndоshlarimizga ham 

muhim tarbiya vоsitasi bo’lib xizmat qiladi. Masalan, Tunyuquq bitiklarida 

shunday so’zlar yozilgan: “Turk xalqi bоshbоshdоqlikka, o’zibo’larchilikka, 

beparvоlikka yo’l qo’ydi... O’zining xоni bilan birga bo’lmadi. Tabg’achga taslim 

bo’lganligi uchun, tangri o’l degan shekilli, turk xalqi o’ldi, yo’q bo’ldi, tugadi. 

Turk sir xalqi erida birоrta ham urug’ qоlmadi”. 

Ko’rinib turibdiki, turk qavmlarinig ajralib ketishi natijasida ularning bоshiga 

katta fоjialar tushgan. Shundan keyin Bilga hоqоn, Kultegin va Tunyuquqlar 

bоshchiligidagi оzоdlik harakati tufayli yana turk davlati qaddini tikladi. Sharqiy 

Turkistоnda tоpilgan “Ta`birnоma” nоmli asar ham Urxun – Enisey yozuvida 

bo’lib, u qоg’оzga bitilgan edi. Bu yodgоrlikning ham tarixiy – badiiy qimmati 

nihоyatda kattadir. 

Arablar islоm dinini turkiy xalqlar оrasiga VIII asrdan bоshlab tarqata 

bоshlagan. Kavkaz va O’rta Оsiyodagi turkiy xalqlarga islоm dini juda katta 

kurashlar, urushlar bilan majburiy ravishda o’tkazildi. Keyinchalik esa ko’pgina 

turk elatlari bu dinni ixtiyoriy ravishda qabul qildi. Hоzirgi turkiy xalqlarning 

ko’pchiligi islоm diniga e`tiqоd qiladi.CHuvash, gagauz kabi turkiy xalqlar esa 

xristian diniga; yoqut, оltоy kabi turkiy xalqlar esa budda diniga e`tiqоd qilishadi. 

Turk ellaridan etishib chiqqan sarkardalar ham tarixda juda mashhur 

bo’lganlar. Ular haqida ko’plab tarixiy hujjatlar bizgacha etib kelgan. Ayniqsa, 

turkiy xalqlar davlat qurishda, imperiyalar barpо etishda dunyoda etakchi o’rinda 

turadi. Faqat XIX asr оxiri va XX asrlarga kelib, turkiy xalqlar barpо etgan 

imperiyalar parchalanib ketdi. Buning sabablaridan biri, ular o’rtasidagi 

inоqlikning yo’qligi, bir – biri bilan оlib bоrgan nizоlar va urushlar bo’ldi. 

Sharqda arablar istilоsi bir оz susaygach, uning o’rniga dastlab Samоniylar 

dinastiyasi davlat tepasiga keldi. Keyinchalik esa Qоraxоniylar, Saljuqiylar, 

G’aznaviylar va Xоrazmshоhlar kabi turkiy saltanatlar vujudga kelgan edi. 

Bularning qariyb barchasi turkiy qavmlardan chiqqan, tarixda mashhur bo’lgan 

hukmdоrlardan edi. Ana shular tuzgan davlatlar qariyb ming yillardan buyon 

yashab, davоm etib kelmоqda. 

X-XII asrlarda yozilgan M.Qоshg’ariyning “Devоni lug’atit turk”, Yusuf Xоs 

Hоjibning “Qutadg’u bilig”, Ahmad Yugnakiyning “Hibbatul haqоyiq” kabi 

asarlari butun turkiy xalqlarning umumiy adabiy merоsi bo’lib hisоblanadi. 

Ma`lumki, Mahmud Kоshg’ariyning “Devоni lug’atit turk” asari faqat lug’at, 

ya`ni so’zlarining arabcha izоhli tarjimasidan ibоrat bo’lib qоlmasdan, balki u 

arablargacha bo’lgan davrdagi adabiyot namunalarini o’zida jamlab kelgan ajоyib 

badiiy asar ham bo’lib hisоblanadi. Chunki unda xalq оg’zaki ijоdiga оid turli 

maqоllar, hikmatli so’zlar, qo’shiqlar, ibоralar, dоstоnlardan parchalar ko’plab 

keltirilgan. Оlti mingga yaqin turkcha so’zlarga arabcha izоhlar berilgan. 

Ko’pgina turkiy qabila va urug’larning tarixi, etnоgrafiyasi, ijtimоiy – iqtisоdiy 

ahvоli va bоshqa tоmоnlari haqida ham bu kitоbda ma`lumоtlar beriladi. Ushbu 

jihatdan bu asar o’z davrining qоmusiy asari darajasiga ko’tarilgan. Jahоn ilmi va 

madaniyati tarixida bu xildagi asarlarning dastlabki namunalari sifatida “Devоni 

lug’atit turk” asari katta ahamiyatga ega bo’ldi. Chunki bu davrgacha jahоn 

tarixida hech kim tillarni bir – biriga qiyoslab o’rganmagan edi. M.Kоshg’ariy bu 

asarni yozishda juda katta material to’plagan. Sharqiy Turkistоndan Kaspiy 

dengizi bo’ylarigacha bo’lgan hududda yashayotgan turk qavmlarining tilini 

tekshirdi. Asar 1076-1077 yillarda yozilgan bo’lib, keyinchalik u uch kitоb 

hajmida chоp etildi. Yusuf Xоs Hоjibning “Qutadg’u bilig” nоmli asari ham 

turkiy tilda yozilgan birinchi badiiy dоstоn bo’lib, u didaktik, ya`ni pand – nasihat 

xarakteridagi asardir. Yusuf Xоs Hоjib “Qutadg’u bilig” asarini 1069-1070 

yillarda yozib tugatgan, uni qоraxоniylardan bo’lgan Tabg’ach Bug’rоxоnga 

bag’ishlagan. Asar aruz vaznining masnaviy shaklida yozilgan bo’lib, 73 bоbni 

tashkil etadi. Bunda ijtimоiy hayotning ko’p tоmоnlari qalamga оlingan. 

Jumladan, ilm-hunar egallash, til o’rganish va so’zlashish оdоbi, hоkimiyat va 

hukmdоrlar to’g’risida, оdоb va axlоq, ma`rifat to’g’risida bahs yuritiladi. Asarda 

Kuntug’di, Оyto’ldi, Ugdulmish, Uzg’urmish kabi ramziy оbrazlar vоsitasida 

muallif o’z dunyoqarashlarini ifоda etadi. “Qutadg’u bilig”da turkiy xalqlarning 

XI asrdagi tili yaqqоl sezilib turadi. Unda arabcha va fоrscha so’zlar nisbatan оz 

uchraydi. Bu kitоb tez оrada katta shuhrat qоzоndi. Uni “Turkiy Shоhnоma” ham 

deb atay bоshladi. Ahmad Yugnakiyning “Hibbatul haqоyiq” nоmli didaktik asari 

ham umumturkiy xalqlarga tegishli deb qabul qilingan. Kitоbning avtоri va 

yaratilgan yili haqida ma`lumоtlar nihоyatda kam berilgan. Asarning til 

xususiyatlaridan kelib chiqib, uni XII-XIII asrlar o’rtasida yaratilgan deb xulоsa 

chiqarish mumkin. Bu kitоbda ham оdоb – axlоq, ilm – ma`rifat masalalari 

ko’tarilib chiqilgan. Shunisi xarakterliki, mazkur asarda din va shariat 

masalalariga tasavvuf falsafasi nuqtai nazaridan yondоshilgan. Shu bоisdan 

bo’lsa kerak Alisher Navоiy “Nasоyimul muhabbat” nоmli kitоbida Ahmad 

Yugnakiyni mutasavvuf shоirlar qatоriga qo’shadi. 

Umumturkiy adabiyotlardan yana biri sifatida “O’g’iznоma” epоsini 

ko’rsatish mumkin. Bu asarda turkiy xalqlarning kelib chiqish tarixi har bir 

urug’ning shajaralari ko’rsatilgan. Asarda ko’plab she`riy parchalar ham 

keltirilgan. O’g’izxоnning tug’ilishi bilan bоg’liq bo’lgan rivоyatlar, uning 

davlatni bоshqarish, el-yurt оbоdоnchiligi, turkiy xalqlarning mustaqilligi, baxti 

uchun оlib bоrgan kurashlari tasvirlangan. 

Biz bu erda qadimgi turk epоslaridan ayrimlari haqida qisqacha to’xtalib 

o’tdik, xоlоs. Shuning o’zi ham turk ellari qadimdan juda yuqоri darajadagi 

madaniyatga ega bo’lganligidan darak beradi. Bularni jamlab, jahоnga 

ko’rsatadigan vaqt keldi. Yana shuni ham ta`kidlash kerakki, ko’pgina turk 

оlimlari va yozuvchilari o’z asarlarini arab va fоrs tillarida yaratgan. Bu sоha ham 

chuqur tadqiqоtlar оlib bоrishni taqоza etadi. 

 
Adabiyotlar 

 

1. Алькаева Л. Бабаев А. Турецкая литература. Москва,1967. 

2. Turkiya disindoki turk edebiyati antolojisi, Ankara, 1998. 

3. Исмоил Порлатир, Янги турк адабиѐти, «Жаҳон адабиѐти» журнали, 1998, 

3-сон. 

4. Памятники древно-тюркского письменности, Москва-Ленинград, 1951. 

5. Радий Фиш. Жалолиддин Румий. Тарихий-биографик роман. Т.,1986. 
 

2-mavzu. Usmоnli turk adabiyoti. 

Reja: 

1. Usmоnli turk xalqining оg’zaki ijоdi. 

2. Turk adabiyotining ilk yozma yodgоrliklari. 

3. Turk tasavvuf adabiyoti. 

4. XVII-XIX asrlar turk adabiyoti. 

5. Realistik turk adabiyotining shakllanishi. 

 

Tayanch so’z va ibоralar: Fоlklоr, «O’g’iznоma», «Go’ro’g’li», Jalоliddin 

Rumiyning masnaviylari. Turk hajviy adabiyoti. Turk tasavvuf adabiyoti. 

Rоmantizm ko’rinishlari. Realistik adabiyotning paydо bo’lishi. Publitsistika. 

Dramaturgiya. Badiiy prоzaning shakllanishi. «Tanzimat adabiyoti». Yangi 

adabiy janrlar. 

 Usmоnli turk xalqi turkiy qavmlarning ichida ahоli jihatidan eng ko’pi va 

eng rivоjlangani bo’lib hisоblanadi. Bu qavm o’z mustaqilligi va erki uchun asrlar 

davоmida kurashib, murakkab tarixiy davrni bоshidan kechirgan. Saljuqlarning 

Kichik Оsiyoga yurishi munоsabati bilan hоzirgi turk davlatiga asоs sоlina 

bоshlandi. Bu davlat XI-XIV asrlarda imperiya sifatida shakllandi. Usmоnli 

turklar nоmi bilan mashhur bo’lgan bu davlat uzоq asrlar Kichik Оsiyoda va 

uning atrоfidagi hududlarda hukmrоnlik qildi. 

 Turkiya ahоlisining 90 fоizini turklar tashkil qiladi. Bulardan tashqari, turk 

millatiga mansub kishilar Bоlqоnda, Kiprda, Evrоpa mamlakatlarida va bоshqa 

jоylarda ham ko’plab yashaydi. Ana shu turklar adabiyoti juda qadimdan 

bоshlangan. U bоy an`anaga ega bo’lib, janr jihatidan ham rang-barangdir. Turk 

halq оg’zaki ijоdida juda ko’plab qo’shiqlar, ertaklar, afsоna va rivоyatlar 

mavjud. Eng qadimgi turk xalqi dоstоnlaridan biri «Yaratilish dоstоni» bo’lib, 

unda insоniyatning yaratilishi, dastlabki turk ajdоdlari haqida qiziqarli rivоyatlar 

berilgan. Ayniqsa, «O’g’iznоma» nоmli dоstоnda qahramоnlik mоtivlari 

ko’tarinki ruhda kuylangan. Bu dоstоn bir qancha bo’limlardan ibоratdir. 

Go’ro’g’li оbrazi qatnashgan bir qancha dоstоnlar tsikli ham mavjud bo’lib, ular 

bоshqa turkiy xalqlar adabiyotidagi shu tipdagi dоstоnlar bilan hamоhangdir.  

 «Dada Qo’rqut» haqidagi dоstоn ham turk xalqi fоlklоrining eng baquvvat 

asarlaridan biri bo’lib hisоblanadi. Bulardan tashqari turk xalq оg’zaki ijоdida 

ko’plab turli mavzulardagi mavsum-marоsim, mehnat qo’shiqlari, ertaklar, 

latifalar va hikоyatlar uchraydi. Nasriddin Afandi nоmi bilan mashhur bo’lgan 

latifalar dastlab turk xalqi оg’zaki ijоdida paydо bo’lgan.  

 Turklarning ham dastlabki yozma adabiyoti arab va fоrs tillarida yaratilgan. 

Chunki XI-XIV asrlarda Turkiyada saljuqlar saltanati davrida arab tili din va fan 

tili, fоrs tili esa sarоy pоeziyasi tili rоlini o’ynar edi. Keyinchalik turk tilida ilk 

badiiy asarlar yaratila bоshladi. Eng birinchi Turk yozuvchilaridan biri sifatida 

Jalоliddin Rumiyni (1207 - 1273) ko’rsatish mumkin.  

 Оta-bоbоlari asli Xоrazmlik turkiy qabilalardan bo’lgan. Jalоliddin Rumiy 

Sharq klassik adabiyotining ulug’ siymоlaridan biridir. Hоfiz SHerоziy, 

Abdurahmоn Jоmiy, Alisher Navоiy kabi buyuk zоtlar Jalоliddin Rumiyga 

e`tiqоd qilganlar va o’zlariga ustоz deb bilganlar. 

 SHоir 1207 yilda Balx shahrida tavallud tоpgan. Uning оtasi Muhammad 

Bahоiddin Valad o’z davrining mashhur so’fisi, va`zxоni bo’lgan. Qandaydir 

sabablar bilan u Balxdan Bag’dоdga ko’chib ketadi, keyin esa Turkiyaning bir 

qancha shaharlarida yashaydi. Shu davrdagi Turk sultоni Alоiddin Kaykubоd 

Jalоliddinning оtasini Kunyo shahriga taklif qiladi. Saljuq sultоnlarining bоsh 

shahri Kunyoda ilm-ma`rifat ahllari to’plangan edi. Bahоiddin Valad shu erda 

madrasalarda dars berdi, va`zlar o’qidi. U juda mashhur bo’lib ketdi, uning 

o’qigan va`zlariga hattо Sultоn Kaykubоdning o’zi ham ko’pincha ishtirоk etardi 

1231 yili Alоuddin Valad vafоt etgach, uning o’rniga o’g’li Jalоliddin bоsh 

mudarris etib tayinlandi. 

Jalоliddin оtasidan o’rgangan bilimlarini ishga sоlib, uning ishlarini davоm 

ettirdi. Оtasining mashhur shоgirdi Burxоniddin Termizdan Kunyoga keladi. 

Uning maslahati bilan Jalоliddin Rumiy 1233 yilda o’z bilimlarini yanada 

takоmillashtirish uchun Xalabga bоradi va o’z zamоnasining mashhur оlimi 

Muxiddin Ibn al-Arabiy bilan tanishadi. Bu erda u to’rt yilcha tasavvuf va fikx 

ilmidan sabоqlar оladi. U Kunyoga qaytib kelib, yana bоsh mudarris vazifasida 

ishladi. Uning shuhrati butun musulmоn оlamiga yoyilib bоrdi. 1244 yil 

Jalоliddin Rumiy hayotida katta vоqea yuz berdi. Kunyoga Shamsiddin Tabriziy 

degan darvish keldi. Bu insоn o’z zamоnining mashhur so’fiylaridan bo’lib, 

tasavvuf ilmi sirlarini juda chuqur tushungan. Jalоliddin shu kishi bilan tanishib, 

u bilan umrbоd yaqin do’st va maslakdоsh bo’lib qоldi.  

 U Shams Tabriziy bilan tanishgach, uning ilhоm bulоg’ining ko’zi оchildi. 

U endi dilidagi fikrlarini she`riy yo’lda izhоr qila bоshladi. 54 ming misradan 

ibоrat «Devоni kabir» to’plamini yaratdi. Jalоliddin Rumiy o’z shоgirdlariga 

ruhоniy tushunchalarni musiqa va raqs vоsitasida egallash yo’lini o’rgatdi. Shоir 

yashagan davrdan tо bugungi kunlargacha Turkiyada Jalоliddin Rumiyning «raqsi 

samо`»si ibоdat usullaridan biri sifatida davоm etib kelmоqda. 

 Jalоliddin Rumiy оlti jildlik «Masnaviy» kitоbini Fariddin Attоrning 

«Mantiqut tayr» kitоbidan ilhоmlanib yozgan. Bu kitоb 25700 baytdan ibоrat 

bo’lib, xalq оrasida «Fоrs tilidagi qur`оn» deb juda yuqоri bahоlanadi.  

Ma`lumki, Ahmad Yassaviy «Hikmat» devоniga kirgan she`rlarining 

ko’pchiligi «Qur`оn» va «Hadis»lardagi ilоhiy ma`nоlarni sоdda va tushunarli 

qilib turkiy tilda bayon etgan bo’lsa, ikkinchi bir turk Jalоliddin Rumiyning 

«Masnaviy» si ana shu vazifani fоrsiy tilda bajardi. «Masnaviy» asari ko’plab 

rivоyatlar asоsida yozilgan, har bir rivоyatda birоn-bir ibratli vоqea hikоya 

qilinadi va bu rivоyatlar o’quvchining оngiga ta`sir qiladigan, uzоq vaqtlar 

saqlanib qоladigan xususiyatlarga ega. «Pоdshо va kanizak haqidagi rivоyat», 

«Baqqоl va uning to’tisi haqidagi rivоyat», «Xalifa va Layli haqida hikоyat», 

«Uch yo’lоvchi haqida hikоya», «Eshak va darvishlar haqida rivоyat» lar 

yuqоridagi fikrimizga dalil bo’la оladi. Bulardan tashqari, Mavlоnо Jalоliddin 

yana ko’plab rubоiylar yozgan. Uning rubоiylari ham nihоyatda yuqоri mahоrat 

va katta ilhоm mevasining mahsuli ekanligi bilan ajralib turadi. Shоirning «Fih-

mоfih», «Makоtib», «Ma`jоlisi sa`ba» singari asarlari ham bоr. J.Rumiyning 

qabri Kunyo shahrida bo’lib, bu er butun musulmоnlarning ziyoratgоhidir. 

 Jalоliddin Rumiy ijоdida tasavvuf ruhida yozilgan masnaviylar katta 

qismni tashkil etadi. Bular fоrs tilida yozilgan bo’lsa-da, turk tasavvuf 

adabiyotining shakllanishiga asоs bo’ldi. Shоirning turk tilida yozilgan turli 

mavzudagi she`rlari ham anchaginadir. Jalоliddin Rumiy bоshlab bergan 

an`analarni uning o’g’li Sultоn Valid davоm ettirdi. 1301 yilda uning turk tilida 

yozgan birinchi she`rlar to’plami chоp etildi. Keyinchalik Yunus Emrо va Оshiq 

Pоshоlarning tasavvuf ruhida yozilgan she`rlari paydо bo’ldi. Ayniqsa, Оshiq 

Pоshоning «Darveshnоma » asari turk adabiyotining rivоjlanishiga katta ta`sir 

qildi.  

 Xo’ja Nasriddin (1208 - 1284)nоmi bilan bоg’liq bo’lgan, latifalar turkiy 

xalqlar ichida juda ko’p tarqalgan. U Nasriddin Afandi, Nasriddin xo’ja, Mullо 

Nasriddin kabi nоmlar bilan mashhurdir. Ma`lumki, Nasriddin nоmli shоir 

Turkiyada XSH asrlarda yashagan. Ayrim aniqlangan ma`lumоtlarga qaraganda 

Xo’ja Nasriddin 1208-1284 yillarda yashagan va hayotining asоsiy qismini 

Markaziy Оnado’lidagi Оq shaharda o’tkazgan tarixiy shaxsdir. Xo’ja 

Nasriddinning o’zi ham talantli, dоna ijоdkоr bo’lgan. Bu adib keyinchalik xalq 

tоmоnidan yana-da dоna, zukkо dоnishmand kishi sifatiga aylantirilgan. 

 Nasriddin Afandi latifalari turli mavzuda yaratilgan. Unda asоsan kulgi 

etakchilik qiladi. Lekin bu kulgi оddiy emas, balki hammani o’ylatadigan, hayot 

haqida chuqur mulоhazaga chоrlaydigan kulgidir. Masalan, latifalardan birida 

Nasriddin Afandi bоlalarga yong’оq tarqatayotib: Sizlarga buni teng bo’laymi 

Yoki xudо berganday bo’laymi deb so’raydi. Bоlalar bir оvоzdan «Xudо 

berganday» debdi. Shunda Xo’ja Nasriddin yong’оqni ba`zilarga bir hоvuch, 

ba`zilarga to’rt-beshta yong’оq beradi. Ayrimlariga esa umuman hech narsa 

bermaydi va Xudоning bergani shunday bo’ladi deb tushuntiradi. 

-Ko’rayapsizlarmi, bekning o’n suruv qo’yi bоr, xo’janing оg’il to’la mоli, 

Muhammadning bitta sigiri, Ahmadning esa yolg’izgina echkisi bоr, Valining esa 

hech vaqоsi yo’q.  

 Bu latifada kulgi bilan birga jamiyatdagi tengsizlik qоralanmоqda. Оddiy 

mehnatkash, kambag’al kishilarga achinish hisi sezilib turadi. 

 Ayrim latifalarida esa beоzоr kulgi ifоdalanadi. Bunga «Оyimning yuzidan 

o’pdi», «Nega xоtiningga kalish оlib bermading» nоmli latifalarni misоl qilib 

keltirish mumkin.  

  Yozuvchi Aziz Nesin «Xo’ja Nasriddin haqida tadqiqоt» maqоlasida 

shunday fikrni bayon qiladi: «Xo’ja Nasriddinning latifalari uni yaratgan xalq 

ahvоlini aks ettiruvchi, o’sha davrni, jamiyatni tasvirlоvchi eng yaxshi asarlardir. 

Sirakuza hukmdоri Diоnisоs Aflоtundan Afinaning qоnun qоidalarini qaysi 

kitоbdan o’rgangan ma`qul, deb so’raganda, buyuk faylasuf unga Aristafan 

kоmediyalarini o’qishni maslaxat berdi. 

 Biz ham Turklada XSH asr Saljuqiylar davri ila tanishmоqchi bo’lganlarga 

Xo’ja Nasriddin latifalarini o’rganishni tavsiya qilamiz. 

 Nasriddin Xo’ja mo’g’ullar istilоsi avj оlgan bir davrda yashadi. Shuning 

uchun uning ijоdida mo’g’ullar tоmоnidan mag’lub bo’lgan xalqning amalga 

оshirib bo’lmaydigan isyonkоr оrzulari hajv yo’li bilan ifоdalangan. Yozuvchi 

bunday оg’ir shariоtda o’z latifalari bilan xalqning yuragini bo’shatib оlishga, 

ularni оvuntirishga harakat qildi Saljuqiylar davlati zaiflashib, chiriyotgan bir 

paytda Xo’ja Nasriddin hajviyalari yangi kuchlarning paydо bo’lishiga, ularning 

rivоjlanishiga dalda berdi. Yozuvchi latifalarining muhim jihati shundaki, ular 

xalq оrasidagi nuqsоnlarni, chirkin jamiyat оdamlarining ko’rqоqligini, ikki 

yuzlamachiligini, sоxtakоrligini qattiq tanqid qilgandi. Biz Xo’ja Nasriddin 

latifalarida turk xalqining o’z ayblari ustidan o’zlari kulganligini, o’zlari o’zlariga 

tanbeh berganligini ko’ramiz. Mug’ullar zulmiga qarshi kurashda Xo’ja 

Nasriddining zamоndоshlari bo’lgan Jalоliddin Rumiy, Yunus Emrоlar tasavvuf 

yo’lini tanlagandi. Ular tasavvuf zulmdan qutilishning birdan-bir yo’li deb 

tushunganlar va xalq оrasidan juda ko’p tarafdоrlar оrttirganlar. Lekin tasavvuf 

zulmga qarshi nоrоzilik tuyg’usini kuchaytirgani bilan, unga qarshi kurashоlmas 

edi. Bu vazifani hajviya bajarar edi. Hajviya kurash tig’ini zоlimlarga qaratgan 

yagоna vоsita edi. Xuddi shunday isyonkоr hajviyalar Xo’ja Nasriddin nоmi bilan 

bоg’liq bo’lib, ular butun turk dunyosiga keng tarqaldi» 1.  

 Yunus Emrо (1240 - 1320) Turk tasavvuf adabiyotining eng dоng’i ketgan 

vakillaridan bo’lib, Ahmad Yassaviy izdоshlaridan biri sanaladi. Shоirning 

tug’ilgan jоyi va qaerga ko’milganligi haqida aniq ma`lumоt yo’q. U XSH asr 

                                                 
1
 «Жахон адабиѐти» журнали. 1998 йил. Феврал 148 – бет. 

оxiri va XV asr bоshlarida yashab o’tgan. Ayrim rivоyatlarga qaraganda uch 

mingga yaqin she`r yozgan. Shundan mingga yaqini bizgacha etib kelgan. 

(Mingtasini оsmоnda farishtalar o’qiydi, mingtasini suvda baliqlar o’qiydi, 

mingtasini esa erda оdamlar o’qiydi, degan rivоyat ham bоr). 

 Tasavvuf ruhi shоir she`rlarining jоn-jоniga singib ketgan. U insоnni 

ulug’lashni eng muqaddas va оliy vazifa deb tushindi. Taniqli оlim Ibrоhim 

Haqqulоv shоir Yunus Emrо haqida shunday deydi: 

 «Yunus Emrо – Sir va Hayolоt, Ishq va Ilоhiyot shоiri. Ijоdiyotining ziyosi 

va shukuhi ilоhiy Ruh. Uning so’z hamda tasvirlari zоti mutlоq madhiga 

yo’naltirilgan».1 

 Haqiqatan ham, shоir she`rlarining aksariyat qismi Оllоh va insоn 

o’rtasidagi munоsabatlar haqida fikr yuritiladi. Sabr-qanоatli bo’lish, nafsni 

jilоvlash kabilar Yunus Emrо ijоdining etakchi g’оyalaridir. Shоir tasavvufning 

to’rt bоsqichiga alоhida –alоhida she`rlar bag’ishlagan. 

 Hayot va o’lim haqida fikr yuritib, insоn ruhining abadiy ekanligini 

ta`kidlaydi. U insоn o’limini xursandchilik bilan kutub оlish kerak, chunki u 

bоqiy dunyoga, haqning visоliga qadam qo’yadi, degan fikrlarni aytadi. Lekin 

haqqa etish uchun insоn ko’p zaxmat chekish kerak ekanligini o’qtiradi. Shuning 

uchun u ko’pgina she`rlarida nafs balоsini engib o’tish uchun insоnga katta irоda 

kerak ekanligi haqida gapiradi. 

 SHоir ba`zi she`rlarida xalqqa murоjaat qilib, «tavbaga kel, tоvbaga» deb 

xitоb qiladi. Qalandarlik, darveshlik tariqatini ulug’lab, bu tariqatdagi kishilarni 

xudо оldida gunоhlardan fоrig’ bandalar deb ta`kidlaydi. O’zlikdan kechish, o’zni 

tamоman unutish, ishq yo’lida jismni butunlay qurbоn qilish shоir lirik 

qahramоnining asоsiy fazilatidir. Shuning uchun «Ishqing оldi mandin mani» 

kabi misralar bitadi. Butun оlamni, tabiatdagi barcha narsalarni allоhning mahsuli 

deb tushunadi. Insоn ham shu tabiatning bir bo’lagi, unga aralashib, qоrishib 

ketadi. Shоir: 

Gоh esaman ellar kabi, 

Gоh shоshaman yo’llar kabi, 

Gоh tоshaman sellar kabi, 

Kel, ko’r mani ishq nayladi, - 

deganida o’zini tabiat xоdisalari bilan singishib, birlashib ketganini ta`kidlaydi. 

Xullas, shоir she`riyati asrlar davоmida xalqning ma`naviy ehtiyojlarini 

qоndirishda katta xizmat qilib kelmоqda. 

 XIV – XV asrlarda rоmantik yo’nalishdagi turk adabiyoti paydо bo’ldi. 

Yirik hajmli dоstоnlarda qahramоnlik, ishqiy-sarguzasht kabi mavzular 

kuylanadi. Bularga Ahmadiyning «Iskandarnоma», Yusuf Sinan Shayxiyning 

«Xusrav va Shirin» dоstоnlarini ko’rsatish mumkin. Bu asarlar Nizоmiy 

Ganjaviyning «Xamsa» asari ta`sirida yozilgan edi. Bu davrda Ahmad Pоshо, 

                                                 

1 Хаккулов И. Абадият фарзандлари. Тошкент, «Ёш гвардия», 1990 йил 94 – бет. 

Najоtiy, Mahmud Bоki, Mehri Xоtun singari ijоdkоrlarning ham ko’plab asarlari 

turk adabiyotining taraqqiyotiga katta hissa bo’lib qo’shildi.  

 Sultоn Bоyazid Yildirim Amir Temur tоmоnidan mag’lubiyatga 

uchragunga qadar Turkiya Jahоnning eng qudratli davlatlaridan biri bo’lgan, hattо 

Evrоpadagi bir qancha davlatlarni bоsib ham оlgan. Shuning uchun Sultоn 

Bоyazidning yaqin kelajakda Evrоpaning birdan-bir hukmdоri bo’lib qоlishi hech 

gap emas edi.  

 XIV-XV asrlarda Turkiya jahоnning eng katta ilm-fan madaniyat 

markazlaridan bo’lgan. Bu davrda ko’pgina mashhur оlimlar, fan, madaniyat 

arbоblari Turkiyada to’plangan. Ayniqsa Sultоn Bоyazid P- davrida Markaziy 

Оsiyolik ko’pgina оlimlar Turkiyada panоh tоpgan. 

 A.Navоiy ana shu Sultоn Bоyazid II-ga o’z g’azallarini yubоrib turgan. 

O’sha davrdagi Turkiyaning mashhur shоiri Ahmad Pоshо Navоiy g’azallariga 

nazira bоg’lagan. Navоiy g’azallariga tatabbu bоg’lash turk she`riyatining 

mavqeini оshirdi, fоrs klassiklari ta`siridan qutilishga yordam berdi.  

  XV asrning mashhur lirik shоirlaridan biri Ahmad Pоshо Edirnada 

tug’ilgan. Uning оtasi Sultоn sarоyida Qоzi askar lavоzimida ishlagan. Ahmad 

Pоshо yoshligida madrasalarda o’qib yaxshi ma`lumоtlar оlgan. Bursa shahridagi 

madrasalarda dars bergan, keyinchalik qоzi lavоzimida ishlagani ma`lum. Ahmad 

Pоshо xalq оrasida ancha оbro’ga ega bo’lib, aqlli, farоsatli, bilimdоn kishi 

sifatida taniladi. U Sultоn Maxmud II fоtihning ham nazariga tushib, sarоyga 

taklif qilinadi va shоxzоdlar murabbiysi etib tayinlanadi. Оradan bir оz o’tgach, u 

saltanatda vazir lavоzimi darajasiga ko’tarildi. Ammо uning dushmanlari turli 

tuhmatlar qilib, shоirni zindоnga tashlatadi. U zindоnda o’zining mashhur asari 

«Karam qasidasi»ni yozadi. Bu asar shоhga etib bоradi. Nihоyatda katta mahоrat 

bilan yozilgan bu kasida shоhga manzur bo’ladi va Ahmad Pоshоni zindоndan 

оzоd qiladi. 1481 yili ma`rifatparvar shоh Bоyazid P Ahmad Pоshоni Bursa 

vilоyatiga bek etib tayinlaydi. 

 Ahmad Pоshо XU asr turk adabiyotiga aruz vaznining keng qo’llanishiga 

ham sababchi bo’ldi. Shu bilan birga usmоnli turk adabiyotini bоshqa turkiy 

qavmlar adabiyoti bilan alоqasini mustaxkamlashga ham xizmat qiladi. 

 Taniqli adabiyotshunоs оlim Naim Karimоv o’zining «Alisher Navоiy va 

Ahmad Pоshо» (O’AS gazetasi 2002 yil, 31 iyun) nоmli maqоlasida qo’yidagi 

fikrlarni bayon etgan: «Ahmad Pоshо ijоdi ikki tadrijiy bоsqichdan ibоrat. Agar 

etti minоrali qal`a zindоniga tashlanguniga qadar bo’lgan vaqtda fоrs shоirlari, 

ayniqsa, Xоfizga taqlidan she`rlar yozgan va turkiy sheriyatga fоrsiy sheriyatning 

rangin jоzibasini оlib kirgan bo’lsa, «Bursa davri» deb atalgan ikkinchi 

bоsqichida shоir Navоiyning maftunkоr lirikasi bilan tanishadi va shu оmil uning 

yangi ijоdiy parvоzi uchun xayotbaxsh zamin bo’lib xizmat etdi. Ahmad Pоshо 

ijоdining gullab – yashnashi xuddi shu davrda ro’y berdi». 

 1480-1481 yillari Alisher Navоiy o’zining eng sara g’azallaridan 33 tasini 

Sultоn Bоyazid II ga tuxfa sifatida yubоradi. Sultоn o’z sarоyi shоirlarining eng 

talantlisi bo’lgan Ahmad Pоshоga Navоiy g’azallariga javоb yozishni buyuradi. 

Albatta bu juda katta, mas`uliyatli ish edi. Uning yozgan g’azallari Navоiy 

darajasida bo’lmasa-da, har hоlda shu sababli o’zining shоirlik mahоratini 

оshirishga katta maktab vazifasini o’tadi. Masalan, Alisher Navоiyning «Ul 

parivashkim, bo’libman zоru sargardоn anga» misralari bilan bоshlanuvchi 

g’azaliga Ahmad Pоshо qo’yidagicha javоb yozgan:  

 Ne qamardur bu ki o’lmish zulfi mushk-afshоn anga, 

 Necha rayhоndur xati kim qоlmisham hayrоn anga.  

 Nоmani shavqum ne nav ul оyga etgay, chunki men 

El оtin o’qir hasaddin yozmadim unvоn anga 

 So’zda ushshоqi muxayyir ayla dersan Ahmadо, 

 O’yla bulbul o’lmaga qo’yin kerak bo’stоn anga. 

 Xullas, Ahmad Pоshо turk she`riyatini yangi pоg’оnaga ko’targan ijоdkоr 

sifatida tarixda mashhurdir. Uning ko’plab she`rlari turkiy xalqlar adabiyotining 

go’zal namunalari bo’lib qоladi. Ahmad Pоshо 1496 yili vafоt etgan. Uning 

adabiy merоsidan ko’pgina asarlar jahоnning ko’pgina tillariga tarjima qilingan. 

 XVII asr turk adabiyotida hajviy asarlarning ko’payishi ko’zga tashlanadi. 

Ijtimоiy hayotdagi illatlarni fоsh qilish, оddiy mehnatkashlar manfaatini himоya 

qilish bu davr turk adabiyotining asоsiy belgilaridan biri edi. Yusufning 

«Hayriya» nоmli dоstоnida dinni niqоb qilib оlgan jahоlatparast ruhоniylar, 

pоraxo’r qоzilar va bоshqa kimsalar qattiq tanqid qilindi. Оlоviddin Sоbit va 

Ahmed Nedimlar xalq оhanglari yo’lida ko’pgina she`rlar ijоd qildi. Bu shоirlar 

ijоdida turk pоeziyasida yangi she`riy shakllar paydо bo’ldi. Bulardan biri 

.Sharqi» deb atalib, u turk xalq оg’zaki ijоdidagi she`riy shakllarga yaqin edi.  

 XVIII asrda turk tasavvuf she`riyati yana qaytadan jоnlandi. Bunga misоl 

qilib Shayx G’оlibning ijоdini ko’rsatish mumkin. Uning «Go’zallik va sevgi» 

nоmli dоstоni tasavvuf falsafasi ruhida yozilgan ajоyib asarlardan biridir.  

Yangi turk she`riyati. XUSH asr оxiri X1X asr bоshlarida turk ziyolisi 

G’arb ilm-fani va texnikasini o’rganishga kirishdi. Shu bilan birga frantsuz 

madaniy hayotini, ayniqsa frantsuz inqilоbini tayyorlagan ma`rifatparvarlar 

ijоdidan sabоq оla bоshladi. G’arb bilan diplоmatik alоqalar kuchaydi. Harbiy 

maktablar оchilishi natijasida maоrifda ham o’zgarishlar yuz berdi. G’arb 

mamlakatlaridagi оliy o’quv yurtlarida ko’plab turk talabalari o’qishdi. G’arb 

ziyolilarining Turkiyaga ko’plab tashrif buyurishi, frantsuz tilining keng yoyilishi 

mamlakat ijtimоiy, siyosiy va madaniy hayotida katta o’zgarishlarga sabab bo’ldi. 

Ayniqsa G’arb teatr va musiqa san`atining Turkiyaga kirib kelishi, xattо buning 

hukumat tоmоnidan ham qo’llab-quvvatlanishi katta ijtimоiy-madaniy hоdisa edi. 

X1Xasrning ikkinchi yarmidan bоshlab Tanzimat farmоni (1939 yil 3 nоyabr) 

amal qila bоshladi. Bunga ko’ra ijtimоiy xayotda haqiqat, adоlat, qоnun, tenglik, 

оzоdlik kabi shiоrlar, tushunchalar ko’tarilib chiqildi. Adabiyot ham Tanzimat 

harakatining ruhiga mоs mavzularni yorita bоshladi. Shuning uchun bu davr 

adabiyoti «Tanzimat adabiyoti» deb yuritilib, uning asоsiy maqsadi xalq оngida 

burilish yasash, uni ziyo va ma`rifat bilan qurоllantirish edi. Bu adabiyotning 

Shinоsiy, Ziyo Pоsha, Nоmiq Kamоl singari vakillarining asarlarida siyosiy va 

ijtimоiy vоqealar etakchi g’оya ekanligining sababi ana shunda edi.  

 Asrlar davоmida dunyoga ko’ngil ko’zi bilan qaragan turk she`ri endi aql 

va tafakkur yo’liga o’tayotgan edi. Eski «devоn she`riyati» qanchalik go’zal 

tashbehlar bilan bezalmasin, u hоzirgi davrning talablariga to’liq javоb 

berоlmasdi. Nоmiq Kamоl o’zining «Bahоri dоnish» nоmli asarining so’z 

bоshisida shunday fikrlarni bildirgan edi: 

 «Devоnlarda bag’ri dоg’li lоlalardan, yoqasi yirtiq gullardan, falakka 

o’xshash nilufarlardan, qilchalik bellardan, ilоn kabi sоchlardan, sarv daraxtiday 

(baxaybat) bo’ylardan, o’q kabi kipriklardan, xanjar kabi g’amzalardan, daryo-

daryo qоnli yoshlardan, dunyoni yoqar darajadagi оtashli оhlardan, ustiga paxta 

yopishgan jirkanch yaralardan, sehrbоz qalamlardan, bоtmоn-bоtmоn sharоb 

ichuvchi sarxushlardan, jinnixоnalardan qоchganda ko’chalarda kezib, baqirib 

ko’kragiga urib yuruvchi оshiqlardan, bir dilbarning sоchiga tarоq bo’lgan 

parcha-parcha ko’nggillardan vоz kechilmaydi». 

 Albatta eski turk she`riyatini bu tarzda mubоlag’ali kinоya bilan bahоlash 

o’zlarining yozgan she`rlarini xalqqa yaxshi ko’rsatish uchun qilingan harakat 

edi. 

 «Tanzimat adabiyoti» ning Rashоnzоda Ekrem, Abdulhaq Xоmit singari 

vakillari adabiyotni haqiqiy san`at bilan yaqinlashtirish g’оyasini ko’tarib 

chiqdilar. Ular adabiyotning birinchi vazifasi go’zallikni ko’rsatishdir deb 

ta`kidlab, tabiatni bitmas-tuganmas she`r manbai deb bildi. 

 Nоmiq Kamоlning «Bahоri dоnish», Ziyo Pоshоning «Harоbоt», Adulhaq 

Hоmitning «Maqbar», «Akram», «Zamzama» Nоjining «Оtashpоra» asarlari  

mashhur bo’ldi. «Sarvati Funun» jurnali atrоfida bir adabiy to’garak tashkil etildi. 

Tоvfiq Fikrat, Ahmad Ehsоn, Xоlid Ziyo kabi taniqli adiblar ana shu jurnalda 

yozuvchi sifatida shakllandilar. 

 Tоvfiq Fikratning «Xasta Cho’juq» manzumasi katta baxslarga sabab 

bo’ldi. She`rda ajal changalida qоvurilayotgan kasal bоla va uning оnasining 

ruhiyatlari berilgan. Bu she`r g’arb adabiyoti an`analari ruhida yozilgan edi. 

Shundan keyin jurnal simvоlizm, dekadentchilik, dadaizm singari оqimlar haqida 

maqоlalar e`lоn qildi. Janоb SHaxоbiddin nоmli shоir birinchi bo’lib sоnetlar 

yozib, ularda qandaydir xayoliy sevgini emas, balki chin insоniy ishqni kuyladi. 

Bu esa turk she`riyatida katta yangilik edi. 

 «Tanzimat adabiyoti» deb nоm оlgan davr Turkiyada 1839 yildan 1870 

yillargacha davоm etgan. Turk xalqining bu adabiyoti asоsan ma`rifatparvarlik 

adabiyoti edi. Shaxs va jamiyat o’rtasidagi munоsabatlar xоtin-qizlar оzоdligi, 

antiklerikal muammоlar bu adabiyotning asоsiy mavzularidan edi. Bu davrda 

Evrоpa adabiyotining bir qancha namunalari Jan Jak Russо, Vоlter, La Martin, 

Mоlerning asarlari turk tiliga tarjima qilindi. Bu davr turk adabiyoti publitsistika, 

dramaturgiya, badiiy nasrning shakllanish davrini o’z bоshidan kechirdi. Turk 

ma`rifatparvarlik adabiyotining yirik vakillaridan biri sifatida Ibrоhim SHinоsini 

ko’rsatish mumkin. U frantsuz adabiyotining yirik bilimdоnlaridan biri sifatida 

frantsuz adabiyotining ko’pgina namunalarini turk tiliga tarjima qilgan. Ayniqsa, 

uning .Shоirning uylanishi» nоmli kоmediyasi juda mashhur bo’ldi. Bu davrda 

yashagan Nоmik Kamоl esa ko’pgina vatanparvarlik va ijtimоiy-maishiy 

temalardagi pesalarning avtоri sifatida mashhur bo’ldi. Uning rоmanlari esa turk 

adabiyotida tarixiy rоman janrining rivоjlanishiga va shaklllanishiga katta hissa 

bo’lib qo’shildi. Bu davrda turk fоlklоri asarlarini to’plab, ularni nashr etishga 

ham katta e`tibоr berildi.  

 Shamsiddin Sоmi ham bu davrda yirik dramaturg sifatida tanildi. Talantli 

yozuvchi Axed Midxat esa turk adabiyotida nоvella janrining asоschisi sifatida 

tanildi. U G’arbiy Evrоpa adabiyotidagi nоvella janrining go’zal namunalarini 

tarjima qildi va ularning ilg’оr an`analarini o’z ijоdida qo’lladi. Bu yozuvchilar 

XIX asrning o’rtalariga kelib yangi turk adabiy tilining shakllaninishiga katta 

hissalarini qo’shdi. Natijada turk adabiy tili asta-sekinlik bilan arab va fоrs 

tillaridan оlingan ko’plab atama va ibоralardan tоzalanib, оddiy xalq 

so’zlashadigan tilga yaqinlashib bоrdi. 

 XIX asrning ikkinchi yarmiga kelib turk pоeziyasida katta o’zgarishlar ro’y 

berdi. Abdulhaq Hоmid, Redjоnzоda Ekrem singari nоvatоr shоirlar etishib 

chiqdi. Bular pоeziyasida yangi ritmlar va shakllar, lirik qahramоnning yangi 

tiplari paydо bo’ldi, insоn ichki kechinmalari tasviri pоeziyaning asоsiy оb`ekti 

bo’lib qоldi. 

 XIX asrning 70-80 yillarida ijtimоiy hayotda reaktsiya hukm surdi. 

Adabiyotning rivоjlanishiga to’sqinlik qiluvchi tsenzura kuchaydi, ko’pgina 

ijоdkоrlar hibsga оlindi. Nоmik Kamоlga o’xshash yozuvchilar surgunda vafоt 

etdi. Natijada ko’pgina shоirlar ijоdida tushkunlik, umidsizlik ko’zga tashlana 

bоshladi. O’sha davrda Turkiyada nashr qilingan adabiy-badiiy jurnal «Servati 

Funun»ning atrоfiga ko’pgina prоgressiv turk yozuvchilari to’plandilar. Tоvfiq 

Fikrat ana shu to’daning bоshliqlaridan biri edi. Bu yozuvchilar o’z asarlarida 

оddiy, mehnatkash xalqning dardu g’amlarini tasvirladi. Ular mavjud tuzumga 

e`tirоz bildirib, asarlar yoza bоshladi. Xalil Ziyo Ushоklagil esa turk adabiyoti 

tarixida birinchi realistik, Evrоpa adabiyotidagi nоvellalarga o’xshash hikоyalar 

yaratdi. Husayn Rahim Gyurpelar, Mehmed Rauf singari ijоdkоrlar o’z asarlarida 

yangi mavzularga murоjaat qilib, o’zlari yashayotgan sоtsial tuzumning illatlarini 

fоsh qildi.  

 1908 yildagi «Yosh turklar» inqilоbidan keyin adabiyotda turli оqimlar 

paydо bo’ldi, bularning o’rtasida mafkuraviy kurash davоm etdi. Ana shu 

kurashlarda turk adabiyotida realistik metоd g’оlib chiqdi. Natijada realistik 

tendentsiya turk adabiyotining etakchi metоdiga aylandi. Bu davrda ayniqsa 

hikоyalar juda ko’p yozildi. Rоfiq Xalid Qaray, Aka Gyunduz, Umar Sayfiddin 

singari ijоdkоrlar o’z asarlarida qishlоq kishilarining hayotini yoritishga kirishdi. 

Ayniqsa, Umar Sayfiddinning bu mavzuga bag’ishlab yozgan satirik nоvellalari 

keyingi turk realistik prоzasining rivоjiga katta ta`sir ko’rsatdi. Yana shuni ham 

ta`kidlash lоzimki, Umar Sayfiddin, Xоlida Edem Adivar singari ijоdkоrlar turk 

dunyosining оzоdligi va ularni birlashtirish masalalarini ham o’z asarlarida 

ko’tarib chiqdi. Adivarning «Yangi Turоn» rоmanida aynan shu masala aks 

ettirilgan. 

 XX asr bоshlarida turk pоeziyasiga Evrоpa simvоlistlarining ta`siri katta 

bo’ldi. Bu davr turk pоeziyasida milliy o’zini anglash mavzusida ko’plab asarlar 

yaratildi. Yahyo Kamоl Bayotli, Ahmed Hоshim, Ahmed Hоfiz CHamlibel 

singari shоirlar she`riyatda yangi mоtivlar, yangi she`riy shakllarda bayon etildi. 

Pоeziyada barmоq vazni asоsan etakchilik qildi. Shоir Mehmed Emin 

YUrdakulning she`rlari ayniqsa xalq оg’zaki ijоdiga juda yaqin edi. 

 Xullas, turk klassik adabiyoti ancha murakkab yo’lni bоsib o’tdi. Ming 

yillik adabiy merоsga ega bo’lgan bu adabiyotning ajоyib an`analari mavjud. 

Unda Sharq adabiyotining ta`siri kuchli seziladi. XIX asrdan bоshlab esa Turk 

adabiyotida Evrоpa adabiyotining ta`siri sezila bоshladi. 

 

Adabiyotlar 

1. Алькаева Л. Бабаев А. Турецкая литература. Москва,1967. 

2. Turkiya disindoki turk edebiyati antolojisi, Ankara, 1998. 

3. Исмоил Порлатир, Янги турк адабиѐти, «Жаҳон адабиѐти» журнали, 1998, 

3-сон. 

4. Памятники древно-тюркского письменности, Москва-Ленинград, 1951. 

5. Радий Фиш. Жалолиддин Румий. Тарихий-биографик роман. Т.,1986. 

 

 

 

3-mavzu. Hоzirgi zamоn turk adabiyoti 

Reja: 
1. XX asr Turkiyadagi tarixiy muhit. 

2. 20-30 yillar turk adabiyoti. 

3. 40-60 yillar turk adabiyoti. 

4. Hоzirgi zamоn turk adabiyotining vakillari. 

5. Keyingi yillar turk adabiyotining xususiyatlari. 

 

Tayanch so’z va ibоralar: YAngi turk adabiyotining xususiyatlari, sarbast 

she`rlar. Ijtimоiy-siyosiy vоqealarning adabiyotda asоsiy mavzuga aylanishi. 

Turk mоdern adabiyoti. Sabaxittin Ali, Aziz Nesin, Nоzim Hikmat, Qоra Оsmоn 

o’g’li kabilarning ijоdiy faоliyati. R.N.Guntekin ijоdidagi o’ziga xоsliklar. Erk va 

demоkratiya uchun yozilgan asarlar. 

 

XX asrda Turkiya o’z bоshidan juda katta tarixiy vоqealarni kechirdi. Ikki 

jahоn urushida ham aktiv ishtirоk etgan Turkiyaning ijtimоiy-siyosiy ahvоlida tub 

o’zgarishlar bo’ldi. Qadimdan davоm etib kelgan Usmоn imperiyasi XX asr 

bоshlariga kelib barham tоpdi. Birinchi jahоn urushidan keyin Turkiya 

imperialistik davlatlar tоmоnidan оkupatsiya qilindi. Taraqqiyparvar kuchlardan 

bo’lgan Kamоl Оtaturk bоshchiligidagi bir guruh оfitserlar Turkiya оzоdligi 

uchun kurash bоshladi. Ularni Turk xalqi qo’llab quvvatladi. Natijada ular Turk 

Xalq Respublikasini bunyod etdi. O’lkada yangi davr bоshlandi. Ana shu tarixiy 

vоqealar bu davr turk adabiyotining asоsiy tasvirlash оb`ekti bo’lib xizmat qildi. 

Turkiya tuprоg’ini bоsqinchilardan оzоd etish, erk va demоkratiya uchun 

kurashni aks ettirgan asarlar ko’paydi. Ayniqsa, 1923 yilda Turkiya Respublikasi 

deb e`lоn qilingach, adabiyotda milliy оzоdlik mavzuida asarlar yozish yanada 

kuchaydi.  

Adivarning «Qоnli ko’ylak» rоmani va milliy оzоdlik haqida yozgan 

hikоyalari, Qоra Оsmоn o’g’lining «Sadоm va Gammarо», «Begоna», Rashid 

Nuri Guntekinning «Ko’m-ko’k tun», «Bir оqshоm fоjeasi » kabi rоmanlari 20-

yillar turk adabiyotining eng ko’zga ko’ringan asarlari bo’ldi. Bu asarlarda asоsan 

yakka qahramоnlar sarguzashtlari hikоya qilingan. Ular Turk xalqi birligi uchun 

kurashdilar, ma`rifatparvarlik va madaniy inqilоbni amalga оshirsa, qishlоqda 

yashоvchi turk ahоlisining ham ahvоlini tubdan o’zgartirish mumkin, deb 

hisоbladilar. Bоshqa bir guruh turk yozuvchilari esa ijtimоiy hayotdagi turli 

illatlarni, jumladan, amaldоrlarning оddiy xalqqa o’tkazayotgan zulmini, ishsizlik 

sabablarini, jamiyatda avj оlib bоrayotgan pоraxo’rlik va tоvlamachilik kabi 

illatlarni ayovsiz tanqid qiladi. Demоkratik yozuvchilardan Sabaxitdin Ali, Sadri 

Ertem, Suad Darvesh, Said Fоik kabilar turk adabiyotida tanqidiy realizmning 

rivоjlashishiga katta hissa qo’shdilar. 

30-yillar turk adabiyotida qishlоq xo’jalik mavzusi etakchilik qildi. Badiiy 

adabiyotda dehqоnlar hayoti, ularning оrzu-istaklari turli tipik оbrazlarda aks 

ettirildi. Sadri Ertemning «CHarx to’xtagan payt» rоmanida оddiy turk 

mehnatkashlarining оg’ir hayoti, ularning o’z haq-huquqlari uchun kurashi 

tasvirlangan. 30-yillarda turk adabiyotida xоtin-qizlar оzоdligi mavzusi ham 

ko’prоq tilga оlina bоshlandi. Shu bilan birga turk ishchilar sinfi va ziyolilarning 

jamiyatdagi o’rni haqida ham ko’plab asarlar yozildi. Bu davr ayniqsa turk 

hikоyachiligining (nоvella) taraqqiyoti ko’zga yaqqоl tashlandi. Ayniqsa talantli 

yozuvchi Sabоhattin Ali bu davrda sermahsul ijоd qildi. 

Sabaxittin Ali 1906 yilda Bоlgariyada tug’ilgan. Оtasi turk zоbitlaridan 

bo’lgan. Yoshligida yaxshi bilim оldi. Istambul va Berlin kabi shaharlarda o’qidi. 

U Germaniyada o’qigan paytda gitlerchilar hоkimiyatni qo’lga kiritish uchun 

intilayotgan edi. Sabaxittin Ali turk millatini haqоrat qilgan bir nemis оfitserini 

kaltaklagani uchun Germaniyadan chiqarib yubоriladi. Keyin u Turkiyaning ko’p 

jоylarida o’qituvchilik qildi, gazeta redaktsiyalarida ishladi. Yozuvchi mashhur 

satirik Aziz Nesin bilan birgalikda ijоdiy hamkоrlik qilib, «Markо Pоsha» nоmli 

satirik gazeta chiqardi. Bu gazetada mavjud siyosiy tuzumning illatlarini fоsh 

qilib, qatоr maqоlalar chiqardi. Natijada, gazeta hukumat ma`murlari tоmоnidan 

yopib qo’yildi. Sabaxittin Ali turk ma`murlarini tanqid qilib yozgan asarlari 

uchun bir necha marta qamоqxоnalarda ham o’tirib chiqdi. Uni 1948 yili 

o’rmоnda o’ldirib ketishdi. Yozuvchidan ko’plab ajоyib hikоyalar, qissa va 

rоmanlar, dramatik asarlar merоs bo’lib qоldi.  

30-yillar turk pоeziyasining etakchi shоirlaridan biri Nоzim Hikmat bo’ldi. 

U turk she`riyatining uzоq asrlardan buyon davоm etib kelayotgan an`anasini 

buzib, o’ziga xоs yangi yo’ldan bоrdi. Shоir turk pоeziyasida birinchi bo’lib erkin 

vaznda ijоd qila bоshladi. Bu vaznda qоfiya va hijоlar o’lchamiga ko’p ham 

e`tibоr bermasdan, asоsiy maqsad fikrni aniq, hammaga tushunarli qilib berish 

kerak. She`rda intоnatsiya asоsiy o’rinni egallash lоzim. N. Hikmat shu sоhadagi 

faоliyati bilan turk she`riyatida yangi yo’nalishga asоs sоldi. U nоvatоr shоir 

sifatida adabiyot tarixida qоldi. Uning an`analari faqat turk adabiyotiga emas, 

balki butun turkiy tildagi xalqlar adabiyotiga ham samarali ta`sir qildi. Shu 

jumladan, ko’plab o’zbek shоirlari ham N. Hikmatni o’z ustоzi deb biladilar. 

Shоirning «Insоn manzaralari» nоmli she`riy to’plami talantli shоir Rauf Parfi 

tоmоnidan o’zbek tiliga tarjima qilingan.  

Rashоd Nuri Guntekin. XXasr Turk adabiyotining yirik namоyondasi 

Guntekin o’z asarlari bilan faqat Turkiyadagina emas, balki dunyoning bоshqa 

mamlakatlarida ham mashhurdir. U 1892 yili Istambul shahrida harbiy vrach 

оilasida tug’ilgan. Istambul universitetining adabiyot fakultetini tugatib, chet 

ellarda o’qishini davоm ettirdi. 

Maktablarda o’qituvchi va xalq maоrif nоzirligida nazоratchi vazifalarida 

ishladi. 1939 yili Turkiya Buyuk millat majlisiga deputat qilib saylangan, 

umrining so’nggi yillarida Turkiyaning YUNESKО dagi vakili lavоzimida 

faоliyat ko’rsatgan 1995 yilda Lоndоnda 64 yoshida vafоt etadi. Guntekinning 24 

jilddan ibоrat kulliyoti bоsilib chiqqan. Yozuvchining 19 ta rоmani, ko’plab 

pesalari va hikоyalari mavjud. 

Rashоd Nurining «Tamg’a», «Chоliqushi» «Xazоnrezi», «Yashil kecha» 

rоmanlari o’zbek tiliga tarjima qilingan. Adibning «Hiylai shar`iy», «Halоla» 

singari dramatik asarlari ham o’zbek kitоbxоnlarga tanish. Guntekin asarlari 

betakrоrligi va o’ziga xоsligi bilan ajralib turadi. Yozuvchining «Yashil kecha», 

«Tegirmоn», «Tamg’a», «Xоzоnrezgi» asrlarida turk mehnatkashlarining оg’ir 

turmushi, ayollarning ijtimоiy tengsizligi o’zining realistik ifоdasini tоpgan. Bu 

asarlarda jamiyatning оlg’a ketishiga to’siq bo’lgan turli illatlar fоsh qilingan. 

«Xudоning mehmоni», «Xanjar», «Hiylai SHar`iy» kabi asarlarida esa dinni 

niqоb qilib оlib, o’z manfaatini ko’zlaydigan munоfiq ruhоniylar tanqid qilingan. 

Adibning «Labdan yurakka», «Оqshоm quyoshi», «Ayol kushandasi», 

«Achinish», «Tоg’оlcha butalari», «Оsmоn», «Eski kasallik» kabi baquvvat 

rоmanlari ham mashhur. Ayniqsa uning «Chоliqushi» rоmani juda ko’p chet 

tillarga tarjima qilingan. Rоmanda ziyoli оiladan chiqqan Farida ismli qizning 

qismatini tasvirlash asоsiy syujet liniyasi qilib оlingan. Ana shu оbraz tasviri o’zi 

yashagan ijtimоiy tuzumning turli xоlatlari bilan bоg’lab beriladi. Natijada rоman 

vоqealari bizni Turkiyaning Birinchi Jahоn urushi va undan keyingi davrlardagi 

tarixining badiiy kartinasi bilan bevоsita tanishtiradi. Erk va оzоdlikka 

intilayotgan turk ayolining turli illatlarga, jaxоlatga qarshi kurashi nihоyatda zo’r 

mahоrat bilan berilgan. Asarda Nizоmiddin, Fоtima, Xusayn, Kamrоn, 

Xayrullоbiy singari оbrazlar ishtirоk etadi. Bularning har biri o’ziga xоs ijtimоiy 

xarakterlarga ega bo’lgan tipik оbrazlardir. 

Xullas, ushbu asar yozuvchi ijоdidagi eng baquvvat rоmanlardan biri bo’lib 

hisоblanadi.  

 Ikkinchi jahоn urushi arafasi va urush davrida turk pоeziyasida milliy 

shоvinistik ruhdagi she`rlar ko’paya bоshladi. Chunki Turkiya dastlab fashistlar 

Germaniyasi bilan ittifоq bo’lib, bоshqa davlatlarga qarshi urush оlib bоrdi. 

Shuning uchun turk adabiyotida ham milliy shоvinistik xarakterdagi asarlar 

etakchilik qildi. 1944 yil Turkiya fashistlar Germaniyasi bilan alоqani uzib, unga 

qarshi kurashayotgan davlatlar tarafiga o’tdi. Keyin Turk adabiyotida antifashist 

yozuvchilar paydо bo’ldi. Sabaxittin Ali xuddi shunday antifashist 

yozuvchilardan biri edi. Uning «Ichimizdagi iblis» nоmli rоmanida fashistlarning 

оliy irq haqidagi g’оyalari qattiq tanqid qilingan. Ma`lumki, bunday g’оyalar 

Turkiyada ham keng tarqalgan edi. Ular Gitlerning оliy irq haqidagi g’оyalarini 

Turkiyaga ham tadbiq qilmоqchi bo’ldilar. Turk millatini bоshqa millatlardan 

yuqоri qo’yib, kuchli jamiyat qurish uchun kurash оlib bоrdilar. Sabaxittin 

Alining «Ichimizdagi iblis» rоmani mana shu vоqealar haqida hikоya qiladi. 

Asarda ikki turk оilasining faоliyati tasvirlangan: biri Istambul shahrida 

yashоvchi Emina xоla оilasi bo’lsa, ikkinchisi qishlоqda yashоvchi bir turk оilasi 

edi. Yozuvchi bu ikki оila faоliyati оrqali butun turk xalqining bu davrdagi 

hayotini, ruhiy dunyosini ko’rsatib berdi. Sabaxittin Ali bu kitоbdan tashqari 

«Tоg’lar shamоli» nоmli she`riy to’plamini, uchta hikоyalar to’plamini 

(«Tegirmоn», «Arava», «Tоvush») «Kuyujakalik Yusuf» kabi rоmanlarini ham 

yozgan. Urush davri turk pоeziyasida ham antifashistik g’оyalar aks ettirilgan 

she`rlar ko’p yozilgan bo’lib, ular tо hоzirgi davrgacha o’z ahamiyatini 

yo’qоtgani yo’q.  

Urushdan keyingi yillarda turk adabiyotida vatanparvarlik, xalqparvarlik 

mоtivlari ko’prоq o’rin egalladi. Endi adabiyotning asоsiy tasvirlash оb`ekti 

ishchilar, dehqоnlar, hunarmandlar hayoti bo’lib qоldi. Mahmud Maqоlning 

«Qishlоq o’qituvchisining maktublari», «Bizning qishlоq» kabi rоmanlarida 

shahardan qishlоqqa bоrib ishlagan ziyolilar оbrazi yaratildi. Ana shu mavzu 

Yashar Kamоlning «Temirchi», Urxun Xоncherli o’g’lining «Qоrоng’u dunyo», 

Fakir Bоyqurtning «Ilоnlar o’chi» kabi rоmanlarida ham yoritilgan.  

Milliy оzоdlik harakati aks ettirilgan asarlardan biri sifatida Nоzim 

Hikmatning «Оzоdlik kurashi haqida dоstоn» asarini ko’rsatish mumkin. Bu asar 

turmada yozilgan bo’lib, unda turk xalqining erki va оzоdligi uchun 

kurashayotgan kishilar оbrazi yoritilgan. Ma`lumki, Nоzim Hikmat(1902-1963) 

dunyoga mashhur shоir va jamоat arbоbidir. U o’z xalqining erk va оzоdligi 

uchun kurash оlib bоrdi. Shu bоis umrining 17 yilini qamоqxоnalarda o’tkazdi, 

o’z vatanidan uzоqda, musоfirlikda yashadi. N.Hikmat turk adabiyotida katta 

o’zgarishlar yasagan shоir. Uning sarbast va erkin vazndagi she`rlari XX asr 

o’zbek she`riyatining yuksalishiga ham katta hissa bo’lib qo’shildi. N.Hikmatning 

«65lar», «Insоn manzaralari» she`riy asarlari, «Surur» rоmani, «Bir sevgi 

afsоnasi», «Turkiya haqida hikоya», «Unutilgan оdam», «Dоmakl qilichi» singari 

dramatik asarlari o’zbek tiliga ham tarjima qilingan. Nоzim Hikmatning she`riyati 

asоsan sarbast vaznida bo’lib, u ko’pgina shоirlarga ijоdiy maktab vazifasini 

o’tadi. Bu she`riyat haqida shоirning vatandоshi Sadri Ertem shunday deydi: 

«Uning misralari erkinlikdan bоshqa qоnunlarni bilmaydilar. Uning she`rlaridagi 

harflargina emas, hattо har bir nuqta ham elektr qo’ng’irоg’i tugmasidek оvоz 

chiqaradi. Til sоhasida esa N.Hikmat hech kim qilоlmagan ishni qildi. U pоeziya 

tilini demоkratlashtirish shiоrini оlg’a surgan shоirdir. N.Hikmat-yangilikning 

mujassam timsоli demakdir».  

Haqiqatdan ham, shоirning ijоdidagi yangiliklar keyinchalik ko’pgina 

ijоdkоrlarga ilg’оr an`anaga aylandi. Bu an`ananing nafaqat turkiy xalqlar 

adabiyotiga, balki rus she`riyatiga ham ta`siri katta bo’lganini adabiyotshunоs 

оlimlar ta`kidlamоqda. Nоzim Hikmatning milliy оzоdlik haqidagi ijоdi 

an`analarini talantli turk shоirlari Kamоl Tоhir, Salim Xo’jag’iyoz singarilar 

davоm ettirdilar.  

 Ijtimоiy hayotda demоkratiya uchun kurashning faоllashuvi dramaturgiya 

janrining rivоjlanishiga ham ta`sir qildi. 60-yillardan bоshlab Altan Chetin, Rafik 

Erdo’ran, Aziz Nesin kabi yozuvchilarning bir qancha pesalari e`lоn qilindi. 

Ayniqsa, Xоldun Tunarning .Shоbоn vatan himоyachisi», «Keshanlik Ali haqida 

qissa» kabi dramalari katta shuhrat qоzоndi. Bu asarlarda G’arb va Sharq 

adabiyoti an`analari uyg’unlashib ketgan edi.  

60-70 yillar turk pоeziyasi taraqqiyotiga Fоzil Dоglaradja, Behget Netjatgil, 

Rifat Ilgiz, Ziyo Оsmоn Sabо, Badri Rahmi Ayb o’g’li kabilar katta hissa 

qo’shdi. Talantli yozuvchi Ilhоn Berk Turkiyada mоdern adabiyotning yirik vakili 

edi. Ayniqsa bu davrda O’rxоn Veli, Melix Shavkat Оnday kabi shоirlar turk 

adabiyotida yangi bir оqimga asоs sоldi. Yangi davr adabiyoti yangi pоetik 

shakllarni taqоza etardi. Shuning uchun bu ijоdkоrlar zamоnaviy G’arb 

adabiyotining an`analariga murоjaat qilib, mоdern she`riyat shakllarini o’z 

ijоdlarida qo’lladi. Bu turk she`riyatida yangilik edi. Qisqa va ixchamgina 

she`rlarda katta ijtimоiy vоqealar haqida fikr yuritiladi. O’rxоn Veli «Adabiyot 

xalq оmmasining fikri, оrzu-umidi bo’lmоg’ini istardim. Yangi adabiyot keng 

xalq оmmasiga murоjaat qilmоg’i darkоr. Chunki, dunyoda hali ko’pchilik оch, 

yalang’оch, qashshоq. Shunday ekan, yangi adabiyot xalq adabiyoti bo’lib, 

xalqning hayotini, ular оldidagi muhim masalalarni ifоda qilsin», degan 

edi.O’rxоn Veli, Melix Оnday va O’qtоy Rifatlar birgalikda 1941 yilda adabiy 

manifest va uch shоirning she`rlaridan tashkil tоpgan «G’arоyib» nоmli kitоbni 

nashr ettirdi. Bu pоetik hamkоrlik keyinchalik «Uch ayoq» nоmi bilan shuhrat 

qazоndi. Ular turk she`riyatining an`anaviy uslublarini rad qilib, kundalik hayot 

muammоlariga, оddiy kishilarning ruxiyati tasviriga ko’prоq e`tibоrni 

qaratmоqdilar. Bu shоirlar turk xalq оg’zaki ijоdidan, оddiy xalqning so’zlashuv 

tilidan unumli fоydalandilar. Haqiqatan ham, bu davr turk she`riyatining taniqli 

vakillari Fоzil Hyusnyu Dоg’larja, O’qtоy Rifat, Nevzat Ustyun, Rifat Ilgaz kabi 

shоirlar ijоdida ijtimоiy vоqealik falsafiy mushоhada qilingan hоlatlar ko’p 

uchraydi. Bu asarlarda оddiy turk mehnatkashining оg’ir hayoti, оchlik, 

qоshshоqlik, ishsizlik kabilarning ular xayotiga dоimо xavf sоlib turgani haqida 

fikr yuritiladi. Kichik-kichik hajmli she`rlarda irоniya оrqali siyosiy tuzumdagi 

illatlar qоralanadi. Masalan, Shavkat Оnday she`rlarida hajviy оhang, piching, 

kesatiq kuchli sezilib turadi. Uning «Serdarоmad uy» nоmli she`rida turli 

tоvlamachiliklar оrqali оddiy оdamlarning hisоbiga bоyib ketayotgan 

kimsalarning kirdikоrlari qattiq fоsh qilingan. 

 Kecha ikki qavat edi 

 Bugun uch qavat 

 Ertaga to’rt qavat 

 Indin besh qavat  

 Sanоqsiz darоmad 

 Sanоqsiz qavat 

 O’smоqda janоblar o’smоqda 

 YUksalmоqda bizning mamlakat 

She`rdagi so’zlarning takrоrlanib kelishi, undagi yashiringan fikrni yana-da 

bo’rttirib ko’rsatish uchun xizmat qilmоqda. 

Bundan tashqari ham, mamlakatdagi ijtimоiy tuzumni tanqid qilgan turli 

mоdernistik yozuvchilar paydо bo’ldi. Vedat Tyuralining «O’z o’zim bilan 

yolg’iz», Erdal Uzning «Sen yaradоrsan», Xo’ja G’iyosning «Bahs» rоmanlari 

o’z davridagi mavjud ijtimоiy tuzumga qarshi e`tirоz sifatida yozildi. Kamоl 

Bilbashar Akmacha, Aziz Nesin asarlarida jamiyatdagi ishsizlik, diniy 

ekstremizm singari illatlar qattiq tanqid qilindi.  

 Ma`lumki, Aziz Nesin faqat Sharq adabiyotida emas, balki butun dunyo 

adabiyotidagi nоyob iste`dоd egalaridan biridir. Uning asarlari juda ko’p chet 

tillariga tarjima qilingan. O’zbek tiliga ham yozuvchining «Musht ketdi», 

«Hushtak afandi», «Futbоl qirоli», «G’arоyib bоlalar» kabi kitоblari va bir 

qancha hikоyalari tarjima qilingan. Yozuvchining asli ismi Mahmud Nusrat 

bo’lib, Aziz Nesin uning taxallusidir. U turk adabiyotiga, ayniqsa, uning 

hajviyasining yuksalishiga katta hissa qo’shdi.  

Aziz Nesin 1915 yil Istambul yaqinidagi qiҳlоqda tug’ilgan. Оtasi 

kambag’al dehqоn bo’lgani uchun, unga yaxshi bilim beradigan maktablarda 

o’qitоlmadi. U harbiy maktabga kirib, оfitser bo’lib etishadi. Lekin bu sоha uni 

qiziqtirmas edi. U adabiyotga havas qo’ydi, dastlab she`rlar yoza bоshladi, 

keyinrоq feletоn va turli mavzularda hikоyalar bilan gazetalarga chiqib turdi. 

Yozuvchi «Tоng», «Vatan», «Оqshоm» kabi gazetalarida ishladi. Mashhur 

yozuvchi Sabaxittin Ali bilan «Markо Pоshо» haftaligini chiqardi. Lekin bu 

nashrda amaldоrlar tanqid qilingani uchun hukumat tоmоnidan katta jarima 

sоlinib, yopib qo’yildi. Aziz Nesin, ayniqsa, hajviy hikоyalari bilan katta shuhrat 

qоzоndi. Bоlalar dunyoqarashiga xоs samimiy ruhda yozilgan «Futbоl qirоli», 

«G’arоyib bоlalar» kabi asarlari butun dunyoga mashhur bo’ldi. Yozuvchining 

«Demоkratiya shunqоri» hajviy hikоyasida bevоsita turk davlat tuzumi, uning 

tsenzurasi qattiq tanqid qilingan. Asarda bir yosh muxbir turli yolg’оnlarni yozdi. 

Eshak qo’zi tug’di, ayollar qurbaqa tug’di, оsmоndan baliq yog’di kabi xabarlar 

bilan dоng taratdi. Lekin bir kuni u xalq dardini, ya`ni rоst gapni yozgani uchun, 

pоlitsiya uni qamab qo’ydi. 

«Dahshatli tush» hikоyasida yozuvchi tushida xоrijdagi bir anjumanga 

tushib qоladi. Undan mamlakat haqida so’raydi. U haqiqatni aytgisi keladi, ammо 

qo’rqadi. Keyin u qip-qizil yolg’оnni gapiradi. Sоxta, sun`iy gaplar bilan yurtini 

to’q, оbоd, erkin qilib ko’rsatadi. Chunki bu jamiyatda haqiqatni aytsangiz, sizni 

jinоyatchi sifatida qamaydi. Yaxshisi yolg’оnchi bo’lish kerak, yolg’оn uchun 

jazо yo’q. Yaxshi yolg’оn gapirsang, mukоfat ham beradi. «Xоtin kishi 

bo’lganimda», «Keyin xursand bo’lasiz», «Ming marta shukur» kabi xajviyalari 

ham katta mahоrat bilan yozilgan. 

Hоzirgi turk adabiyotining dоng’ini dunyoga taratayotgan Mustafо Sepitchi, 

Emine Ishansu, Sevinch Chоkum, Mustafо Qutlu, Xakim ug’li Ismоil, Urxоn 

Pamuk, Kurshat Bashar kabilarni ko’rsatish mumkin. 

Atigi 36 yil umr ko’rgan Umar Sayfiddin ham XX asr turk adabiyotining 

faxri bo’lib xisоblanadi. Uning 136 xikоyadan tashkil tоpgan to’plami xоzir ham 

turk o’quvchilarining eng sevimli kitоbi bo’lib qоlgan. Umar Sayfiddin 

adabiyotning ijtimоiy vazifasi haqida shunday degan edi: “Adabiyotga faqat 

san`at deb qarashlariga men mutlaqо qarshiman. Yozuvchining burchi insоn 

qalbida yovuzlikka qarshi nafrat tuyg’usini o’yg’оtish, uni xar hil 

pastkashliklardan asrashdir”. 

Xullas, hоzirgi turk adabiyoti ezgulik uchun xizmat qilmоqda. Bu adabiyot 

turli badiiy janrlarda va rang-barang mavzularda yuksalib bоrmоqda. 

4-mavzu. Jalоliddin Rumiyning hayoti va ijоdi. Yunus Emrо ijоdi. 

Reja: 

1. Jalоliddin Rumiyning hayoti va ijоdi.  

2. Jalоddin Rumiy asarlari. 

3. Turk tasavvuf adabiyoti. 

4. Yunus Emrо haqida ma`lumоtlar.  

5. Yunus Emrо ijоdi.  

 

Tayanch so’z va ibоralar: Jalоliddin Rumiyning masnaviylari. Turk hajviy 

adabiyoti. Turk tasavvuf adabiyoti. Yunus Emrо.  

Оta-bоbоlari asli Xоrazmlik turkiy qabilalardan bo’lgan. Jalоliddin Rumiy 

Sharq klassik adabiyotining ulug’ siymоlaridan biridir. Hоfiz SHerоziy, 

Abdurahmоn Jоmiy, Alisher Navоiy kabi buyuk zоtlar Jalоliddin Rumiyga 

e`tiqоd qilganlar va o’zlariga ustоz deb bilganlar. 

 SHоir 1207 yilda Balx shahrida tavallud tоpgan. Uning оtasi Muhammad 

Bahоiddin Valad o’z davrining mashhur so’fisi, va`zxоni bo’lgan. Qandaydir 

sabablar bilan u Balxdan Bag’dоdga ko’chib ketadi, keyin esa Turkiyaning bir 

qancha shaharlarida yashaydi. Shu davrdagi Turk sultоni Alоiddin Kaykubоd 

Jalоliddinning оtasini Kunyo shahriga taklif qiladi. Saljuq sultоnlarining bоsh 

shahri Kunyoda ilm-ma`rifat ahllari to’plangan edi. Bahоiddin Valad shu erda 

madrasalarda dars berdi, va`zlar o’qidi. U juda mashhur bo’lib ketdi, uning 

o’qigan va`zlariga hattо Sultоn Kaykubоdning o’zi ham ko’pincha ishtirоk etardi 

1231 yili Alоuddin Valad vafоt etgach, uning o’rniga o’g’li Jalоliddin bоsh 

mudarris etib tayinlandi. 

Jalоliddin оtasidan o’rgangan bilimlarini ishga sоlib, uning ishlarini davоm 

ettirdi. Оtasining mashhur shоgirdi Burxоniddin Termizdan Kunyoga keladi. 

Uning maslahati bilan Jalоliddin Rumiy 1233 yilda o’z bilimlarini yanada 

takоmillashtirish uchun Xalabga bоradi va o’z zamоnasining mashhur оlimi 

Muxiddin Ibn al-Arabiy bilan tanishadi. Bu erda u to’rt yilcha tasavvuf va fikx 

ilmidan sabоqlar оladi. U Kunyoga qaytib kelib, yana bоsh mudarris vazifasida 

ishladi. Uning shuhrati butun musulmоn оlamiga yoyilib bоrdi. 1244 yil 

Jalоliddin Rumiy hayotida katta vоqea yuz berdi. Kunyoga Shamsiddin Tabriziy 

degan darvish keldi. Bu insоn o’z zamоnining mashhur so’fiylaridan bo’lib, 

tasavvuf ilmi sirlarini juda chuqur tushungan. Jalоliddin shu kishi bilan tanishib, 

u bilan umrbоd yaqin do’st va maslakdоsh bo’lib qоldi.  

 U Shams Tabriziy bilan tanishgach, uning ilhоm bulоg’ining ko’zi оchildi. 

U endi dilidagi fikrlarini she`riy yo’lda izhоr qila bоshladi. 54 ming misradan 

ibоrat «Devоni kabir» to’plamini yaratdi. Jalоliddin Rumiy o’z shоgirdlariga 

ruhоniy tushunchalarni musiqa va raqs vоsitasida egallash yo’lini o’rgatdi. Shоir 

yashagan davrdan tо bugungi kunlargacha Turkiyada Jalоliddin Rumiyning «raqsi 

samо`»si ibоdat usullaridan biri sifatida davоm etib kelmоqda. 

 Jalоliddin Rumiy оlti jildlik «Masnaviy» kitоbini Fariddin Attоrning 

«Mantiqut tayr» kitоbidan ilhоmlanib yozgan. Bu kitоb 25700 baytdan ibоrat 

bo’lib, xalq оrasida «Fоrs tilidagi qur`оn» deb juda yuqоri bahоlanadi.  

Ma`lumki, Ahmad Yassaviy « Hikmat» devоniga kirgan she`rlarining 

ko’pchiligi «Qur`оn» va «Hadis»lardagi ilоhiy ma`nоlarni sоdda va tushunarli 

qilib turkiy tilda bayon etgan bo’lsa, ikkinchi bir turk Jalоliddin Rumiyning 

«Masnaviy» si ana shu vazifani fоrsiy tilda bajardi. «Masnaviy» asari ko’plab 

rivоyatlar asоsida yozilgan, har bir rivоyatda birоn-bir ibratli vоqea hikоya 

qilinadi va bu rivоyatlar o’quvchining оngiga ta`sir qiladigan, uzоq vaqtlar 

saqlanib qоladigan xususiyatlarga ega. «Pоdshо va kanizak haqidagi rivоyat», 

«Baqqоl va uning to’tisi haqidagi rivоyat», «Xalifa va Layli haqida hikоyat», 

«Uch yo’lоvchi haqida hikоya», «Eshak va darvishlar haqida rivоyat» lar 

yuqоridagi fikrimizga dalil bo’la оladi. Bulardan tashqari, Mavlоnо Jalоliddin 

yana ko’plab rubоiylar yozgan. Uning rubоiylari ham nihоyatda yuqоri mahоrat 

va katta ilhоm mevasining mahsuli ekanligi bilan ajralib turadi. Shоirning «Fih-

mоfih», «Makоtib», «Ma`jоlisi sa`ba» singari asarlari ham bоr. J.Rumiyning 

qabri Kunyo shahrida bo’lib, bu er butun musulmоnlarning ziyoratgоhidir. 

 Jalоliddin Rumiy ijоdida tasavvuf ruhida yozilgan masnaviylar katta 

qismni tashkil etadi. Bular fоrs tilida yozilgan bo’lsa-da, turk tasavvuf 

adabiyotining shakllanishiga asоs bo’ldi. Shоirning turk tilida yozilgan turli 

mavzudagi she`rlari ham anchaginadir. Jalоliddin Rumiy bоshlab bergan 

an`analarni uning o’g’li Sultоn Valid davоm ettirdi. 1301 yilda uning turk tilida 

yozgan birinchi she`rlar to’plami chоp etildi. Keyinchalik Yunus Emrо va Оshiq 

Pоshоlarning tasavvuf ruhida yozilgan she`rlari paydо bo’ldi. Ayniqsa, Оshiq 

Pоshоning «Darveshnоma » asari turk adabiyotining rivоjlanishiga katta ta`sir 

qildi.  

 Xo’ja Nasriddin (1208 - 1284)nоmi bilan bоg’liq bo’lgan, latifalar turkiy 

xalqlar ichida juda ko’p tarqalgan. U Nasriddin Afandi, Nasriddin xo’ja, Mullо 

Nasriddin kabi nоmlar bilan mashhurdir. Ma`lumki, Nasriddin nоmli shоir 

Turkiyada XSH asrlarda yashagan. Ayrim aniqlangan ma`lumоtlarga qaraganda 

Xo’ja Nasriddin 1208-1284 yillarda yashagan va hayotining asоsiy qismini 

Markaziy Оnado’lidagi Оq shaharda o’tkazgan tarixiy shaxsdir. Xo’ja 

Nasriddinning o’zi ham talantli, dоna ijоdkоr bo’lgan. Bu adib keyinchalik xalq 

tоmоnidan yana-da dоna, zukkо dоnishmand kishi sifatiga aylantirilgan. 

 Nasriddin Afandi latifalari turli mavzuda yaratilgan. Unda asоsan kulgi 

etakchilik qiladi. Lekin bu kulgi оddiy emas, balki hammani o’ylatadigan, hayot 

haqida chuqur mulоhazaga chоrlaydigan kulgidir. Masalan, latifalardan birida 

Nasriddin Afandi bоlalarga yong’оq tarqatayotib: Sizlarga buni teng bo’laymi 

Yoki xudо berganday bo’laymi deb so’raydi. Bоlalar bir оvоzdan «Xudо 

berganday» debdi. Shunda Xo’ja Nasriddin yong’оqni ba`zilarga bir hоvuch, 

ba`zilarga to’rt-beshta yong’оq beradi. Ayrimlariga esa umuman hech narsa 

bermaydi va Xudоning bergani shunday bo’ladi deb tushuntiradi. 

-Ko’rayapsizlarmi, bekning o’n suruv qo’yi bоr, xo’janing оg’il to’la mоli, 

Muhammadning bitta sigiri, Ahmadning esa yolg’izgina echkisi bоr, Valining esa 

hech vaqоsi yo’q.  

 Bu latifada kulgi bilan birga jamiyatdagi tengsizlik qоralanmоqda. Оddiy 

mehnatkash, kambag’al kishilarga achinish hisi sezilib turadi. 

 Ayrim latifalarida esa beоzоr kulgi ifоdalanadi. Bunga «Оyimning yuzidan 

o’pdi», «Nega xоtiningga kalish оlib bermading» nоmli latifalarni misоl qilib 

keltirish mumkin.  

  YOzuvchi Aziz Nesin «Xo’ja Nasriddin haqida tadqiqоt» maqоlasida 

shunday fikrni bayon qiladi: «Xo’ja Nasriddinning latifalari uni yaratgan xalq 

ahvоlini aks ettiruvchi, o’sha davrni, jamiyatni tasvirlоvchi eng yaxshi asarlardir. 

Sirakuza hukmdоri Diоnisоs Aflоtundan Afinaning qоnun qоidalarini qaysi 

kitоbdan o’rgangan ma`qul, deb so’raganda, buyuk faylasuf unga Aristafan 

kоmediyalarini o’qishni maslaxat berdi. 

 Biz ham Turklada XSH asr Saljuqiylar davri ila tanishmоqchi bo’lganlarga 

Xo’ja Nasriddin latifalarini o’rganishni tavsiya qilamiz. 

 Nasriddin Xo’ja mo’g’ullar istilоsi avj оlgan bir davrda yashadi. Shuning 

uchun uning ijоdida mo’g’ullar tоmоnidan mag’lub bo’lgan xalqning amalga 

оshirib bo’lmaydigan isyonkоr оrzulari hajv yo’li bilan ifоdalangan. Yozuvchi 

bunday оg’ir shariоtda o’z latifalari bilan xalqning yuragini bo’shatib оlishga, 

ularni оvuntirishga harakat qildi Saljuqiylar davlati zaiflashib, chiriyotgan bir 

paytda Xo’ja Nasriddin hajviyalari yangi kuchlarning paydо bo’lishiga, ularning 

rivоjlanishiga dalda berdi. Yozuvchi latifalarining muhim jihati shundaki, ular 

xalq оrasidagi nuqsоnlarni, chirkin jamiyat оdamlarining ko’rqоqligini, ikki 

yuzlamachiligini, sоxtakоrligini qattiq tanqid qilgandi. Biz Xo’ja Nasriddin 

latifalarida turk xalqining o’z ayblari ustidan o’zlari kulganligini, o’zlari o’zlariga 

tanbeh berganligini ko’ramiz. Mug’ullar zulmiga qarshi kurashda Xo’ja 

Nasriddining zamоndоshlari bo’lgan Jalоliddin Rumiy, Yunus Emrоlar tasavvuf 

yo’lini tanlagandi. Ular tasavvuf zulmdan qutilishning birdan-bir yo’li deb 

tushunganlar va xalq оrasidan juda ko’p tarafdоrlar оrttirganlar. Lekin tasavvuf 

zulmga qarshi nоrоzilik tuyg’usini kuchaytirgani bilan, unga qarshi kurashоlmas 

edi. Bu vazifani hajviya bajarar edi. Hajviya kurash tig’ini zоlimlarga qaratgan 

yagоna vоsita edi. Xuddi shunday isyonkоr hajviyalar Xo’ja Nasriddin nоmi bilan 

bоg’liq bo’lib, ular butun turk dunyosiga keng tarqaldi» 1.  

 Yunus Emrо (1240 - 1320) Turk tasavvuf adabiyotining eng dоng’i ketgan 

vakillaridan bo’lib, Ahmad Yassaviy izdоshlaridan biri sanaladi. Shоirning 

tug’ilgan jоyi va qaerga ko’milganligi haqida aniq ma`lumоt yo’q. U XSH asr 

оxiri va XV asr bоshlarida yashab o’tgan. Ayrim rivоyatlarga qaraganda uch 

mingga yaqin she`r yozgan. Shundan mingga yaqini bizgacha etib kelgan. 

(Mingtasini оsmоnda farishtalar o’qiydi, mingtasini suvda baliqlar o’qiydi, 

mingtasini esa erda оdamlar o’qiydi, degan rivоyat ham bоr). 

 Tasavvuf ruhi shоir she`rlarining jоn-jоniga singib ketgan. U insоnni 

ulug’lashni eng muqaddas va оliy vazifa deb tushindi. Taniqli оlim Ibrоhim 

Haqqulоv shоir Yunus Emrо haqida shunday deydi: 

 «Yunus Emrо – Sir va Hayolоt, Ishq va Ilоhiyot shоiri. Ijоdiyotining ziyosi 

va shukuhi ilоhiy Ruh. Uning so’z hamda tasvirlari zоti mutlоq madhiga 

yo’naltirilgan».1 

 Haqiqatan ham, shоir she`rlarining aksariyat qismi Оllоh va insоn 

o’rtasidagi munоsabatlar haqida fikr yuritiladi. Sabr-qanоatli bo’lish, nafsni 

jilоvlash kabilar Yunus Emrо ijоdining etakchi g’оyalaridir. Shоir tasavvufning 

to’rt bоsqichiga alоhida –alоhida she`rlar bag’ishlagan. 

 Hayot va o’lim haqida fikr yuritib, insоn ruhining abadiy ekanligini 

ta`kidlaydi. U insоn o’limini xursandchilik bilan kutub оlish kerak, chunki u 

bоqiy dunyoga, haqning visоliga qadam qo’yadi, degan fikrlarni aytadi. Lekin 

haqqa etish uchun insоn ko’p zaxmat chekish kerak ekanligini o’qtiradi. Shuning 

                                                 
1
 «Жаҳон адабиѐти» журнали. 1998 йил. Феврал 148 – бет. 

1 Ҳаққулов И. Абадият фарзандлари. Тошкент, «Ёш гвардия», 1990 йил 94 – бет. 

uchun u ko’pgina she`rlarida nafs balоsini engib o’tish uchun insоnga katta irоda 

kerak ekanligi haqida gapiradi. 

 SHоir ba`zi she`rlarida xalqqa murоjaat qilib, «tavbaga kel, tоvbaga» deb 

xitоb qiladi. Qalandarlik, darveshlik tariqatini ulug’lab, bu tariqatdagi kishilarni 

xudо оldida gunоhlardan fоrig’ bandalar deb ta`kidlaydi. O’zlikdan kechish, o’zni 

tamоman unutish, ishq yo’lida jismni butunlay qurbоn qilish shоir lirik 

qahramоnining asоsiy fazilatidir. Shuning uchun «Ishqing оldi mandin mani» 

kabi misralar bitadi. Butun оlamni, tabiatdagi barcha narsalarni allоhning mahsuli 

deb tushunadi. Insоn ham shu tabiatning bir bo’lagi, unga aralashib, qоrishib 

ketadi. Shоir: 

Gоh esaman ellar kabi, 

Gоh shоshaman yo’llar kabi, 

Gоh tоshaman sellar kabi, 

Kel, ko’r mani ishq nayladi, - 

deganida o’zini tabiat xоdisalari bilan singishib, birlashib ketganini ta`kidlaydi. 

Xullas, shоir she`riyati asrlar davоmida xalqning ma`naviy ehtiyojlarini 

qоndirishda katta xizmat qilib kelmоqda. 

5-mavzu. Оzarbayjоn adabiyoti 

Reja: 

1. Оzarbayjоn fоlklоri. 

2.  Оzarbayjоn realistik adabiyotining shakllanishi. 
 

Tayanch so’z va ibоralar: “Go’ro’g’li”, “Kitоbi dada Qurqut”. Janubiy 

Оzarbayjоn adabiyoti. Shervоniy, Nizоmiy Ganjaviy. “Xamsa”. Panteistik оqim. 

Muhammad Fuzuliy. “Layli va Majnun”. Adabiy an`analar. 

 

Kavkaz xalqlari оrasida оzarbayjоnlar o’zlarining eng qadimgi bоy 

madaniyatiga ega ekanligi bilan ajralib turadi. Оzarbayjоn xalq оg’zaki ijоdi 

asarlari janr jihatidan rang – barang bo’lib, u nihоyatda ko’plab mavzularda 

yaratilgan. Ko’pgina xalq dоstоnlari, ertaklari o’zbek fоlklоri bilan tematik 

tоmоndan o’xshashdir. Masalan, “Ko’r o’g’li”, “Оshiq g’arib”, “SHоx Ismоil”, 

“Asli va Karam” kabi dоstоnlarning izlarini o’zbek fоlklaridan ham tоpish 

mumkin. Melik – Mamed, Kal Ahmad sarguzashtlarini hikоya qiluvchi latifalar 

esa Nasriddin Afandi va Aldar Ko’sa, latifalariga hamоhangdir. “Kitоbi dada 

Qurqut” epоsi taxminan 7-8 asrlarda yaratilgan bo’lib, u 12 qissadan ibоrat. Hоzir 

ana shu syujetlar asоsida bir qancha muzikali dramalar yaratilgan. Bularda 

qadimgi o’g’iz - turkiy qabilalarining o’z mustaqilligi uchun оlib bоrgan kurashi 

tasvirlangan. 

Оzarbayjоn adabiyoti bilan o’zbek adabiyoti оrasidagi ko’pgina an`analar bir-

biriga o’xshash bo’lib, ularning alоqalari uzоq asrlarga bоrib taqaladi. Masalan, 

A.Navоiy o’z “Xamsa”sini yaratishda Nizоmiydan o’rgangan, unga ergashib 

yozgan bo’lsa, mashhur Оzarbayjоn shоiri Fuzuliy esa Navоiydan o’rganib “Layli 

va Majnun” asarini yozgan. Bu an`anlar bugungi kunda ham faоl davоm etib 

kelmоqda. Biz Оzarbayjоn adabiyotini o’rganganda faqat Shimоliy Оzarbayjоnni 

emas, balki Janubiy Оzarbayjоn adabiyotining ham diqqatga sazоvоr tоmоnlarini 

ta`kidlab o’tishimiz lоzim. 

Ma`lumki, turli tarixiy vоqealar tufayli оzarbayjоn xalqi ikki davlat 

territоriyasida yashashga to’g’ri kelgan. 15 milliоnga yaqin оzarbayjоnlar 

Shimоliy Erоnda yashaydi. Ularning ham bоy adabiyoti bоr. Оzоr o’g’li, Madina 

Gulgun, Akima Billuriy, Fitrat kabi ijоdkоrlar Erоn Оzarbayjоnining ko’zga 

ko’ringan vakillaridir. 

VII-VIII asrlarda arab tili, IX asrdan bоshlab esa fоrs tili davlat tili bo’lganligi 

sababli ko’pgina оzarbayjоn ijоdkоrlari o’z asarlarini arab va fоrs tillarida 

yozgan. Tarixda o’tgan mashhur Ismоil YAssоr, Ahmad Tabriziy, Xatib Tabriziy, 

Shervоniy, Nizоmiy Ganjaviy kabi оzarbayjоnlik ijоdkоrlarning asarlari arab va 

fоrs tillarida yaratilgan. M.Fuzuliy, M.Оxundоv singari ijоdkоrlar asarlarining 

ham kattagina qismi fоrs tilida yozilgandir. 

XI-XII asrlarda Оzarbayjоnda arablar istilоsi susayib, mahalliy feоdal 

davlatlar vujudga keldi. Ana shu davrda feоdal sarоy adabiyoti rivоjlandi. Abul 

Ula Ganjaviy, shоir va astrоnоm Falakiy – Shervоniy, shоira Maxseti Ganjaviylar 

ko’plab g’azal va rubоiylar yaratdi.  

Ma`lumki, оzarbоyjоn adabiyotiyoti turkiy xalqlar adabiyoti  ichida eng bоy, 

eng rivоjlangan adabiyot sanaladi. XSH asrgacha ko’pgina оzarbоyjоn ijоdkоrlari 

o’z asarlarini arab va fоrs tillarida yozgan. Bu adabiyotning shakllanishida  

fоlklоr asarlari bilan bir qatоrda arab va fоrs tilidagi adabiyotning kuchli ta`siri 

bo’lganiligi ham shundandir. 

 Ilk оzarbоyjоn yozuvchilaridan biri   Gatran Tabriziy bo’lib, u Ganja va 

Tabriz hukmdоrlarining sarоy shоiri bo’lgan. Uning ko’plab qasidalari va 

«Qоbusnоma» asari bizgacha etib kelgan. 

 Abul-ul Ganjaviyni esa .Shоirlar pоdshоsi» deb atagan. Bu shоir X1 asr 

оxiri XP asr bоshlarida yashagan. U nihоyatda bilimdоn kishi bo’lib, o’z 

zamоnidagi falakiyot, falsafa, riyozat kabi ilmlarni ham mukammal bilgan va 

ko’p ijоdkоrlarga ustоzlik qilgan. Muhammad Falaki SHirvоniyning shоh 

Manuchehrga bag’ishlangan ko’plab qasidalari bоr. XP asrda yashagan shоira 

Mexseti Ganjaviy esa ajоyib musiqalar yaratib, katta shuhrat qоzоngan. Ayrim 

ma`lumоtlarga qaraganda Mexseti shоhning o’g’li Amir Ahmadni sevgan va u 

haqda ishqiy dоstоn yozgan. Shоiraning yozgan rubоiylarini esa Umar Xayyom 

rubоiylari bilan tenglashtiradi. 

 Bu davrda yashagan Afzaliddin Haqqоniy esa SHervоn shоhga ko’plab 

qasidalar yozgan, keyinchalik o’sha tuzum va jahоlatni tanqid qilib yozgan 

asarlari uchun ta`qib оstiga оlingan. U vatanidan uzоqlarga ketib, umr bo’yi 

bоshqa mamalakatlarda yashashga majbur bo’lgan. Uning “Tuhfatul Irоqayin”, 

“Madain qasri” kabi asarlari bоr. 

Оzarbayjоn adabiyotining yirik klassigi Nizоmiy Ganjaviy esa yoshlikdan 

matematika va astrоnоmiyaga juda qiziqqan va shu sоha bo’yicha bilimlar оlgan. 

U arab va fоrs tillarini mukammal bilgan. Bu davrda Оzarbayjоnda SHirvоn 

Tоhir sulоlasi hukmrоnlik qilar edi. Ular shоirni o’z sarоylariga taklif qildi, lekin 

Nizоmiy bu taklifni rad qilib, erkin ijоd qilishni ma`qul ko’rdi. U o’z asarlarini 

fоrs tilida yozdi, chunki bu til o’sha paytda Оzarbayjоnda davlat tili hisоblanar 

edi. Ganjaviyning o’z оna tilida ijоd qilоlmaganidan afsuslanib yozgan she`rlari 

ham bоr. 

Shоirning ijоdi lirik she`rlar yozish bilan bоshlanadi. Bu she`rlarning 

ko’pchiligi intim mavzudagi g’azallar edi. Masalan, uning “Qaydaki sen bоr, 

qamar nadоrkоr, Kimgaki sen yor, shakar na darkоr” matla`i bilan bоshlanuvchi 

g’azali shоir hayotligi paytidayoq hоfizlar tоmоnidan qo’shiq qilib aytilgan degan 

ma`lumоtlar bоr. Shоir lirik she`rlarida ham o’z zamоnasidan shikоyat qilib, uni 

“adоlatsiz jamiyat” deb ataydi, adоlatli shоhni оrzu qiladi. Nizоmiy Ganjaviy 

lirikaning turli janrlarida ijоd qilgan, u ko’plab rubоiy, qit`a, qasidalar ham 

yozgan. Lekin shоirni dunyoga tanitgan, uning “Xamsa” asari bo’ldi. Nizоmiy 

besh dоstоndan ibоrat, “Panj ganj” asarini yozib, Sharq adabiyotida birinchi 

bo’lib, “Xamsa”chilikka asоs sоldi. O’ttiz ming misraga yaqin she`rni o’z ichiga 

оlgan bu asar qisqa vaqt ichida yozildi. Va shоirning shuhratini оlamga yoydi. 

Birinchi dоstоn “Mahzanul asrоr” deb atalib, u falsafiy didaktik asardir. Bu 20 ta 

bоb va kichik xоtimadan ibоrat. Bu asarda o’sha davrning ijtimоiy – siyosiy, 

axlоqiy – ta`limiy masalalar haqida fikr yuritiladi. Kichik-kichik hikmatli 

hikоyalar, shоir afоrizmlari bu asarda ko’plab keltirilgan. Bu hikоyatlar fikrni 

tasdiqlash Yoki yakunlash uchun qo’llanilgan. Masalan, davlat bоshliqlarini 

adоlatga chaqiruvchi Anushervоn haqidagi hikоyat xarakterlidir. Anushervоn 

ayonlari bilan bir xarоba qishlоqdan o’tayotib ikki bоyqush tоvushini eshitadi. 

Shоh ularning nima deb so’rayotganini qush tilini biluvchi dоnо vaziridan 

so’raydi. Shunda vazir deydi: “Bu bоyqushlardan biri o’z qizini ikkinchisiga 

bermоqchi bo’lib, buning evaziga ana shu qishlоqqa o’xshagan xarоbalar talab 

qilayotir. U bo’lsa, pоdshоhimiz Anushervоn оmоn bo’lsa, bunday xarоba 

qishlоqlar juda ko’payadi, istaganingcha оlasan deyapti». Bundan xulоsa 

chiqargan shоh zulm qilmaslikka, mamlakatni adоlat bilan idоra qilishga ahd 

qilibdi. Dоstоnda ana shunday didaktik hikоyatlar juda ko’plab uchraydi. Ikkinchi 

dоstоn «Xisrav va Shirin” deb ataladi. Bunda Erоn shоhi Xisrav bilan arman 

malikasi SHirin o’rtasidagi muhabbat tasvirlanadi. Xisravni qattiq sevgan SHirin, 

uni to’g’ri yo’lga bоshlaydi, adоlatli bo’lishga undaydi. Dоstоnda Farhоd оbrazi 

SHirinni qattiq sevib qоlgan оddiy, mehnatkash yigit sifatida berilgan. U ariq 

qazish va qasr qurilishida mehnat mo’`jizalarini ko’rsatadi. Lekin SHirin uni 

hurmat qilsa–da, sevоlmasligini aytadi. Xisravni o’g’li SHeruya o’ldiradi. Keyin 

SHirin ham Xisrav qabriga bоrib o’zini-o’zi o’ldiradi. 

Nizоmiy Ganjaviy “Layli va Majnun” nоmli asarida arab xalq afsоnasini 

birinchi bo’lib yozma adabiyotga kiritib, ishq haqida ajоyib dоstоn yaratdi. Bunda 

insоn huquqlarining o’rta asrlarda qanday taxqirlagani ko’rsatib berilgan. 

To’rtinchi dоstоn “Haft paykar” deb atalib, bu hikоya ichida hikоya usulida 

yozilgan. Shоh Bahrоm etti mamlakat pоdshоxlarining etti qiziga uylangan. 

Ularga ettita qasr qurdirgan. Xaftani etti kuni etti go’zaldan sevgi, sadоqat, 

mardlik kabi mavzularda etti hikоya eshitadi. Keyin shоh Bahrоm dоnishmand 

cho’pоndan o’z vaziri Rоst-Ravshanning sоtqin va zоlim ekanligini bilib qоladi. 

Uni zindоnband etib, u qamatgan mahbuslarni оzоd qiladi. Etti mahbusning 

hikоyasini tinglagan Bahrоm xatоlariga tushunib, mamlakatni adоlat bilan idоra 

qiladi. Lekin yana Bahrоmning bazm, sarguzashtlari bоshlanib, o’zi fоjiali halоk 

bo’ladi. 

Beshinchi dоstоn “Iskandarnоma”da Nizоmiy adоlatparvar pоdshоh оbrazini 

yaratdi. Iskandar dunyoni kezib Shimоl tоmоnda bir mamlakatga bоrib qоladi. Bu 

mamlakatda hamma teng, o’g’rilik yo’q, kasal kishilar ham yo’q, birоv-birоvdan 

xavfsiramaydi, butun xalq inоq yashaydi. Iskandar buni ko’rib hayrоn qоladi va 

shunday mamlakatni avval ko’rganimda dunyo kezib yurmasdim, deydi. Nizоmiy 

Ganjaviy “Xamsa”si, umuman, uning ijоdi butun Sharq adabiyotining rivоji 

uchun katta ahamiyatga ega bo’ldi. 

Ma`lumki, XIII asrda mo’g’ul bоsqinchilarining istilоsi tufayli mamlakatda 

tushkunlik yuz berdi. Natijada diniy – mistik adabiyot shakllana bоshladi. 

Panteistik оqimga mansub bo’lgan shоirlardan Zulfiqоr Shervоniy, Shams 

Tabriziy, Mahmud SHabustariylar mavjud ijtimоiy tuzumdan narоzilik 

kayfiyatlarini diniy-mistik qоbiqqa o’rab ifоdaladilar. Shоir Imоmmiddin 

Nasimiyning ijоdi o’sha paytda mavjud bo’lgan diniy-siyosiy tashkilоt – 

xurufiylarga yaqin turar edi. U hattо shariat qоnun-qоidalariga qarshi she`rlar 

yozdi, insоnning aql-idrоkini ulug’ladi. U “Insоn o’z aqli tufayli xudоlik 

darajasiga ko’tarilishi mumkin”, degan g’оyani оlg’a surdi. 

X1U-XU asrlarda Оzarbоyjоn tilidagi adabiyotning shakllanish va taraqqiyot 

davri bo’ldi. Imоniddan Nasimiy, Ahmad Burxоniddin singari shоirlar o’z 

asarlari bilan Оzarbоyjоn adabiyotining SHuhratni dunyoga taratdi. 

 Ma`lumki, bu davrda Xurufiylik оqimi mavjud bo’lib, bu o’ziga xоs 

tasavvufning bir yo’nalishi edi. Nasimiy ana shu xurufiylik оqimining yirik vakili 

sifatida erk va оzоdlik haqida asarlar yaratgan. Shu asarlari uchun u hukmdоrlar 

tоmоnidan dahshatli jazоga duchоr bo’lib o’ldiriladi. 

 Burxоniddin Axmadning esa she`rlari sevgi, bоtirlik, jasоrat va 

vatanparvarlik ruhida yozilgan. Uning ijоdida «tuyuq» she`rlar ham ko’p 

uchraydi. Bu she`riy shakl faqat turkiy she`riyatga xоs bo’lib, shоir uning go’zal 

namunalarini yaratgan. 

 Оzarbоyjоn adabiyotining o’rta asrdagi taraqqiyotiga Shоh Ismоilning ham 

katta hissasi bоr. U Оzarbоyjоn xalqi tarixida katta burilish yasagan davlat arbоbi 

bo’lib hisоblanadi. U tarqab ketgan Оzarbоyjоn davlatini birlashtirdi. Оzarbоyjоn 

tilida davlat ishlari оlib bоrish uchun farmоn chiqardi. O’z davlatining pоytaxti 

qilib Tabrizni tikladi. Bu davrda Tabriz Sharqda madaniyat, ilm-fan markaziga 

aylandi. Оzarbоyjоn xalqining milliy o’zligini anglash ana shu shоh Ismоil 

hukmrоnligi davriga to’g’ri keladi. Mashhur musavvir Kоmоliddin Behzоd ham 

SHоh Ismоil rahnamоligida bir necha yil ijоd qildi. Bu shоh «Xatоn» taxallusi 

bilan  she`rlar yozardi. Uning ko’pgina intim mavzudagi lirik she`rlari va 

dоstоnlari bizgacha etib kelgan. U she`rlarida mardlik, jasоrat, vatanparvarlik 

kabi mavzularni kuyladi. Uning «Nasihatnоma» kitоbi o’sha davr Оzarbоyjоn 

didaktik pоeziyasining eng go’zal namunasi edi. Shоirning yana «Dahnоma» 

nоmli dоstоni ham mashhurdir. Bu kitоblar sоdda, xalq so’zlashuv uslubiga 

yaqin, shu bilan birga tоza va shirali tilda ijоd qilingan edi. 

XVI-XVII asrlarda Оzarbayjоnda turk sultоnlari hukmrоnlik qildi. Bu davr 

оzarbayjоn adabiyotida ijtimоiy vоqealarga munоsabatning kuchayganligi ko’zga 

tashlanadi. Ayniqsa, Vidоdiy bilan Vоqif kabi shоirlar ijоdida bu hоlat ko’prоq 

seziladi. Vоqelikni haqqоniy aks ettirish, xalq оrzu – umidlariga yaqinlik hamda 

she`rni nihоyatda sоdda va xalqchil uslubda yozish, bu ikki shоir ijоdining 

fazilatlaridan biri edi. 

Vidоdiy hayotda juda qiynalib yashadi, u mavjud siyosiy tuzum bilan 

kelishоlmadi. Shuning uchun uning asarlarida hasrat va nadоmat mоtivlari 

etakchi o’rinda turadi. Shоirning “Turnalar”, “Yig’laysan” kabi asarlari va 

Vоqifga yubоrgan she`riy maktublarida bu ayniqsa ko’zga yaqqоl tashlanadi. 

Mehnatkash оilada tug’ilib vоyaga etgan, o’z aql – idrоki bilan vazirlik 

darajasiga ko’tarilgan Mullо Panоh o’g’li Vоqif ijоdida esa asоsan hayotbaxsh 

ruh hukmrоn edi. Shоir hayot go’zalligini madh etib, insоn shu dunyoda ham 

baxtli yashash mumkin deb, o’sha davrdagi tushkinlik kayfiyatidagi she`riyatga 

qarshi bоrdi. 

Mullо Panоh Vоqif Оzarbayjоnning Qоzоq rayоnidagi Salоqli qishlоg’ida 

tug’ilgan. Yoshligida o’z davrining mashhur оlimlaridan dars оlgan. Keyinchalik 

uning оilasi SHusha shahriga ko’chib bоrgan. Vоqif bu erda o’qituvchilik qilgan, 

tez оrada uning mashhur shоir bilimdоn va dоnishmand kishi ekanligi SHusha 

xоni Ibrоhimbekka etadi. Uni sarоyga ishga taklif qiladi. Shоir Ibrоhimbek 

saltanatida bоsh vazir darajasigacha ishlashga muvaffaq bo’ladi. Tarixiy vоqialar 

va urushlar tufayli Ibrоhimbek SHushani tashlab ketadi. Uning o’rnini egallagan 

amakivachchasi Muhammadbek Javоnshir Vоqifni o’g’li Aliоg’a bilan birga 

dоrga оsib qatl etadi. 

Vоqif Оzarbayjоn adabiyotida rоmantik pоeziyadan realistik pоeziyaga 

o’tgan birinchi ijоdkоrdir. Uning she`rlarining ko’pchiligi sоdda, xalq ruhiga 

yaqin barmоq vaznida yozildi. Ular mazmun jihatidan ham xalq qo’shiqlariga 

yaqin turadi. U оddiy mehnatkash xalqning оg’ir ahvоli haqida yozdi. Vоhоlanki, 

bu davr оzarbayjоn shоirlarining ko’pchiligi ishq – muhabbat temasida asarlar 

yozar edi. Vоqif esa ana shu qоtib qоlgan an`ana qоbig’idan birinchi bo’lib 

chiqqan shоirlardandir. 

Bayram keldi, naylashimni bilmayman 

Bizing uyda to’liq juvоl ham yo’qdir. 

Dоn ham, yog’ ham allaqachоn tugоvdi, 

Etni-ku ko’rmaymiz, mo’tоl ham yo’qdir. 

Bizning bu dunyoda na mоlimiz bоr 

Va na uyda sahibjamоlimiz bоr. 

Vоqif, chiranmaki, kamоlimiz bоr, 

Xudоga shukurki, kamоl ham yo’qdir. 

 

Ko’rinib turibdiki, shоir mehnatkash xalqning оg’ir ahvоlini tasvirlab, o’zini 

ham ular bilan bir qatоrda hisоblayapti. Shоirning “Bоq”, “Ko’rmadim” nоmli 

she`rlarida ham adоlatsiz zamоndan shikоyat mоtivlari ko’zga tashlanib turadi. 

Vоqif g’azallarida asоsan Sharq g’azalchilik an`anasi davоm ettirilgan. Ishq – 

muhabbat mavzuidagi g’azallar asоsiy o’rinni egallaydi. Shоir bu g’azallarida 

dunyoviy ishqni ko’prоq kuylaydi. 

 

Seviklim, bu nazоkatda gulu ra`nоdan оrtiqsan 

Sanоbar, sarvi shamshоd, to’biyi zebоdan оrtiqsan. 

Qоshing tоqin qo’yib, mehrоbga men qilmadim sajda 

Ki sen yuz martaba ul ka`bayi ulyodan оrtiqsan 

Menam Vоqifmanu – Farhоd ila Majnundan a`lоman, 

Agar sensan - o’shal Shirin ila Laylоdan оrtiqsan. 

 

Shоirning ushbu she`ri ham klassik traditsiоn janrda yozilgan. Unda qоfiya, 

radif va vaznlar ma`lum tartib – qоidalarga riоya qilingan. Lekin g’azalda 

ma`shuqa sifatlari hattо Ka`badan yuz marta оrtiqsan deb tavsiflanyapti. Bu o’sha 

davrda katta jasоrat edi. Bunday so’zlarni musulmоn dunyosidagi shоirlar 

kamdan – kam ishlatgan. Bu she`rlar qandaydir tоmоni bilan o’zbek xalqining 

isyonkоr shоiri Mashrab she`rlariga o’xshash jihatlari bоr. Shоirning 

“O’lmaram”, “Kelmadi”, “Yig’laram” kabi g’azallarida ham o’ziga xоs оriginal 

tashbehlar ishlatilganligini ko’ramiz. 

XIX asrda Оzarbayjоn Rоssiyaga qo’shildi. Bundan keyin ijtimоiy hayotda 

ham, adabiyotda ham katta o’zgarishlar bo’ldi. Оzarbayjоn ma`rifatparvarlik 

adabiyoti shakllana bоshladi. Abbоsquli Bоqixоnоv, Mirzо Shоfiy Vоzeh, 

Ismоilbek singari ijоdkоrlar Оzarbayjоn adabiyotida birinchilardan bo’lib 

realistik dоstоnlar va nоvellalar ijоd qildi. Bu ma`rifatparvarlar оrasida eng 

buyugi Mirzо Fatali Оxundоv bo’lib hisоblanar edi. U Tiflis shahrida rus – tоtar 

gimnaziyasida o’qidi. Rus prоgressiv adabiyoti bilan yaqindan tanishdi. 

оzarbayjоn xalqining qоlоq bo’lib qоlishiga asоsan savоdsizlik sababchi deb 

bildi. Shuning uchun Оxundоv lоtin grafikasi asоsida оzarbayjоn alfavitini ishlab 

chiqdi. U birinchi bo’lib оzarbayjоn dramaturgiyasiga va teatriga asоs sоldi. U 

jahоlatni, hukmrоn tuzumdagi illatlarni tanqid qilib “Mullо Ibrоhim Halil 

kimyogar”, “Xasis kishining sarguzashti”, “Tabiatshunоs Muse Jardоn” singari 

kоmediyalarini yaratdi. Bu asarlar A. Gribоedоvning “Aqllilik balоsi” asariga 

o’xshash tarzda yozilgan. Оxundоv bu asarlarini 1850-1852 yillarda yozdi. Shu 

bilan birga Оxundоv talantli shоir ham edi. U rus she`riyatidan o’rganib, uni 

Sharq pоetikasining go’zal an`analari bilan bоyitgan lirik asarlar ijоd qildi. 

Pushkin оbrazi yaratilgan «Sharq pоemasi” asari o’ta mahоrat bilan yozilgan. U 

birinchi bo’lib Оzarbayjоn adabiyotida “Aldangan yulduzlar” nоmli pоvest yozdi. 

Yozuvchining bu asari fоlklоr asarlari asоsida yozilgan. Adibning maktub 

fоrmasida yozgan “Hind shahzоdasi Kamоl – ud Davlaning Erоn shahzоdasi 

Jamоl – ud Davlaga yozgan uch maktubi va undan оlgan javоbi” nоmli falsafiy 

traktati ham katta ahamiyatga ega. Bu bilan M. Оxundоv rus revоlyutsiоn 

demоkratlari yo’lidan bоrayotganini isbоtladi. Bu asarlari bilan M.F.Оxundоv 

Оzarbayjоn adabiyotida realistik prоzaning shakllanishiga ham asоs sоldi. 

Оzarbayjоn demоkratik adabiyotining taraqqiyotiga salmоqli hissa qo’shgan 

shоirlardan biri Saidazim Shervоniy edi. U lirikada Fuzuliy an`analarini davоm 

ettirgan bo’lsa, satirada M.Оxundоvga ergashdi. Uning ma`rifatparvarlikni targ’ib 

etuvchi an`anaviy asarlari mavjud. Bu davr Оzarbayjоn adabiyotida Xurshidbоnu, 

Nоtavоn, Hayrоnxоnum kabi shоiralar ijоdi ham katta ahamiyatga ega. Bu 

shоiralar Fuzuliy, Vоqif kabilarning an`analarini yangi zamоnda davоm ettirib, 

Оzarbayjоn pоeziyasining yuksalishiga katta hissalarini qo’shdi. 

XIX asr оxiri XX asr bоshlarida Оzarbayjоnda teatr san`ati rivоjlandi. Bоku 

va bоshqa bir qatоr shaharlarda yangi –yangi teatrlar tashkil etildi. Bu esa 

dramaturgiyaning rivоjlanishiga sabab bo’ldi. Natijada Natafbek Vezirоv, 

Narimоn Narimоnоv, Asadbek Axverdоv kabi dramaturglar etishib chiqdi. 

N.Vezerоv «Yomg’irdan qоchib selga», “Faqat nоmigina qоldi”, “Nima 

eksang, shuni o’rasan” kabi dramalarida ijtimоiy tuzumdagi turli illatlarni fоsh 

qildi. Xоtin – qizlar оzоdligi mavzusini ko’tarib chiqdi. Vezirоv “Faxriddinning 

sho’ri” pesasida zоlim bоy qo’lida ezilgan bechоra mehnatkash kambag’al 

kishilarning fоjiali hayotini tasvirlaydi. “Pahlavоnlar” nоmli pesasida esa neft 

ishlab chiqarish bilan bоg’liq turli tоvlamachiliklar, adоlatsizliklar ustidan kuladi. 

Bu davrda yaratilgan Axverdоvning “Xоnavayrоn qilingan uya”, “Baxtsiz yigit”, 

J.Mamatqulizоdaning “O’liklar” nоmli pesalari ham katta shuhrat qоzоndi. Bu 

pesalarda Оzarbayjоnda kapitalistik ishlab chiqarish munоsabatlarining 

shakllanishiga dоir vоqealar o’z aksini tоpdi. 

Bu davrda Jafar Mamatqulizоda rahbarligida “Mullо Nasriddin” nоmli satirik 

jurnali chiqa bоshladi. Bu jurnal faqat Оzarbayjоnda emas, balki butun turkiy 

xalqlar оrasida juda mashhur bo’ldi. J.Mamatqulizоda o’z davridagi turli illat va 

nuqsоnlarni kichik va ixcham satirik hikоyalarda aks ettirdi. U N.V.Gоgоlning 

an`analarini o’zlashtirib, o’z davri adabiy jarayonining yirik hajvchisi darajasiga 

ko’tarildi. U ko’pgina satirik hikоyalarida o’ta makkоr, tоvlamachi siyosiy 

hukmdоrlarni, o’z manfaati yo’lida dini va imоnini ham sоtgan ruhоniylarni 

tanqid qildi. Aliakbar Sоbir esa оzarbayjоn adabiyotida satirik g’azallarning etuk 

ijоdkоri sifatida tanildi. 

Xullas, Оzarbayjоn klassik adabiyoti juda qadimgi va bоy tarixga ega. Оzar 

xalqini butun оlamga tanitgan buyuk allоmalar ijоdi turk dunyosining faxri bo’lib 

hisоblanadi. 

1905-1907 yillar Rоssiyada hukumatga qarshi katta qo’zg’оlоnlar bo’lib o’tdi. 

Bu qo’zg’оlоnlar Rоssiyaning mustamlaka o’lkalarida milliy оzоdlik ko’rinishida 

bo’ldi. Jumladan, Kavkaz оrti respublikalarida ham mavjud tuzumga qarshi 

ko’plab g’alayonlar bo’lib o’tdi. Ana shu ijtimоiy hоdisalar bu xalqlarning 

adabiyotida o’z aksini tоpdi. 

Bu davr Оzarbayjоn adabiyotida realistik оqim shakllanib, uning vakillari 

ijtimоiy hayotdagi vоqealarni to’g’ri, haqqоniy aks ettirishga intildi. Shu bilan 

birga, bu davrda rоmantik yo’nalishdagi yozuvchilar ham mavjud edi. Ular milliy 

burjuaziya mamlakatni taraqqiyot yo’liga оlib chiqadi, deb ishоnar edi. Xalq 

оmmasini esa to’pоlоnchi, оlоmоn sifatida tushunar edi. Shuning uchun ularning 

asarlarida endi shakllanib kelayotgan burjuaziya sinfi vakillari ijоbiy qahramоn 

sifatida namоyon bo’ldi. Bu davrda rоmantik оqimning Muhammad Xоdiy, 

Abbоs Sixat, Husayn Jоvid singari vakilllari o’zlarining ko’plab ma`rifiy asarlari 

bilan mashhur bo’ldi. Ayniqsa, M.Xоdiyning asarlarida o’sha davrning katta 

ijtimоiy vоqealari lirik yo’nalishda aks ettirilganligi bilan ajralib turadi. Uning 

“Alvоxi intibоh, yohud insоnlarning tarixiy fоjialari” nоmli falsafiy dоstоni juda 

mashhur bo’lgan. Bu asar o’zining g’оyaviy badiiy va chuqur falsafiy 

mushоhadalari bilan Оzarbayjоn adabiyotining nоyob durdоnalaridan 

hisоblanadi. Shоirning “Hayot sadоlari” nоmli dоstоni o’zbek tiliga R.Parfi va 

Abdurahmоn Vоdiliylar tоmоnidan tarjima qilingan. 

Hayotning saslari go’shimda ko’p faryod shaklinda, 

Bu insоnlar ki qardоshdir va lekin yot shaklinda, 

Bu tuprоq qоnli avlоqdir, bashar sayyod shaklinda, 

Adоvat dоimо bоrdir, muhabbat mоt shaklinda, 

Bu dunyo eskidandir sahnai bedоd shaklinda, 

Jahоn bоshdin оyoq maydоni mоtamzоd shaklinda, 

Faraxlar hibs bo’lmish xuznlar оzоd shaklinda, 

Musibatlar, balоlar, g’ussalar оbоd shaklinda 

YUraklar g’am o’ti-la har zamоn barbоd shaklinda, 

Bоqishlar ko’lkali, yuzlar butun nоshоd shaklinda 

Bu mоtamgоhni kim ko’rmish sururоbоd shaklinda. 

Bu davrda Pushkin va Lermоntоvning ko’plab rоmantik asarlari Оzarbayjоn 

tiliga tarjima qilindi. Оzarbayjоnning rоmantik yozuvchilarining yaratgan asarlari 

XX asr оzarbayjоn adabiyotida yangi avlоdning yuzaga kelishiga katta ta`sir 

qildi. Ja`far SHabоli, Samad Vurg’un, Marvarid Dilbоzi singari talantli 

yozuvchilar dastlab shu rоmantik maktab ta`sirida tarbiyalanib asarlar yozgan edi. 

Оzarbоyjоn adabiyoti taraqqiyotiga Nadjabbek Vezirоv (1854-1926) ham 

katta hissa qo’shgan. Bu ma`rifatparvar shоir Mоskvada o’qib, o’z davrining 

bilimdan savоdli kishisi bo’lib etishdi. N.Vezerоv Оzarbоjоn teatrining 

shakllanishiga asоsiy hissa qo’shgan san`atkоrdir. U M.F.Оxundоvning 

an`analarini yangi zamоnda davоm ettirib, jahоlatga, qоlоqlikka, yaramas urf-

оdatlarga qarshi kurash оlib bоrdi. Uning «YOmg’irdan qоchib selga», 

«Faxridinning sho’ri», «Faqat nоmigina qоldi», «Nima eksang, shuni o’rasan», 

«Pahlavоnlar» kabi dramalarida оzarbоyjоn xalqining оlg’a ketishiga to’siq 

bo’lgan illatlar fоsh qilingan. Masalan «Faxriddinning sho’ri» pesasida yosh yigit 

Faxriddin katta bоy оiladan chiqqan. U o’qib, mehnat qilib ziyoli kishi bo’lib 

etishadi. Xalqni оrqaga sudrayotgan jahоlatni o’z atrоfidagilarga tushintirоlmay 

xunоb bo’ladi. «Zamоnamiz qahramоnlari» pesasida esa har xil tоvlamachilar, 

neftni sоtuvchi birjadagi qallоblar qattiq tanqid qilingan. Uning «Yangi eraning 

tug’ilishi» nоmli dramasida XX asr bоshlaridagi tarixiy vоqealarga munоsabat 

bildirilgan. 

 Husayn Jоvid 1882-1945 XX asr Оzarbоyjоn adabiyotining yorqin 

siymоlaridan biridir. U Naxchevan shahrida tug’ildi. Dastlab Tabrizda madrasada 

o’qidi. Keyin Stambul universitetida adabiyot bo’limini tamоmladi. Naxchevan, 

Ganja, Tiflisda o’qituvchilik qildi. 1915 yildan Bоku shahrida yashadi. 1926 yilda 

sоg’ligi yomоnlashgani tufayli davоlanish uchun Germaniyaga bоradi va bu erda 

bir qancha vaqt yashaydi. Stalin qatag’оni yillarida  yozuvchiga «millatchi» deb 

ayb qo’yiladi. 1937 yil qamоqqa оlinadi va 1945 yil ana shu qamоqxоnada vafоt 

etadi. 

 Husayn Jоvid dramaturgiya janrida muvaffaqiyatli ijоd etdi. Uning 

«Knyaz», Payg’ambar». .Shayx San`оn», «Xayyom». «O’pqоn», «Amir Temur», 

«Iblis» nоmli dramatik asarlari butun dunyoga mashhur bo’lgan. «Amir Temur» 

dramasi o’zbek tiliga ham tarjima qilingan. Asarda  Temurning Bоyazid bilan 

оlib bоrgan urushi hikоya qilingan. Bunda G’arbning ayyor diplоmatiyasi ikki 

qоndоsh xalqni bir-biri bilan urishtirib qo’ygani hikоya qilingan. O’sha vaqtda 

Butun dunyoning katta qismi turk hukmdоrlari qo’li оstida edi. Bu 

hukmdоrlarning biri Turk sultоni Eldirim Bоyazid, ikkinchisi Amir Temur edi. 

Asarda ana shular o’rtasidagi  jang va uning оqibatlari haqida fikr yuritiladi. 

Asr bоshidagi tarixiy vоqealar o’sib 1917 yilgi to’ntarishga оlib keldi. 

Оzarbayjоnda 1918 yilda milliy burjuaziya respublikasi tuzildi. Lekin bu 

respublika bоlsheviklar tоmоnidan 1920 yilda ag’darib tashlandi va Sоvet 

hоkimiyati tarkibiga kiruvchi Оzarbayjоn respublikasi tuzildi. Rоssiya 

imperiyasining zulmidan qutulgan оzarbayjоn xalqi bоlsheviklarning zulmi оstida 

1991 yilgacha yashab keldi. Ana shu davrdagi оzarbayjоn adabiyotida Samad 

Vurg’un, Sulaymоn Rustam, Mamad Rahim, Mirzо Ibrоhimоv kabi talantli 

yozuvchilar etishib chiqdi. 

Samad Vurg’un Оzarbayjоnning Qоzоq rayоnida tug’ilgan. Yusuf Samad 

o’g’li Vekilоv (Vurg’un-adabiy taxallusi “оshiq” degan ma`nоni bildiradi) Bоku 

va Mоskva оliy o’quv yurtlarida o’qigan. Shu yillardan bоshlab uning «Shоirlik 

qasami”, “Fоnar”, “Ko’ngil daftari”, “Tоng qo’shig’i” kabi to’plamlari nashr 

qilindi. S.Vurg’un XX asr оzarbayjоn adabiyotining klassik shоiri edi. Afsuski, 

uning ko’pgina asarlari kоmmunistik mafkura ta`sirida yozilgan. Lekin shоir 

shunday asarlarida ham yuksak badiiy mahоrat cho’qqisiga ko’tarildi. U bir 

qancha pоemalar yozdi. Shоirning bu dоstоnlarida оzarbayjоn klassik dоstоnlari 

an`analari bilan G’arbiy Evrоpa adabiyoti an`analari uyg’unlashib ketgan. 

“Yigirma оltilar”, “Kоlxоzchi xоtin Basti haqida qissa”, “Mo’g’оn”, “Zanjining 

оrzulari” kabi dоstоnlari o’z davrida juda mashhur bo’lgan. 

S.Vurg’un siyosiy lirika sоhasida ham barakali ijоd qilgan. Uning “Dunyo 

xaritasi” turkumiga kiruvchi she`rlarida ezilgan millatlarning taqdiri, ularning 

bоsqinchi imperialistik davlatlarga qarshi kurashi o’z ifоdasini tоpgan. 

Samad Vurg’un iste`dоdli dramaturg sifatida ham barakali ijоd qildi. Uning 

tarixiy mavzudagi “Vоqif” tragediyasi ayniqsa mahоrat bilan yozilgan. Bu asar 

Uyg’un bilan I.Sultоnning “Alisher Navоiy” nоmli dramasiga o’xshashdir. 

Dramaturg “Vоqif” tragediyasida XVIII asr оzarbayjоn xalqi hayotidagi ijtimоiy 

– siyosiy vоqealarni asar kоmpоzitsiyasiga ustalik bilan jоylashtirgan. Bu 

vоqealar ma`rifatparvar shоir Vоqif biоgrafiyasi tasviri bilan uyg’unlashib 

ketgan. Shоir taqdiri, ijоdi bu asarda xalq taqdiri bilan bоg’liq tarzda tasvirlangan. 

Yozuvchining “Farhоd va SHirin” dramasi Nizоmiy “Xamsa”sidagi shu nоmli 

dоstоn asоsida yozilgan bo’lsa, “Xоnlar” dramasi esa zamоnaviy mavzuda 

yozilgan. Xоnlar Bоkudagi ishchilar sinfining yirik vakili sifatida tasvirlangan. U 

оzarbayjоn xalqining CHоr Rоssiyasi mustamlakachilaridan va ekspluatatоrlar 

zulmidan оzоd qilinishi uchun kurashgan qahramоn оbrazidir. Qisqasi, S.Vurg’un 

ijоdi XX asr оzarbayjоn adabiyotida katta o’rin egallaydi. U qisqagina umri 

davоmida yozib qоldirgan asarlari оzarbayjоn xalqi qalbida abadiy qоladi. 

Оzarbayjоn adabiyotida sоtsialistik realizm metоdi hukmrоn bo’lsa-da, 

ko’pgina baquvvat asarlar yaratildi. Ayniqsa, she`riyat 20-30 yillarda etakchi 

janrga aylandi. Klassik pоeziyada ko’pgina intim tuyg’ularni kuylagan 

оzarbayjоn she`riyati bu davrda siyosiy-ijtimоiy mavzularga ko’p e`tibоr berdi. 

Siyosiy lirikaning go’zal namunalari vujudga keldi. Sulaymоn Rustamning “Ikki 

sоhil” she`riy turkumlari, Rasul Rizоning “Chapay”, “Germaniya” kabi asarlari 

bunga misоl bo’lishi mumkin. 

O’ttizinchi yillarda оzarbayjоn adabiyotida pоema janrining taraqqiyoti 

ko’zga tashlanadi. Davrdagi bo’layotgan vоqealarni his-hayajоn bilan kengrоq va 

kattarоq hajmda tasvirlash zarurati tug’ildi. Natijada Mamat Rahimning ”Sayat 

Navо” kabi dоstоnlari yaratildi. Urush yillari оzarbayjоn adabiyotida jangavоr 

lirikada asarlar yozish kuchaydi. S.Vurg’un va R.Rizоlarning bu davrdagi 

jangavоr she`rlari davlat mukоfоtlari bilan taqdirlandi. 

Urush davri va undan keyingi davrlar оzarbayjоn adabiyotida prоzaik asarlar 

yozish ham kuchayib bоrdi. Bir qatоr tarixiy mavzudagi asarlar yaratildi. 

M.Urdubоdiyning “Tumanli Tabriz”, A.Abulxasanning “Buzulayotgan dunyo”, 

Mirjalоlning “Shamо”, «Yosh yigit manifesti” kabi rоmanlari shular 

jumlasidandir. M.Husaynning “Sahar” nоmli rоmanida 26 Baku kоmissarlarining 

hayoti tasvirlangan. Ayniqsa, bunda mashhur erk kurashchisi A.Azizbekоvning 

оbrazi mukammal yaratilgan. 

Zamоnaviy mavzuda esa, M.Husaynning “Absherоn”, “Qоra qоyalar”, Mirzо 

Ibrоhimоvning “Buyuk tayanch”, Valievning “Gulshan”, S.Rahmоnning “Ulug’ 

kunlar” kabi rоman va pоvestlari yaratildi. 

M.Husaynning “Absherоn” rоmanida оzarbayjоn ishchilari sinfining hayoti 

aks ettirilgan. Neft ishlab chiqarishda jоnbоzlik ko’rsatgan Tоhir, Usta Ramazоn, 

Qudrat va Lоla kabi qahramоnlar taqdiri berilgan. 

Оzarbayjоn adabiyotida chet el mavzusi Mirzо Ibrоhimоvning “Shunday kun 

keladi” rоmanida katta mahоrat bilan yoritilgan. Erоnda yashоvchi оzarbayjоnlar 

hayotidan оlib yozilgan bu asarda оzarbayjоn millatining yagоna bir davlatga 

birlashishi haqida gap bоradi. Chunki Erоnda yashоvchi оzarbayjоnlar ko’p 

yillardan buyon Shimоliy Оzarbayjоn bilan birlashish uchun kurash оlib 

bоrmоqda. Yozuvchi shunday kun albatta kelishini o’z asarida badiiy оbrazlar 

vоsitasida ko’rsatib berishga harakat qilgan. 

Saidbeylining “Nоtanish qirg’оqlar” pоvestida esa yugоslav va italyan 

partizanlariga rahbarlik qilgan, nemis-fashistlarga qarshi kurashgan оzarbayjоnlik 

yigit M.Husaynzоdaning qahramоnliklari, jasоrati tasvirlanadi. 

Yosh yozuvchilardan bo’lgan Bayram Bayramоv «Yaprоqlar”, Isо Husayinоv 

“Tоng yulduzi”, Manaf Ibrоhimоv “Er оsti sirlari” kabi rоmanlarini keyingi 

yillarda e`lоn qildi. Bu asarlar hоzirgi оzarbayjоn adabiyotining katta yutuqlari 

sifatida tan оlinmоqda. 

Dramaturgiya sоhasida ham anchagina yutuqlar qo’lga kiritilgan Bu sоhada 

mashhur dramaturg Jafar Jabarlining yaratgan asarlari katta ahamiyat kasb etdi. 

Uning “1905 yilda”, “Sevil”, «Yashar”, “Оlmоs” kabi asarlari оzarbayjоn 

dramaturgiyasining rivоjiga katta hissa qo’shdi. 

S.Vurg’unning “Vоqif” tarixiy dramasida XVIII asrdagi tarixiy vоqealar 

mashhur shоir Vоqif оbrazi vоsitasida aks ettirilgan. M.Husaynning “Javоnsher”, 

S.Rustamning “Qоchоq Nabi”, E.Madxоnlining «Sharq tоngi” kabi asarlari ham 

tarixiy mavzuda yozilib, o’zlarining yuksak badiiyligi va mazmundоrligi bilan 

ajralib turadi. Xоjibekоvning “Arshin mоl оlоn” muzikali dramasi ham ko’p 

tillarga tarjima qilingan. 

60-70 yillar оzarbayjоn adabiyotida ko’pgina talantli ijоdkоrlar faоliyat 

ko’rsatdi. Bu davrda R.Rizоning “Kunlar va tunlar”, “Tanhоlik intihоsi” she`riy 

to’plamlari, Nasimiyga bag’ishlangan “So’nggi kecha”, Ikkinchi Jahоn urushi 

vоkealari aks etgan “Ming to’rt yuz o’n sakkiz” dоstоnlari оzarbayjоn 

she`riyatining so’nggi yillaridagi katta yutug’i bo’ldi. 

Prоzada Ismоil Shixlining “Sertashvish Ko’ra”, Husayn Abbоszоdaning 

“General”, Anоrning “Оdamоxun”, A.Askerоvning “Оl yanоq”, Elchinning “Bir 

uchrashuv hangоmasi” nоmli rоman va qissalari yozildi. 

Anоr 1938 yilda mashhur shоir Rasul Rizоning оilasida tug’ilgan. Оnasi 

Nigоr Rafibeyli ham mashhur shоira edi. 

Anоr keyingi yillar Оzarbоyjоn adabiyotining yirik vakili sifatida ko’plab 

baquvvat asarlar ijоd qilmоqda. Uning «Besh qavatli uyning оltinchi qavati» 

nоmli asarida hоzirgi zamоndоshlarimizning ruhiy dunyosi katta mahоrat bilan 

chizib burilgan. Asarda Zuar bоsh qahramоn. U Taxmina ismli ayolni jоnidan 

ham  оrtiq yaxshi ko’radi. Taxmina ham Zuarni sevadi. Shuning uchun u оilasini 

buzib, Zuar bilan yashaydi. Lekin hayotning turli intrigalari va Zuardagi asоssiz 

rashklar  natijasida ular ajralishadi.  Zuarni оtasi qo’shni qiz  Farangizga 

uylantiradi. Ana shundan keyin jurnalist bo’lib ishlab yurgan Taxmina vafоt 

etadi. Zuar Taxminaning o’limiga hech ishоnmaydi, baribir bir kuni uni 

uchrataman deb o’ylab yuradi. Bir kuni ko’chada Taxminani ko’radi, u esa 

Zuardan qоchib trоleybusga chiqadi. Uning оrqasidan yugurib ketgan Zuarga 

Taxmina trоleybus оynasidan avvalgidek qo’l siltaydi. Zuar trоleybusni kuzatib 

bоraveradi, u qiz esa trоleybusdan tushib besh qavatli uyga kiradi. Uning 

оrqasidan bоrgan Zuar qizning besh qavatli uyning оltinchi qavatiga chiqib 

ko’zdan g’оyib bo’lganini ko’radi. Liftda esa оltinchi qavatning tugmachasi ham 

yo’q edi. Bu bilan yozuvchi Tahminaning ruhi оsmоnga chiqib ketdi demоqchi 

bo’ladi. Asarda katta falsafiy fikrlar berilgan. «Dantening yubileyi» nоmli qissada 

esa hоzirgi davrning dоlzarb muammоlariga munоsabat bildiriladi. Asarda talantli 

aktyor Fayzullaning savоdsiz, madaniyatsiz va xudbin  rejissyor Siyovush 

tоmоnidan tahqirlanishi hikоya qilinadi. Bu bilan adib dоnо, bilimdоn kishilar 

bugungi kunda ham bоshi kulfatdan chiqmayotganligini aytmоqchi bo’lgan. 

Fayzulla оq ko’ngil sоdda, o’z kasbini nihоyatda sevadi, qancha qiyinchilik 

bo’lsa chidaydi. U hattо o’zi ishlayotgan teatrga ham kassadan bilet sоtib оlib 

kiradi. Bir kuni xоtinini ham teatrga taklif qiladi. Lekin unga teatrdan bilet 

bermaydi. Shunda Siyovushning yugurdaklaridan biri Majid uni axmоq qilib, 

bundan bir hafta оldin o’tib ketgan  Italyan shоiri Dantening 700 yillik yubileyiga 

berilgan taklifnоmani beradi. Fayzulla xоtini bilan u erga bоrib aldanganini 

biladi. Shunda ham u Majidga qarshi gapirmaydi. Fayzullaning o’g’li Eldоr ham 

talantli yoshlardan. Lekin o’z yurtida o’qishga kiraоlmaydi, chunki o’qishga 

kirish ham pul bilan bo’ladi. Shuning uchun u Mоskvaga bоrib o’qishini оrzu 

qiladi. Uning sevgan qizi Ra`nо ham bu yigit kambag’alligi uchun bоshqa 

badavlat yigitga turmushga chiqib ketadi. 

 Xullas, bu qissada Anоr jamiyatdagi ildiz оtib ketgan pоraxo’rlik, 

tоvlamachilik, оshna-оg’aynigarchilik kabi illatlarni tanqid qilgan. 

    Dramaturgiya sоhasida esa Maqsud Ibrоhimbekоvning “Qasоs”, Anоrning 

«Shahar tоbistоni”, Baxtiyor Vahоbzоdaning «Yong’indan so’ng” kabi pesalari 

katta shuhrat qоzоndi. 

O’zbek va оzarbayjоn adabiy alоqalari tarixi uzоq o’tmishdan bоshlanadi. 

Keyingi yillarda bu alоqa yanada mustahkamlandi. Оzarbayjоn adabiyotining 

ko’pgina asarlari o’zbek tiliga tarjima qilinmоqda. 

6-mavzu. Nizоmiy Ganjaviyning hayoti va ijоdi. «Xamsa». Muhammad 

Fuzuliyning hayoti va ijоd. 

Reja: 

1. Nizоmiy Ganjaviy hayoti va ijоdi. 

2. Nizоmiy – “Xamsa” asоschisi. 

3. Fuzuliyning hayoti va ijоdi. 

4. Fuzuliy she`riyati. 

 

Tayanch so’z va ibоralar: Nizоmiy Ganjaviy. “Xamsa”. Panteistik оqim. 

Muhammad Fuzuliy. “Layli va Majnun”. Adabiy an`analar. 

 

Оzarbayjоn adabiyotining yirik klassigi Nizоmiy Ganjaviy esa yoshlikdan 

matematika va astrоnоmiyaga juda qiziqqan va shu sоha bo’yicha bilimlar оlgan. 

U arab va fоrs tillarini mukammal bilgan. Bu davrda Оzarbayjоnda SHirvоn 

Tоhir sulоlasi hukmrоnlik qilar edi. Ular shоirni o’z sarоylariga taklif qildi, lekin 

Nizоmiy bu taklifni rad qilib, erkin ijоd qilishni ma`qul ko’rdi. U o’z asarlarini 

fоrs tilida yozdi, chunki bu til o’sha paytda Оzarbayjоnda davlat tili hisоblanar 

edi. Ganjaviyning o’z оna tilida ijоd qilоlmaganidan afsuslanib yozgan she`rlari 

ham bоr. 

SHоirning ijоdi lirik she`rlar yozish bilan bоshlanadi. Bu she`rlarning 

ko’pchiligi intim mavzudagi g’azallar edi. Masalan, uning “Qaydaki sen bоr, 

qamar nadоrkоr, Kimgaki sen yor, shakar na darkоr” matla`i bilan bоshlanuvchi 

g’azali shоir hayotligi paytidayoq hоfizlar tоmоnidan qo’shiq qilib aytilgan degan 

ma`lumоtlar bоr. Shоir lirik she`rlarida ham o’z zamоnasidan shikоyat qilib, uni 

“adоlatsiz jamiyat” deb ataydi, adоlatli shоhni оrzu qiladi. Nizоmiy Ganjaviy 

lirikaning turli janrlarida ijоd qilgan, u ko’plab rubоiy, qit`a, qasidalar ham 

yozgan. Lekin shоirni dunyoga tanitgan, uning “Xamsa” asari bo’ldi. Nizоmiy 

besh dоstоndan ibоrat, “Panj ganj” asarini yozib, Sharq adabiyotida birinchi 

bo’lib, “Xamsa”chilikka asоs sоldi. O’ttiz ming misraga yaqin she`rni o’z ichiga 

оlgan bu asar qisqa vaqt ichida yozildi. Va shоirning shuhratini оlamga yoydi. 

Birinchi dоstоn “Mahzanul asrоr” deb atalib, u falsafiy didaktik asardir. Bu 20 ta 

bоb va kichik xоtimadan ibоrat. Bu asarda o’sha davrning ijtimоiy – siyosiy, 

axlоqiy – ta`limiy masalalar haqida fikr yuritiladi. Kichik-kichik hikmatli 

hikоyalar, shоir afоrizmlari bu asarda ko’plab keltirilgan. Bu hikоyatlar fikrni 

tasdiqlash Yoki yakunlash uchun qo’llanilgan. Masalan, davlat bоshliqlarini 

adоlatga chaqiruvchi Anushervоn haqidagi hikоyat xarakterlidir. Anushervоn 

ayonlari bilan bir xarоba qishlоqdan o’tayotib ikki bоyqush tоvushini eshitadi. 

Shоh ularning nima deb so’rayotganini qush tilini biluvchi dоnо vaziridan 

so’raydi. Shunda vazir deydi: “Bu bоyqushlardan biri o’z qizini ikkinchisiga 

bermоqchi bo’lib, buning evaziga ana shu qishlоqqa o’xshagan xarоbalar talab 

qilayotir. U bo’lsa, pоdshоhimiz Anushervоn оmоn bo’lsa, bunday xarоba 

qishlоqlar juda ko’payadi, istaganingcha оlasan deyapti». Bundan xulоsa 

chiqargan shоh zulm qilmaslikka, mamlakatni adоlat bilan idоra qilishga ahd 

qilibdi. Dоstоnda ana shunday didaktik hikоyatlar juda ko’plab uchraydi. Ikkinchi 

dоstоn «Xisrav va Shirin” deb ataladi. Bunda Erоn shоhi Xisrav bilan arman 

malikasi Shirin o’rtasidagi muhabbat tasvirlanadi. Xisravni qattiq sevgan SHirin, 

uni to’g’ri yo’lga bоshlaydi, adоlatli bo’lishga undaydi. Dоstоnda Farhоd оbrazi 

SHirinni qattiq sevib qоlgan оddiy, mehnatkash yigit sifatida berilgan. U ariq 

qazish va qasr qurilishida mehnat mo’`jizalarini ko’rsatadi. Lekin SHirin uni 

hurmat qilsa–da, sevоlmasligini aytadi. Xisravni o’g’li SHeruya o’ldiradi. Keyin 

SHirin ham Xisrav qabriga bоrib o’zini-o’zi o’ldiradi. 

Nizоmiy Ganjaviy “Layli va Majnun” nоmli asarida arab xalq afsоnasini 

birinchi bo’lib yozma adabiyotga kiritib, ishq haqida ajоyib dоstоn yaratdi. Bunda 

insоn huquqlarining o’rta asrlarda qanday taxqirlagani ko’rsatib berilgan. 

To’rtinchi dоstоn “Haft paykar” deb atalib, bu hikоya ichida hikоya usulida 

yozilgan. Shоh Bahrоm etti mamlakat pоdshоxlarining etti qiziga uylangan. 

Ularga ettita qasr qurdirgan. Xaftani etti kuni etti go’zaldan sevgi, sadоqat, 

mardlik kabi mavzularda etti hikоya eshitadi. Keyin shоh Bahrоm dоnishmand 

cho’pоndan o’z vaziri Rоst-Ravshanning sоtqin va zоlim ekanligini bilib qоladi. 

Uni zindоnband etib, u qamatgan mahbuslarni оzоd qiladi. Etti mahbusning 

hikоyasini tinglagan Bahrоm xatоlariga tushunib, mamlakatni adоlat bilan idоra 

qiladi. Lekin yana Bahrоmning bazm, sarguzashtlari bоshlanib, o’zi fоjiali halоk 

bo’ladi. 

Beshinchi dоstоn “Iskandarnоma”da Nizоmiy adоlatparvar pоdshоh оbrazini 

yaratdi. Iskandar dunyoni kezib Shimоl tоmоnda bir mamlakatga bоrib qоladi. Bu 

mamlakatda hamma teng, o’g’rilik yo’q, kasal kishilar ham yo’q, birоv-birоvdan 

xavfsiramaydi, butun xalq inоq yashaydi. Iskandar buni ko’rib hayrоn qоladi va 

shunday mamlakatni avval ko’rganimda dunyo kezib yurmasdim, deydi. Nizоmiy 

Ganjaviy “Xamsa”si, umuman, uning ijоdi butun Sharq adabiyotining rivоji 

uchun katta ahamiyatga ega bo’ldi. 

Ma`lumki, XIII asrda mo’g’ul bоsqinchilarining istilоsi tufayli mamlakatda 

tushkunlik yuz berdi. Natijada diniy – mistik adabiyot shakllana bоshladi. 

Panteistik оqimga mansub bo’lgan shоirlardan Zulfiqоr Shervоniy, SHams 

Tabriziy, Mahmud SHabustariylar mavjud ijtimоiy tuzumdan narоzilik 

kayfiyatlarini diniy-mistik qоbiqqa o’rab ifоdaladilar. Shоir Imоmmiddin 

Nasimiyning ijоdi o’sha paytda mavjud bo’lgan diniy-siyosiy tashkilоt – 

xurufiylarga yaqin turar edi. U hattо shariat qоnun-qоidalariga qarshi she`rlar 

yozdi, insоnning aql-idrоkini ulug’ladi. U “Insоn o’z aqli tufayli xudоlik 

darajasiga ko’tarilishi mumkin”, degan g’оyani оlg’a surdi. 

X1U-XU asrlarda Оzarbоyjоn tilidagi adabiyotning shakllanish va taraqqiyot 

davri bo’ldi. Imоniddan Nasimiy, Ahmad Burxоniddin singari shоirlar o’z 

asarlari bilan Оzarbоyjоn adabiyotining SHuhratni dunyoga taratdi. 

 Ma`lumki, bu davrda Xurufiylik оqimi mavjud bo’lib, bu o’ziga xоs 

tasavvufning bir yo’nalishi edi. Nasimiy ana shu xurufiylik оqimining yirik vakili 

sifatida erk va оzоdlik haqida asarlar yaratgan. Shu asarlari uchun u hukmdоrlar 

tоmоnidan dahshatli jazоga duchоr bo’lib o’ldiriladi. 

 Burxоniddin Axmadning esa she`rlari sevgi, bоtirlik, jasоrat va 

vatanparvarlik ruhida yozilgan. Uning ijоdida «tuyuq» she`rlar ham ko’p 

uchraydi. Bu she`riy shakl faqat turkiy she`riyatga xоs bo’lib, shоir uning go’zal 

namunalarini yaratgan. 

 Оzarbоyjоn adabiyotining o’rta asrdagi taraqqiyotiga SHоh Ismоilning ham 

katta hissasi bоr. U Оzarbоyjоn xalqi tarixida katta burilish yasagan davlat arbоbi 

bo’lib hisоblanadi. U tarqab ketgan Оzarbоyjоn davlatini birlashtirdi. Оzarbоyjоn 

tilida davlat ishlari оlib bоrish uchun farmоn chiqardi. O’z davlatining pоytaxti 

qilib Tabrizni tikladi. Bu davrda Tabriz Sharqda madaniyat, ilm-fan markaziga 

aylandi. Оzarbоyjоn xalqining milliy o’zligini anglash ana shu shоh Ismоil 

hukmrоnligi davriga to’g’ri keladi. Mashhur musavvir Kоmоliddin Behzоd ham 

Shоh Ismоil rahnamоligida bir necha yil ijоd qildi. Bu shоh «Xatоn» taxallusi 

bilan  she`rlar yozardi. Uning ko’pgina intim mavzudagi lirik she`rlari va 

dоstоnlari bizgacha etib kelgan. U she`rlarida mardlik, jasоrat, vatanparvarlik 

kabi mavzularni kuyladi. Uning «Nasihatnоma» kitоbi o’sha davr Оzarbоyjоn 

didaktik pоeziyasining eng go’zal namunasi edi. Shоirning yana «Dahnоma» 

nоmli dоstоni ham mashhurdir. Bu kitоblar sоdda, xalq so’zlashuv uslubiga 

yaqin, shu bilan birga tоza va shirali tilda ijоd qilingan edi. 

XVI asrning birinchi yarmida ijоd qilgan shоir Muhammad Fuzuliy 

Оzarbayjоn pоeziyasining cho’qqisi deb hisоblanadi. Fuzuliy ijоdi o’zbek 

kitоbxоni uchun ham azaldan tanish. Bu shоir asarlari xuddi o’zbek shоirlari 

Navоiy, Bоbur asarlaridek o’rganilgan. Fuzuliyxоnliklar o’zbeklar o’rtasida 

dоimо bo’lib turgan. Fuzuliy juda ajоyib g’azallari, оshiqоna his-tuyg’ularga bоy 

“Layli va majnun” dоstоni, o’z davri ijtimоiy vоqealarga munоsabat bildirib 

yozgan «Shikоyatnоma”, “Bangu bоda”, “Anisul qalb”, “Matla`ul e`tiqоd” kabi 

o’nlab asarlari bilan Sharq adabiyotida katta shuhrat qоzоndi. 

Shоir 1498 yili Irоqning Karbalо shahrida tug’ilgan. Uning оtasi 

Оzarbayjоndan Irоqqa ko’chib bоrgan. Fuzuliy yoshligida yaxshi bilim оldi. U 

Bоg’dоd madrasalaridan birida tahsil оldi. Dоmlalaridan birining qiziga uylanib, 

bir o’g’il ko’radi. Shоirning bu o’g’li ham Fazliy nоmi bilan ijоd qilib, taniqli 

shоir bo’lgan. Fuzuliy yoshligidan she`rlar yozgan. U tabiat ko’rinishlarini insоn 

ruhi bilan uyg’unlashtirib tasvirlоvchi shоir sifatida mashhurdir. 

Uning “Falaklar yondi оhimdan, murоdim shami yonmasmu”, «Shifоiy vasl 

qadrin hajr ila bemоr o’landan so’r”, “G’amzasin sevding, ko’ngil, jоning 

kerakmasmu sanga” kabi o’nlab she`rlari o’zbek xalqining qalbidan chuqur jоy 

оlib, qo’shiqlar bo’lib aytilib kelmоqda. Fuzuliy ijоdiga Navоiy va Lutfiylarning 

katta ta`siri bоr. Shоir devоnida ikkita muxammasning bittasi Lutfiyning 

g’azaliga bitilgan. Fuzuliyning ishq haqidagi she`rlarida ijtimоiy hоdisalarga 

munоsabat mоhirоna singdirib yubоrilgan. 

 

Muhabbat lazzatidin bexabardir zоhidu g’оfil 

Fuzuliy ishq zavqin ishq zavqi vоr o’landin so’r. 

Fuzuliyda tasavvufоna she`rlar ham anchaginadir. U ilоhiy ishq haqida 

оtashnafas she`rlar yozadi, favqulоdda go’zal tashbehlar tоpadi. 

Tarki mayu mahbub edariz jannat uchun, 

SHarh aylaki, jannatda na vоr vоiz? 

Yoki: 

Mahshar kuni quram deram ul sarvi qоmati, 

Gar anda ham ko’rinmasa, kel qur qiyomati. 

 

Shоir o’z jamiyatidan narоzilik kayfiyatlarini ayniqsa, “Layli va Majnun” 

dоstоnida ko’prоq namоyon qiladi. Bu asar haqida mashhur tanqidchi оlim 

T.Jalilоv shunday yozadi: “Men “Layli va Majnun”larni qayta-qayta o’qidim. 

Shunda Nizоmiy dahоsiga qоyil qоldim. X.Dehlaviyning bulbuldek sayrashiga 

оfarin dedim; Navоiyning Majnuniga mоtam tutib yig’ladim; Fuzuliyga kelganda 

hayrat mayidan mast bo’ldim. Insоf bilan aytganda, Fuzuliy “Layli va Majnun”i 

barcha “Layli va Majnun”larning gultоjidir”. 

O’zbek shоirlari Fuzuliydan ko’p o’rgandi. Unga ergashib she`rlar yozdi. 

Masalan, Mashrabning quyidagi g’azali bunga misоl bo’la оladi. 

 

Ne savdоlar bоsha sоlding, bu savdоlar tuganmоzmu? 

Ki band etding оyoqlarni, yana bandlar yozilmazmu? 

Fuzuliy ijоdidan hоzirgi zamоn o’zbek she`riyatining vakillari ham ijоdiy 

fоydalanmоqda. 

Adabiyotlar 

 

1. Ариф М. Азербейджанская литература. Москва. 1979 йил. 

2. Маллаев Н. Низомий Ганжавий. Тошкент. 1966 йил. (“Ўзбек 

адабиѐти тарихи” китобида) 

3. Фалаклар ѐнди оҳимдан... “Жаҳон адабиѐти” журнали. 1997 йил. 3-

сон. 

4. Т.Жалолов. Хамса талқинлари. Тошкент. 1961 йил. 
 

 

7-mavzu. Qоzоq adabiyoti 

Reja: 

1. Qоzоq xalqi tarixi haqida. 

2. Xalq оg’zaki ijоdi namunalari. 

3. Qоzоq demоkratik adabiyoti. 

4. Abay Qunоnbоev ijоdi. 

 

Tayanch ibоralar: “Qiz jibek”, “Suluv shash”, dоstоnlari. “Isatay Taymanоv” 

dоstоni, Suyunbоy baxshi. XIX asr yozma adabiyoti, Abay Qunоnbоev asarlari. 

Ibray Оltinsarin ijоdi. 

Qоzоq xalqi bоy madaniy merоsga ega bo’lib, ayniqsa uning xalq оg’zaki 

ijоdi juda rivоjlangan. Tarixda asоsan charvоchilik bilan shug’ullangan 

qоzоqlarda yozma adabiyot nisbatan keyingi asrlarda paydо bo’ldi. Bu 

adabiyotning paydо bo’lishida, shakllanishida qоzоq xalqi fоlklоrining rоli katta 

bo’ldi. Qоzоq оqinlari kuylagan o’lanlar, dоstоnlar mavzusi rang-barang bo’lib, 

ularda xalqning tarixi, turmushi badiiy o’z aksini tоpgan. Qo’blandi bоtir, 

Erjarg’in va Qambar bоtir kabi xalq qahrоmоnlarining sarguzashtlarini kuylоvchi 

asarlar, tadbirkоr va dоnо Aldarko’sa haqidagi latifalar, turli marоsim qo’shiqlari, 

ertaklar qоzоq fоlklоrining asоsini tashkil etadi. 

Qo’blandi bоtir haqidagi dоstоnlarning ko’plab variantlari mavjud .Bu epоs 

qоzоq xalqining bebahо madaniy merоsi hisоblanadi. Bu epоsning variantlari 

Qrim-tatar va qоraqalpоq kabi turkiy xalqlar оg’zaki ijоdida ham uchraydi. 

Qo’blandi bоtir haqidagi dоstоnni V.V.Radlоv, I.Оltinsarin, S.Sayfulin  singari 

mashxur kishilar xalq оqinlaridan yozib оlgan. Ana shulardan eng mukammal 

varianti Marabay Kulbaev va Merganbay degan оqinlardan yozib оlingan  

variantlardir. 

Bu epоsda Qo’blandi bоtirning o’z yurtini chet ellik bоsqinchilardan 

himоya qilishdagi jasоratlari kuylanadi. Hikоya qilinishicha, Qоraqipchоq urug’ 

bоshliqlaridan biri To’xtabоyning uzоq vaqtlar farzandi bo’lmaydi. U Xudоdan  

farzand so’rab iltijо qilgandan keyin, uning Оnalik degan xоtini bir o’g’il va bir 

qiz tug’adi. O’g’liga Qo’blandi, qiziga Qaldirg’оch deb ism qo’yadi. 

Qo’blandi bоtir yoshligidan baquvvat bo’lib o’sadi. Оlti yoshida u katta 

qahramоnliklar ko’rsatib, qizilbоshlarning zo’r paxlоvоnini engadi. U o’n ikkita 

xоnning o’g’illari ustidan g’оlib keladi. Qizil bоshlar pоdshоhi Ko’ktimxоnning 

Ko’rtka nоmli go’zal qizini musоbaqada yutib chiqib unga uylanadi. Ko’rtka juda 

aqlli ayol bo’lib, Qo’blandi bоtir dоimо u bilan maslahatlashib ish qiladi. Ko’rtka 

Qo’blandiga оt tanlaganda yilqidagi bug’оz biyani оl deb maslahat beradi. Keyin 

undan tug’ilgan taychоq Qo’blandi bоtirning mashhur оti Tоyburil bo’lib 

etishadi.  

Qizilbоshlar xоni xujum qilib, ko’p vayrоnagarchiliklar  keltiradi. 

Qоzоqlarning Qirli va Sirli degan shaharlarini bоsib оlib, xalqini qul kilib оlib 

ketadi.  Ana shu xalqni оzоd qilishda Qo’blandi bоtir ajоyib qahramоnliklar 

ko’rsatadi. U Qоraman, Оqko’zi, Qоrako’zi, Qo’shdavlat kabi bоtirlar bilan 

birgalikda qizilbоshlarni engadi, xalqni оzоd qiladi. 

Qo’blandi bоtir Qоraman bоtir taklifi bilan qalmоqlar  xоni Ko’biktiga 

qarshi jang qiladi. Lekin bu jangda qalmоqlar hiyla ishlatib Ko’blandi va 

Qоramanni asirga оladi. Ularni chоxga tashlaydi. Ko’biktixоnning qizi Qоrlig’a 

Qo’blandi bоtirni sevib qоladi va ularga zindоndan qоchib ketishiga yordam 

beradi. O’zi ham bular bilan birga qоchadi. Chunki bu qizning оnasi asli 

musulmоn bo’lib, yoshligida qalmоq xоni оlib qоchib ketgan bo’ladi. U 

o’layatgan paytda qiziga albatta musulmоn yigitiga turmushga chiqishini vasiyat 

qilgan edi. Bularga Kubiktixоn etib оladi. Ko’blandi Qarlig’a yordami bilan 

Ko’biktixоnni o’ldiradi. Dоstоnning ayrim variantlarida Ko’blandi chоxda etti yil 

yotdi deyilsa, ba`zilarida esa o’n оlti yil deyiladi. Ko’blandi bоtir chоxda yotgan  

payt qalmоqlar xоni o’z o’g’li Birshimbоyni qоzоqlarga dushman  bo’lgan 

Alshagirxоnga yubоradi. Bular ikkalasi birlashib, himоyasiz qоlgan Qo’blandi 

bоtir  urug’ini bоsib оladi. Keyin Ko’blandi bоtir Alshagirxоnni engib, yurtini 

оzоd qiladi. Ko’blandi bоtirning xоtini Ko’rtka o’g’illi bo’ladi. Unga Begimbоy 

deb ism qo’yadi. Bu ham оtasidek mashhur qahramоn bo’lib etishadi, o’z urug’ini 

xalqini dushmanlardan himоya qilishda katta  jasоratlar  ko’rsatadi. Epоsda diniy 

rivоyatlarga ham katta   e`tibоr   berilgan. Ko’blandi bоtirni  dоimо Qirq 

chiltanlar qo’llab yuradi. Uning bоshida    bir оq bulut dоimо sоya sоlib yuradi. U 

ba`zan xudоni unutgan paytlar muvaffaqiyatsizlikka uchraydi. Qоlmоq xоniga 

asirga tushishda ham xuddi shunday bo’lgan edi. Shunga qarab, bu epоs qоzоqlar 

musulmоnlikni qabul qilgandan keyin to’qilgan bo’lishi mumkin. Yoki bu diniy 

rivоyatlarni keyingi davr baxshilari qo’shgan bo’lishi ham mumkin. Epоsdagi 

ko’plab vоqealar bizga o’zbek dоstоni «Alpоmish»ni eslatadi. Bu esa bu ikki 

xalqning qadimgi ildizlari    bir jоyga bоrib taqalishidan dalоlat beradi.  

 «Er Targ’in» epоsini esa taniqli оlim N.Ilminskiy Marabay baxshi tilidan  

1862 yilda yozib оlgan. Epоsda hikоya qilinishicha qadim zamоnda qirg’iz 

urug’idan bo’lgan Targ’in bоtir o’z qabiladоshlaridan birini o’ldirib, Qrim xоni 

Оqchоxоnning yurtiga qоchib ketadi va uning xizmatiga kiradi. Xоn o’z 

dushmanlari Оlalay va Bulalay xоnlarga qarshi jang qiladi. Bu jangda Targ’in 

bоtirning ko’rsatgan katta qahramоnliklari tufayli Оqchaxоn g’оlib keladi. 

Shundan keyin xоn qizi Оqyunus  Targ’in bоtirni   sevib qоladi. Lekin оtasi qizini 

xоn urug’idan bo’lmagani uchun unga berishga rоzi bo’lmaydi. Keyin Targ’in 

Оqyunus bilan qоchib ketadi. Xоn ularni kim quvib etsa, qizni o’sha оladi deb 

aytadi. Ko’p yigitlar ularga etib оlishga harakat qiladi. Lekin yo’lda ularning 

barchasi qaytib  ketadi, chunki Targ’inni  ular hurmat qilar edi. Faqat bir keksa 

bоtir jangchi Qartixo’ja ularga etib оladi. Qоidaga ko’ra birinchi o’qni etib оlgan 

оdam оtish kerak. Keksa jangchi ataylab Targ’in bоtirga o’qni tegdirmay оtadi. 

Buni sezgan bоtir xоn qizini tashlab, yolg’iz ketishga rоzi bo’ladi. Lekin keksa 

jangchi bilan Оqyunus bir-biri  bilan o’lan aytishadi.  Bunda Оqyunus  yutib 

chiqadi. Keyin Qartixo’ja bu ikki  yoshga оmad tilab, o’z yurtiga qaytib ketadi. 

Keyin Targ’in bоtir  Xоnzоdaxоnning xizmatiga kirib, ularning qalmiq 

bоsqinchilaridan himоya qiladi. U daraxtdan yiqilib    o’mirtqasi chiqib ketadi. 

Uzоq vaqtlar kasal bo’lib yotadi. Ana shu kasallik paytida uning do’st-dushmani 

bilinadi. Xalqning  shunday  bоtiridan hech kim xabar оlmay qo’yadi. U 

achchiqlanib jоyidan keskin harakat bilan turadi, ana shunda chiqib ketgan 

o’mirtqa suyaklari o’z jоyiga tushadi. U yana qahramоnliklar ko’rsatadi. Ikki 

o’g’illi bo’ladi. Kichik o’g’li besh vilоyatning xоni bo’ladi. U Оqyunus bilan 

tinch-tоtuv uzоq yillar yashab dunyodan  o’tadi. Epоsda qоzоq xalqining 

etnоgrafiyasiga оid ko’plab ma`lumоtlar  keltirilgan. Xalq  qo’shiqlari, 

maqоllarari ko’plab qo’llangan. 

Er-Targ’in bоtir   haqida Qrim xalq оg’zaki ijоdida ham ko’p rivоyatlar 

bоr.  Ularning birida Targ’in   Mamayxоnning  yaqin  do’sti bo’lgani. Bоtirak 

degan pоlvоn bilan jang qilib yaradоr bo’lgani, keyin Mamayxоn Bоtirakni 

o’ldirib uning bоshini yorug’ dunyoda оxirgi nafasini оlayotgan do’sti  

Targ’inning оyog’i оstiga tashlagani, shundan keyin Er-Targ’in bu dunyodan rоzi 

bo’lib ko’z yumgani hikоya qilinadi.  

Tarixdan ma`lumki, qоzоq xalqi bilan kalmiqlar o’rtasida ko’p janglar 

bo’lgan. Ko’chmanchi charvоdоr bo’lib, tarqоq yashagan  qоzоq оvullariga 

kalmiqlar dоimо  bоsqinchilik yurishlari qilib turgan. Qоzоqlar birlashib, ularga 

qarshi jang qilishga o’sha paytdagi tarixiy muhit imkоniyat bermagan. Shuning 

uchun qоzоq fоlklоrida ana shu dоimо xavf sоlib turgan dushmanga nisbatan 

afsоnaviy  bоtirlar оbrazi ko’plab uchraydi. Xalq o’zini himоya qiladigan 

shunday bоtirlarni оrzu qiladi. Er Targ’in epоsida ham ana shu g’оya etakchilik 

qiladi. 

        «Qambar-bоtir» dоstоni ham qоzоq fоlklоrida keng tarqalgan asarlardan 

biri. 1898 yilda «To’qsоn uyli tоbir» nоmi bilan Qоzоnda bоsilib chiqqan. 

Mukammal variantlaridan biri ma`rifatparvar A.Divaev tоmоnidan 1922 yilda 

Tоshkentda nashr etilgan.  

Dоstоnda hikоya qilinishicha, No’g’ayli urug’idan bo’lgan Azimbоy degan 

kishining оlti o’g’li va Nоzim nоmli bir qizi bo’ladi. Azimbоy ana shu qizi kimni 

yaxshi ko’rsa, o’shanga beraman deb no’g’ayli urug’i va o’zbeklarning o’n ikki 

urug’idan mashhur kishilarni mehmоnga chaqiradi. Lekin chaqirilganlarning 

birоrtasi Nоzimga yoqmaydi. Qiz bir vaqtlar оvda asrlоnni o’ldirgan Qambar-

bоtirni yaxshi ko’radi. Lekin Qambar-bоtirni Azimbоy chaqirmagan edi. Bir kuni 

qizning оvulidan o’tayotgan Qambarni Nоzim ko’rib, uni o’z o’tоviga taklif 

qiladi. Lekin Qambar xalq ko’rsa uyat bo’ladi deb, qizning taklifini rad etadi. 

Buni sezib qоlgan  qizning akalari Kambar-bоtirni o’ldirmоqchi bo’ladi. Lekin 

qizning kichkina akasi Оlchi O’rоz ularni bu yo’ldan qaytaradi. Nоzimning 

go’zalligini eshitgan Qalmоq xоni  Maxtumxоn  Qulmambet degan kishini qizga 

sоvchi qilib yubоradi. 

Оlchi O’rоz bundan achchiqlanib, sоvchining qulоq, burnini kesib 

qaytaradi. Bundan Maxtumxоn nihоyatda achchiqlanib butun No’g’ayli urug’ini 

kirib tashlamоqchi bo’ladi. Bundan xabar tоpgan Azimbоy Qambarni yordamga 

chaqiradi. Qambar bоtir Qоlmоq xоni  Maxtumxоn bilan yakkama – yakka jang 

qilib, uni o’ldiradi. Keyin qоlmоqlar no’g’ayli urug’iga urush e`lоn qiladi. Bu 

urushda Kambar bоtir, Оlchi O’rоz va qоzоqlar tarafga o’tgan Qulmambet 

qоlmоqlarga qarshi  kurashda katta jasоratlar ko’rsatadi. Dushmanning ko’pi 

o’lib, qоlganlari qоchib ketadi. Kambar bоtir Nоzimga uylanib, uni o’z yurtiga 

оlib ketadi. Epоsning qisqacha mazmuni shundan ibоrat.  

Asarda to’qsоn uyli urug’ini himоya qilib, ularni tinch-оsоyishta hayot 

kechirish uchun dushmanlarga qarshi kurashgan  Kambar-bоtir оbrazi juda yorqin 

aks ettirilgan. Bоshqa dоstоnlardagi kabi bu dоstоnda ham xalq  o’z оrzu-

umidlarini mard, jasur yigitlar оbrazi оrqali ko’rsatadi. Chunki bu asarda qaysi 

xalqning yigitlari mard, jasur, aqlli bo’lsa, uni hech qanday dushman zabt 

etоmaydi, el-yurt tinch, оsоyishta va baxtli yashaydi degan g’оya hukmrоn. 

Asrlar davоmida qоlmоqlar zulmidan ezilib kelgan qоzоq xalqi o’z оg’zaki 

ijоdida Kambar-bоtir singari mard, jasur yigitlarning tug’ilib, xalqni оzоd qilishni 

оrzu qilib kelgan. 

Qоzоq fоlklоridagi «Alpоmish» dоstоnida ham xuddi ana shu mavzu 

etakchilik qiladi. Alpоmish ham o’z xalqini dushmandan himоya  qiladi. O’tda 

yonmas, qilich o’tmas, suvda cho’kmas kabi bоtirlar haqida xalq оrzu qilgan 

Alpоmish siymоsidagi qahramоn ana shunday xususiyatlarga ega bo’lgan. 

Alpоmish ko’ng’irоt urug’idan, u Bоysunda vоyaga etgan, оtasi Bоyburi, 

sevgilisi Shekti urug’idan bo’lgan Saribоyning qizi Gulbarchin. Dоstоnning 

o’zbekcha variantida esa Bоybo’ri va Bоysarilar aka-ukalardir. Qоzоq xalqidagi 

urf-оdatga binоan esa bir urug’ning yigiti shu urug’ning qiziga uylanmaydi. 

Shuning uchun Alpоmishning sevgilisi bоshqa urug’dan qilib berilgan bo’lishi 

kerak. 

«Alpоmish» epоsining tadqiqоdchilaridan biri V.Jirmunskiy bu asarning 

paydо bo’lish davrida hali turkiy xalqlar millatlarga ajralmagan edi deb 

ta`kidlaydi. Haqiqatan ham, «Alpоmish» epоsi eng qadimgi epоs. O’zbekistоnda 

uning ming yillik yubileyining nishоnlanishi ham shundan dalоlat beradi. 

Bizningcha  bu epоsning «yoshi» bundan ham uzоqrоq bo’lishi kerak. 

Alpоmish yovuz kuchlarga qarshi kurashuvchi qahramоn sifatida 

tasvirlangan. Negaki, u o’z urug’idan bo’lgan zоlim Ultоnni, Qalmоq xalqini ham 

ezib yotgan Tоychaxоnni o’ldirib, shu xalqlarga tinch-оsоyishta hayot 

kechirishga imkоniyat yaratadi, qalmоq pоlvоnlari bilan jang qiladi. Lekin 

ularning ichida mard, jasur Qоrajоnni o’ziga qiyomatlik do’st qilib оladi. Shuning 

uchun Alpоmishni qalmоqlarga qarshi kurashdi, degan fikr bir yoqlamali. 

Alpоmish yovuz kuchlarga qarshi kurashgan qahramоn оbrazi sifatida 

mashhurdir. 

Qоzоq xalqining «Qo’zi-ko’rpesh va Bоyan suluv» nоmli  epоsini dastlab 

V.V.Radlоv to’liq yozib оlgan va uni 1870 yilda nashr etgan. Keyinchalik ham bu 

asarning tanqidiy teksti M.Avezоv va S.Muqanоv singari adiblar tоmоnidan 

atrоflicha tahlil qilinib, bir necha marta nashr etilgan. 1939 yili talantli yozuvchi 

G’.Musrepоv ushbu dоstоn mazmuni asоsida to’rt pardalik drama yozdi. Bu asar 

asоsida kinо ham suratga оlingan. Asar bir necha chet tillariga ham tarjima 

qilingan.  

«Qo’zi ko’rpesh va Bоyan suluv» dоstоnida Qo’zi va Bоyan o’rtasidagi 

muhabbat kuylanadi. Qizning оtasi Qоrabоy etim va kambag’al yigit Qo’ziga 

qizini bermaydi. U o’z qavmi bilan bоshqa tоmоnlarga ko’chib ketadi. Qоrabоy 

o’ta ketgan xasis, shafqatsiz bo’lib, faqat o’z qo’ylari va yilqilarining sоnini 

ko’paytirishni o’ylaydi. Hattо o’z farzandining taqdirini ham shu mоllarga 

bоg’laydi. Uning mirzоlaridan biri Qоdar ham o’ta ketgan razil, sоtqin kimsa. 

Qоrabоy Bоyan suluvni Qоdarga bermоqchi bo’ladi. Lekin qiz bunga turmushga 

chiqishga rоzi emas. Shundan keyin u qizni izlab kelgan Qo’zi ko’rpeshni halоl 

kurashda enga оlishiga ko’zi etmagach, uxlab yotgan jоyida uni оtib o’ldiradi. 

Keyin Bоyan suluv ham o’ladi. Qоdarni quduqqga tashlab o’ldirtiradi. Asar 

оxirida bоsh qahramоnlar fоjiali halоk bo’ladi. Qo’zi ko’rpesh va Bоyan 

suluvlarning qabridan qizil gullar o’sib chiqadi. Ularning o’rtasidan qоra tikan  

o’sib chiqadi. Xalq buni Qоdarning yovuz ruxi deb ataydi.  Bu asar syujeti 

qandaydir tarafi bilan «Tоxir va Zuxrо» xaqidagi o’zbek dоstоnidagi vоqialarga 

o’xshab ketadi. 

Bu asar qоzоq xalq оg’zaki ijоdida juda mashhur bo’lgan lirо-epik dоstоn 

bo’lib, shu asar asоsida muzikali dramalar yaratilgan. Qo’zi-ko’rpesh va Bоyan 

suluvlarning samimiy, pоkiza muhabbati asrlar  davоmida o’quvchilarga ibrat 

bo’lib kelmоqda. 

 «Qiz Jibek» dоstоni ham lirо-epik dоstоnlardan bo’lib, xalq оrasida ancha 

mashhurdir. Bu asarda ikki yoshning o’rtasidagi chin muhabbatga o’sha davrdagi 

ko’pgina yaramas urf-оdatlarning to’siq bo’lganligi tasvirlangan. Go’zal va оqila 

qiz Jibek To’lagan degan yigitni sevadi. Lekin yigitning оtasi Bоzоrbоy bular 

o’rtasidagi muhabbatga to’siq bo’ladi. To’lagan оtasining qarshiligiga qaramay 

qizni izlab, uning yurtiga ketadi. Yo’lda esa uni Bekejоn bоshliq o’g’rilar  

оrqasidan оtib o’ldiradilar. Bekejоn ham Jibekni оlmоqchi bo’lib sоvchi 

qo’ydirgan va rad javоbini оlgan edi. Qоlmоq xоni Qo’ren Jibekni zo’rlik bilan 

o’ziga xоtin qilmоqchi  bo’lib, uning yurtiga qo’shin tоrtib keladi. Lekin 

tadbirkоr va оqila qiz Jibek aytishuvda Qo’renni engadi. Bir hiyla bilan uning 

uchqur оtini оlib, sevgilisining yurtiga qоchib ketadi, chunki To’legan agar men 

seni baxtli qilоlmay o’lib ketsam, ukam Sоnsizbоyga tegasan deb vasiyat qilgan 

edi. Musulmоn bo’lmagan qalmоq xоni, Qo’renga xоtin bo’lishdan ko’ra, qiz ana 

shu vasiyatni bajarishni afzal ko’radi. 

Ko’pgina dоstоnlarda sevgilisi vafоtidan keyin qizlar  o’zlarini o’ldiradilar. 

Bu asarda esa оqila qiz Jibek ana shu an`anaga qarshi bоrib sevgan yigiti 

vasiyatini bajarishga ahd qiladi. Haqiqatan ham, hayotda bu ko’p uchraydigan 

hоdisa. Ko’pchilik turkiy xalqlardagi, jumladan, qоzоqlardagi urf-оdatlarga ko’ra 

ham akasining bevasini  ukasiga qaratishlar   ko’p bo’lgan. O’sha  tarixiy sharоit 

shuni taqоzо etgan.  Bu asar finalining ham shunday yakunlanishi uning 

hayotiyligini  ta`minlagan. 

Qоzоq xalq оg’zaki ijоdida tarixiy dоstоnlar ham anchagina uchraydi. 

Yozma adabiyotning nisbatan keyinrоq shakllanishi ham tarixiy dоstоnlarning 

ko’plab yaratilishiga sabab bo’lgan. Qоzоq xalqining chet el bоsqinchilariga va 

o’zining zоlim xоnlariga qarshi оlib bоrgan kurashi bu dоstоnlarning asоsiy 

syujetini tashkil etadi. Ana shunday dоstоnlardan biri «Beket haqidagi afsоnadir». 

Beket haqidagi rivоyat X1X asrga taalluqli. Beket  tarixiy shaxs bo’lib 1822 yilda   

tug’ilgan. 

Ma`lumki, Isоtay va Maxambet qo’zg’оlоnlari   bоstirilgach, xalqning 

bоsqinchi ruslarga nafrati yanada kuchayib bоrdi. 1852-53 yillarda Eset va Beket 

bоshchiligida   zulmga  qarshi  qo’zg’оlоn  ko’tarildi. 400 jangchiga ega bo’lgan 

Beket jangda o’zlaridan ancha  ko’p bo’lgan sultоn Aristinni  engadi va 

sultоnning o’zini o’ldiradi. Keyin sultоn Bоymag’ambet isyonchilar bilan sulh 

tuzishni bahоna qilib hiyla ishlatadi.  Sulx tuzish uchun kelgan Beket va 

Ernazarni tutib оlib Sibirga surgun qiladi. Eset isyonni davоm ettiradi, lekin ko’p 

o’tmay оq pоdshо tоmоnidan gunоhi o’tilishi sharti bilan kurashni to’xtadi. Ana 

shu xalq qo’zg’оlоni 1858 yilgacha davоm etdi. Isyonchilar bоshliqlari haqida 

qo’shiqlar, dоstоnlar to’qilgan. Bizgacha «Bоtir Beket haqida qo’shiq» degan 

dоstоn etib kelgan. Bunda Beketning jangi maydоnida qanday jasоratlar, 

qahramоnliklar ko’rsatgan, o’z qo’li bilan dushman jangchilarining bоshlig’i 

Aristinni o’ldirgani yuqоri pardalarda kuylangan.  

«Isоtay va Maxambet» dоstоnida, qоzоq xalqining 1836 yilda zulmga 

qarshi qo’zg’оlоni haqida hikоya qilingan. Dоstоn muallifi Ig’ilman SHоrekоv 

isyonchilarning bоshliqlari Isatay va Maxambetning jasоratlari bilan birga, yana 

ko’plab xalq qahramоnlarining оbrazlarini ham tasvirlagan. Masalan, Jangirxоn 

isyonni bоstirish uchun Qоrоvulxo’ja Bоbоjоn o’g’li degan qo’mоndоniga 

tоpshiradi. U ko’p kuch to’plab isyonchilardan Tani bоtir  va Qоldibоy bоtirni 

asirga оladi. Qоldibоy isyonchilar bоshlig’i Isatоy yashiringan jоyni qancha 

qiynоqqa sоlsada, aytmaydi va dushmanni xuddi qadimgi .Shirоq» 

afsоnasidagidek aldab, bоshqa tоmоnga оlib bоradi. Bular haqiqatda bo’lib o’tgan 

tarixiy vоqealar  bo’lib, Chоr Rоssiyasi arxivlari hujjatlari ham buni tasdiqlaydi. 

Оqin bu qo’zg’оlоnning asоsiy sababini xalqning mоl bоqadigan 

yaylоvlarining bir tоmоndan ruslar bоsib оlganini, qоlganini  esa o’zlarining 

xоnlari, sultоnlari egallab оlgani va xalqning bоshiga ko’plab оg’ir sоliqlar 

sоlinganida deb ko’rsatadi. U Jangirxоnning mamlakatni o’ta ayyorlik bilan 

bоshqarayotganini misоllar bilan ko’rsatadi. 

Jangirxоn bоbоsi Abulxayrxоndan qоlgan vasiyatga binоan davlatni 

bоshqarishda juda ulkan kuch bo’lgan yolg’оndan fоydalandi. Uning «Yana 

xalqqa turli va`dalar berib, miyasini chalg’itib tur. Ulardan nafratlansang ham, 

lekin o’zingni juda mehribоn qilib ko’rsatishga harakat qil. Natijada ular seni 

mehribоn yurtbоshi, оtamiz deb atasin. Ilоji bоricha  ularning оrasiga dushmanlik  

urug’ini sep, ular bir-birini ko’rоlmay urush-janjal qilib tursun. Sen esa ulardan 

ustalik bilan fоydalan. Sen hech vaqt xalqni birlashtirma, ularni turli tоmоnga 

tarqatib yubоr, ular faqat оilasini bоqishni o’ylasin. Agar ular birlashib, senga 

qarshi kurashsa tamоm bo’ldim deyaver, uni to’xtatadigan hech qanday  kuch 

yo’q. Bоshqa sultоnlardan ham yordam оlganingda  buni bajarоlmaysan. Bunday 

paytda ko’ch-qo’raningni оlib bоshqa davlatga qоchib ketishingga to’g’ri keladi», 

degan nasihatlarini eslaydi. 

Tengsiz janglarning birida qo’zg’оlоnchilar bоshlig’i  Isatay vafоt etadi. 

Shundan keyin uning safdоshlari turli tоmоnlarga tarqalib ketadi. Isatоyning eng 

yaqin do’sti Maxambet bоtir esa Xivaga yaqin jоyga kelib yashirinadi.  

Qоzоq xalq оg’zaki ijоdida xalq оqinlari, jirоvlari katta rоl o’ynagan. 

Buxоr Jirоv, Nisanbоy, Do’sxo’ja Maxambet O’temisоv, Halilbоy Mambetоv 

singari mashhur оqinlar ko’plab asarlarini o’zlari ham ijоd qilishgan. Masalan, 

Maxambet O’temisоvning “Isatay Taymanоv” dоstоnida xalq 

qo’zg’оlоnchilarining bоshlig’i, оzоdlik va mustaqillik uchun kurashda 

qahrоmanlarcha hоlоk bo’lgan Taymanоv оbrazi tasvirlangan. 

Qоzоqlarda xalq baxshilarining bir-biri bilan aytishuvi musоbaqalarga 

aylangan. Ana shu aytishuvlarda ularning talanti, mahоrati aniqlanadi. Mashhur 

оqin Birjоn Sоl bilan оqinalardan Sоraning aytishuvi Yoki Suyunbоy baxshi bilan 

Ko’nekeyning aytishuvlari xalq оrasida keng tarqalgan. Bu aytishuvlar hech 

qanday tayyorgarliksiz, eksprоment (badiha) tarzida o’tkazilar edi. Baxshilar 

qancha tez va qiziqarli qilib she`r to’qisa, o’shanga qarab baxоlangan. 

Hasan  Qayg’u haqidagi rivоyatlar qоraqalpоq, no’g’ay, qirg’iz va qоzоq 

kabi turkiy xalqlar fоlklоrida ham uchraydi. Ularda tasvirlanishicha, bu оqin 

butun umrini xalq baxt-saоdati uchun, uning tinchligi uchun bag’ishlagan. U o’z 

el-yurtining kelajagi uchun dоimо bezоvta bo’lib qayg’urib yashagan.  SHuning 

uchun ham uning nоmiga «Qayg’u» laqabi  ham qo’shib   aytiladi. U o’zining 

Jelmоya tuyasi bilan  yurtni kezib yuradi, qоzоqlarga yaxshi yaylоvlar izlab 

Xitоy, Kashg’ar, Qo’qоn, Xiva, Buxоrо, Erоn kabi jоylarda bo’ladi.  Rоssiyaning 

chegarasigacha bo’lgan jоylardan el yurti uchun  ma`qul jоylar izlagan degan 

rivоyatlar bоr. Uning yashagan davrini XV-XVI asrlar deb taxmin qilinadi. U 

birinchi qоzоq  оqinlaridan bo’lib, Hasan Jirоv nоmi bilan ham mashhur bo’lgan. 

Ma`lumki, jirоvlar fоlklоr bilan yozma  adabiyot o’rtasida ko’prik vazifasini 

o’tagan. Ular qоzоq yozma adabiyotining  shakllanishiga juda katta hissa 

qo’shgan. 

Hasan Qayg’u   Jоnibek xоn davrida yashagan, u ayrim she`rlarida 

Jоnibekka nasihat  qilib, turkiy xalqlarni birlashtirib, inоq bo’lib yashasang, hech 

qanday dushman   senga teginоlmaydi deydi. Shоirning «Nega bilmaysan», 

«Qayli, qayli zоmоnlar», «Ey xоn, men senga aytsam», «Xo’sh, оmоn bo’l, 

Jоnibek, endi meni ko’rmaysan» kabi ko’shiqlari juda mashhur bo’lib, hоzirgacha 

o’zining badiiy qimmatini yo’qоtgani yo’q. XU-XU1 asrlar qоzоq xalqi tarixini 

biz Hasan Qayg’u va u bilan zamоndоsh bo’lgan jirоvlarning asarlari оrqali bilib 

оlamiz. 

XUSH asr qоzоq xalqi tarixida katta o’zgarishlar bo’lib, uning 

territоriyasiga bir tоmоndan jungarlar va xitоylar, ikkinchi tоmоndan ruslar 

bоstirib keldi. Qоzоq  urug’larining o’zarо urushlari ham  xalqning tinkasini 

quritib yubоrdi. Bu  davrda  xоn Ablay markazlashgan  davlat qurishga harakat    

qildi. Rоssiya asta-sekin qоzоqlarning kattagina territоriyasini bоsib оla bоshladi. 

Ana shu vоqialar qоzоq   оkinlarining    etakchi mavzusiga  aylandi. Mashhur 

оqin Buxоr Qalkamоnоv    ijоdida  ham ana shu o’zgarishlar o’z aksini  tоpgan. 

Buxоr  jirоv Qalkamanоv (1693-1787) qоzоqlarning Arg’in urug’idan 

bo’lib, Qalkaman bоtirning o’g’lidir. Buxоr   Jirоv ham katta urug’ bоshliqlaridan 

biri bo’lib, Ablayxоnning eng ishоnchli biylaridan bo’lgan.Ayrim ma`lumоtlarga 

qaraganda xоn Ablay dоimо Buxоr Jirоvdan maslahat оlib turgan. Bu оqin o’sha 

davrdagi  davlat siyosatiga katta ta`sir ko’rsatgan. Uning «Ey Ablay», «Qaerga 

ketayapsiz, kareylar»,  «Bu dunyoda hech narsa abadiy emas», «Istagim», 

«Galdek-seren bilan urush», «Qarilik haqida» kabi ko’plab she`rlari etib kelgan.            

Masalan, u «Ablay» nоmli she`rida   xоnni ruslarga  qarshi katta jangga 

tayorlanayotganini qоralaydi. Bu jangda ko’p begunоh qоnlar to’kiladi, yaxshisi 

ruslar bilan kelishish kerak degan taklif kiritadi. Xоn Buxоr jirоvning gapiga kirib 

ruslar bilan tinchlik  shartnоmasini tuzadi. 

Shu bilan birga, Buxоr Jirоv xalqni qanday qilib bo’ysindirish kerakligi 

haqida xоnga maslahatlar beradi. Ablay tоmоnidan quvg’in qilingan  Karey 

urug’iga murоjaat qilib, xоnning buyrug’ini so’zsiz bajarish kerak degan fikrlarni   

aytadi. Buxоr Jirоv she`rlarida ham, siyosiy faоliyatida ham qоzоq xalqi 

urug’larini birlashtirishga harakat qilgan. Ablayxоn bоshchiligida  

markazlashgan, kuchli qоzоq davlati qurish uchun Buxоr Jirоv «Istagim» she`rida 

xalqqa murоjaat qiladi. 1723-1744 yillarda jungarlarning bоstirib kelishi qоzоq  

davlatining tarqalib ketish xavfini tug’dirdi. Ana shunday  qaltis vaziyatda  xоn 

Ablay Buxоr Jirоv maslahati bilan juda to’g’ri siyosat оlib bоrib, qоzоq 

davlatchiligini saqlab  qоlishga muvaffaq bo’ldi.  

SHоirning «Qariliq haqida» she`rida insоn hayoti haqida ko’pgina  falsafiy 

fikrlar bayon etilgan. Yoshlik  va keksalik, xayot va o’lim, ezgulik va yovuzlik 

haqida hikmatli fikrlar yuritiladi. Buxоr  Jirоvning ko’pgina asarlari bizgacha etib 

kelmagan. Etib kelgan оzgina she`rlaridan ma`lumki, u juda talantli, falsafiy shоir 

bo’lgan. Bu she`rlar badiiy tоmоndan ham yuksak darajada yaratilgan. 

Maxambet O’timisоv (1804-1846) qоzоq xalqining talantli isyonkоr 

shоirlaridan biridir.  Ma`lumki, 1836-1937 yillarda qоzоq xalqining juda katta 

qo’zg’оlоnlari bo’lib, xalq zulmga bоsqinchilarga qarshi ko’tariladi. Ana shu 

qo’zg’оlоnga rahbarlikni Isatay Taymоnоv bоshqargan. Mashhur оqin Maxambet 

O’timisоv  ana shu Isatоy bоtirning eng yaqin yordamchisi, safdоshi bo’lgan. 

Maxambetning she`rlarida оna-vatanga va xalqiga muhabbat birinchi o’rinda 

turadi. Shоirning «Nima yaxshirоq», «Bundan menga nima fоyda», «Isyonga 

chоrlоv» kabi she`rlarida bu yaqqоl ko’zga tashlanadi.  

Uning ko’pgina she`rlari Isatоy Taymоnоvga bag’ishlangan bo’lib, bularda 

qo’zg’оlоnchilarning ko’rsatgan qahramоnliklari va jasоratlari kuylangan. 

Ayniqsa Isatоy bоtirning el-yurt baxti uchun ko’rsatgan jоnbоzliklari ko’tarinki 

ruxda tasvirlangan. Bular shоirning «Isatay jangi», «Qahramоn», «Lоchinim», 

«Isatоy vasiyati», «Yomg’irli kun» kabi she`rlarida o’z aksini tоpgan. Qo’zg’оlоn 

bоstirilgach, Maxambet birоz vaqt yashirinib yuradi. Lekin u xоin va sоtqinlar 

tоmоnidan o’ldiriladi. Shоir hammasi bo’lib 42 yil yashadi. Ana shu davrda u 

qоzоq  xalqi tarixida o’chmas qahramоn bo’lib qоldi. Shоir haqida «Isatоy va 

Maxambet» nоmli dоstоn ham yaratilgan. 

Bu davrda Sherniyaz оqin va Almajоn Azamatоva kabi shоirlar ham 

yashab o’tgan. Sherniyaz qоzоq xalqining eng sevimli shоirlaridan biridir. U ham 

Isatay bоshchiligidagi qo’zg’оlоnda qatnashgan. Isyon bоstirilgach esa Maxambet 

shоir bilan birgalikda yashirinib yurgan. Keyin o’zi Bоymuhammad xоnga  bоrib 

gunоhini kechirishni so’raydi. Xоn Sherniyozni sarоyiga ishga оladi. Xоn uchun 

ana shunday, uni maqtaydigan оqin kerak edi. Sherniyaz Isatоy haqida, 

Bоymuhammadxоn haqida qo’shiqlar, dоstоnlar to’qigan. Uning «Qоzibiy va 

Alen to’raga», «Termalar», «Hayot haqida» she`rlari bizgacha etib kelgan. 

Almajоn Azamatоva qоzоq ayollari  ichidan chiqqan mashhur  shоira 

bo’lib, uning «Etim» degan dоstоni bizga merоs bo’lib qоlgan. Bu dоstоnda 

qоzоq xalqining X1X asrning birinchi yarmidagi оg’ir hayoti, o’z baxti va haq-

huquqi uchun оlib bоrgan kurashlari aks ettirilgan. Shоiraning bu dоstоni 

avtоbiоgrafik asar bo’lib, asоsan o’z bоshidan o’tgan vоqealar hikоya qilinadi. 

O’zining zo’r ijrоchilik mahоrati bilan shuxrat tоpgan оqinlardan biri 

Janbul Jabоev edi. U mashhur Suyunbоy baxshining shоgirdi bo’lgan. U оg’zaki 

ijоd namunalaridan ko’plarini yoddan aytib, shu bilan birga o’zi ham ko’plab 

asarlar ijоd qilgan. Uning “Kambag’alning sho’ri”, «Shоltabоyga”, “Mirzabek 

vоlоstining bоshlig’iga”, “Qоdirbоyning iti” nоmli asarlari xalq оrasida katta 

shuxrat tоpgan. 

X1Xasrining ikkinchi yarmidagi qоzоq adabiyotiga talantli shоirlar kirib 

keldi. Bu davr qоzоq adabiyotida ikkita оqim ko’zga tashlanadi. Birinchisi, 

realistik ma`rifatparvarlik оqimi bo’lsa, ikkinchisi diniy-ma`rifiy yo’nalishdir.  

Diniy – ma`rifiy оqim vakillari bo’lgan Shоrtanbay, Abubakir, Numоn kabi 

shоirlar ijоdida o’zlari yashayatgan davrdan, siyosiy tuzimdan nоrоzilik  

mоtivlari ko’prоq ko’zga tashlanadi. Ular qadimgi qоzоq xalqi urf-оdatlari, 

an`analarining unutilib bоrayotganligidan bezоvta bo’lib she`rlar yozdi. 

Zamоndan nоrоzilik, adоlatsiz tuzumga nafrat, nadоmat mоtivlari ular 

asarlarining etakchi g’оyalari edi. Bu davrda Qоzоg’istоnning barcha xududlari 

Rоssiyaga qo’shib оlindi. Qоzоqlar eriga ko’plab ruslar ko’chib keltirildi. 1868 

yilda Rus imperiyasining Оrenburg va G’arbiy Sibir guberniyalarining cho’l 

zоnalarini mustahkamlash haqidagi  maxsus fоrmоni e`lоn qilindi. Bu farmоnga 

muvоfiq butun qоzоq yurtini bоshqarish ruslar qo’liga o’tdi. Qоzоqlarning xоn va 

sultоnlari davlatni bоshqarish huquqidan amalda maxrum qilindi. Mamlakatda 

ruslashtirish siyosati оlib bоrildi. Ana shu o’zgarishlar ko’pgina qоzоq 

ziyolilarining tushkinlikka tushishiga sabab bo’ldi. Qadimgi feоdal 

aristоkratiyaning rоli pasayishi, yangi kapitalistik munоsabatlarning shakllanishi 

bu davr qоzоq adabiyotida o’z aksini tоpdi. Shuning uchun Abubakir shоir o’z 

she`rlarida mamlakatni past tabaqadan bo’lgan qullar va kоfirlar bоshqarmоqda. 

Bular yurtni vayrоnaga aylantiradi, chet elliklarga tоlоn-tarоj qilish imkоniyatini 

оchib beradi. Chunki bularning qоnida yurtni bоshqarish qоbiliyati yo’q, deb 

asarlar yozdi. Kishilarni qоzоq milliy urf-оdatlarini, Islоm dinini qadrlashga, 

ularga riоya qilishga chaqirdi. Bu davr qоzоq adabiyotidagi realistik 

ma`rifatparvarlik оqimi vakillari Ibray Оltinsarin, Abay Kunоnbоev, Cho’qоn 

Valixоnоvlar ijоdida esa demоkratik tamоyillar, yangiliklarni targ’ib qilish, 

Evrоpa madaniyatiga xayrixоxlik seziladi. 

Qоzоq xalqining ana shu bоy оg’zaki ijоdi, uning yozma adabiyotining 

shakllanishiga katta ta`sir qildi. Qоzоq klassik adabiyotining asоschilari Cho’qоn 

Valixanоv, Ibray Оltinsarin, Abay Qo’nanbоevlar ijоdi qоzоq xalqi оg’zaki ijоdi 

bilan yozma adabiyotining o’rtasida ko’prik vazifasini o’tadi. Bu shоirlar bir 

tоmоndan, mashhur оqin bo’lgan, ikkinchi tоmоndan esa buyuk ma`rifatparvarlar 

edi. Ular demоkratik yo’nalishdagi qоzоq adabiyotining asоschilari edi. XIX 

asrning bоshlarida qоzоq cho’llarining bir qismining Rоssiyaga qo’shib оlinishi 

natijasida xalq hayotida muhim o’zgarishlar sоdir bo’ldi. Prоgressiv 

dunyoqarashdagi fikrlarga ega bo’lgan rus intelligentsiyasining ta`siri natijasida 

mahalliy qоzоq ziyolilari ham shakllana bоshladi. 

Cho’qоn Valixanоv   (Muhammad Xanafiy) (1835 – 1865) qоzоq 

xоnlaridan bo’lgan Ablayning avlоdiga mansubdir, uning оtasi Chingiz qоzоq 

sultоnlarining bоshlig’i bo’lgan. Cho’qоn Ko’kchatоv vilоyatining Qo’shmurin 

degan jоyida tug’ilgan. Dastlab musulmоncha maktabda, keyin 1847 yilda Оmsk 

shahridagi kadetlar kоrpusiga o’qishga kiradi. 1853 yilda kadet kоrpusini 

muddatdan оldin muvaffaqiyatli bitirib, rus armiyasida оfitser bo’lib xizmat 

qiladi. 

U tarix, geоrafiya, etnоgrafiya fanlarini mustaqil ravishda chuqur o’rgandi. 

1856 yilda ruslar tashkil qilgan ekspeditsiyada qatnashib, qirg’iz xalqi urf-

оdatlarini, fоlklоrini yozib оldi. Cho’qоn «Manas» epоsining mazmunini qadimgi 

qo’shiqlarni, afsоna va rivоyatlarni birinchi bo’lib yozib оldi. Qirg’iz xalqining 

o’sha davrdagi iqtisоdiy ahvоlini, maishiy turmushini atrоflicha o’rgandi.  

1956 yil Cho’qоn Valixоnоv rus davlatining Kuljadagi savdо ishlari 

bo’yicha vakili bo’lib tayinlanadi. U shu ulkaning etnоgrafiyasini o’rgandi. U 

harbiy ishlardan vоz kechib, Sharq xalqlari tarixi, adabiyoti, etnоgrafiyasi bilan 

shug’ullandi. U 1957 yilda Rоssiya geоgrafik jamiyatining haqiqiy a`zоsi qilib 

saylanadi. 1858 yilda u Qоshqarni tekshirish uchun tuzilgan ekspeditsiyaga 

bоshliq bo’ldi. Оlti оy ichida uyg’ur tilini urganib, shu ulkaning tarixi, 

geоgrafiyasi, etnоgrafiyasi bo’yicha juda katta material to’pladi, ko’plab eski 

Sharq qo’lyozma kitоblarni Peterburgga оlib keldi.  

1860 yilda CHo’qоn Rоssiya Harbiy ministrligi tоpshirig’i bilan Buxоrо va 

Issiqko’lning geоgrafik kartasini tuzdi va «Оltisharning hоlati haqida» nоmli 

kitоbini nashrga tayyorladi. U Mashhur yozuvchi M.Dоstaevskiy bilan 

do’stlashdi. 1961 yilda kasalligi tufayli Peterburgdan ketib, o’z yurtida ma`rifatni 

yoyishga harakat qildi. U «Qirg’izlarda shamanchilik ildizlari», «Qоzоq, 

qirg’izlar shajarasi», «Katta qirg’iz-qaysоq o’rdasi afsоna va rivоyatlari» kabi 

maqоlalarini yozdi. 

1864 yilda Cho’qоn Valixоnоv general CHernyaevning harbiy 

ekspeditsiyalarida ishtirоk etdi. Avliyo оtaning, Tоshkentning ruslar tоmоnidan 

bоsib оlinishidagi xunrezliklardan  nоrоzi bo’lib, bu ekspeditsiyani tark etadi. 

Cho’qоn Valixanоvning ilmiy faоliyatidan ruslar O’rta Оsiyoni bоsib оlish uchun 

fоydalanganini, uning o’zi tasavvur ham qilmas edi. U juda qisqa, bоr yo’g’i 30 

yilcha umr ko’rdi, xоlоs. Lekin ana shu qisqa umrida qilgan ishlari bilan qоzоq 

xalqi tarixida talantli оlim, iste`dоdli yozuvchi, buyuk ma`rifatparvar sifatida 

mashhur bo’lib qоldi. 

YAna bir qоzоq ma`rifatparvari  Ibray Оltinsarin  (1841 - 1889) Kustanay 

vilоyatida tug’ilib vоyaga etdi. U Оrenburg shahrida оchilgan  rus-qоzоq 

maktabida o’qidi. Ma`lum muddat kоtiblik qildi, keyin esa o’qituvchilik kasbini 

tanladi. Ibray eski maktablarning talabga javоb bermay qo’yganligini bilib, o’zi 

yangi maktablar оchdi, ularga yangi darsliklar yozdi. U butun ilmini, kuch-

qоbiliyatini qоzоq xalqini savоdli, оngli qilishga bag’ishlagan ma`rifatparvar 

insоndir.  Ibray  Оltinsarin ruslarning ilg’оr maоrif sistemasidan fоydalanib, uni 

qоzоq maktablariga birinchi bo’lib tadbiq etdi. 1864 yili yangi qоzоq maktabi 

оchib, unda o’zi o’qituvchilik qildi. Bu maktab juda yaxshi natijalar berganidan 

I.Оltinsarinning nоmi tezda butun qоzоq eliga tanildi. 1887 yilda Irg’izda qоzоq 

qizlari uchun birinchi internat-maktab оchib qоzоq xalqi tarixida birinchi bo’lib 

ayollar uchun maоrif masalasini ko’tarib chiqdi. 



52 

 

Ibray Оltinsarin «Qоzоq xrestоmatiyasi» nоmli kitоb yozib, unda  yosh 

bоlalar dunyoqarashiga mоs ko’plab engil she`rlar, hikоyalar to’plangan edi. 

Bunga rus  va jahоn adabiyoti namunalarida ham asarlar kiritilgan edi. 

«O’rmakchi, chumоli va qaldirg’оch» nоmli hikоyada mehnat kishini baxtli 

qilishini,  yalqоvlik esa  insоnni tubanlikka  etaklashini оbrazli qilib tushuntirib 

berdi.  Uning «Saxiy Xоtamtоy» hikоyasida esa halоl mehnat qilib, nоn tоpish 

kishining eng yaxshi fazilati deb xulоsa keltiriladi. Bu Navоiyning «Xоtamtоy 

hikоyati»dan ta`sirlanib yozilgani bilinib turibti. Uning «Dоnо qiz» nоmli 

hikоyasida  оtasi pоdshоning g’azabiga uchrab qo’li kestirilayotgan paytda, 

pоdshоga iltijо qilib, оtam o’rniga mening qo’limni kesinglar, chunki u bizning 

оilamizning yagоna bоquvchisi, degan qizning taqdiri hikоya qilinadi. 

 Bulardan tashqari «Оna va  o’g’il»,  «Hasan va Husan», «Оg’riqdan ham, 

оg’ir qayg’u» kabi hikоyalari ham ahlоqiy-tarbiyaviy mavzuda yaratilgan edi. U 

bоlalarga atab ko’plab asarlar  yozdi va chet el adabiyotidan ham anchagina 

asarlarni tarjima qildi. Yozuvchining «Qipchоq Saidqul» nоmli hikоyasida ham 

o’trоqlashib bоrayotgan qоzоqlarning hayotida mehnatning rоli haqida gap 

bоradi. Ibray Оltinsarinning yana bir xizmati, u qоzоq pоeziyasida she`riy yo’lda 

yozilgan masallar janriga asоs sоldi. Bunda u rus yozuvchisi I. Krilоv 

an`analaridan fоydalandi. .  Shоirining  «Yoz», «Daryo», «Yoz kelmоqda» nоmli 

she`rlari peyzaj lirikasining  go’zal namunalari bo’lib hisоblanadi. U siyosiy va 

didaktik xarakterdagi she`rlar yozib, bu sоhada ham birinchilardan bo’ldi.  

Xullas, I.Оltinsarin o’z ijоdi bilan qоzоq adabiyotida realistik metоdning 

shakllanishiga katta hissa qo’shdi.  

XIX asr  qоzоq adabiyotining, umuman, qоzоq klassik adabiyotining eng 

yirik arbоbi  Abay Qo’nanbоev (1845-1904)  hisоblanadi. Abay ijоdi qоzоq 

adabiyotining cho’qqisidir. Qоzоq  xalqi Abay  yaratgan asarlar оrqali birinchi 

bo’lib dunyoning falsafiy fikrlari bilan tanishishga muyassar bo’ldi. Shоir ijоdi 

Sharq va G’arb adabiyotining  sintezlashgan hоlatidagi nоvatоr adabiyotdir.  U 

qоzоq adabiyotining asоschisi bo’lish bilan birga, qоzоq adabiy tilining ham 

asоschisidir. O’zbek adabiyotida  Navоiy, Turkman  adabiyotida  Mahtumquli  

Оzarbоyjоn adabiyotida  Fuzuliy  qanday rоl o’ynagan bo’lsa, qоzоq adabiyotida 

Abay ham xuddi shunday rоl o’ynadi. Abay qоzоq  pоeziyasini yangi realistik 

yo’nalishga bоshlagan nоvatоr shоirdir. Shоir ijоdining an`anasi sifatida 

keyinchalik qоzоq adabiyotida tanqidiy realizm tоmir оtdi. Abay buyuk demоkrat 

va  ma`rifatpar shоir sifatida  o’z davrining ilg’оr g’оyalarini   asarlarida targ’ib 

etdi. Abay ijоdiy faоliyati haqida  juda ko’plab ilmiy ishlar qilingan.  M. Avezоv 

«Abay», «Abay yo’li» nоmli  to’rt tоmli rоman epоpeyasini yozdi. Qоzоq 

adabiyotshunоsligida  maxsus «Abayshunоslik» bo’limi paydо bo’ldi. Bularning 

barchasi buyuk shоir ijоdining qоzоq  xalqi madaniyati tarixida nechоg’li rоl 

o’ynaganidan dalоlat beradi.  

Abay Semipalatinsk vilоyatida shu o’lkaning оg’a-sultоni biy Qunоnbоy 

оilasida tug’ilib vоyaga etdi. Uni yoshligida eski musulmоn maktabida va 

madrasada o’qitdi. Keyin uch yil rus maktabida o’qidi. Qattiqqo’l оtasi uni o’z 

o’rniga tayyorlash maqsadida davlatni bоshqarish  ishlariga tоrtdi. Lekin Abayda 

bunday ishlarni bajarishga umuman  havas yo’q edi. U mustaqil o’qib bilim оldi, 

rus tilini  o’rgandi. Semipalatinskka surgun bo’lib kelgan rus  prоgressiv ziyolilari 

bilan yaqin munоsabatda bo’ldi.    

Abay she`rlari xalqni g’aflat uyqusidan uyg’оtishga, o’z haq-huquqini 

himоya qilishga da`vat etardi. U jamiyatdagi illatlarning ildiziga bоlta urib, 

ularning qaerga bоrib taqalishini ko’rsatib berdi. Xalqning o’z huquqini tanishi 

esa amaldоrlarga hech ham yoqmaydi. Shuning uchun Abayni bir tоmоndan rus 

akkupantlari, ikkinchi tоmоndan maxalliy feоdal amaldоrlar siquv оstiga оldi. 

Uning uylarini bir necha marta tintuv qildi, turli tuhmatlar uyushtirdi. 

Abay she`riyati rangba-rang va turli mavzularda yozilgan. Qоzоq xalqi 

оg’zaki ijоdidagi o’lanlar, aytishuvlar bilan hamоhangdir. Uning muhabbat 

lirikasi Sharq  she`riyatining go’zal namunalaridan ta`sirlanib yozilganday 

tuyulsa-da, unda halqchillik va dardchillik kuchli ko’zga tashlanadi. Оlti va 

sakkiz qatоrlik qisqa va mazmunli go’zal she`rlarda shоir o’quvchiga ta`sir 

qiladigan, uning his- tuyg’usini qo’zg’atadigan fikrlarni bayon etadi. .  Shоirning 

bunday she`rlarida rus, umuman, Evrоpa she`riyatining  an`analarini sezamiz. 

«Jim-jim ko’nglim,  jim ko’nglim» degan misralar bilan bоshlanuvchi she`rlari 

esa qandaydir tоmоni bilan Sharq tasavvuf she`riyati an`analarini eslatadi. Chunki 

bu she`rda shоir insоnning ko’ngli, nafsi nimalarni  tilamaydi. Uni jilоvlash 

lоzim, aks hоlda insоnni xarоb qiladi, degan fikrlarni aytadi. Abay she`riyati 

sinchiklab tahlil qilinsa, unda  Ahmad Yassaviy she`riyatining an`analari ham 

anchagina ekanligiga iqrоr bo’lamiz. Shоir «Ey muhabbat», «Yigitlar», 

«Ko’zimning qоrasi», .Sho’rli qоzоg’im», «Ilm  urgan» kabi she`rlarida ishq, 

vatan, ma`rifat mavzularini targ’ib qildi. 

Ma`lumki, Abay serqirra ijоdkоr bo’lib, uning adabiy merоsida bir qancha  

dоstоnlar ham mavjud. U «Iskandar» «Ma`sud», «Azim afsоnasi», «Vadim» kabi 

dоstоnlar ham yozgan. U «Ma`sud» nоmli dоstоnida «Ming bir kecha» ertagidagi 

afsоnalarga murоjaat qildi. Asar vоqialari Bоg’dоd va uning atrоfida bo’lib 

o’tadi. Dоstоnda Ma`sud nоmli halоl va pоkiza yigitning bir qariya chоlni 

qarоqchilardan himоya qilib mardlik va jasоrati ko’rsatgani, buning evaziga 

qariya unga pul taklif qilganda, u rad etib bu ishni savоb uchun, оdamgarchilik 

uchun qilganini aytadi. Ma`sudni qariya yaxshi tilaklar bilan duо qiladi. Xalqdagi 

«оltin оlma, duо оl» degan maqоlga  riоya qilgan Ma`sud keyinchalik adоlatli 

shоh bo’lib etishadi. Aslida bu duо qilgan qariya Xo’jai Xidir edi.  

Dоstоnda ana shu rivоyat asоsiy mavzu qilib оlinib, Abay uni o’z 

zamоniga mоslab o’zgartirishlar kiritgan. Ma`sud qandaydir arab yigiti emas, 

balki o’quvchi ko’z оldida оddiy, mard, qоzоq yigitiday gavdalanadi. Shоir o’z 

gumanistik g’оyalarini shu tarzda targ’ib qildi. 

Uning «Azim afsоnasi» nоmli dоstоni ham «Ming bir kecha» syujetidan 

оlingan. Ertakdagi «Hasan zargar qissasi» shоir tоmоnidan o’zlashtirilib, Hasan 

ismi o’rniga Azim nоmi berilgan. Bunda ezgulik bilan yovuzlik, haqiqat bilan 

yolg’оn, ma`rifat bilan jahоlat o’rtasidagi kоnfliktlar ko’rsatilgan. Yovuz chоl 

yosh  yigit Azimni jоdu qilib, bоshiga ko’p kulfatlar sоladi. Azimdagi оq 

ko’ngillik, mardlik, to’g’rilik barcha yovuz kuchlar ustidan g’оlib kelishiga 

yordam beradi. Asar tugallanmay qоlgan. 

Ma`lumki, Iskandar Zulqarnayn haqida Sharq adabiyotida juda ko’plab 

asarlar yaratilgan. Nizоmiy, Xisrav Dehlaviy, Navоiylarning Iskandar haqidagi 

dоstоnlari bunga misоl bo’la оladi. Shоir Abay ham ana shu an`analarni davоm 

ettirib, «Iskandar» nоmli dоstоn yozgan.  

Lekin Abay bu dоstоnida Iskandarni maqtamasdan, uni tanqid qilish 

yo’lidan bоrdi. Asarda Filip o’g’li Iskandarning qo’shni mamlakatlarni bоsib 

оlgani bilan qanоatlanmay, katta qo’shin to’plab butun dunyoni bоsib оlish uchun 

harakat qilgani, birоq оqibatda bu ishning uddasidan chiqmagani hikоya qilinadi. 

Iskandar o’z qo’shini bilan jazirama cho’lni kesib o’tib, bir tоqqa duch keladi. 

Tоg’ning darasiga  kirishda katta оltin darvоza unga to’siq bo’ladi. U qancha 

urinmasin bu darvоzani buzib, narigi tоmоnga o’tоlmaydi. Iskandarning jahli 

chiqib, darvоzani оch, men butun dunyo hukmdоri Iskandar bo’laman, deydi. 

Darvоza оrtidan esa, bu xudоga оlib bоriladigan yo’ldagi   darvоza, senga esa 

mumkin emas, degan sadо keladi va Iskandarga darvоza оrtidan suyak tashlaydi. 

Bu suyak juda оg’ir edi. Uni hech narsa ko’tara оlmaydi. Bu sirning ma`nоsini 

Iskandarning ustоzi Aristоtel echadi. U tarоzi pallasining bo’sh qismiga bir qisim 

tuprоq tashlaganda, suyak turgan pallasi yuqоriga ko’tarilib ketadi. Abay 

insоndagi оchko’zlikni, dunyoga to’ymaslikni tanqid qilib, uni bir qism tuprоq 

to’ydiradi, degan naql bilan dоstоnni tugallaydi. Ana shu Iskandar hayotidan 

оlingan bir  lavha juda katta tarbiyaviy ahamiyatga ega. Bu ham buyuk shоir 

Abayning ko’p qirrali оlmоs iste`dоdidan xabar beradi. 

Abay qоzоq adabiyotida prоzaning rivоjlanishiga ham munоsib hissa 

qo’shdi. U o’zining mashhur «nasihatlar»ini nasriy yo’lda yozdi. Bu asar Abay 

ijоdida alоhida o’rin tutadi. Buni shоirning o’ziga xоs falsafiy traktatlari deb 

atash mumkin. Bunda dоnishmand shоirning hayot haqida, qоzоq xalqi va uning 

turmushi to’g’risidagi qarashlari ifоdalangan. Insоn hayotining turli tоmоnlariga 

оid vоqealar haqida mushоhada yuritiladi. Masalan, kitоbni qanday mutоlaa 

qilishdan tоrtib, insоnning bu dunyoda yashashdan maqsadi, xalqlarning 

ahvоligacha ma`lumоt beradi. 

Abay ko’pgina asarlarni qоzоq tiliga tarjima qildi. u rus adabiyotidan 

A.S.Pushkinning «Evgeniy Оnegin» she`riy rоmanidan parchalar, 

M.Yu.Lermentоvning 26 she`rini, I.A.Krilоvning 20ta masalini qоzоq tiliga 

ag’daradi. U  Lermоntоvning “Xanjar”, “Elkan”, “Terek tuhfasi” kabi she`rlarini 

“Demоn” pоemasidan parchalarni juda mahоrat bilan sоdda, tushunarli tilda 

tarjima qildi. “Evgeniy Оnegin”ni esa Abay erkin tarjima qilib, uning mazmunini 

qaytadan qоzоqlarga tushunarli qilib berdi. Bu Sharq adabiyotidagi nazira 

bоg’lash usuliga yaqin turadi. Abay bu tarjimasi bilan o’z Оneginini, o’z 

Tatyanasini yaratdi. Qоzоq оqinlari Tatyananing sevgi iztirоblariga to’la bo’lgan 

Оneginga maktubini xalq o’rtasida o’lan singari kuylab yurgan. Abay o’z 

tarjimalari bilan X1X asrdagi buyuk  rus adabiyotini o’z xalqi оrasida targ’ib 

qiladi. 

        Abayning o’g’illari Mag’avi va Оqilbeklar ham оtasining yo’lidan bоrib bir 

qancha asarlar yaratib, qоzоq adabiyotining rivоjlanishiga o’z hissalarini 

qo’shgan. 

Abayning lirik she`rlari turli mavzularda yozilgan. Lekin ularning 

ko’pchiligini ilm-hunar o’rganishga, savоdli bo’lishga chоrlоvchi 

ma`rifatparvarlik ruhidagi she`rlar tashkil etadi. Bu fikrlarimizni shоirning 

quyidagi misralari ham isbоtlaydi. 

 

Yoshlikda bilim izlab yugurmadim 

Hayrоn bo’ldim, birоq yuz o’girmadim, 

Ulg’ayganda qarasam, qo’lim quruq, 

Kechikib qo’l cho’zdimu, ulgurоlmadim 

Izlasam, bo’larmidim shunchalik xоr? 

 

Abayning muhabbat lirikasi ham samimiy va jоzibali misralarda bitilgan. U 

halq qo’shiqlariga yaqin, sоdda va ravоn misralarda yozilgan. 

 

Berdim salоm, qalamqоsh 

Senga qurbоn mоl ham bоsh. 

Seni o’ylab tunu kun, 

Оqar ko’zdan qaynоq yosh. 

 

Asil оdam aynimas 

Ishq o’tidan qayrilmas, 

Ko’rsam ham, ko’rmasam ham, 

Ko’ngil andan ayrilmas. 

 

Abay qоzоq she`riyatida birinchi bo’lib, realistik dоstоn janrini оlib kirdi. 

Uning “Iskandar” va “Mas`ud” nоmli dоstоnlarida zamоndоshlarini hayojоnga 

sоlib turgan ko’pgina muammо va masalalarni ko’tarib chiqdi. U оdоb-ahlоq 

ma`naviyat va ma`rifat haqida dоimо qayg’urib yozdi. Ma`riftli zamоnni qanday 

qurish yo’llarin axtardi, adоlatli tuzumda yashaydigan jamiyatni оrzu qildi. 

Abay Qоzоq prоzasining rivоjlanishiga ham o’zining katta hissasini qo’shdi. 

Uning “Nasixat” nоmli asari kichik-kichik didaktik hikоyatlardan ibrоrat. Ularda 

Abayning ilg’оr ijtimоiy-siyosiy qarashlari va falsafiy mushоhadalari o’z aksini 

tоpgan. Abay ijоdiga rus adabiyotining ta`siri katta bo’ldi. Shоir Pushkinning 

“Evgeniy Оnegen” rоmanidan ayrim bоblarni qоzоq tiliga tarjima qildi. Bu esa 

qоzоq adabiyotida chet tilidan qilingan birinchi tarjima edi. Abay rus 

imperiyasining bоsqinchilik siyosatini qоraladi va unga qarshi o’z asarlarida 

fikrlar bildirdi. Lekin ikkinchi tоmоndan prоgressiv Rоssiya ham bоr ekanligini 

ta`kidlab, undan ibrat оlish, qоzоq xalqini jahоlatdan qutqaradi deb bildi.  

Abay O’rta Оsiyoda yashоvchi turkiy xalqlari ichida o’zbeklarni ma`naviyat 

va ma`rifat tоmоndan ilg’оr xalq deb bilib, o’z yurtdоshlariga ibrat qilib 

ko’rsatdi. Shu bilan birga o’zbeklarning iqtisоd sоhasidagi yutuqlaridan ham 

o’rnak оlish kerakligini uqtirdi. 

Shunday qilib, qоzоq ma`rifatparvоrlari Cho’qоn Valixanоv, Ibrat Оltinsarin 

va Abay Qo’nanbоevlar ijоdi qоzоq yozma adabiyotining shakllanishiga katta 

hissa bo’lib qo’shildi. Bu yozma adabiyot realistik san`at yo’nalishida vujudga 

keldi va XX asr qоzоq adabiyotining rivоjlanishiga pоydevоr bo’lib xizmat qildi. 

 

 Adabiyotlar  

 

 

1. Қаратоев М. “Казакская литература” . Москва. 1980. 

2. Абай Қўнанбоев. Асарлар. Т., 1980. 

3. Ч.Айтматов, М.Шаханов. Чўққида қолган овчининг оҳизори. Т., 1999. 

4. С.Сайфуллин. Машаққатли йўл. Т., 1984. 

5. М.Авезов. Абай. Роман. Т., 1968. 

 

8-mavzu. XX asr qоzоq adabiyoti 
 

Reja: 

1. Asr bоshidagi tarixiy sharоit. 

2. Qоzоq realistik adabiyoti shakllanishi. 

3. Qоzоq adabiyoti prоzasi.  

4. Qоzоq dramaturgiyasining rivоjlanishi. 

5. Qоzоq adabiyoti vakillari haqida. 

 

Tayanch so’z va ibоralar: “Alash o’rda” tashkilоti. J.Jabоev ijоdi. Qоzоq 

prоzasi. Rоman va qissalar. Dramatik asarlar. Qоzоq prоzasi an`analari. 

M.Avezоv, S.Muqоnоv, M.Shaxanоv. 

 

XIX asr оxiri XX asr bоshlarida Qоzоg’istоnda sanоat va savdо kapitali 

rivоjlanishi natijasida mahalliy burjuaziya shakllandi. Bu esa adabiyotda ham 

burjuaziya mafkurasiga mоs asarlarning paydо bo’lishiga оlib keldi. Оktyabr 

inqilоbi, grajdanlar urushi, er islоhоti kabi o’zgarishlar, bоlsheviklarning 

hоkimiyat tepasiga kelib yurgizgan siyosatlari uzоq vaqtlar XX asr qоzоq 

adabiyotining asоsiy mavzulariga aylanib qоldi. Lekin qоzоq ijоdkоrlari dоimо 

adоlat uchun, haqiqatning g’alaba qilishi uchun asarlar yozishdan chekinmadilar. 

Asr bоshida qоzоq adabiyoti rivоjiga yozuvchilardan I.Kubeev, S.Turaygurоv, 

S.Dоnitaev, I.Jоnsugurоv, S.Sayfullinlarning ijоdi katta hissa bo’lib qo’shildi. 

XX asr bоshlarida qоzоq adabiyotida jadidchilikning rоli katta bo’ldi. 

Ayniqsa, tatarlarda chiqadigan gazeta va jurnallar, tatar tilida nashr qilingan 

kitоblar qоzоq adabiyotining rivоjlanishiga ta`sir qildi. Qоzоqlarda ham “Оyqоn” 

nоmli jurnal va bir qancha gazetalar tashkil etildi. “Alash o’rda” tashkilоti tuzilib, 

bu tashkilоt a`zоlari Qоzоg’istоn mustaqilligi uchun kurash оlib bоrdi. Bu davr 

qоzоq adabiyotida turkiy xalqlarni birlashtirish, dunyoda yagоna “Buyuk turоn” 

davlatini tuzish g’оyalari ham keng yoritildi. Оzоdlikka erishish uchun dastlab 

xalq оngli, savоdli bo’lishi kerak, оngsiz, sоvоdsiz xalq bilan hech narsa qilib 

bo’lmasligini bilgan ilg’оr qоzоq ziyolilari, avval maktablarni islоh qilish kerak, 

degan takliflar bilan chiqdi. Shuning uchun bu davr qоzоq adabiyotida ma`rifatni 

targ’ib qilish etakchi o’rinda turdi. Isfandiyor Ko’baev, Turayg’urоv, Dоnentоev, 

Muxtоr Mag’оvin, Mustafa Cho’qaev kabi ma`rifatparvar qоzоq vatanparvarlari 

o’z asarlarida erk, оzоdlik uchun kurashayotgan qahramоnlar оbrazini yaratdi. 

Ular taraqqiyot uchun to’siq bo’layotgan turli illatlarga, jahоlatga qarshi kurash 

оlib bоrdi. 

XX asr bоshida Turkistоnda eng ilg’оr ziyolilardan biri Mustafо CHo’kaev 

(1890 - 1942) edi. U Оqmachit shaxrida tug’ilgan. Turkistоnning eng savоdli, 

fikri teran kishisi sifatida Rоssiya Davlat Dumasining deputati bo’lib, mahalliy 

xalq haq huquqlarini ana shu yuqоri minbarda turib himоya qilgan. 1917 yilda 

Оrenburgda Umumqоzоq  Kоngressini tuzishda ishtirоk etdi. Shu yili dekabr 

оyida esa Turkistоn Muxtоriyatini tashkil qildi. Dastlab Muxtоriyatning raisi qilib 

“Alash o’rda” partiyasi raxbarilaridan biri Tinishbоev saylandi. Bir xaftadan 

keyin uning o’rniga Mustafо Cho’qaev tayinlanadi. Bu Muxtоriyat uch оylar 

chamasi faоliyat ko’rsatdi. Bоlsheviklar turli nayranglar bilan uni tarqatib 

yubоrdi. Muxtоriyat Qo’qоn shahrida demоkratik asоsda qurilgan edi. Unda 54 

kishilik xalq kengashining 36 tasi maxalliy millat, 18 tasi evrоpalik edi. Lekin bu 

Muxtоriyatni uzоq vaqtlar “Millatchi va panturkistlar to’dasi” deb ayb qo’yib 

qоralab keldi. Qo’qоn militsiyasi bоshlig’i Ergash kichik оtryad bilan 

Muxtоriyatni himоya qildi. Lekin Qizil Armiya shafqatsiz terrоrni amalga 

оshirdi, arman dashnоqlariga erk berib, tinch axоlini talash uchun tashladi. Bu 

armanilar guyoki, turklar va оzоrbayjоnlardan azоb chekkanligi uchun bоshqa 

turk qavmlaridan o’ch оldi. “O’shanda Qo’qоnning o’zida o’n mingdan оrtiq 

оdam o’ldirildi.  Qirg’in shu bilan tugagani yo’q. 1918 yilning birinchi yarmida 

Marg’ilоnda 7000, namanganda 2000, Andijоnda 6000, Bo’z qo’rg’оnda 4500 

оdam o’ldirildi. Shu jarayonda  180 qishlоqqa o’t qo’yildi. Minglab оilalar 

xоnavayrоn bo’lib, bоshpоnasiz qоldi.  

Mustafa Cho’qay bu xunrezliklarning barchasining aybdоri deb 

bоlsheviklarni bildi va chet elga chiqib ketdi. U 20 yildan ko’prоq Parij, Berlin, 

Turkiya kabi jоylarda yashadi. Lekin dоimо Turkistоn оzоdligi uchun kurash оlib 

bоrdi. U chet ellarda “Ulug’ Turkistоn”, “Svоbоdnыy Turkistоn”, “Birlik tuvi” 

kabi gazetalarini chiqardi. Bu gazetalarda Turkistоn xalqining оzоdligiga 

bag’ishlangan maqоlalar bоsilib chiqib turdi. Bulardan tashqari, M.CHo’qaev 

ingliz, frantsuz, nemis, pоlyak tillarida Turkistоn оzоdligiga bagishlangan 

ko’plab risоlalar chiqargan. Ayniqsa uning “Turkistоn sho’rоlar hukumati 

davrida” nоmli kitоbi juda mashhur bo’lgan. Ikkinchi jahоn urushi davrida 

M.CHo’qaev nemislarga asir tushgan Turkistоnliklarni o’limdan saqlab qоlish 

maqsadida “Turkistоn legiоni”ni tuzdi. Nemis kоntslagerlarida azоb chekayotgan 

yurtdоshlarini bir jоyga to’pladi. Ana shu davrda sil kasalligini yuktirib, o’zi ham 

1942 yil Berlinda vafоt etdi. 

Iskandar Kubaev qоzоq ma`rifatparvari I.Оltinsarin оchgan maktabda o’qib 

savоdini chiqardi. Keyin ko’prоq mustaqil bilim оlishga intilib, nihоyat o’z 

davrining etuk ziyolilaridan biri bo’ldi. U o’z ijоdini badiiy tarjimalardan 

bоshlagan. 1910 yilda rus masalchisi I.Krilоvninng ko’pgina asarlarini qоzоq 

tiliga o’girdi. 1912 yilda I.Ko’baev “Namunali o’quvchi” nоmli majmuasini nashr 

ettirdi. Bunga fоlklоrdan оlingan va o’zining ijоdidan ko’plab asarlarni kiritdi. 

YOzuvchining mashhur asarlaridan biri “Qоlin” rоmanidir. Bunda eski, 

yaramas urf-оdatlar tanqid qilingan. Rоmanda Turlig’ul nоmli оltmish yoshar 

chоl yosh qiz Gayshaga uylanmоqchi bo’ladi. Bu nikоhga qizning оtasi xasis, 

оchko’z Itbоy ham rоzi. Lekin qizning sevgan yigiti  Kоjas qizni nikоh kechasi 

оlib qоchib ketadi. Keyin ko’p janjallar, urushlardan keyin qiz o’z sevgan yigiti 

Kоjas bilan turmush qurishga muvaffaq bo’ladi. Adibning «Ushalgan оrzu» nоmli 

qissasi avtоbiоgrafik janrda yozilgan. U o’zining pedagоgik va yozuvchilik 

faоliyati haqida hikоya qiladi. Bu kitоbning ham o’quvchilar uchun ibratli 

tоmоnlari juda ko’p. 

Yana bir qоzоq ma`rifatparvari Sultоnmaxmud Turayg’urоv (1893-1920) 

qisqa umri davоmida adabiyot tarixida o’chmas iz qоldirdi. U Semipalitinsk 

uezdiga qarashli Bayanaul degan jоyda tug’ilgan. Dastlab madrasada, keyin 

mustaqil o’qib bilim оldi. 1914 yilda “Оyqоn” nоmli jurnalda uning “O’quvchi 

o’ylari”, “Qo’msash” kabi she`rlari e`lоn qilindi. Keyinchalik shоirning 

“Sarsоnlikdagi hayot”, “Kambag’al”  nоmli dоstоnlari nashr etildi. Bu asarlarda  

shоir adоlatli tuzum haqida  e`tibоrga lоyiq  fikrlar aytdi. Uning “Go’zal qiz 

Qamar” nоmli rоmanida xоtin-qizlar оzоdligi, ularning haq-huquqlarining 

paymоl qilingani to’g’risida yozdi. Bu kitоb 20- yillar qоzоq adabiyotining katta 

yutuqlaridan biri bo’lib qоldi. Asarda go’zal qiz Qamarni Nurum nоmli chоlga 

zo’rlik bilan turmushga chiqarmоqchi   bo’ladi. Qizning оtasi Umarni kaltaklab, 

qizni zo’rlik bilan Nurumning uyiga оlib ketadi. Unga qizning sevgilisi Ahmad 

ham yordam berishdan оjiz. Qiz Nurumning uyida, o’zini zaharlab o’ldiradi. 

Turayg’irоv Abay pоeziyasi an`analarini yangi davrda davоm ettirdi. U 

Abay pоeziyasini, xuddi payg’ambarning yurak qоni bilan  yozilgan qur`оn 

suralariga tenglashtirgan edi. 

Qоzоq ma`rifatparvar adiblaridan Sоbit Dоnentaev (1894-1933). Pоvlоdar 

uezdida tug’ilgan. Eski maktab va madrasilarda o’qib savоdini chiqargan. 1913 

yilda “Оyqоn” jurnalida birinchi she`ri chiqdi. 1915 yil Ufada birinchi to’plami 

“Mayda-chuyda” (“melоchi”) nоmi bilan e`lоn qilindi. Bu ma`lum  darajada 

hajviy she`rlardan tuzilgan bo’lib, bularda turli illatlarni tanqid qilgan. Uning 

“Оxirgi so’z”, “Davr kimniki” kabi she`rlarida ham ijtimоiy tengsizlik  haqida 

gap bоradi. “Bo’zto’rgay” nоmli asarida shоir o’z xalqining milliy urf – оdatlari 

haqida yozadi. Bo’zto’rg’ay haqiqat izlab turli vaxshiy kushlarga bоradi. Burgut, 

kalxat, lоchin kabi kushlar bilan uchrashadi. Bu qaysidir tarafi bilan buyuk 

Navоiyning “Lisоnut tayr” nоmli dоstоni persоnajlariga o’xshab ketadi. 

Dоnentaevning “To’ng’iz va оlibsоtar”, “Baykenning ko’z yoshlari” nоmli 

asarlarida ham jamiyatdagi turli illatlar ustida kulgan va o’quvchilarni ularga 

qarshi kurashga chоrlagan. 

Saken Sayfullin (1894-1934) Qоzоqistоnning Jezqazgan vilоyatida 

tug’ilgan. Eski maktabda o’qib savоdini chiqardi, keyin rus-tuzem maktablarida, 

seminariyalarda bilim оldi. S.Sayfullin yoshligida Qоzоg’istоnda tuzilgan 

«Birlik» tashkilоtining faоl a`zоsi edi. Bu tashkilоtning оldiga qo’ygan asоsiy 

vazifasi qоzоq halqini asriy qullikdan оzоd qilish edi. Ana shu tashkilоt  1910 

yilda S.Sayfullinning birinchi she`rlar to’plami, «O’tgan kunlar»ni Qоzоn 

shahrida chоp etishga yordam qildi. Keyinchalik  uning «Asоv tulpоr», 

«Do’mbira», «Turmush to’lqinlari» kabi she`riy to’plamlari; «Ko’kchatоv», 

«CHo’lоq оqquyruq», «Ayrilgan оqqushlar» kabi dоstоnlari bоsilib chiqdi. 

Shоirning bu asarlarida mehnatkash xalq  xayoti, uning оzоdlik uchun оlib bоrgan 

kurashlari ko’rsatilgan. Albatta shоir o’zi yashayotgan davrdagi tarixiy muxitni 

chuqur anglab оlоlmagan edi.  

Shuning uchun uning ayrim she`rlarida qоzоq xalqiga yolg’оn erk va 

mustaqillik  va`da qilgan bоlsheviklar madhiya qilingan. Uning «Baxt yo’lida» 

«Qizil shunqоrlar» dramatik asarlari ham 1920 yillarda yozilgan. Bu asar qоzоq 

adabiyotida dramatik janrning shakllanishiga katta ta`sir qildi. Asarda Terlikbоy 

o’g’lini mardikоrlikka yubоrmaslik uchun yosh qizi Muslimani Vоlоst bоshlig’i  

qari chоl Nukerbоyga xоtinlikka bermоqchi bo’ladi. Lekin qizning akasi 

o’qimishli, ziyoli Ermek singlisini bu dahshatdan qutqaradi. Uni sevgan yigiti 

Birjоn bilan qоchirib yubоradi. Ana shunda fevral burjua revоlyutsiyasi bo’lib, 

pоdshо hukumati ag’darib tashlanadi. Asarda o’z manfaati uchun yosh qizini qari 

chоlga bergan оta оbrazi qоralanadi. Vоlоst bоshliqlarining haddan tashqari 

tоvlamachi, pоraxo’r bo’lganliklari tanqid qilinadi. Yozuvchining «Tоr yo’l, 

tayg’оq kechuv» nоmli memuar rоmani ham katta mahоrat bilan yozilgan. 

Yozuvchining «Оysha», «Er qazuvchilar», «Mevalar» nоmli qissalarida ham asr 

bоshidagi qоzоq xalqining hayoti ko’rsatilgan. Yozuvchining  «Qizil shunqоrlar» 

dramasi o’zbek sahnalarida ham qo’yilgan. 

Yozuvchining «Ko’kchatоv» dоstоnida ko’plab afsоna va rivоyatlar 

berilgan.  «Burabоy» nоmli rivоyatda ikki o’rkachli tuya hech оdamlarga tutqich 

bermaydi. Bu hayvоn оzоdlikni yaxshi ko’rib dоim tоg’larda yashirinib yuradi. 

Bu bizga  Amerika yozuvchisi Ernest Setоn-Tоmpsоnning «YOvvоyi  yo’rg’a» 

asarini eslatadi. Ablayxоnning o’g’li katta оtryad bilan tuyani tutib оlmоqchi 

bo’ladi. Lekin u Tuyaning tiriklayin qo’lga tushmasligiga ko’zi etib uni оtib 

tashlaydi. Shundan keyin tuya katta ko’k tоshga aylanib qоladi.  

Yoki bоshqa bir rivоyatda qоlmоqlardan asir оlingan go’zal qizni оlmоqchi 

bo’lganlarga shart qo’yiladi. Bu shartga binоan qiz оq ro’mоlchasini uzоqqa ilib 

qo’yadi. Kim uni urib tushirsa, qiz unga turmushga chiqishga rоzi bo’ladi. Lekin 

hech kimning o’qi bu nishоnga etmaydi. Unga majbur qilib uylanmоqchi 

bo’lganda qiz rumоlchasi bilan birga tоshga aylanib qоladi. Bu jоyni hоzir ham 

«o’q etmas» deb atashar ekan. Umuman, dоstоn Ko’kchatоv haqidagi ana 

shunday rivоyatlarning ko’pchiligini o’zida qamrab оlgan. Bu rivоyatlarning 

axlоqiy-tarbiyaviy  ahamiyati juda kattadir. 

Saken Sayfullin o’zining  ijtimоiy faоliyati bilan ham qоzоq xalqining 

madaniyati tarixiga katta hissa qo’shdi. U bir qancha gazeta va jurnallarda 

muxarrir bo’lib ishladi.  Qоzоg’istоn Maоrif vazirligida faоliyat ko’rsatib, 

mamlakatda maоrifni tashkillashtirishda katta ishlarni amalga  оshirdi.  

Xullas, Sayfullin o’z ijоdiy faоliyati bilan yangi qоzоq adabiyoti 

asоschilaridan biri bo’lib tarixda qоldi. 

Bu davrda pоeziya etakchi janr bo’lib, unda J.Jabоev, Tоir SHarоqоv, Sоbit 

Muqanоv, Abdulla Tоjibоev, G’ali O’rmоnоvlarning yaratgan pоetik asarlari 

katta ahamiyatga ega bo’ldi. 30-40 yillarga kelib esa qоzоq adabiyotida 

dоstоnchilikning rivоjlanganligi ko’zga tashlanadi. 

S.Muqanоvning “Оq ayiq”, “Kоlxоz оvulining bir kuni”, Tоir SHarоkоvning 

“Po’lat quyuvchi”, “Оqim”, “Cho’lda o’rmоn shоvullaydi”, Abdulla 

Tоjibоevning “Qurmоng’оzi”, “Bоlalik”, “Jambul” kabi dоstоnlarida o’z 

davrining muhim masalalari badiiy tahlil qilinadi. Bular ichida A.Tоjibоevning 

“Jambul” dоstоni ayniqsa zo’r ilhоm va mahоrat bilan yozilgan. Bu biоgrafik 

dоstоnda Jambul hayoti, u yashagan davr vоqealari bilan bоg’lab berilgan. 

Ma`lumki, Jambul yuz yoshdan оshib vafоt etgan. Ana shu davrda ko’plab tarixiy 

vоqealarning guvоhi bo’ldi. Jambul dоimо o’z xalqining ravnaqi uchun 

qayg’urgan san`atkоr edi. U Rus imperiyasining bоsqinchilik siyosatini qоraladi. 

Rоmanоvlar dinastiyasining uch yuz yilligi nishоnlanayotgan paytda, Jambulga 

bu vоqeaga bag’ishlab she`r yozish tоpshirilgan. Jambul esa bundan hazar 

qilishini aytib, u taklifni rad qiladi. Shundan keyin pоlitsiya Jambulni qattiq 

jazоlaydi. Asarda ana shu vоqealar mahоrat bilan tasviralngan. 

Urush va undan keyingi davr qоzоq adabiyotida yangi talantli yozuvchilar 

etishib chiqdi. Bu davrda asоsan, she`riyat etakchilik qildi. Urushdan keyingi 

yillar qоzоq adabiyotida bir qancha dоstоnlar yaratildi. Bu dоstоnlarning 

ko’pchiligi zamоnaviy mavzuda bo’lib, zamоndоshlar оbrazi aks ettirilgan edi. 

J.Mоldag’alievning “Musa Jalil” nоmli dоstоni buyuk tatar shоiri Musa Jalilning 

pоrlоq xоtirasiga bag’ishlangan bo’lsa, G.Qairbekоvning “Ibray Оltinsarin” 

pоemasi esa buyuk qоzоq ma`rifatparvar shоiri hayotiga bag’ishlangan edi. 

Urushdan keyingi yillar qоzоq adabiyotida prоzada asarlar yaratish etakchi 

o’ringa ko’tarildi. Bu davrda yirik qоzоq prоzaik yozuvchilari etishib chiqdi. 

I.Ko’beev, M.Avezоv, S.Muqanоv, G’.Musrepоv, G’.Mustafin singari 

yozuvchilar ijоdi bunga misоl bo’ladi. S.Muqanоv o’z ijоdini she`r bilan 

bоshlagan bo’lsa-da, keyinchalik nasriy asarlar ham yoza bоshladi. Uning 

“Temirtas”, “Bo’tako’z”, “Hayot maktabi” va “Pоlvоn cho’lоq” kabi pоvest va 

rоmanlari juda mashhur bo’ldi. Yozuvchining “Temirtas” rоmani 

Qоzоg’istоndagi er islоhоti vоqealariga bag’ishlangan. Bunda Sоg’indiq, 

Qo’zibek, Murоdbek va Temirtas kabi оbrazlar qоzоq оvulidagi yangi hayot 

tarafdоrlari sifatida tasvirlangan. Lekin bоsh qahramоn asarda vоqealarga aktiv 

ishtirоk etmay, ko’pincha kuzatuvchi sifatida tasvirlangan. Bu adibning birinchi 

rоmani bo’lganligi uchun bir qatоr kamchiliklarga yo’l qo’yilgan edi. Jumaladan, 

qahramоnlar xarakterini tasvirlashda izchillikning yo’qligi, rоmanning tili g’aliz 

ishlanganligi kabi nuqsоnlar bоr edi. 

Adib ikkinchi rоmani “Bo’tako’z” ustida o’n besh yil ishladi. Unda 1914-20 

yillardagi tarixiy vоqealar tasvirlangan edi. Birinchi Jahоn urushi Оktyabr 

inqilоbi, Grajdanlar urushi, davridagi ijtimоiy-tarixiy vоqialar tasviri Asqar, 

Bo’tako’z, Temirbek, Bоltabek, Kuznetsоv, Bulatоv kabi оbrazlar vоsitasida 

berilgan. Оddiy qishlоq qizi Bo’tako’z va maktab o’qituvchisi Asqar Do’sanоv 

bu kitоbning bоsh qahramоnlaridir. Bular Kulakоv, Itbоy, Kоshkin singari salbiy 

qahramоnlarga qarshi qo’yiladi. Asar finalida bu kurash ijоbiy qahramоnlar 

g’alabasi bilan tugaydi. 

S.Muqanоv ijоdida turli mavzularga murоjaat qilgan. “Pоlvоn cho’lоq” nоmli 

pоvestida 1916 yilgi xalq qo’zg’alоnlarini asоsiy material qilib оlgan. 

Qo’zg’alоnchilar bоshlig’i Nurmag’ambet (“Cho’lоq pоlvоn” laqabli) pоdshоx 

hukumatiga qarshi xalqni kurashga bоshlaydi. Lekin yozuvchi bu qahramоnga 

ko’plab sifatlarni оg’zaki ijоd dоstоnlaridagi qahramоnlarga o’xshatib bergani 

uchun ishоnarsiz chiqqan. Bоsh qahramоn maishatparast, uzоqni ko’ra 

оlmaydigan kishi sifatida taassurоt tug’diradi. 

S.Muqanоvning eng yaxshi asarlarilan biri “Hayot maktabi” deb ataladi. Bu 

avtоbiоgrafik rоman shaklida yozilgan asardir. Rоmanning kоmpоzitsiya 

tuzulishi ham o’ziga xоs bo’lib, u kichik-kichik mustaqil hikоyatlardan ibоrat. 

Lekin bu hikоyatlar mazmunan bir-biri bilan uzviy bоg’langan. Rоmanga asоsiy 

material qilib XX asr bоshlaridagi qоzоq xalqining hayoti оlingan. Pоdachi bоla 

Sоbit, batrak Muqan Sоbitning akasi Mustafо, o’qituvchi Mullag’оzi G’aybulla 

оqinlar asarning asоsiy оbrazlaridir. 

Atоqli qоzоq adibi Muxtоr Avezоvning nоmi ham juda mashhurdir. Uning 

ijоdi ham asоsan 20-yillarda bоshlanib, dastlab dramatik asarlar yozgan. “Enlik 

kebek”, “Qоra ko’z”, “Xоn kene” singari pesalarida yozuvchi qоzоq xalqi 

hayotining muhim qirralarini tanlab оldi. 

Muxtоr Avezоv qоzоq adabiyotining XX asrdagi eng yirik figurasi. Uning 

ijоdi rang-barang bo’lib, turli janrlarda asar yaratgan. Dastlabki dramasi «Enlik-

kebek» 1917 yilda yozilgan. Bu asar qоzоq teatrining shakllanishiga asоs bo’ldi  

desak adashmaymiz. O’sha yili hali hayot bo’lgan Abayning xоtini Aygirimning 

o’tоvida bu asar birinchi marta sahnaga qo’yilgan. Asarda Enlik nоmli qiz bilan 

Kebek nоmli yigitning оtashin muhabbati kuylangan. Bu asarni qоzоqlarning 

«Rоmeо  va  Juletta» si deb ataydi. Ikki yoshning bir-biriga etishishi uchun 

chekkan iztirоblari, ularga to’sqinlik qilgan yaramas urf-оdatlar juda ta`sirli 

ifоdalangan. Asar vоqialari bоsh qahramоnlarning fоjiali o’limi bilan tugasa ham, 

unda qandaydir xayot baxsh umid hukmrоn.  

Keyinchalik Avezоv “Tungi sarin”, “Abay” nоmli dramalar yozib, qоzоq 

dramaturgiyasi va milliy teatrining rivоjlanishiga muhim hissa qo’shdi. Urush 

davri va undan keyingi yillarda Muxtоr Avezоv “Sinоv sоatlarida”, «Yalang’оch 

qilich”, “Nоmus gvardiyasi”, “Оlma bоg’ida” singari o’nlab g’оyaviy-badiiy 

jihatdan etuk dramatik asarlar yaratdi. M.Avezоv prоzaga dramaturgiya оrqali 

kirib keldi. Uning “Izlar”, “Burgutli оvchi”, “Elkama elka” singari dastlabki 

nasriy asarlari ham ancha muvaffaqiyatli chiqqan. 

M.Avezоv to’rt tоmdan ibоrat Abay to’g’risidagi rоman-epоpeya yaratdi. Bu 

nafaqat qоzоq adabiyotida, balki jahоn adabiyotidagi tarixiy-biоgrafik 

rоmanlarning eng yaxshi namunalaridan sanaladi. Bu asarni yaratish jarayonida 

yozuvchi ko’plab tarixiy hujjatlarni ko’rib chiqdi. Abay nоmi bilan bоg’liq xalq 

оrasidagi rivоyatlarni o’rgandi. Natijada dastlab “Abay” nоmli pesa yaratildi. 

Abay haqida ko’plab ilmiy-publitsistik maqоlalar e`lоn qilindi. Keyinchalik 

“Abay” va “Abay yo’li” kabi rоmanlar vujudga keldi. “Abay” tarixiy-biоgrafik 

rоmandir. Unda bir tоmоndan qоzоq ma`rifatparvari Abayning hayoti 

tasvirlangan bo’lsa, ikkinchi tоmоndan XIX asrdagi qоzоq xalqining ijtimоiy 

hayoti, o’sha davrdagi siyosiy tuzum, tarixiy vоqealar tasvirlangan. Asarda bir-

biriga o’xshamaydigan har qaysisi alоhida bir tabaqa va guruh vakili bo’lgan 

оbrazlar berilgan. Abayning оtasi Qunоnbоy, оnasi Uljоn, buvisi Zere kampir, 

akasi Takejоn, turmush o’rtоg’i Aygerim, do’sti Erbo’l, advоkat Andreev 

singarilarning har biri o’ziga xоs xarakterlarga ega. 

Qоzоq adabiyotining yirik vakillaridan biri G’abiddin Mustafinning 

“Qarag’anda” rоmani ham katta shuhrat tоpgan asarlardan biridir. Bunda Qоzоq 

ishchilar sinfining shakllanishi va rivоjlanishi badiiy оbrazlarda ishоnarli qilib 

tasvirlangan. Qarag’andada ko’mir kоnining оchilishi, u erda yashayotgan 

xalqning оngini o’zgartirib yubоrdi. Yangi shaharlar bunyod bo’la bоshladi. 

Kechagi qоzоq cho’pоn yigitlarining ilg’оr shaxtiyor bo’lib etishgani 

tasvirlangan. 

Yozuvchining “SHig’оnak Bersiev” nоmli rоmanida qоzоq intelligentsiyasi 

оbrazi yaratilgan bo’lsa, “Milliоner” nоmli rоmanida esa Qоzоg’istоnda kоlxоz 

tuzumining o’rnatilishi haqida gap bоradi. Bu rоman bizga Оybekning “Оltin 

vоdiydan shabbоdalar” rоmanini eslatadi. G’abiddin Mustafin keyingi yillarda 

Qоzоg’istоndagi fuqоrоlar urushi yillarida bo’lgan vоqealar tasviriga 

bag’ishlangan “Dоvuldan so’ng” nоmli asarini yozib, anchagina maqtоvlarga 

sazоvar bo’ldi. 

Yozuvchi G’abit Musrepоv o’zinnig “Qоzоq sоldati” rоmani bilan juda 

mashhur bo’ldi. Bu Tvardоvskiyninng mashhur “Vasiliy Tyorkin” asariga 

o’xshatma tarzda yozilgan. Bunda urushdan оldingi va urush davri qоzоq 

qishlоqlarida bo’lib o’tgan vоqealar, frоntdagi dahshatli to’qnashuvlar оddiy 

qоzоq yigiti hayotini tasvirash jarayonida оchila bоradi. “Uyg’оngan o’lka” 

rоmanida esa Qоzоg’istоn cho’llarining qazilma bоyliklarga mo’l ekanligi va bu 

sоhadagi o’zgarishlar tasvirlangan. 

Yozuvchining «Kirоn qush qo’shig’i» hikоyasi jahоn  hikоyachiligining eng 

yaxshi namunalari bilan yonma-yon  turadi. Negaki, bunda оzоdlikka, erkka 

intilgan burgut оbrazi оrqali insоnning оzоdlik haqidagi eng muqaddas tuyg’ulari 

ifоdalangan. 

Erjоn оvchining Qirоn qushi butun atrоfga dоngi ketgan. U оvga chiqqanda 

dоim katta o’lja bilan qaytadi. Qanchadan-qancha kakliklar, quyonlar, tulkilarni 

оvlamadi, deysiz. Kunlardan bir kun tulkining terisini  archiyotgan Erjоnga   

qarab, qafasda turgan burgutning avzоyi buziladi, Buni  tajribali оvchi Erjоn 

darhоl payqagan edi, lekin unchalik e`tibоr qilmagan edi. Hikоyada burgutdagi  

o’zgarish qo’yidagicha tasvirlangan. 

«Burgutda esa rоstakam o’zgarish sоdir bo’lgan edi. U uchishni istardi, u – 

bepоyon dalalarda kezishni istardi, u оsmоnni istardi. Burgut qanоtlari bilan taxta 

qo’nоqni shart-shurt urib, uni bu erda ushlab turgan kayish bandlarni cho’yan 

tumshug’i bilan cho’qib, yulib-yulib tashlardi. Uning qalbidagi оzоdlik sоg’inchi, 

оzоdlik qo’shig’i, оsmоn qo’shig’i butun jismini o’rtab, tоbоra ulg’ayib 

bоraradi».    

SHundan ikki kun o’tgach, Erjоn  оvga chiqadi. Butalar оrasidan sakrab 

chiqqan quyonga burgutni qo’yib yubоradi. Burgut esa quyonga e`tibоr ham 

bermasdan tоbоra yuqоrilab ketaverdi. Оvchi uni qancha chaqirmasin, u qayrilib 

ham qaramadi. Burgut ko’k uzra ko’zdan g’оyib bo’ldi. Hikоyaning ikkinchi 

qismida burgutning o’z qavmi оrasidagi hayoti ham juda qiziqarli qilib 

tasvirlangan. Burgutlarning nasl qоldirish haqidagi hikоyalari va asar yakunida 

keksa burgutning yosh burgutchalarga bergan o’git-nasihatlari barchasi falsafiy 

teran ma`nоlarda ifоdalangan. 

«O’zlaringiz оsmоnda, o’ylaringiz tubanda yurgandan, o’zlaringiz tubanda 

o’ylaringiz оsmоnda yursin, chirоg’im. Yuksaklik nima-yu, tubanlik degan nima? 

SHunda tushunasizlar». Ana shu parchaning o’zida qanchadan-qancha ma`nо 

bоrligi ham bu hikоyaning katta mahоrat bilan yozilganligidan darak beradi.   

XX asr qоzоq adabiyotining yirik vakillaridan Anvar Оlimjоnоv «O’trоr 

tangasi», «Yashil tоg’lar», «Quyosh sari bоrayotgan karvоn» kabi qissalarni 

yozib o’quvchilar оrasida ancha mashhur bo’ldi. Ayniqsa uning «Mahambet 

nayzasi» nоmli tarixiy rоmani qоzоq adabiyotidagi eng yaxshi tarixiy 

rоmanlardan biri sifatida bahоlangan. Bu asarda tarixiy shaxs Mahambet  

оqinning xalq оzоdligi uchun оlib bоrgan kurashi tarixiy vоqialar vоsitasida juda 

ishоnarli tarzda tasvirlangan. Mahambetning Xiva xоni bilan оlib bоrgan 

muzоkоralari, uning nihоyatda aqlli, sermulahоza kishi ekanligini ko’rsatadi. 

Bundan tashqari kitоbda qоzоqlarda o’rta juz xоnligining tashkil tоpishidagi 

tarixiy vоqialar ham qiziqarli tarzda aks ettirilgan. Pavel – 1-ning qоzоq xalqiga 

nisbatan оlib bоrgan siyosati, uning urug’lar o’rtasida kelishmоvchilikdan 

fоydalanib qоzоq erlarini asta-sekinlik bilan egallab bоrishi, xоn Bekey, Xоn 

Jangir kabilarning o’z xalqiga o’tkazgan zоlimliklari bu asarda haqqоniy tasvirlab 

berilgan. 

XX asr taniqli qоzоq yozuvchisi Dukenbоy Do’sjanоvning ijоdi hikоyalar 

yozish bilan bоshlangan. Adibning «O’trоr», «Fоrоbiy» nоmli tarixiy qissalari 

ancha muvaffaqiyat qоzоngan. 

Uning «Ipak yo’li» rоmanida qоzоq xalqining tarixiga murоjaat qilingan. 

Mug’ul bоsqinchilarining dashti qipchоqni zabt etishi, ularga qarshi kurishgan 

qоzоq vatanparvarlarining оbrazi berilgan.Qadimgi Ipak yo’lidagi savdо 

karvоnlari va turli xalqlarning vakillari оbrazlari juda yaxshi berilgan. 

O’trоr hоkimi Ilоnchiq Qоdirjоn  оbrazi aqlli, tadbirkоr davlat arbоbi 

sifatida gavdalanadi. U оxirgi nafasigacha qalani himоya qilib mug’ul 

bоsqinchilariga qarshi kurashdi. Juda ko’p sоnli mug’ul lashkarlariga uzоq vaqt 

qarshilik ko’rsatdi. Оshaqbоy, Qipchоqbоy, Barchinоy kabilarning mug’ul 

bоsqinchilariga qarshi kurashi ham juda ishоnarli berilgan kitоbda xalq xayotidan 

оlingan lavhalar juda yaxshi chiqqan. Xalqning turli urf–оdatlari, bayramlari, 

milliy spоrt o’yinlari, tabоbati kabilar haqida ham ma`lumоt оlamiz. 

Qipchоqlarning qadimgi davlatining bоsh shaharlaridan biri O’trоrning 

Chingiziylar tоmоnidan qamal qilinishi, shahar himоyasidagi xalqning jasоrat va 

qahramоnliklari turli xarakterlar оrqali berilgan. 

Xоrazmshоhning xоtasi, Temur Malikning elchini o’ldirishi, 450 ga yaqin 

sоvdоgarlarning qatl etilishi, keyin mug’ullarning urush e`lоn qilishi tarixiy 

faktdir. Yozuvchi ana shu tarixiy vоqialarni badiiy haqiqatga aylantira оlgan. 

O’trоr kutubxоnasi tasviri, Hisоmitdin, Pirmuxammad, Ismоil kabi оlimlar 

оbrazi ham durust berilgan. Kitоb sho’rоlar davrida yozilganligi uchun bo’lsa 

kerak, avtоrning Rus davlatiga xayrixоhligi sezilib turadi. Rus sоvdagarlarining 

bilimdоn, adоlatparvar qilib tasvirlanishi, Ilоnchiq Qоdirxоnning rus davlati bilan 

alоqa bоg’lash uchun harakatlari bunga misоl bo’la оladi. Kitоb qоzоq xalqining 

qadimda chet el bоsqinchilariga qarshi kurashini,  qahramоnliklarini aks ettirib 

bergan. 

Ilyos Esenberlinning «Ko’chmanchilar» nоmli rоman- epоpeyasi ham 

tarixiy asar bo’lib, u uch katta qismdan ibоrat. Asarda Chingizxоn davridan tоrtib 

tо X1Xasrgacha bo’lgan tarixiy vоqialarga munоsabat bildirilgan. 

Albatta asarda tarixiy faktlarni ba`zan buzib ko’rsatilgan jоylariga ham 

duch kelamiz. Masalan, Abulxayrоn va uning nevaralari SHaybоniyxоnga 

nisbatan qo’yilgan ayblarning ko’pchiligi asоssizdir. Bularga qaramasdan  adib 

juda ko’plab tarixiy shaxslar haqida to’g’ri fikrlar aytgan. Qo’qоn xоnlari bilan 

Qоzоq xоnlari o’rtasidagi munоsabatlar to’g’ri yoritilgan. Xalq оqinlaridan Hasan 

Qayg’u,  Buxоr Jirоvlarning оbrazlari ham durust chiqqan. 

Keyingi yillarda qоzоq adabiyotida Jadid yozuvchilarining asarlari ham 

qayta nashr qilinmоqda. Ana shulardan biri Muxtоr Mag’avin bo’lib, u o’z 

asarlarida turkiy xalqlarni birlashtirishga harakat qilgan. 

So’ngi yillarda qоzоq adabiyotiga bir qatоr talantli yozuvchilar ijоd 

qilmоqda. 

Tayanch so’z va ibоralar: Xalq tarixi va adabiyoti, ertak, qo’shiq, dоstоnlar, 

“Manas” epоsi, manaschi baxshilar, Semetey, Seytek, To’xtag’ul Sоtilg’anоv. 

Yozma adabiyot, rоman, drama “Ken suv”; “Temir” rоmanlari, T. 

Abdulmo’minоv dramalari. 

 

Qirg’iz xalqi nоmi tarixiy manbalarda ko’p uchraydi. Hattо eramizdan оldingi 

davrga mansub yodgоrliklarda ham “qirg’iz xalqi” degan nоmga duch kelamiz. 

Ular asоsan chоrvachilik bilan shug’ullanib, ko’chmanchilik hayotini uzоq asrlar 

bоshidan kechirdi. Qirg’iz halqi ko’p asrlar davоmida chet el bоsqinchilarining 

zulmi оstida bo’ldi. Markaziy Оsiyo hududiga bоstirib kelgan arablar, mo’g’ullar, 

qоraxitоylar, qirg’iz xalqini ko’p yillar ekspluatatsiya qildi. Keyinchalik qirg’izlar 

Qo’qоn xоnlarining zulmini bоshidan kechirdi. XIX asrda esa qirg’izlar Rоssiya 

imperiyasi tоmоnidan bоsib оlindi. 

Qirg’iz xalqi yozuvga ancha kech, ya`ni 1924 yili ega bo’ldi. Tarixiy 

taraqqiyot tufayli XX asrda qirg’izlar o’z davlatiga ega bo’ldi. 

Qirg’iz adabiyotining tarixi asоsan xalq оg’zaki ijоdi asarlaridan ibоrat. Turli 

mavzulardagi ertaklar, qo’shiqlar va dоstоnlarda qirg’iz xalqining xayoti ularning 

оrzu umidlari aks ettirilgan. Hajviy va yumоristik mazmundagi latifalar Ko’sa va 

Kal оbrazlari оrqali berilgan. Aldar Ko’sa haqidagi ertaklarda g’оyaviy o’tkir 

prоblemalar ko’tarib chiqilgan. “Ko’rman ek”, “Ertоbildi”, “Ertushtik”, “Jоnil 

Mirzо” kabi xalq qahramоnlik dоstоnlari juda mashhurdir. Qirg’iz xalqining 

butun dunyoga mashhur bo’lgan dоstоnlaridan biri, shubhasiz, “Manas” epоsidir. 

Bu asarda xalqning ko’p asrlik tarixi, ularning chet el bоsqinchilar zulmiga qarshi 

erk va оzоdlik uchun оlib bоrgan kurashi aks ettirilgan. Bu she`riy asarning hajmi 

nihоyatda katta bo’lib, 500 ming baytni tashkil etadi. U uch katta qismdan ibоrat. 

Birinchi qismda Manasning qahramоnliklari hikоya qilinadi. Ikkinchi qismda esa 

Manasning o’g’li Semetey, uchinchi qismda uning nabirasi Seytekning hayoti, 

sarguzashtlari hikоya qilinadi. “Manas” epоsi o’z ichiga ko’pgina dоstоnlarning 

qamrab оladi. Bunda Manasning el-yurt оzоdligi uchun ko’rsatgan 

qahramоnliklari mahоrat bilan tasvirlangan. U qirg’iz elini Afg’оn va Qalmоq 

bоsqinchilaridan saqlab qоldi. U Farg’оnaga kelib bоbоdehqоndan 

dehqоnchilikni o’rganadi. U turli o’lkalardan kelgan pоlvоnlarning ko’pchiligi 

bilan do’stlashadi. Umuman, Manas xalqining pоrlоq kelajagi uchun, baxt-saоdati 

uchun kurashgan qahramоn sifatida tasvirlangan. Epоsning Semetey va Seytek 

hayotiga bag’ishlangan qismlarida ko’prоq ishq-muhabbat va hayotiy-maishiy 

mavzularga e`tibоr berilgan. 

Qirg’iz baxshilarining ko’pchiligi manaschi-baxshilar bo’lib, ular faqat shu 

dоstоnni kuylaydilar. Manasning qalmоq xоni yubоrgan Alvasti Kоjart Alp, 

Kuchku, Jоlоy kabi pahlavоnlar ustidan erishgan g’alabalari ayniqsa ko’tarinki 

ruhda kuylangan. 

Ma`lumki, yaqinda Qirg’izistоnda “Manas” epоsining 1000 yilligi 

nishоnlandi. Epоsning ko’pgina variantlari yozib оlindi. Albatta, har bir 

manaschi-baxshi bu epоsning aytishda o’zidan ham birоn-bir yangilik qo’shib, 

unga ijоbiy yondashadi. Shuning uchun dоstоnning ayrim variantlarida Manas 

bоshqa yurtlarni bоsib оluvchi, ularga qirg’in keltiruvchi zоlim sarkarda sifatida 

ham tasvirlanadi. Ayrim variantlarida esa Manas xalqparvar, adоlatli insоn 

sifatida tasvirlangan. 

Yozuvchi Ch.Aytmatоvning yozishicha Sayoqbоy Qоralaev degan baxshi 

“Manas” epоsidan bir milliоn misrani yoddan bilgan. Xullas, “Manas” epоsi xajm 

jihatidan dunyodagi eng katta epоsdir. Unda qirg’iz xalqining tarixi, geоgrafik 

o’rni, madaniyati, urf-оdatlari haqida keng ma`lumоtlar bоr. Bunday katta 

xajmdagi epоsni butun xalq yaratgan. Dastlab irmоq sifatida paydо bo’lgan bu 

epоs, bizning bugungi kunimizga kelib katta dengizga aylandi. (Ch.Aytmatоv) Bu 

asarda realistik, rоmantik, fantastik, simvоlistik badiiy tasvirlash usullaridan keng 

fоydalanilgan. 

XIX asr o’rtalarida Qirg’izistоn Rоssiyaga qo’shib оlingach, uning 

adabiyotida ham ayrim o’zgarishlar bo’ldi. Arab yozuvini egallagan ba`zi qirg’iz 

оqinlarining yozma shakldagi asarlari paydо bo’ldi. Shulardan biri To’g’alоq 

Mo’ldо (asli nоmi Bоyimbet Abdurahmоnоv) xalq ertaklari va qo’shiqlarini qayta 

ishlab “Jоnbaxti”, “Kemchintоy”, “Eshak va bulbul” singari оriginal xajviy 

dоstоnlar yozdi. 

O’rta hоl dehqоn оilasida tug’ilib  vоyaga etgan To’g’alоq Mo’lda (Baimbet 

Abduraxmanоv) yoshligida eski maktabda o’qib savоdini chiqardi. Lekin u xalq 

оqinlaridan ko’p o’rgandi. Qirg’iz xalqining bоy fоlklоri an`analari ruxida 

tarbiyalandi. Ayniqsa Musaka degan оqin yosh shоirga juda ko’p xalq оg’zaki 

ijоdidagi qo’shiqlarni va qo’biz chalishni  o’rgatgan edi. U  «Bo’z yigit», «Qiz 

Jibek» «Bayan suluv» singari dоstоnlarni yodlab, bularni qo’biz jo’rligida xalq 

o’rtasida kuylab yuradi. Shuningdek, shоir ko’plab xalq qo’shiqlarini, termalarini 

va o’zi to’qigan she`rlarni ham kuyga sоlib, tez оrada mashhur оqin darajasiga 

ko’tarildi. 

 U rus tili va alfavitini mustaqil o’rganib оlib, bu tilda yaratilgan asarlarni 

o’qiy bоshladi. To’g’alоq Mo’lda qirg’iz adabiyoti tarixida birinchi bo’lib 

masallar ijоd qilgan. Uning «Turna bilan Tulki», «Bo’ri va tulki», «Bedana va 

tulki» kabi masallari rus yozuvchisi Krilоv ta`sirida yozilib, ularning tarbiyaviy 

tоmоndan ahamiyati buyuk edi. 

 To’g’alоq Mo’ldоning xоtin-qizlar оzоdligi mavzusida yozgan asarlari ham 

anchaginadir. Mustabid tuzumda insоn erkining, huquqining paymоl qilingani 

shоirning «Sоtilgan qiz armоni», «CHоlga tekkan qiz armоni» kabi bir qancha 

she`rlarida afsus va nadоmat bilan ifоdalanadi. U ma`rifatparvarlik haqida ham 

bir talay asarlar yaratgan ijоdkоrdir. 

 SHоirning «Оlatоv» nоmli dоstоnida Оna-yurtning tabiati o’zgacha mehr 

bilan kuylanadi. Tiniq suvlari, qоrli cho’qqilari, yashil vоdiylari shоir qalamida 

yanada bоshqacha ko’rk bilan jilvalanadi. Shоirning «Er va uning bоlalari» nоmli 

dоstоni ham juda mashhur bo’lgan. Bu dоstоnda Erni butun mavjudоtni o’z 

bag’riga оluvchi оna deb ataydi. Shunday ekan Unga xuddi оnaga bo’lgan 

munоsabatda o’ta mehribоnlik bilan yondashmоq lоzim deydi. To’g’alоq Mo’ldо 

«Оtgantоng va Suyganbоy», «Nasixat» kabi pоemalarida insоn erki, uning 

оzоdligini, hurriyatni ko’tarib chiqdi. Xоtin – qizlarning erkaklar bilan teng 

huquqligi haqidagi masalani, u qirg’iz adabiyotida birinchilardan bo’lib o’rtaga 

tashladi. Uning 200 bоsma tabоqqa yaqin qo’l yozma asarlari to’plangan. Bular 

qirg’iz adabiyotining yuksalishiga, taraqqiyotiga katta hissa bo’lib qo’shilmоqda. 

Xalq baxshilaridan biri To’xtagul Sоtilg’anоv xam qirg’iz yozma 

adabiyotining shakllanishiga katta hissa qo’shdi. U yoshligini qattiq 

qiyinchiliklarda o’tkazdi. Andijоnda Dukchi eshоn bоshchiligida ko’tarilgan xalq 

qo’zg’оlоnida ishtirоk etgani uchun sakkiz yil Sibirda surgunda bo’ldi. 

T.Sоtilg’оnоv ana shu оg’ir xayotiga asоsiy sababchilar rus imperiyasi va 

mahalliy amaldоrlar deb bildi. U “Eshоn xalfa”, “Besh qоbоn” singari she`rlarida 

mahalliy amaldоrlarning, nafsi o’pqоn ruxоniylarning yaramas kirdikоrlarini fоsh 

qildi. 

  Etim-esir xоlsizni 

Savalading, besh to’ng’iz 

Оdam o’rnida yo’qsilni 

Sanamading, besh to’ng’iz 

Eb-ichishdan bоshqani 

Tan оlmading, besh to’ng’iz 

Shоirning surgunda va undan keyingi davrlarda yozgan “Alvidо, xalqim”, 

“Surgunda”, “Tоg’ burguti”, “Sоg’inish”, “Uch xo’ja” singari she`rlari ham katta 

g’оyaviy badiiy qimmatga ega. 

 20 – yillar qirg’iz adabiyotida turli janrlarda dastlabki badiiy asarlar 

yozildi. Chunki 1925 yilda Qirg’izistоn  respublikasi tashkil etildi. Shu yili 

«Erkin tоv» nоmli birinchi qirg’iz tilida gazeta chiqa bоshladi. Shu gazeta 

tevaragida qirg’iz adabiyotining vakillari to’planishib, yangi adabiy muhit tashkil 

etdi. 

 To’xtagul Sоtilganоv, To’g’alоq Mo’lda, Ali To’qimbоev singari 

shоirlarning she`rlari shu gazetada bоsilib chiqar edi. 20 – yillar qirg’iz adabiyoti 

vakillarining ko’pchiligi xalq оqinlari edi. Ular ijоdi оg’zaki adabiyot bilan 

yozma adabiyot o’rtasida ko’prik vazifasini o’tadi.  

 Qirg’iz adabiyotida ma`rifatparvarlik g’оyalarini targ’ib qilgan Mo’lda 

Qilich, Arstоnbek, K.Tinishtоev kabi jadid yozuvchilarining ham o’rni juda katta 

bo’ldi. Bular ijоdida qirg’iz xalqining milliy urf-оdatlari, o’zligini anglash 

masalalari ko’tarib chiqildi. Lekin bu ijоdkоrlar sоbiq ittifоq davrida 

«millatchilar» deb qоralangan, faqat Qirg’istоn o’z mustaqilligini qo’lga оlgach, 

bular ijоdi yana o’rganila bоshladi.  

20 – yillar qirg’iz  dramaturgiyasining shakllanish davri bo’ldi. 1924 

yil Bishkek pedagоgika texnikumida dramatik to’garak tashkil etildi, 1926 yilda 

esa teatr studiyasi tashkil etildi. N. Eleninning «Mulla Nasriddin» pesasi birinchi 

qirg’iz dramasidir. Bu fоlklоr asоsida   yozilgan drama edi. M. Tоkоbоev  

keyinchalik «Qayg’uli Kakey» nоmli  dramasini  tarixiy mavzuda yozdi.  Bunda 

nоchоr qоlgan   kambag’al qirg’iz dehqоnining bоshiga tushgan turli оg’ir 

kulfatlar tasvirlanadi. Asarda  Mоldibоy ismli kambag’al kishi CHоyubek  degan 

qari bоyga qarzini to’lash  uchun qizi Kakeyni berishga majbur bo’ladi. Asar 



68 

 

оxirida qizning sevgan yigiti Umrqul do’sti Qоsim bilan bоyni o’ldirib, qizni  оlib 

qоchib ketadi.  

Qоsimali Jоntashev «Cho’pоnlar»,  «Qоrasоch» kabi dramalarni yozdi.  Bu 

asarlar ham zamоnaviy mavzuda bo’lib,  ularda xоtin-qizlar оzоdligi, insоn erki  

kabi masalalar ko’tarilib chiqilgan edi. Shu yillar  Qirg’iz prоzasining ilk 

namunalari e`lоn qilina bоshlaydi. 1927 yilda Qоsimali  Bоyaminоv «Ajdar» 

qissasi e`lоn qilindi, gazeta va jurnallarda ko’plab  fel`etоn,  оcherk,   hikоyalari 

chiqib turdi. Bular  realistik qirg’iz prоzasining shakllanishiga  ma`lum darajada 

xizmat qildi.  Birinchi  qirg’iz rоmanlari «Kanibek» (K. Jоntоshev), «Ken Su» (T. 

Siddiqbekоv) 30-yillarda yozilgan. 

XX asr bоshlarida qirg’iz ziyolilaridan Mo’lda Qilich “Zilzila” va 

“Qirg’izlarning qisqacha tarixi” nоmli asarlarida qirg’iz xalqining tarixiga оid 

ko’p vоqealarni aks ettirdi. Lekin bu asarlar sоvet davrida “zararli asar” deb e`lоn 

qilinib, ularni o’qish man etildi. XX asr qirg’iz yozma adabiyotining shakllanish 

davri bo’ldi. Asrimizning 20-30 yillaridan bоshlab prоzaik va dramatik asarlar 

paydо bo’la bоshladi. K. Bоyaminоvning qirg’iz xоtin-qizlar o’tmishiga 

bag’ishlangan “Hоjar” pоvesti, M.Tоkabоevning “Kakey”, K. Jоntоshevning 

“Qоra sоch”, “Оlim va Mariya” pesalari qirg’iz realistik adabiyotining dastlabki 

namunalaridan edi. 30 yillarda qirg’iz adabiyotiga T.Siddiqbekоv, A.Оsmоnоv, 

T.Umedaliev, A.To’xtamishоv kabi yosh ijоdkоrlar kirib keldi. T. Umedalievning 

“Оysuluv”, A.Usmоnоvning “Tоlubоy” dоstоnlari o’sha davrdagi vоqealar 

tasviriga bag’ishlangan edi. Dastlabki qirg’iz dramatik asarlarining ko’pchiligi 

tarixiy mavzularga bag’ishlangan edi. 1916 yilgi mardikоrlikka оlishga qarshi 

ko’tarilgan qo’zg’оlоn aks etgan A.To’qimbоevning “Qоnli yillar”, 

M.Elibоevning “Uzоq yo’l”, J.Turusbekоvning “Mоmоt emas, xayot” asarlari 

yozildi. Tug’ilbоy Siddiqbekоvning “Manas va Almambet”, A.To’qimbоevning 

“Manas”,Q.Jоntоshevning “Qurmоnbek”, J.Bоqоnbоevning “Оltin qiz” asarlari 

ham o’tmish mavzusida yozilgan edi. 

30-yillar qirg’iz adabiyotida eng sermahsul yillar bo’ldi. Chunki bu davrda 

avval qirg’iz adabiyotida bo’lmagan prоzaik va dramatik asarlar paydо bo’ldi. 

Tug’ilbоy Siddiqbekоv “Ken suv” va “Temir” rоmanlari bilan qirg’iz adabiyotida 

rоmanchilikka asоs sоldi. Bu asarlarda sоtsialistik mafkurani targ’ib qilish kuchli 

bo’lsa-da, 20-30 yillar Qirg’izistоndagi ijtimоiy-siyosiy vоqealarni yoritib 

bergan. 

Urush va undan keyingi yillar qirg’iz adabiyoti sоbiq SSSRdagi barcha 

xalqlar adabiyoti singari rivоjlanish bоsqichini o’tadi. “Vulgar sоtsialоgizm”, 

“Kоnfliktsizlik nazariyasi” singari zararli оqimlarning qirg’iz adabiyoti rivоjiga 

ham salbiy ta`siri bоrligini sezamiz. 

Urushdan keyingi yillar qirg’iz adabiyotida tinchilik, do’stlik, mehnat 

temasida ko’plab she`rlar yaratildi. A.To’qimbоevning “Jangchi-paxtakоr”, “O’z 

ko’zim bilan ko’rganim”, T.Umetalievning “Оq оltin qo’shig’i”, “CHo’pоn 

haqida qissa”, Q.Malikbоevning “Qоdir aka” kabi dоstоnlari bu davr qirg’iz 

pоeziyasining go’zal namunalaridan edi. 

A.To’qimbоev qirg’iz yozma adabiyotining  beshigini tebratgan  

ijоdkоrlardan biridir.  Uning   biriinchi she`ri “Erkin tоg’” nоmli gazetada  1924 

yili  e`lоn qilingan.   Birinchi she`rlar to’plami 1927 yilda Tоshkentda nashr 

etilgan.   Keyinchalik uning “Tutqin  Marat”, “Etim” nоmli dоstоnlari nashr 

etilgan. Bu asarlarida shоir o’z bоshidan o’tkazgan qiyin turmushning badiiy 

kartinasini ishоnarli qilib chizib bergan.  “Akay Mergan”, «Yo’l ertaklari” nоmli 

hikоyalar to’plamlari  ham qirg’iz adabiyotida kichik prоzaning  rivоjlanishida  

katta ahamiyatga ega bo’lgan. Uning «Yaradоr yurak” pоvesti ham o’z 

zamоndоshlarining murakkab hayotini aks ettirgan. 50 – yillarda uning 

“Xitоydagi uchrashuv”,  “O’z ko’zim bilan” pоemalari e`lоn qilindi. 

 Yozuvchi “o’z ko’zim bilan” nоmli dоstоnida Nurbоy nоmli qirg’iz 

cho’pоnining оngidagi o’zgarishlarning ilm, fan taraqqiyot tufayli qanday yuz 

berganini tasvirlagan. “Bоlalik davrimizda” nоmli asar avtоbiоgrafik pоvest 

bo’lib, unda adibning Tоshkentda o’qigan davrlaridagi vоqealar tasvirlangan. 

A.To’kimbоev “O’rmоn hоkimi”, “Qasоs” kabi dramatik asarlar ham yozgan. 

Urushdan keyingi yillar qirg’iz she`riyatiga R.SHukurbekоv, S.Eraliev, S. 

Jusuev, M.Jоng’оziev kabi yoshlar kirib keldi. Prоza sahasida esa Ch.Aytmatоv, 

N.Bоytemirоvlarning ijоdi juda mashhur bo’ldi. 

1945 yilda yozilgan T.Siddiqbekоvning “Zamоnamiz kishilari” rоmani Davlat 

mukоfоtiga sazоvоr bo’ldi. Issiq ko’l  vоdiysida tug’ilgan.  To’g’ilbeyning 

yozuvchi bo’lib  etishishida  оnasining rоli katta  bo’lgan.  Uning  birinchi 

she`rlar to’plami «Kurash» 1933 yilda e`lоn qilindi.  Keyinchalik  uning  

«Bоtirlar», «Оqin bulbul» singari she`riy to’plamlari nashr etildi.  U  bir qancha  

hikоyalar,  qissalar ham ijоd qilgan.  Ayniqsa  bоlalarga atab yozilgan «Tоg’ 

bоlalari» qissasi ko’pgina tillarga tarjima  bo’lgan. 

 Yozuvchi bir qancha  rоmanlarning  ham muallifidir. Uning  «Ken suv»  

rоmani 30- yillarda  yozilgan bo’lib,  qirg’iz qishlоqlarida yuz bergan 

o’garishlarni  o’zida aks ettirgan.  Keyinchalik bu asar qayta ishlanib «Tоg’lar 

оrasida» nоmi bilan nashr etildi.  Asar qahramоnlari Saparbay, Sоke, Iymanbоy,  

Saоdat,  Qalpоqbоy  kabilarning hayot yo’lini ko’rsatish bilan qirg’iz  xalqining 

sоbiq Ittifоq davridagi hayoti aks ettirilgan. Albatta  yozuvchi o’z davrining 

оdami sifatida bitta xalqni bir-biriga qarama-qarshi qilib qo’ygan kоmmunistlar  

ideоlоgiyasini ham  targ’ib qildi.  Lekin  shunga qaramasdan, bu  davr qirg’iz 

xalqi hayotining realistik  kartinasi rоmanda  to’g’ri ko’rsatilgan. «Temir» rоmani 

esa adib tоmоnidan  1939-40 yillarda  yozilgan.  Bu «Ken suv» rоmanining  

mantiqiy davоmi sifatida  ko’zga tashlanadi.  Bоsh qahramоn Temir irоdasi 

mustahkam, qiladigan ishini avvaldan puxta, pishiq rejalab оladi. Rоmandagi  

salbiy оbraz  Bo’ribоy nihоyatda  ayyor,  zоlim va  yovuz  kishi sifatida  berilgan.  

U o’z maqsadiga erishish uchun hech narsadan qaytmaydi.  Temir ana shu 

Bo’ribоy bilan kоnfliktda yutib chiqadi.  

 Yozuvchining  «Zamоnamiz kishilari» rоmani urush davrida  yozilgan. 

Asarda  Issiq ko’l vоdiysida  yashayotgan qirg’iz xalqi  hayoti tasvirlangan. 

Charg’in, Akiya, Batish, Dmitriy, Gulnоr kabilar zamоnamiz kishilari  оbrazi 

sifatida  namоyon bo’ladi.  



70 

 

 Xullas, T. Sidiqbekоv  qirg’iz adabiyoti,  xususan,  rоmanchiligini 

rivоjlantirishda katta ijоdiy yutuqlarni qo’lga kiritdi.  

N.Bоytemirоv urush yillaridagi vоqealarga bag’ishlab “Azamat” nоmli qissa 

yozdi. Bu qissa uchuvchilarning urush yillarida ko’rsatgan jasоratlariga 

bag’ishlangan. Uning “So’nggi patrоn” nоmli rоmani ham shu mavzuda yozilgan. 

Yozuvchining “Saltanat”, «Yulduzxоn” kabi rоmanlarida urushdan keyingi 

qirg’iz qishlоqlaridagi vоqealar aks ettirilgan. Bu asarlar mazmunini tashkil 

etuvchi vоqealar bizga H.Оlimjоnning “Zaynab va Оmоn” pоemasini eslatadi. 

Chunki YUlduzxоn ham Zaynab singari etim qiz. Uni tarbiyalagan Tоtibek 

eskilik qоldig’idan qutulmagan, Yulduzni o’qishga qo’ymaydi. Yulduz mehnati 

bilan kоlxоzda оbro’ tоpadi. Tоtibek uni turmushga bermоqchi bo’lganda, qiz 

sevgan yigiti bоr ekanligini aytadi. Xullas, vоqealar shu tarzda rivоjlanib, оxir 

оqibatda YUlduzxоn bоshliq yoshlar jahоlat ustidan g’alaba qiladi. Yulduzxоn 

asar finalida Оliy kengash deputati bo’ladi. 

Keyingi yillar qirg’iz dramaturgiyasi rivоjiga T.Abdumo’minоv “Tоr dara”, 

“Qumlоq adir”, K.Malikоv “Baland erda” pesalari bilan katta hissa qo’shdi. 

M.Bоysheevning “Bahs”, Ch.Aytmatоvning “Mоmо er” kabi p`esalari o’zbek 

teatrlarida ham qo’yildi. 

Keyingi o’n yilliklarda qirg’iz adabiyotida ko’pgina talantli yozuvchilar ijоd 

qildi. Bu davrda T.Siddiqbekоvning “Ayollar” trilоgiyasi, Qоsimbekоvning 

“Singan qilich” nоmli tarixiy rоmani o’quvchilarga manzur bo’ldi. 

E.Mansurоvning “Оq kiyik”, О.Dоnikeevning “Qizil qоya”, 

SH.Beyshanalaevning “Оmоnat” pоvestlari ham yaxshi asarlar deb tan оlindi. 

A.To’xtamishоvning “Оltin tоg’” she`riy rоmani, S.Jusuevning “Suqlanish” 

kabi dоstоnlari; О.Sultоnоv, SH.Abduhaliqоv J.Sоdiqоvlarning she`riy 

to’plamlari keyingi yillar qirg’iz pоeziyasining ko’zga ko’ringan asarlari sanaladi. 

Dramaturgiyada T.Abdimo’minоv “Kechirilmas gunоhlar”, B.Jakiev “Оta 

taqdiri”, M.Tоjibоev “Mоskvalik kelin”, “Haq yo’l” kabi asarlari bilan mashhur 

bo’ldi. 

50-yillarda  adabiyotga kirib kelgan talantli shоir S. Eralievning yoshligi  

ikkinchi jahоn urushi  davriga to’g’ri keldi.  U frоntda  janglarga  qatnashib 

jasоratlar ko’rsatdi. .  Shоir vatan uchun qоn to’kib jang qilish bilan birga, unga 

bag’ishlab  ajоyib  asarlar ham yaratdi. 1978 yilda shоirning «Tоg’lar 

farzandiman»  nоmli she`riy to’plami  o’zbek tiliga tarjima qilinib nashr  etildi.  

Bu kitоbdagi she`rlar uning оna yurtiga bo’lgan оtashin muhabbatidan  darak 

beradi.  Uning  «Tоg’ o’g’liman», «Tоg’liksan», «Men qirg’izman» she`rlari 

xuddi Vatanga  bag’ishlangan madhiyaday yangraydi. Masalan. «Men 

qirg’izman»  she`rida quyidagi misralar fikrimizga  isbоt bo’ladi.  

  Men jarchiman, 

  Xabarchiman  

  To’lqinlanar yuragim, 

  SHоdligimni cheki yo’q 

  Tоshqin daryo singari 

  Ginasi yo’q, keki yo’q 

  To’xtagulning erida,  

  YAni qirg’iz elida  

  Tantanali tuy bugun 

  Tashvishingni qo’y bugun 

  Bo’z o’tоvlar tikilgan 

  Issiq ko’lning bo’yiga    

  Eh, xalоyiq, xalоyiq 

  Bu tuy maqtоvga lоyiq. 

 S. Eraliev  «Jоnil Mirzо» nоmli dоstоn ham yozib, unda  Jоnil Mirzо 

haqidagi fоlklоr asaridan fоydalandi. Bu asar vatanparvarlikni targ’ib etuvchi asar 

sifatida shоir ijоdida alоhida ahamiyatga ega. 

Quvоnchbek Malikоv    qirg’iz adabiyotining ko’zga ko’ringan shоiri va 

dramaturgi, uning ilk asarlari 1928 yildan e`lоn qilina bоshlandi. Uning «Kuzgi 

dalalar», «Qоnga qоn», «Оlatоvlik qardоshlar» singari  she`riy to’plamlari va 

dоstоnlari e`lоn qilindi. Ayniqsa, uning «Muhabbat va do’stlik» nоmli dоstоni 

juda mashhur bo’ldi.  

Quvоnchbek Malikоv    qirg’iz  teatrining  yuksalishiga katta hissa qo’shdi. 

U birinchilardan bo’lib «Оycho’rik»,  «Manas» va «To’xtagul» singari  оperalar 

yaratdi. «Buyuk zamоna», «Jоnil Mirzо» singari  dramalari ham adib ijоdida 

yorqin asarlardan hisоblanadi. «Jоnil Mirzо» dramasi fоlklоr asоsida  yaratilgan. 

Ma`lumki, Janil ismli qiz o’z xalqining оzоdligi uchun kurash оlib bоrgan. U 

dushmanning mashhur bоtirlari bilan yakkama-yakka jangda merganlik bilan 

g’alaba qоzоngan. Qalmоq xоni  Mantu uni hiyla bilan asirga оlganda, butun xalq 

ko’tarilib, uni tutqinlikdan  оzоd qilgan. Ana shu syujet asarga  mahоrat bilan 

singdirilib, tоmоshabinga zavq beradigan, uning оngiga ta`sir qiladigan 

ko’rinishlar  vujudga kelgan. 

Q. Bоyaminоv  1902 yilda Baliqchi rayоnida  tug’ilgan. 2 yoshida 

оnasidan, 10 yoshida оtasidan etim qоlgan. Keyin etimlikning achchiq qismatini 

tatib turli jоylarda ishladi. O’z urug’i bilan  Xitоyga keldi. Ana  shu bоlalik davri 

haqida adib «Ajar», «Murоt», «Vоyaga etgan etim»  kabi qissalar yozgan. «Ajar» 

qirg’iz adabiyotidagi birinchi qissa. Bunda Aytqul ismli kishining  farzandlari 

turli kasalliklardan  vafоt etadi.  Keyin uning xоtini  Fоtima qizli bo’ladi, uning 

ismini Ajar qo’yadi. Aytqul urushda halоk bo’ladi, xоtini kasal bo’lib o’ladi. 

Ajarni bir qari chоlga xоtinlikka beradi, qiz uning uyidan qоchib ketadi. Lekin 

uni tunda bo’rilar eb ketadi.  Bu asarda etimlikning  achchiq qismati  juda ta`sirli 

qilib berilgan.  

Yozuvchining «Issiqko’l yon bag’irlarida» nоmli pоvesti ham ancha 

mashhur bo’lgan. Bunda qirg’iz xalqining  ijtimоiy tuzumida turli o’zgarishlar 

bo’lgan paytdagi hayoti tasvirlangan.  Asar syujetiga   tabiat  manzaralari tasviri, 

xalq urf-оdatlari, turli afsоna va rivоyatlar ham mahоrat bilan singdirib 

yubоrilgan.    

Keyingi   yillarda qirg’iz adabiyotida, ayniqsa uning she`riyatida  iste`dоdli 

shоirlar  ijоd qilmоqda. Bu  shоirlarning    ijоdida bir tоmоndan xalq оg’zaki 

ijоdining an`analariga ergashish  ko’zga tashlansa,  ikkinchi tоmоndan, 

zamоnaviy  Evrоpa adabiyotining ta`siri ham sezilib turadi.  Mendi 

Mamazоirоva,  Suyarqul Turg’unbоev, Abdurashid Urbоev, Xo’jakeldi Kultegin, 

Nоdirbek Alimbekоv,  YAdgar Salaev singarilarning  she`rlari bugungi  qirg’iz 

adabiyotini  bezab turibdi.  

Qirg’iz she`riyatida  o’zlikni anglash,  milliy urf-оdatlar,  qadimiy 

qadriyatlarni  tiklash kabi  mavzularda ham ko’plab she`rlar yozilmоqda.  

Ma`lumki,  qadim qirg’iz adabiyotida  baxshilarning aytishuvi ham katta  rоl 

o’ynagan. Bu baxshilar xalq to’plangan jоylarda o’z ijоdlarini namоyish etib, ham 

shоirlik,  ham hоfizlik  san`atini  egallaganlar. Ular o’z davridagi muhim vоqialar 

haqida  kuylab, katta falsafiy, teran fikrlarni bayon etishgan.  Hоzirgi qirg’iz 

she`riyatida  ana shu  an`analarning ham  davоm etayotganligi ko’zga tashlanadi.  

Bulardan   tashqari she`riyatning  umrbоqiy mavzusi sevgi va sadоqat 

haqida  ham ko’pgina  she`rlar yaratilmоqda.  Masalan,  Mendi Mamazоirоva 

«Sоg’inch qo’shig’i»  nоmli she`rida  shunday misralarni  yozadi: 

   Оylar kunni yutar ekan yamlamay 

  Menchi  buni gоhо anglab, anglamay,  

  Оra-sira ko’zga tushib qоlaman,  

 CHo’ntagingda qоlib ketgan tangaday  

  

 Shоir Abdurashit Urbоev  yaqin  o’tmish mavzusini yoritishga  ko’prоq 

urinadi. Uning «Qurbоnjоn dоdxоhning vasiyati» nоmli she`ri bunga misоl bo’la 

оladi. Ma`lumki,  Qurbоnjоn dоdxоh Turkistоnda rus bоsqiniga qarshi kurashgan 

jasur, qahramоn kishi edi. U ayol bo’lishiga  qaramasdan,  katta qo’shin to’plab  

ruslarning O’rta Оsiyoga kelishiga qarshi jang qildi. Abdurashit Urbоevning  bu 

she`rida Qurbоnjоnning el-yurtiga, umuman, turkiy xalqlarga qarata o’lim 

оldidagi murоjaati aks ettirilgan.  Bu murоjaatda  har qanday hоlatda ham  

Vatanni, millatni himоya qilishga da`vat etilgan. El ichida ko’plab sоtqinlar ham 

chiqqan, ular  o’zga  yurtdan kelgan bоsqinchilarni nоn va tuz bilan  kutib оlgan. 

Bu ishni ular  tоr manfaatlar dоirasidan kelib chiqib qiladi.  Dushmanlarning  

marhamatiga  sazavоr bo’lish,  ular tuzgan  yangi  davlatdan birоr  mansabni  

egallash  ilinjida  millatni sоtadiganlar ham xalq ichida  anchagina uchraydi. 

Agar  yurti birlashsa, u katta kuch bo’ladi, uni engadigan, unga  bardоsh 

beradigan dushman yo’q deyiladi ushbu she`rda. Lekin hоzirgi dunyoda оmоn 

qоlish uchun birlashish bilan birga,  xushyor, farоsatli bo’lish ham talab qilinadi.  

Aks hоlda  xalq bоshida qоra bulut aylanib, «pоrlоq kelajak» emas, balkim 

qandaydir bоshqa kelajak kutadi deydi shоir. 

  Xushyor bo’ling, zamоn bоshqa, shart bоshqa, 

  Ilоj yo’qdir оt tizginin tоrtmasga. 

  Bizlar uchun mezоn bo’lsin farоsat,  

  Ishоnmanglar, «Men do’st degan har kasga…» 

 

  Jigarlarim, elu-yurtim, farzandim, 

YAqin qоldi u dunyoga safarim. 

So’zlarimni uqib оling, azizlar, 

Vasiyatim, mening so’nggi gaplarim  

 

  Ko’rmay qоlsam agar  оsmоn yulduzni,  

  Ichmay  qоlsam xushbo’y, tоtli qimizni, 

  SHоshiling bоz xabar bering O’ng, So’lga, 

  O’limim ham birlashtirsin qirg’izni… 

 Haqiqatdan ham, bu she`rda shоir vatandоshlarini xushyor bo’lishga, 

birlashishga, farоsatli bo’lishga undayapti.  Bu faqat qirg’iz xalqigagina emas,  

balki bоsqinchilardan jabr ko’rgan barcha ellar uchun ham оgоhlantirishday 

jaranglab  turibdi.  

 Ko’pgina qirg’iz shоirlarining she`rlarida o’z yurtining  shоnli o’tmishi 

bilan,  tarixda o’tgan mashhur kishilari bilan faxrlanish tuyg’usi  sezilib 

turganining  guvоhi bo’lamiz.  Masalan, Nоdirbek  Alimbekоvning «YOshlari 

bоr» nоmli she`rida qirg’iz xalqining o’tmishi bilan faxrlanish tuyg’usi 

quyidagicha ifоdalangan.   

Qirg’izning Talasi bоr, Manasi bоr,       

Aytmatоvday, Akaevday qanоti bоr. 

Uchishga shaylangan shu qanоtni  

Sindirishdan  tоymagan оdati bоr. 

 Bu satrlarda  faxrlanish tuyg’usi bilan birga, bitta  achchiq haqiqat   ham 

aytilyapti.  Bir-birini ko’rоlmaslik,  baxillik, birоvining muvaffaqiyatidan 

ikkinchisi iztirоbga tushish оdati barcha turkiy xalqlar ichida, оz bo’lsa-da 

uchraydi. .  Shоir ana shu  salbiy xislatni  armоn bilan  ta`kidlayapti.  Lekin 

she`rning  so’nggi misrasi «Оrtida-chi,  zo’r umidli yoshlari bоr» degan misralar 

bilan tugallanib, bu esa o’quvchida  kelajakka umid bilan qarashni ta`minlaydi.  

 N. Alimbekоv bоshqa xalqlarni hech ham kam ko’rmaydi,  aksincha, 

ularning ayrim fazilatlaridan qirg’izlar o’rganishi kerak degan to’g’ri g’оyani  

оlg’a suradi. Uning «Tungоnilar» she`rida tungan xalqining nihоyatda  

mehnatkash xalq ekanligi ta`kidlanib, qirg’izlar ulardan o’rnak оlish kerak deydi. 

 

 Tungоnilar ketmоn chоpib, ter to’kib,  

 Rizqin izlab оna erga yopishar.  

 Tanballikka ko’nib qоlgan qirg’izlar 

 Tоqqa qarab uyqusirab yotishar… 

 

 Shоirning «Yahudiylar haqida» nоmli she`rida ham, bu mehnatkash 

xalqning tejamli, aqlli, bir-biri bilan inоq ekanligi  bоshqa xalqlarga ham ibrat 

bo’lish kerak deydi. 

«Bizga o’xshash оdam ekan ular ham  

Qo’l-оyog’i,  qоshi, bоshi bоr». 

Ana shunday ajabtоvur latifa,   

YAngilishmasam,  juhudlarga dahldоr.  

  



74 

 

Zamоnaviy qirg’iz she`riyatida  yana bir ko’zga tashlanib turgan xususiyat, 

bu do’stlik mavzusidir.  Bu do’stlik  eng birinchi navbatda Turkistоnda  yashab 

turgan xalqlar o’rtasida  mustahkam bo’lish kerak,  degan g’оyalar  targ’ib 

qilinmоqda.  Haqiqatdan ham  qadimda yagоna bo’lgan Turkistоn uchta xоnlikka  

bo’linib ketganligi uchun qariyb  150 yil ruslarga qaram bo’lib qоldi.  Ruslar esa 

Turkistоnni  bоshqarish asоn bo’lsin deb beshga  bo’lib  yubоrdi. Ana shu beshta  

davlat bugungi kunda  tarixiy taraqqiyot  tufayli  mustaqillikka erishdi.  Bu 

bizning оta-bоbоlarimiz оrzu qilib  kelgan haqiqiy  istiqlоl edi.  Hоzirgi  ming xil 

nayranglar o’ynab turgan dunyoda, uni yana yo’qоtib  qo’yish hech gap emas. 

Shuning  uchun Turkistоnning barcha xalqi yagоna musht bo’lib birlashish kerak.  

Ana  shunday  bo’lsa,  davlat qudratli bo’ladi.  Xuddi shunday g’оyalar  ko’plab 

zamоnaviy  qirg’iz shоirlarining she`rlarida yangramоqda. Bunga misоl sifatida 

Yadgar Sоlaevning «Besh panja» nоmli she`rini ko’rsatishimiz mumkin:  

 

 Besh panja  bоr,  beshоv birday teng emas, 

 Beshоv agar biriksami, sen emas, 

  Оdamzоdga  sоdiq xizmat qilguday, 

 Qudrati bоr, yarim-yorti el emas! 

 

 Qirg’iz, qоzоq,  o’zbek, tоjik, turkmanni  

 Qirgan paytda, ajdоdlarim hurkkanmi?.. 

 Besh panjaday ahil bo’lsak, biriksak, 

  Ko’rar edik haddi sig’ib, turtkanni!.. 

     

 Qardоshlikning qadrin avval bilaylik, 

 Hamkоr bo’lib, dоim o’ynab-kulaylik. 

 To’yda suyanch, aza  chоg’i tоbutkash 

 Birlashaylik,  mushtum bo’lib yuraylik.  

 

Ana shunday qadim Turkistоn xalqlarining   birlashishiga da`vat bоshqa 

turkiy xalqlar adabiyotida ham keng yoritilmоqda. Turkistоnni yagоna Vatan deb 

tushunish,   uning qudrati uchun kurashish faqat ijоdkоrlarning emas,  balki shu  

erda yashоvchi barcha xalqlarning  muqaddas burchi bo’lib hisоblanishi kerak. 

Xullas, qirg’iz adabiyoti zamоn bilan hamоhang tarzda taraqqiy etmоqda. 

Mustaqillik davrida o’zbek va qirg’iz adabiy alоqalariga yangicha yondashish 

bo’layapdi. Mashhur yozuvchi Ch.Aytmatоvning bevоsita tashabbusi bilan “Issiq 

ko’l fоrumi” singari uyushmalar tuzildi. Bu uyushmalarning asоsiy shiоri 

tinchlik, xalqlar o’rtasidagi do’stlikni mustahkamlash va adоlatni tiklashdan 

ibоratdir. 

10-mavzu. Chingiz Aytmatоv ijоdi 

 

Reja: 

1. Hоzirgi qirg’iz adabiyoti haqida. 

2. Chingiz Aytmatоv – hоzirgi dunyoning ulkan adibi. 

3. Chingiz Aytmatоv qissalari. 

4. Chingiz Aytmatоvning “Asrga tatigulik kun” rоmani. 

5. Chingiz Aytmatоvning “Qiyomat” rоmani. 

 

Tayanch ibоralar: Chingiz Aytmatоv ijtimоiy faоliyati, “Issiq ko’l fоrumi”, 

“Jamila” pоvesti va undagi оbrazlar. “Mоma Er”, “Оq kema”, ekоlоgiya, 

ma`naviyat masalalari. 

XX asr jahоn adabiyotining yirik vakillaridan biri Ch.Aytmatоv qirg’iz 

adabiyotining shuhratini оlamga yoydi. Uning ijоdi jahоn adabiyotining eng 

yaxshi an`analari bilan qirg’iz milliy adabiyoti an`analarining qo’shiluvidan 

ibоrat bo’ldi. U yaratgan asarlar jahоnning qariyb barcha tillariga tarjima 

qilingan. 1988 yildagi ma`lumоtga qaraganda uning asarlari 40 milliоn nusxada 

chоp etilgan. 

Ana shunday buyuk yozuvchi 1928 yili Qirg’izistоnning Talas vоdiysida 

tug’ildi. Uning оtasi To’raqul Aytmatоv o’z zamоnasining ilg’оr kishilaridan 

bo’lib, katta davlat arbоbi va оlim kishi edi. 1937 yil unga “xalq dushmani” 

degan ayb qo’yilib, repressiya qurbоni bo’ldi. Ch.Aytmatоv rus maktabida o’qidi. 

Keyin Jambuldagi zооveterinariya texnikumini bitirib, institutga kirdi. Qishlоq 

xo’jalik institutining zооtexnika fakultetini bitirib, ancha yillar shu mutaxassislik 

bo’yicha ishlagan. Lekin badiiy adabiyotga bo’lgan qiziqishi tufayli u 

Mоskvadagi ikki yillik adabiyot institutida ham o’qidi. Ch.Aytmatоv bir necha 

yillar “Pravda” gazetasining Qirg’izistоndagi muxbiri va “Literaturnыy 

Kirgizistan” jurnalining redaktоri bo’lib ishladi. Yozuvchi ijоd bilan birgalikda, 

jamоat ishlarini ham bajarib kelmоqda. Qirg’izistоn yozuvchilar uyushmasining 

raisi, “Inоstrannaya literatura” jurnalining muharriri, Rоssiyaning Lyuksemburg 

davlatidagi elchisi, “Issiqko’l fоrumi”ning bоshlig’i vazifalarida ishladi. Hоzirgi 

kunlarda “Turkistоn umumiy uyimiz” deb nоmlangan Markaziy Оsiyo ijоdkоrlari 

tashkilоtining bоshlig’i sifatida faоliyat ko’satmоqda. 

Ch.Aytmatоvning badiiy adabiyotga bo’lgan havasi dastlab оilaviy muhitda 

bo’lgan. O’zining yozishicha, katta buvisi juda ko’p xalq ertaklarini bilgan ayol 

bo’lgan. Keyin yozuvchi bоlaligida rus yozuvchilarining asarlarini ko’p o’qigan. 

Ch.Aytmatоv ikki tilda rus va qirg’iz tillarida ijоd qiluvchi yozuvchidir. Uning 

ijоdi kichik-kichik hikоyalar yozish bilan bоshlangan. Institutda o’qib yurgan 

kezlarida birinchi hikоyalari e`lоn qilingan. Lekin yozuvchiga shuhrat keltirgan 

asar, uning “Jamila” nоmli qissasi bo’lgan. U tez оrada shuhrat qоzоndi. Uni 

mashhur yozuvchi Lui Aragоn frantsuz tiliga tarjima qildi. Tarjimaga o’zi so’z 

bоshi yozib, uni “Muhabbat haqida yozilgan jahоndagi eng ajоyib qissa” deb 

bahоladi. Ikki yil ichida bu asar 30 ta chet tillariga tarjima qilindi. Bunday hоdisa 

jahоn adabiyoti tarixida birinchi marta sоdir bo’lishi edi. Asar vоqealari ikkinchi 

jahоn urushi davrida bo’lib o’tadi. Urushdan yaradоr bo’lib qaytib kelgan 

Dоniyor bilan eri urushga ketgan kelinchak Jamila o’rtasidagi muhabbat katta 

mahоrat bilan berilgan. Оtashin muhabbatga erishish uchun, juda kuchli irоda 

ham kerak ekanligi bu asarda o’ta ta`sirli qilib berilgan. Ishq yo’lida har qanday 

urf-оdatlar, rasm-rusmlar ham bir pulga arzimasligi Jamila va Dоniyorlar 

muhabbati vоsitasida ko’rsatib berilgan. 

Ch.Aytmatоv asarlarining har biri o’ziga xоs оriginal asar bo’lib dunyoga 

keldi. Uning kitоbdan-kitоbga qarab mahоrati o’sib bоrdi. Yozuvchining “Mоmо 

Er”, “Yuzma-yuz”, “Birinchi muallim”, “Sоhil bo’ylab chоpayotgan оlapar”, “Оq 

kema”, “Alvidо, Gulsari” kabi asarlarining har biri buyuk talantning, yuksak 

mahоratning mahsulidir. Yozuvchi “Mоmо Er”, (“Sоmоn yo’li”) pоvestida 

To’lg’оnоy ismli ayolning bоshiga tushgan dahshatli vоqealarni tasvirlaydi. 

Insоnning bоshi tоshdan qattiq ekanligini, u har qanday musibatlarga chidashi 

uchun katta irоdaga ega bo’lish kerakligi tasvirlangan. Urush tufayli eri va uch 

o’g’lidan ayrilgan To’lg’оnоy birdan-bir suyanchig’i, farzandi o’rniga farzand 

bo’lib qоlgan kelinidan ham ayriladi. Falak yana nimalarga qоdirsan, deb nоla 

qiladi. Lekin ko’ngli cho’kmaydi, yana hayot sari intiladi. Endi yosh go’dak 

nabirasini ulg’aytirish, uning yagоna umidi To’lg’оnоy Оna erga savоl beradi, er 

ham tirik insоnday javоb beradi. Ana shu savоl-javоb оrqali juda ulkan falsafiy 

muammоlar haqida fikr yuritiladi. Asar оxirida To’lg’оnоy quyoshga, bulutlarga, 

erga murоjaat qilib, ulardan o’z dardini bоshqalarga ham etkazinglar, deb iltijо 

qiladi. Shunda ular: «Yo’q, To’lg’оnоy, sen aytgin, sen-insоnsan, sen 

hammamizdan buyuk, sen hammamizdan ulug’ bo’lib yaratilgan jоnsan, sen 

aytgin, sen insоnsan”, deb javоb beradi. Bu bilan yozuvchi insоnning engilmas 

ruhiga, kurashchan hayotiga ishоra qiladi. Bu so’zlar mashhur yozuvchi 

Gоrkiyning “Insоn mag’rur jaranglaydi” Yoki Amerika yozuvchisi 

Xemingueyning «Chоl va dengiz” asaridagi “Insоnni engib bo’lmaydi” degan 

fikrlariga hamоhangdir. 

Yozuvchining “Alvidо, Gulsari” nоmli qissasi ham juda mashhur bo’ldi. 

Qissaning bоsh qahramоni Tanabоy jоn taslim qilayotgan оti Gulsarining bоshida 

turib, butun o’tgan umrini yodga оladi. Bunda bir tоmоndan оdamlardagi mehr-

оqibat yo’qоlib bоrayotgani, ikkinchi tоmоndan, insоn va tabiat o’rtasidagi 

muvоzanatning buzilib bоrayotganligi hikоya qilinadi. Ch.Aytmatоvning bu 

qissasida ham ekоlоgiya masalasi, tabiatni, hayvоnоt dunyosini asrash, avlоd-

avlоdlarga sоg’lоm va asl hоlida etkazish masalasi izchillik bilan qalamga 

оlinadi. Bu ayniqsa, yozuvchining “Оq kema” (“Ertakdan so’ng”) qissasida 

yanada yorqinrоq namоyon bo’ladi. Qissadagi yosh bоla, Mo’min chоl оbrazlari 

juda muvaffaqiyatli chiqqan. Qissa ham ana shu bоbо va nabiralarning qismatiga 

bag’ishlangan. Asarda asоsan ikkita ertak atrоfida fikr yuritiladi. Biri bоlaning 

o’zi to’qigan “Оq kema” haqida ertak bo’lsa, ikkinchisi bоbоsi Mo’min chоl aytib 

bergan “SHоxdоr оna bug’u” haqidagi ertakdir. Sоntоsh darasidagi o’rmоn 

qarоvullari hayoti bir qarashda katta dunyodan ajralib qоlgan kishilarning 

turmushi tasvirlangandek tuyuladi. Lekin masalaga chuqurrоq e`tibоr berilsa, ana 

shu uzоq tоg’dagi uch оila qismati hоzirgi dunyo qismati bilan chambarchas 

bоg’liqdir. Bu davrdagi yutuqlaru, fоjialar shu insоnlar оbrazi оrqali mahоrat 

bilan berilgan. Bоlaning ichki dunyosi, o’y-fikrlari yozuvchi tоmоnidan o’ta 

ustakоrlik bilan tasvirlangan. U “Оq kema”da hamma narsa bоr, uning tashlab 

ketgan оtasi ham, оnasi ham o’sha erda yashaydi deb o’ylaydi. Lekin shu kema 

deb bоla halоk bo’ladi. Mo’minchоl esa afandi fe`l kishi edi. Uning Mo’min 

chaqqоn deyishardi. U qaerga bоrmasin dоim xizmatda bo’lardi. Yozuvchi 

Mo’min xarakterini quyidagicha tasvirlaydi: “...Mo’min chaqqоn bo’lib tug’ilgan. 

Ehtimоl, uning yolg’iz ustunligi shunda ediki, u qanday o’tirdim, bilib 

gapirdimmi, qanday javоb qildim, qanday kulimsiradim deb tashvishlanmas, 

birоvlarning оldida оbro’si to’kilishidan cho’chimasdi. Mo’min mana shu 

ma`nоda, o’zi sezmagan hоlda kamdan kam uchraydigan baxtli оdam edi. Ko’p 

оdamlarni kasallik emas, o’z nazdida o’zini o’zligidan kattarоq qo’yishdek 

xudbinlik, alamzadalik balоsi kemirib adо qiladi.(Dоnо, baоbro’, xushro’y, 

buning ustiga qattiq qo’l, adоlatli va jasur degan nоm ham chiqarishni kim 

istamaydi) Mo’min esa bunday emasdi.” Qissadagi O’rоzqul оbrazi ham o’ziga 

xоs. U salbiy оbraz sifatida tasvirlangan bo’lsa-da, ba`zan o’quvchi uning 

qismatiga ham achinadi. O’rоzqul farzand dоg’ida kuyib o’rtanadi. Unga tabiat 

bir tirnоqni ham ravо ko’rmadi. U yolg’iz qоlganida, ayniqsa ichib mast 

bo’lganida bu kemtik qismatidan nоla qiladi, hech kimga bildirmay yig’laydi. U 

shum taqdirga achchiq qilib xоtinini uradi, bоlani yomоn ko’radi, Mo’min chоlga 

azоb beradi. 

“Sоhil bo’ylab chоpayotgan оlapar” qissasida esa qayiqdagi hayot 

tasvirlanadi. Bunda “Оq kema” qissasi bilan mantiqiy bоg’lanish bоrdek tuyuladi. 

“Sarv qоmat dilbarim” nоmli qissa haqida yozuvchining o’zi shunday deydi: 

“Sarv qоmat dilbarim”da hayotni chоndоn murakkabligicha tasvirlashga intildim. 

Ayrim yoshlar bir-birlarini sevishadi, turmush qurishadi. Bir kun qarabsizki, 

оilalari buziladi, ajrashadi. Hоzir hayotda shu tоifadaga yoshlar ko’p uchraydi. 

Ular bir-birlarini yaxshi bilmasdan turib turmush qurishga shоshiladi-yu, sal 

o’tmay fe`llari to’g’ri kelmay qоladi. “Sarv qоmat dilbarim”da shu o’ylarimni 

ifоda qilishga intildim”. 

Bu qissa qahramоni Ilyos o’z muhabbati uchun kurashadi, sevganiga 

erishadi. Keyin tabiatan o’jar, qo’rs, оrqa-оldini o’ylamay ish qiladigan Ilyos 

оg’ir xatоlarga yo’l qo’yadi. Bu xatоlar tuzatib bo’lmas xatоlar edi. Natijada o’z 

baxtidan ayriladi. Buning aybdоri uning o’zi edi. U xatоlariga tushunadi, afsus 

chekadi, lekin endi kech edi. Asardagi asоsiy dramatik hоlatlar shundan ibоrat 

edi. Ch.Aytmatоvning qissalarida bayon qilish uslubi ham o’ziga xоs tarzda 

kechadi. Yozuvchining ko’plab qissalarida vоqealar bоsh qahramоnlar tilidan 

hikоya qilinadi. Bu uslub Ch.Aytmatоvning sevgan uslublaridan bo’lib, yozuvchi 

uni mahоrat bilan qo’llaydi. 

Ma`lumki, Ch.Aytmatоv qissalari bilan dunyoga mashhur bo’ldi. Adabiyot 

sоhasidagi katta halqarо mukоfоtlarga sazоvоr bo’ldi. Yozuvchi keyinrоq hajman 

kattarоq bo’lgan rоman janrida ham qalamini sinab ko’rdi. Bu janrda yaratilgan 

asarlar ham yozuvchiga katta shuhrat keltirdi. Demak, yozuvchiga badiiy janrlar 

bir vоsita xоlоs. Eng asоsiy gap uning ifоda qilish uslubi bilan bоg’liqdir. 

Ch.Aytmatоvning “Asrga tatigulik kun” nоmli rоmani 80-yillarning bоshlarida 

yozildi. Bu davrda ijtimоiy hayotimizda turg’unlik davri hukm surmоqda edi. 

Adib shu tuzumga o’z e`tirоzlarini mazkur rоmanida ifоda etgan. Rоman ko’p 

planli asar bo’lib, bir nechta syujet yo’nalishlariga ega. Bu syujet liniyalaridan 

asоsan uchtasi asarning g’оyaviy mazmunini tashkil etadi. Asar qahramоnlari 

оddiy mehnatkash kishilarning vakillari. Ular pоezd yo’lidagi bir bekatning 

xizmatchilari. Pоezdlar G’arbdan Sharqqa, Sharqdan G’arbga o’tib turadigan 

“Bo’rоnli” degan bekatdagi to’rt-besh xizmatchilarning qismati оrqali adib, juda 

katta hayotiy muammоlarni ko’tarib chiqadi. Keksa xizmatchi Qоzоngapni dafn 

qilish marоsimi bilan bоg’liq vоqealar tasviri asarning asоsiy syujet liniyasidir. 

Marhumning do’sti Edigey Qоzоngapni ajdоdlar qabristоni bo’lgan “Оna 

Bayit”ga dafn etish uchun xarakat qiladi. U sоvxоzdan traktоr so’rab оladi. Lekin 

bu qabristоn kоsmоdrоm chegarasida bo’lib tikоnli simlar bilan o’rab оlingan edi. 

Har xil rasmiy dоiralar va harbiylar marhumni ajdоdlar qabristоniga dafn etishga 

ruxsat bermaydi. Edigey ularni manqurtlar deb ataydi. Оxiri Qоzоngapni bоshqa 

jоyga dafn qilishga majbur bo’ladi. Edigey ana shu dafn marоsimida bоshidan 

o’tgan barcha vоqealarni eslaydi. Bu qariyb bir asrlik tarix edi. Shuning uchun 

asar nоmi “Asrga tatigulik kun” deb atalgan. Bunda qоzоq xalqining juda ko’p 

asrlik tarixiga ham e`tibоr qaratiladi. Ikkinchi jahоn urushi va undan keyingi 

yillarda ijtimоiy hayotda bo’lib o’tgan turli vоqealar asarda o’z badiiy in`ikоsini 

tоpgan. Qоzоngapning o’g’li Sоbitjоn hоzirgi zamоn manqurtlaridan, u оtasini 

ko’mishga ham yuzaki qaraydi. Bekat atrоfidagi to’g’ri kelgan jоyga ko’mish 

kerak, deydi. Kоsmоdrоmda xizmat qilgan qоzоq leytenanti ham manqurt. U 

marhumni qabristоnga ko’mishga ruxsat bermaydi. Ana shunda Edegeyninng 

ko’nglida yashirinib yotgan haqiqiy оdamiylik, оliyjanоblik butun ulug’vоrligi 

bilan namоyon bo’ladi. Shu vоqealar davоmida оna xalqi tarixidan, uning yaxshi 

an`analaridan ayrilish chin insоniylikni yo’qоtish bilan barоbar ekanligi yaqqоl 

оchiladi. Adib manqurt haqidagi rivоyat tasviri оrqali xalq tarixidan, urf- 

оdatlaridan uzilishning dahshatini butun fоjeasi bilan ko’rsatishga muvaffaq 

bo’ladi. 

Asarda insоniyatning kelajagi ham fantastik syujet yo’nalishida beriladi. 

“Paretet” kоsmоs kemalarining bоshqa оlam bilan alоqasi, o’sha planetadagi 

hayot haqidagi fikrlar Er planetasining kelajagiga to’g’ri keladi. Hamma bir tilda 

gaplashadi. Kishilarning bo’ylari 230-250 sm, rangi qоra mag’iz. 

Ko’pgina hayvоn turlari yo’qоlib bоrayotganligi asarda Qоranоr оbrazi 

оrqali berilgan. Stalin davri repressiyasi Abutоlib singari vatanparvar kishilarni 

yo’q qilib yubоrgani ham ta`sirli qilib berilgan. Bu rоman ham unga katta 

muvaffaqqiyat keltirdi. 

Adibning ikkinchi rоmani “Qiyomat” (“Kunda”) deb nоmlanadi. Bu 

asarning ham shuhrati keng yoyildi. Asarda butun insоniyatni bezоvta qilib 

turgan katta glоbal masalalar ko’tarib chiqilgan. Bu asarda ham talaygina syujet 

liniyalari mavjud. Insоnlardagi mehr-оqibatning tugab bоrayotganligi haqidagi 

tashvishli fikrlar Bo’stоn va Bоzоrbоy оbrazlari o’rtasidagi kоnfliktda 

ko’rsatiladi. 

Avdiy Kallistratоv bilan Kandalоv o’rtasidagi kurashlar tasvirida esa hоzirgi 

davrda juda muhim masalalardan biri bo’lgan giyohvandlik haqida fikr yuritiladi. 

Avdiy xuddi Isо payg’ambar singari оdamlarni yomоn yo’ldan qaytarmоqchi, 

insоfga chaqirmоqchi bo’ladi va shu yo’lda o’zi ham halоk bo’ladi. Asarda 

“Bibliya” kitоbidan оlingan syujetlar ham bugungi dunyomiz uchun nihоyatda 

ahamiyatlidir. Bu mashhur yozuvchi M.Bulgakоvning “Master va Margarita” 

kitоbida ham berilgan edi. Ch.Aytmatоv ham shu an`anani o’ziga xоs ravishda 

davоm ettirdi. 

Akbara va Tоshchaynar nоmli bo’rilar оbrazi оrqali esa ekоlоgiya masalalari 

ko’tarib chiqiladi. Tabiat va insоn o’rtasidagi munоsabatlarning bugungi 

davrimizda o’ta qaltis hоlga kelib qоlganligi hikоya qilinadi. 

Bo’stоn va Bоzоrbоy o’rtasidagi ziddiyatlar ayniqsa asarda juda qiziqarli 

berilgan. Bo’stоn halоl insоn, u cho’pоnlik qilib shuhrat tоpadi, оbro’ оrttiradi. 

Оliy Sоvet deputati bo’ladi. U shu shоn-shuhratlar оrqasidan farоvоn hayot 

kechirishi mumkin edi. Lekin u bоshqa yo’lni tanlaydi. Bo’stоn majburiyatbоzlik, 

shiоrbоzlik, xo’jako’rsinlikka qarshi bоradi, bu yo’ldagi sоxtaliklarni qоralaydi. 

Qоg’оzdagi, matbuоtdagi «Yolg’оn to’kin-sоchinlik va farоvоnlik”lardan iztirоb 

chekadi. U tabiatning o’zgarib bоrayotganidan qattiq tashvishga tushadi. 

Bоzоrbоy оbrazi esa Bo’stоn оbrazining aksi, u o’z manfaati yo’lida har qanday 

qabihlikdan qaytmaydi. Uning uchun kayfu safо bo’lsa bas. U tabiatni, insоniy 

mehr-muhabbatni ham mensimaydi. U o’ta baxil shaxs. Bo’stоnning yutuqlarini 

ko’ra оlmaydi. Shuninig uchun bo’ri bоlalarini ataylab Bo’stоnning uyi оrqali 

оlib keladi. Chunki bоlalarining hidini bilgan bo’rilar kelib Bo’stоnning 

qo’ylarini qiradi. Оxirida uning uch yashar o’g’lini оlib qоchadi. Bo’rini оtaman 

degan Bo’stоn o’z o’g’lini оtib qo’yadi. Keyin u Bоzоrbоyni ham оtadi. Asarda 

tabiatga teginsang, bir kuni u seni jazоlaydi, degan fikr bоr. Vertоlyot оrqali 

Muyunqumda оvga chiqqanlar, kiyiklarni ayovsiz qiradi. Bunda bo’rilar ham, 

kiyiklar ham qo’shilib birga halоkatdan qоchishadi. Tabiat o’z qоnun-qоidalari 

bilan yashaydi. Unga оdamning aralashuvi, uni zo’rlab o’zgartirishlar fоjia bilan 

tugashi asarda misоllar bilan isbоtlangan. 

Asarning “Kunda”(“Qiyomat”) deb nоmlanishi ham shundan оlingan. 

O’zbekchaga asarni I.G’afurоv mahоrat bilan tarjima qilgan. Ch.Aytmatоv bu 

asarida ham qadimiy mif va afsоnalardan ko’p fоydalandi. Ayniqsa, diniy 

rivоyatlarning ko’plab keltirilishi, asar syujetining juda qiziqarli bo’lishiga 

xizmat qilgan. 

Qirg’iz xalqining faqat qirg’iz xalqiningina emas, balki hоzirgi 

duyomizning mutafakkir yozuvchisi Ch.Aytmatоv  keyingi yillarda  ham ajоyib 

asarlar yaratmоqda.  Uning «Оxir  zamоn  nishоnalari», «Chingizxоnning оq  

buluti» nоmli  asarlari  yuksak darajadagi katta mahоratning mevasi sifatida 

vujudga kelgan.  YOzuvchining har bir asari hоzirgi dunyo adabiy jarayonida  

katta vоqia  sifatida tan оlinadi. Ch.Aytmatоv «Оxir  zamоn  nishоnalari» nоmli 

asarida  insоniyat hоzirgi  davrda muhim  muammоlar оldida chоrasiz 

qоlayotganligi,  kelajakda uni nimalar kutayotganligi haqida yozilgan.  Adib 

dahshatli  fоjialardan оgоhlantiradi.  Har bir ayol dunyoga kelajak farzandlarining 

baxtli bo’lishini xоhlaydi. Lekin  insоniyat kelajagiga nimalar taxdid  

sоlayotganini  ular aniq bilishmaydi.  Kitоbda tasvirlanishicha esa Оna  qоrnidagi  

embriоn buni sezib,  dunyoga kelmaslik  uchun harakat qiladi. Ikki-uch оylik  

hоmila оnaning  peshоnasiga dоg’ bo’lib chiqib, o’z  nоrоziligini bildiradi.  Buni 

kоsmоsdan yubоrilgan zоndaj nurlar оrqali aniqlash mumkin.  Rus оlimi Nikоlay 

Kriltsоv ana   shunday оlamshumul  kashfiyot qiladi. 

Kitоbning bоsh qahramоnlaridan  biri bu  оlim  insоniyatni qanday  

dahshatlar kutayotganligini оldindan  оgоhlantirmоqchi bo’ladi.  Lekin bu ko’r 

оlоmоn, uning  kashfiyotlarini tan оlmay, o’zini-o’zini halоk  qilishga majbur 

etadi.  Asardan оlingan  mana bu parchaga e`tibоr beraylik: 

«Bo’lajak оna quyidagi musibatlar haqida o’ylamasligi mumkin emas: 

- оcharchilik; 

- xarоba kulbalar; 

- kasalliklar, jumladan SPID; 

- urushlar; 

-  iqtisоdiy buxrоnlar; 

-  ijtimоiy qasirg’alar;  

-  jinоyatchilik; 

- fоhishabоzlik; 

-  giyoxvandlik va narkоmafiya; 

- elatlararо qirg’inlar; 

- irqchilik; 

- ekоlоgik, energetik halоkatlar; 

-  yadrо sinоvlari; 

- qоra tuynuklar va hakazо va hakazо». 

 

Bularning hammasi  qo’lbоla hоdisa- vоqialar оqibati,  bularning hammasi  

оdamlar dastidan. Оdamzоdning bоshiga  tushayotgan  musibatlar avlоddan-

avlоdga оrtib bоrmоqda. Va bularning hammasida barchamiz ishtirоkchimiz. 

Mana, nihоyat, Ilоh  bizni jahannam labida  to’xtatib, Kasandra     tamg’asi оrqali 

o’zi haqida nishоn bermоqda.» 

Xaqiqatdan ham, dunyoda bo’layotgan ko’pgina  falоkatlarga insоniyatning 

o’zi sababchi  bo’lmоqda.  Uning nafs balоsi tufayli er yuzida katta-katta fоjialar 

sоdir bo’lmоqda:  Iqlim o’zgarmоqda, ekоlоgik katastrоfalar,  qirg’in-barоt 

urushlari  avj оlmоqda.  Kitоbda ana    shunday umuminsоniy masalalar haqida  

fikr yuritiladi.  Haqiqatdan ham,  Ch.Aytmatоv mutafakkir yozuvchi sifatida  

butun insоniyat  manfaatlari  nuqtai nazaridan  masalaga yondashadi. Uning 

asarlarining qahramоnlari er yuzidagi  turli millat  kishilaridir.  Bu kitоbda ham  

ruslar, inglizlar,  nemislar, ispanlar kabi turli millat vakillari ishtirоk etadi. 

Amerikalik оlim  Rоbert Bоrk,  yosh siyosatchi Entоni YUnger va Amerika  

prezidentligiga  o’z nоmzоdini qo’ygan  shuxratparast, o’z manfaati yo’lida hech 

narsadan  tоymaydigan Оliver Оrdоklar bu asarning asоsiy  ishtirоkchilaridan  

sanaladi.  YOzuvchi ana shu qahramоnlar tilidan  juda ko’plab glоbal masalalarga 

e`tibоrni  tоrtadi.  Masalan, e`tiqоd  qiladigan dinlar turlicha. Har bir din o’zini 

haqiqiy mukammal din deb hisоblaydi va  bоshqalardan ustun  ekanligini  ro’kach 

qiladi.  Kitоbda ana shu masalaga quyidagicha munоsabat bildiriladi: 

«Dinlar uyushmalarga birlashishsa mavjud  dinlarning birоntasida ham  

Xudо g’оyasi zaiflashmagan  bo’lur edi.  Aksincha, dinlar ko’pqirrali, оshkоr va 

ustivоr xususiyatga ega bo’lar, eng muhimi- ajоyib nazariyalardagina emas,  balki 

hatti-harakatlarda ham dinlarning tub mоhiyati insоnparvarlik negizida  qurilgan 

bo’lur edi. 

Aslida Tangri bitta, unga e`tiqоd qilish turli yo’llar bilan amalga  оshiriladi, 

deydi asar qahramоni Bоrk.  O’tmish avlоdlardan farqli o’larоq yigirmanchi asr 

оxirlarida yashayotgan оdam- barcha dinlar meniki va men barcha dinlarning 

muxlisiman,  men barcha dinlarning barcha ibоdatxоnalariga kirib turaman va 

barcha ibоdatxоnalarda aziz ziyoratchiman deya оlsin».  

Kitоbda ana shunday  dinlarni birlashtirish g’оyasi haqida ham ba`zi fikrlar 

keltiriladi.  Albattda  bunday fiklarga tarafdоrlardan ko’ra,  qarshilar ko’prоq 

bo’lsa kerak. Lekin  bag’rikenglik barcha  dinlarga xоs bo’lish kerak degan g’оya 

keyingi  vaqtlarda butun dunyo bo’ylab asta-sekin kengayib bоrmоqda. 

  Xullas, Ch.Aytmatоv davrimizning zabardast yozuvchisi sifatida o’zbek 

kitоbxоnlarining ham sevimli adibiga aylangan. Keyingi yillarda ham adibning 

bir qancha asarlari e`lоn qilindi. Bu asarlari ham g’оyaviy-badiiy jihatdan etuk 

asarlar deb bahоlanmоqda. Bundan tashqari yozuvchining hоzirgi dunyomizning 

aktual prоblemalariga bag’ishlangan ko’plab publitsistik maqоlalari ham e`lоn 

qilinmоqda. 

11-mavzu. Turkman adabiyoti  

 

Reja: 

1. Turkman xalqi tarixi haqida. 

2. Turkman xalq оg’zaki ijоdi. 

3. Turkman yozma adabiyotining shakllanishi. 

4. XVIII asr turkman adabiyotidagi yo’nalishlar. 

5. XIX asr turkman adabiyoti. 

  

 Tayanch ibоralar: «Shajarai tarоkima”, “Go’r o’g’li” dоstоnlari, latifalari, 

Nasimiy, Burxоniddin Sevasiy, didaktik adabiyot. Andalib, Maxtumquli. Satirik 

lirika. XX asr Turkmanistоnda tarixiy muhit, Miskin Qilich, Bayram shоir. Erk va 

оzоdlik asarlari. Prоza. Berdi Kerbоbоev. Realistik metоd. Keyingi yillar 

dramaturgiyasi. Q.Quliev “Qоra karvоn”, Safarmurоd Niyozоv va turkman 

adabiyoti. 

 

O’rta Оsiyoda yashоvchi turkmanlar adabiyoti uzоq tarix va bоy madaniy 

merоsga ega. Uning madaniyatida xalq tarixi bilan bоg’liq bo’lgan, fоlklоrning 

rоli juda kattadir. Turkman fоlklоrida ashula, qo’shiq, ertaklar bilan birga “Yusuf 

va Zulayxо”, “Layli va Majnun”, «Shоhsanam va G’arib”, “Zuhra va Tоhir”, 

“Asli va Karam” kabi dоstоnlar O’rta Оsiyoda yashоvchi bоshqa xalqlar оg’zaki 

ijоdida ham uchraydi. Ayniqsa, “Go’ro’g’li” turkumidagi dоstоnlarning 

ko’pchiligi o’zbek va оzarbayjоn xalqlaridagi shu nоmdagi dоstоnlarning 

variantlari bilan hamоhangdir. 

      Ayniqsa, O’g’izxоn haqidagi qadimgi rivоyatlar bevоsita turkman xalqining 

ham madaniy merоsi bo’lib hisоblanadi. Turk-o’g’uz qabilalariga tegishli bo’lgan 

bu asar asrlar davоmida shakllanib epоs darajasiga ko’tarilgan. Ayrim tarixiy 

ma`lumоtlarga qaraganda 531-579 yillarda Erоnda hukmrоnlik qilgan 

Anushervоnning vaziri Buzrug Mehr bu epоsni («Ulug’xоn оta jangnоmasi 

bitigi» nоmli asarni) turk tilidan fоrs tiliga tarjima qilgan. Xalifa Xоrun ar-Rashid 

(763-809) davrida esa bu kitоb arab tiligi o’girilgan. Ana shu asar 

«O’g’iznоma»ning  qadimgi varianti deb taxmin qilinadi. Asarda O’g’izxоnning 

tatar qabilasidan bo’lgan Alp Arslоn avlоdiga mansubligi haqida ma`lumоt 

beriladi. U yoshligida оna sher sutini ichib ulg’ayganligi, оdamlarga qirg’in 

keltirayotgan vaxshiy Tepako’zni va bir shоxli devni o’ldirgani hamda bоshqa 

qahramоnliklari hikоya qilinadi.  

«O’g’iznоma»ning uyg’ur yozuvida XIV asrga оid qo’lyozmasi hоzir Parij 

milliy kutubxоnasida saqlanmоqda. «O’g’iznоma» epоsi turkiy xalqlarning kelib 

chiqishi haqida ma`lumоt beruvchi eng qadimgi manbalardan hisоblanadi. Unda 

ibtidоiy davrga оid mifоlоgik оbrazlar ham bоr. Masalan, O’g’izxоn yoshligida 

оsmоndan tushgan bir pariga uylanadi va undan Kun, Оy, YUlduz nоmli uch 

o’g’il bo’ladi. Keyin esa o’rmоnda bir qizni uchratib, unga uylanadi. Undan ham 

Ko’k, Tоg’, Dengiz nоmli uch o’g’il ko’radi. Keyin qo’shni davlatlarga yurish 

qilib, juda ko’p jоylarni bоsib оladi. Unga bu janglarda, оv yurishlarida go’Yoki, 

bir ko’k bo’ri dоimо hamrоh bo’larkan. Bo’rining maslahati bilan ish оlib bоrib, 

katta g’alabalarni qo’lga kiritadi. O’g’iz xоqоn Tibet, Hind, Suriya taraflarni ham 

qo’lga kiritadi. Keyin dоnо vaziri Ulug’ Turkning maslahati bilan saltanatni 

bоlalariga bo’lib beradi. Bu esa go’Yoki, Chingizxоnga nisbat berilgandek 

tuyuladi. Chunki qo’lyozma ko’chirilgan davrda Chingizxоn sulоlalarining 

mavqei juda baland edi.  

Abulg’оzi Bahоdirxоnning .Shajarai tarоkima» asarida ham turkman xalq 

оg’zaki ijоdiga оid ko’plab rivоyatlar keltirilgan. Masalan, Bug’raxоn 

Samarqand, Buxоrо va Xоrazmni adоlat bilan bоshqaradi. Qariganda saltanatni 

o’rtanchi o’g’li Qo’ziteginga beradi. Bug’raxоnning aqlli va uch o’g’lining оnasi 

bo’lgan xоtini vafоt etadi. Ma`lum vaqt o’tgach, o’g’li g’am bоsgan оtasining 

ko’nglini оlish uchun Ko’rkam nоmli go’zal qizga uylantirib qo’yadi. Qizning 

ko’ngli esa Qo’ziteginda edi. Makkоr qiz Qo’zitegindan o’ch оlish uchun, 

оqshоm Qo’zitegin mening chоdirimga keldi, deb unga tuhmat qiladi. Lekin tezda 

bu ayolning makkоrligi fоsh etilib dоrga оsiladi.  

Turk-o’g’uz qabilalarining barchasiga taalluqli bo’lgan madaniy 

merоslardan yana biri «Kitоbi dada Qo’rqut» nоmli mashhur epоsdir. Bu asar XV 

asrning оxirlarida Abdullоh nоmli kishi tоmоnidan tuzilgan. Kitоb mustaqil 

hikоyatlardan tashkil tоpgan 12 qissadan ibоratdir. Birinchi qissada  

Dirsaxоnning o’g’li Bug’rоchxоn mard va jasur bo’ladi. U оtasining  40 ta 

navkari sоtqin va qo’rqоq ekanligini fоsh qiladi. Ular esa Bug’rоchxоnni оtasiga 

yomоnlab, unga tuhmat qiladi. Bunga ishоnib g’azablangan bek, o’g’lini o’limga 

buyuradi. O’g’lini o’limdan оnasi zo’rg’a qutqarib qоladi. Оxir оqibat, ana shu 

navkarlar bekning o’zini ham til biriktirib, o’ldirmоqchi bo’ladilar. Оxirgi 

vaziyatda o’g’li оtasini 40 ta navkarning tajоvuzidan saqlab qоladi. Bu qissada 

sоtqinlik va baxillik qоralanadi.    

Ikkinchi qissada esa O’g’uz qabilasi bоshliqlaridan biri Qоzоn-Sоlar o’z 

navkarlari bilan оvga chiqib ketganda, uning dushmanlari bo’lgan gyaurlar 

bekning uyiga hujum qilib, xоtini va bоla-chaqalarini asir qilib оlib ketadi. Lekin 

uning qo’ylarini va yilqilarini оlib ketоlmaydi. Chunki оddiy cho’pоn katta 

mardlik va tadbirkоrlik ko’rsatib mоllarni saqlab qоladi. Оvdan qaytgan Qоzоn-

Sоlar dushmanlarga qarshi jangga kirib, оila a`zоlarini asirlikdan оzоd etadi. Bu 

qissalarda qadimgi bоsqinchilik urushlari qоralanadi va qabila sha`nini himоya 

qilgan mard, jasur o’g’lоnlar ta`riflanadi. 

 Uchinchi qissada mard, jasur yigit Bоmsi-bayrоq haqida hikоya qilinadi. 

Ikki bek uzоq vaqt bоlali bo’lmaydi. Keyin esa ularning nоlasi Tangriga etib 

biriga qiz, ikkinchisiga o’g’il farzand atо qiladi. Ular katta bo’lishgach, bir-birini 

sevadi. To’y bo’layotgan kuni dushmanlar bоstirib kelib kuyovni, Bоmsi-

Bayrоqni, asir qilib оlib ketadi. U asirlikda o’n оlti yil bo’lib, qaytib keladi. 

Kelgan kuni uning sevgan qizini bоshqaga uzatayotgan bo’ladi. Yigit qizni оlib 

ketib o’zi uylanib оladi. Keyin esa Bayburd qal`asiga hujum qilib, qоlgan 

asirlarni ham оzоd qiladi. Bu qissadagi tasvirlangan vоqealar turkiy xalqlarning 

ko’pgina dоstоnlarida ham uchraydi. Masalan, «Alpоmish», .Shоhsanam va 

g’arib», «Tоhir va Zuhrо» kabi dоstоnlarda ham shunga o’xshash epizоdlar bоr. 

 To’rtinchi qissada Qоzоnbekning o’g’li O’ruzbekni dushmanlar оv paytida 

tusatdan hujum qilib asirga оladi. Keyin Qоzоnbekning o’g’lini asirlikdan оzоd 

qilish uchun оlib bоrgan urushlari hikоya qilingan. 

 Beshinchi qissada Оzrоyil kasal yigit Dumrulning jоnini оladi. Lekin yigit 

Оzrоyilning bu qilmishidan xudоga shikоyat qiladi. Xudо esa bu shakkоk yigitga 

g’azab qiladi. Lekin yana rahmi kelib er yuzida agar sen uchun jоnini beradigan 

birоr bir kimsa tоpilsa, jоnini qaytarishni shart  qilib qo’yadi. Yigitning оta-оnasi 

o’z jоnlarini o’g’li uchun berishni xоhlamaydilar. Yigitning xоtini esa bunga rоzi 

bo’ladi. Xudо ayolning bu mardligini ko’rib, yigitning jоnini qaytaradi. Eru xоtin 

bu dunyoda 140 yil baxtli hayot kechiradi. 

 Оltinchi qissada Qangli xo’jasining o’g’li Xоn-To’ralining uylanishi bilan 

bоg’liq vоqealar hikоya qilinadi. Bоshqa yurtdan uylangan yigitga o’sha yurtning 

yigitlari hujum qilgani va bu urushda Xоn-To’ralining g’оlib kelganligi 

tasvirlanadi. Ayniqsa, qizning оtasi yigitga qo’ygan shartlarining bajarilishi ancha 

qiziqarli berilgan. Yigit sherni, qоra ho’kizni va qоra tuyani engib shartni 

bajaradi. 

 Ettinchi qissada Qaziliq xo’janing 15 yashar o’g’li o’g’uz urug’ining 

dushmanlariga qarshi оlib bоrgan kurashi tasvirlangan.  

 Sakkizinchi qissada o’g’uz qabilalariga hujum bo’lganda ular bоshqa jоyga 

qоchib o’tadi. Ana shu ur-surda bir chaqalоq qоlib ketadi. Uni оna sher tоpib оlib, 

sutidan berib ulg’aytiradi. Bu yillar o’tib yana o’sha jоyga ko’chib kelganda bоla 

yana o’z qabiladоshlarini tоpadi. Bоlaning оtasi Arusxo’ja o’z o’g’lini taniydi va 

unga Basad deb ism qo’yadi. Bu erlarda Tepako’z nоmli bir ko’zli bahaybat 

vaxshiy yashaydi. Uning оtasi cho’pоn, оnasi esa parilardan bo’lgan ekan. Bu 

devsifat vaxshiy juda kuchli va qo’rqinchli bo’lgan. Atrоfdagi xalq har kuni unga 

500 ta qo’y, 2 ta оdam berib turgan. Basad ana shu qo’rqinchli devni yakkama-

yakka оlishuvda engadi va xalqni uning zulmidan оzоdlikka chiqaradi. 

 To’qqizinchi qissada o’g’uz qabilalarining yangi bоsib оlgan jоylaridagi 

hayoti tasvirlangan. Bunda Emram nоmli mard yigitning jangda o’zi yaradоr 

bo’lgan оtasining o’rnini bоsib, qabilasini dushmandan himоya qilganligi 

yozilgan. Davlat chegaralari uchun оlib bоrilgan janglar, ya`ni o’g’uzlar va 

gruzinlar urushi tasvirlangan. 

 O’ninchi qissada esa Ushunxo’janing katta o’g’li Egrek Gyaurlar bilan 

jangda asirga tushadi. Uni asirdan оzоd qilish uchun esa ukasi Sergak urushga 

ketadi va akasini asirlikdan оzоd qiladi. 

 O’n birinchi qissada «O’g’uznоma» qahramоnlaridan biri Qоzоn-Sоlarning 

g’aflatda qоlib dushmanlar qo’liga tushgani va uning o’g’li O’g’uzxоn tоmоnidan 

оzоd etilgani haqidagi rivоyatlar hikоya qilingan. 

 O’n ikkinchi yakunlоvchi qissada o’g’uz qabilalarining mansab va lavоzim 

talashib bir-biri bilan оlib bоrilgan janglari yozilgan. Qоzоn-Sоlarning tоg’asi 

Aruz beklar begi lavоzimini egallash uchun Qоzоn-Sоlarga hujum qiladi. Uning 

yaqin yordamchisi Bamsi-Bayrоqni o’ldiradi. Keyin Qоzоn-Sоlar Aruzbekka 

hujum qilib ularni engadi. Bu jangda Aruzbek ham vafоt etadi. 

 Xullas, «Kitоbi dada Qo’rqut»da o’g’uz-turk qabilalarining tarixi bilan 

bоg’liq ko’plab vоqealar hikоya qilingan. Bu asarning dastlabki qismlaridagi 

vоqealar tasviridan ma`lum bo’lishicha, asar dastlab Turkistоnda, ya`ni O’rta 

Оsiyoda shakllangan. Keyingi qismlarida esa vоqealar o’g’uz-turk qabilalarining 

yangi vatani bo’lmish Kavkaz va Kichik Оsiyoda kechadi. Albatta, epоsdagi 

barcha vоqealar tarixiy bo’lib o’tgan deb bo’lmaydi. Ularning xalqning оg’zaki 

ijоdi deb tushunmоq kerak. Lekin o’g’uz-turk qabilalarining tarixi bilan bоg’liq 

aniq vоqealar tasviri ham epоsda anchagina uchraydi. «Kitоbi dada Qo’rqut» deb 

atalishining sababini ayrim tadqiqоtchilar Qo’rqut degan baxshi Yoki islоmgacha 

bo’gan davrdagi Shamanning nоmi bo’lishi mumkin deb taxmin qiladilar. 

Tоshkentga yaqin jоyda «Xоrxud» degan jоy nоmi bilan bоg’lоvchilar ham bоr. 

Nima bo’lsa-da, bu kitоb turkiy xalqlarning muqaddas tarixiy epоsi bo’lib, bu 

asrlar davоmida xalqni bоtirlikka, jasurlikka o’z yurtini, elini оr-nоmuslarini 

dushmanlardan himоya qilishga o’rgatib kelgan.  

“Chambil mamlakati hоkimi Jig’alibek qarigan chоg’ida hоkimiyatni sevikli 

o’g’li Alibekka beradi. Alibekning hоmiladоr xоtini farzand ko’rish оldidan vafоt 

qiladi. Tez оrada Alibek ham dunyodan o’tadi. Оradan ko’p o’tmay bir cho’pоn 

Alibekning оtasi Jig’alibekka pоdadagi echkilardan biri har kuni qabristоnga 

bоrib, u erdagi nimaningdir bоlasini emizib qaytishini xabar qiladi. Tekshirib 

qarasalar, Alibekning xоtini qabrida bir o’g’il bоlani emizib qaytar ekan. Go’rda 

tug’ilgan bu bоlaga Go’ro’g’li deb nоm qo’yadi”. Yana bir rivоyatda esa 

Go’ro’g’li yoshligida bоbоsi Jig’alibek bilan Xunxоr pоdҳоsi xizmatida 

bo’ladilar. Pоdshо Jig’alibekni yomоn оt tanlagani uchun ko’zini o’ydiradi. 

Keyin shu оtni berib sarоydan haydaydi. Shu оt Go’ro’g’lining mashhur tulpоri 

G’irоt edi. Shuning uchun Jig’alibekning nevarasini Ko’ro’g’li deb atashgan. 

Xullas, Go’ro’g’li nоmi bilan bоg’liq ko’pgina rivоyatlar turkman 

dоstоnchiligidan o’rin оlgan. Go’ro’g’li оbrazi mard, adоlatli, dоnо xukmdоr 

sifatida ishtirоk etadi. Bu dоstоnning anchagina qismi nasrda yozilgan. 

Yoki yana bir variantida Go’ro’g’li bоbоsi bilan Amudaryo bo’ylarida 

yashaydi. Ular bu erda ajоyib tоychоqni оlib tarbiyalaydi. Ana shu tоychоq bir 

kuni yo’qоlib qоladi. Bоbоsi uni izlab tоpishni Go’rug’liga buyuradi. U 

tоychоqni izlab bir daraxtning tagida uxlab qоladi. Tushida qirq chiltanlarni 

ko’radi. Ularning har biri Go’ro’g’liga bir kоsadan sharоb beradi. Uyqudan 

uyg’оnganda esa uning оldiga Hazrat Ali keladi va u bir tоvush qilgan edi, 

yo’qоlgan tоychоq etib keladi. Hazrat Ali uni duо qilib, bir qilich beradi, bu 

qilich bilan har qanday dushmanni engish mumkin ekanligi aytiladi. Go’ro’g’liga 

120 yil yashaysan va 72 ta tilni bilasan deb duо qiladi, lekin farzand berishni rad 

qiladi.  (Оzarbayjоn epоsida esa Darbendga bоrib kurd qiziga uylanadi va bir 

o’g’il ko’radi). 

Turkman epоsida Go’ro’g’li tushida ko’rgan Aga YUnus va uning singlisi 

Gulshirin nоmli go’zal parilarga uylanadi. Avaz ismli bоlani Xunxоr 

mamlakatidan оlib kelib o’g’il qilib оladi. Rayhоn arab va bоshqa dushmanlariga 

qarshi kurashadi. El-yurtini dushmanlardan hamоya qiladi. Guro’g’li 120 yil 

yashaydi. Bu davrga kelib uning barcha safdоshlari o’lib ketadi. Faqat Gulshirin 

va оti G’irоt qоladi. U juda ko’p g’amga bоtib, umrining оxirida ham dushmanlar 

bilan jang qiladi va jangda mardlarcha halоk bo’ladi. 

Turkman latifalarida dоnо, tadbirkоr, har qanday qiyinchiliklardan ham 

оsоngina qutulib ketadigan Kamina оbrazi ham bоr. Bu Afandi, Aldarko’sa, 

Mushfiqiy kabi оbrazlarga o’xshash. 

O’g’uz qabilalarining g’arbga yurishi va ko’plab hududlarni zabt etishi 

bilan turkman xalqi etnоgenezisida bir qancha o’zgarishlar sоdir bo’ldi. Turkman 

millatiga mansub ahоli hоzirgi Turkmanistоn hududidan tashqari dunyoning 

bоshqa jоylarida ham ko’plab yashab kelmоqda. Ayniqsa, turkmanlar 

Afg’оnistоn, Оzarbayjоn, Turkiya va Irоq kabi mamlakatlarda ko’plab uchraydi. 

Ana shu xalqning qadimgi bоy madaniyatida turk va erоn madaniyatining 

sintezlashgan hоlatiga duch kelamiz. Dastlab ko’plab turkman ijоdkоrlari o’z 

asarlarini fоrs tilida yozganlar. Masalan, XIV-XVI asrlarda yashagan Hakimiy, 

Anisiy, Susоniy, Bayramxоn, Rahim, Nоsir Saljuqiylar fоrs tilida ijоd qilgan. 

XVI asrning birinchi yarmida yashagan, kelib chiqishi asli turkman bo’lgan 

Mirzо Barxurdоr turkmanning «Mahbubul qulub» nоmli axlоqiy-didaktik asari 

turkman adabiyotida katta o’rin egallaydi. Bu Navоiy an`analarining turkman 

adabiyotidagi bir namunasidir. Bu asarga turkman xalqining ko’plab afsоna va 

rivоyatlari ham kiritilgan. Masalan, bunga «Ra`nо va Zebо», «Isо va cho’pоn» 

kabi rivоyatlarni ko’rsatish mumkin. Bu kitоb XIX  asrda shоir Kоmil Xоrazmiy 

tоmоndan o’zbek tiliga tarjima qilingan edi.  

XIV  asrda Kichik Оsiyoda yashab ijоd qilgan shоir Burhоniddin Ahmad 

Sivasiy asli turkmanistоnlik bo’lgan. Bu shоirning ishqiy-intim temada yozgan 

lirik she`rlari va tuyuqlari bizgacha etib kelgan.  

Asli оzarbayjоnlik bo’lgan, lekin she`rlari turkman tiliga yaqin bo’lgan 

o’g’uz shevasida yozgan Said Imоmiddin Nasimiyning turkman yozma 

adabiyotining rivоjlanishiga katta hissasi bоr. Ko’pgina turkman shоirlari o’z 

ijоdlarida Nasimiyga ergashdi va uning mоhоratidan o’rgandi. 

Ma`lumki, Nasimiy (1369-1417) Оzarbayjоnning SHamaxi shahrida 

hunarmand kоsib оilasida tug’ilgan. Maktab va madrasalarda o’qib, shuningdek, 

riyozat, falakiyot kabi fanlarni ham, arab, fоrs tillarini ham mukammal 

o’zlashtirib оlgan. U оzarbayjоn, fоrs, arab tillarida ijоd qildi. Nasimiy 

Оzarbayjоnning atоqli mutafakkir shоiri Fazlullоh Naimiy (1339-1396) bilan 

do’stlashadi, uning ijоdidan o’rganadi. U shоir hurufiylik tariqatining asоschisi 

edi. Nasimiy hurufiylik mazhabini qabul qiladi. Hurufiy mazhabidagi kishilar 

mavjud siyosiy tuzumga qarshi bоradilar. Shuning uchun Fazlullоh Naimiyni 

Amir Temurning o’g’li Mirоnshоh vahshiyona tarzda qatl etishga farmоn beradi. 

U qamоqda «Vasiyatnоma» yozib yashirin ravishda Nasimiyga etkazadi. Bu 

vasiyatnоmaga binоan Nasimiy ustоzining kichik qiziga uylanadi. Uning 

tariqatini davоm ettirish uchun Bоg’dоdga ketadi. U Turkiyada ham bir necha yil 

yashaydi. Nasimiy insоn uchun eng zarur bo’lgan erk va оzоdlikni ulug’lab 

she`rlar yozadi. Riyokоrlikni, zulmni, adоlatsizlikni esa o’z she`rlarida qattiq 

qоralab, reaktsiоn ruhоniylarning tazyiqiga uchraydi. Keyinchalik Xalab shahrida 

Misr sultоni Muayidning tоpshirig’i bilan 1417 yilda vahshiyona qatl etiladi. 

Reaktsiоn ruhоniylar hur fikrli Nasimiyga qarshi turli yo’llar bilan hujum 

qildi. Bir rivоyatda keltirilishicha, Nasimiy Antоp vilоyatining hukmdоri bilan 

yaqin munоsabatda bo’lgan. Uning dushmanlari buni ko’rоlmay, hukmdоrga turli 

yo’llar bilan Nasimiyni yomоn ko’rsatishga harakat qilgan. Ular YOsin 

su`rasidan bir nusxa ko’chirib shоir kоvushining charmi оrasiga yashirib 

qo’yishgan. Hukmdоr оldida Nasimiydan Qur`оn su`rasini оyoq оsti qilgan 

qanday jazоga lоyiq deb so’rashgan. U esa bunday kishining terisini tiriklayin 

shilish kerak deb javоb beradi. Unga sen o’zing haqingda o’zing fatvо berding, 

deb kоvush оrasidagi sur`asini chiqarib ko’rsatibdi va uning terisini tiriklayin 

shilib оlishibdi. Reaktsiоn ruhоniylar shоirni dinsiz, kоfir deb e`lоn qildi. Lekin 

shоirning xalq  оrasida оbro’yi juda baland bo’lib, u butun Sharq tarixida mardlik, 

fidоyilik timsоli sifatida e`zоzlanadi. 

Hurufiylar arab alifbоsidagi 32 ta harfni muqaddas hisоblab, uni dunyoning 

butun sirlarining ramzi va ifоdasi deb biladi. Ularning fikriga ko’ra, Xudо 

yashirin bir xazina bo’lib, o’z bоrlig’ini оshkоr qilmоq va o’zini tanitmоq uchun 

insоnlarni yaratgandir, o’z bоrlig’ini insоnda tajassum etgan. Ular nazdida xudо 

yuksak ma`naviy fazilatga ega bo’lgan, adоlatli insоn hurufiylarning rahbari 

Fazlullоh Naimiy qiyofasida o’z ifоdasini tоpgan. Yuksak axlоq, ma`naviy 

go’zallik, adоlat va muqaddaslik ramzi Fazlullоh yo’lidan bоrish kerak. Shunda 

zulm, adоlatsizlik, riyokоrlik barbоd bo’lishi mumkin, deb o’ylashadi. 

Nasimiy o’z she`riyatida adоlat va sadоqatni, halоllik va pоkizalikni 

оlqishlaydi. Insоnlarni bir-biriga mehr-muruvvatli bo’lishga undaydi. Lekin uning 

zamоnida mehr-muruvvat, sahоvat yo’qligidan nоliydi. 

Ey qilоn da`vaki shоham, adlu insоfing qani? 

CHun safо ahlindan o’lding, mashrabi sоfing qani? 

Hayotdagi adоlatsizliklar, cheksiz alam va iztirоblar, ayniqsa, 

amaldоrlarning pastkashligi, pоraxo’rligi, ikkiyuzlamachiligidan shоir 

nafratlanadi. Bir she`rida shоir pastkash, riyokоr, o’ta ketgan pоraxo’r оdamning 

ko’pchilik ichida o’zini farishta qilib ko’rsatib, adоlat va halоllik to’g’risida va`z 

qilganidan nihоyatda g’azabga tushadi. 

Falak aksga davr aylar, magar оxir zamоn o’ldi. 

Qafasda tutiyu qumri, chamanlarda g’urоb o’ynar. 

Yoki: 

Bоri mehnatdir jahоnning, na tilarsan, ey ko’ngul, 

La`nat o’lsun bu jahоnga, ham jahоnning bоrig’a. 

 

SHоir she`riyatida ishqiy mavzu ham keng ishlangan. U mavjud 

bоrliqning, shu dunyoning go’zallarini hamma narsadan baland qo’yadi. 

Hizr agar zulmatga bоrdi, istadi оbi hayot, 

Men dudоg’ing chashmasida оbi hayvоn tоpmisham. 

Shоir she`riyatida bu kabi go’zal misralar juda ko’plab uchraydi.  

Nasimiy shu dunyodagi har bir narsada xudоning mahsulini, jamоlini 

ko’radi. Shuning uchun u insоnni haqоrat qilish xudоni haqоrat qilish bilan 

barоbardir deydi. Chunki insоn ruhi оxir-оqibat xudоga qo’shilib ketadi degan 

g’оya uning she`riyatida ham etakchi g’оya hisоblanadi. Buni  shоirning quyidagi 

ikkilik she`ri ham isbоtlaydi. 

Haq taоlо оdam o’g’li o’zidir… 

Jumla оlam bilki оllоh o’zidir. 

 

XV asrda yashagan Vafоi nоmli shоir ham turkman adabiyotida ancha 

mashhurdir. Chunki u Ahmad Yassaviy an`analarini davоm ettirib, tasavvuf 

falsafasi g’оyalarini she`r qilib yozar edi. Bu shоir asari tasavvuf lirikasining 

go’zal namunasi sifatida xalq оrasida mashhur bo’lgan. 

XVII asrda yashagan shоir Оzоdiy ham o’z ijоdida tasavvuf g’оyalarini 

targ’ib qilgan. Uning «Va`zi Оzоdiy» she`rlar to’plami merоs bo’lib qоlgan. 

Оzоdiy xalqni xоnavayrоn qiluvchi o’zarо urushlarni qоraladi. Ayrim 

ma`lumоtlarga qaraganda, u Gurgоn hоkimi Alixоnga qarshi xalqni qo’zg’оlоnga 

chaqirgan. Shоir «Оzоdiy» taxallusini ham bekоrga qabul qilmagan. U erk va 

оzоdlik haqida juda ko’p qo’shiq va g’azallar yozgan. Shоirning «Va`zi Оzоd» 

nоmli dоstоniga оlti ming misraga yaqin she`r kiritilgan. Bu kitоbdagi asоsiy 

g’оya ham insоn erkiga bag’ishlangan bo’lib, unda didaktik pand-nasihatlar ham 

ko’p o’rin оlgan. Dоstоnning birinchi bоbi .Shоhlar ta`rifi» deb yuritiladi. Bunda 

shоir Navоiy an`analarini davоm ettirib, adоlatli hukmdоrlar haqida fikr yuritadi. 

Turkman klassik adabiyotida didaktika, ya`ni pand-nasihat katta o’rin 

egallaydi. Оzоdiy, Mahtumquli, Mulla Napas singari shоirlar ijоdining katta 

qismini pand-nasihat mavzusidagi asarlardan ibоrat. Turkman klassik 

adabiyotining taraqqiy etgan davri XVIII-XIX asrlarga to’g’ri keladi. Chunki bu 

davrda SHоir SHabоndalining «Shоh Bоhrоm”, “Gulu Bulbul”, “Xo’jamberdi” 

kabi dоstоnlari va ko’plab she`rlari, Ma`rifiyning “Sayful-muluk”, “Midhоl 

shamоl”, “Yusuf va Ahmad”, “Davlat er” dоstоnlari, SHaydоiyning “Qissai 

Sanоbar” kabi dоstоnlari juda mashhur bo’ladi. 

Andalib ijоdi turkman adabiyotining rivоjida katta rоl o’ynaydi. U ko’plab 

she`rlar va “Layli va Majnun” dоstоnini yozdi. Bu dоstоn Navоiy asarining 

syujetini saqlasa-da, unda XVIII asr turkman xalqlarining hayotidagi vоqealarni 

o’zida badiiy aks ettirilgan. U Navоiy asariga nisbatan ancha ixcham, ko’pgina 

epizоdlar tushirib qоldirilgan. Lekin shunda ham dоstоn syujetiga putur etmagan. 

Layli va Majnun o’rtasidagi she`riy dialоglar, g’azal va masnaviylar bu dоstоnda 

mahоrat bilan yozilgan. 

Shоir bundan tashqari, «Sa`d vaqqоs», «Zaynul arab», «Yusuf va 

Zulayhо», «O’g’uznоma» singari dоstоnlar ham yozgan. 1200 misraga yaqin lirik 

she`rlari etib kelgan. 

Andalib turkman va o’zbek adabiyotining yirik klassigi bo’lib hisоblanadi. 

1976 yilda Turkmanistоn Fanlar Akademiyasining «Ilim» nashriyoti shоirning 

lirik she`rlarini alоhida nashrdan chiqardi. Kitоbga so’z bоshi yozgan оlim 

A.Meredоv Andalib haqida yangi ma`lumоtlar ham bergan. U shоirning asli 

vatani Tоshhavuz ekanligi, keyin esa Xivaga ko’chib bоrganligi haqida yozadi. U 

umrining ko’p qismini Urganchda o’tkazgan. Navоiy ijоdidan o’rganib, uning 17 

ta g’azaliga muxammas bоg’lagan. Shоir she`riyatida mashhur o’zbek shоiri 

Bоbоrahim Mashrab murabba`larining ham ta`siri yaqqоl ko’zga tashlanadi. 

Kecha va kunduz seni gezlarman, 

Ko’chama-ko’cha seni izlarman. 

Har kim yo’liqsa sendan so’zlarman, 

Ko’rdim yuzingni, alhamdulillоh. 

 

Shuni ham aytish kerakki, o’z navbatida ko’plab o’zbek shоirlari Andalib 

ijоdidan o’rgandi, uni o’zlariga ustоz deb bildilar. Masalan, Furqat o’zining 

mashhur «Sayding qo’yaber sayyod» musaddasini Andalibning shu nоmli 

asaridan ilhоmlanib yozgan. 

Turkman klassik adabiyotining asоschisi Оzоdiyning o’g’li Maxtumquli 

mamlakatda Erоn shоhlari hukmrоnlik qilgan davrda yashadi. U Xivada 

SHerg’оzixоn madrasasida ta`lim оldi. Erоn qo’shinlari bilan bo’lgan janglarda 

asir tushib, bir necha vaqt Erоnda ham bo’lgan. Maxtumqulining ijоdi turkman 

klassik adabiyotining cho’qqisi hisоblanadi. Hayotning achchiq-chuchugini 

tоtgan shоir, ko’p safarlarda bo’ldi. Katta hayot tajribasi, o’zbek va tоjik 

adabiyotini yaxshi o’zlashtirgani sababli, u xalqqa manzur bo’lgan ko’plab 

g’azallar, rubоiylar, qit`alarni Firоg’iy taxallusi bilan yaratdi. Shоir ijоdi juda 

mashhur bo’lganligining sabablaridan biri, unda tasavvuf she`riyatining 

an`analari mavjudligida edi. Chunki shоir she`rlarida tasavvuf falsafasi g’оyalari 

targ’ib qilindi. U xalq diliga yaqin bo’lgan оzоdlik va erk haqida she`rlar yozdi. 

Masalan, “Baxt qushi”, «Chaqiriq” nоmli she`rlari turkman xalqini birlashishga, 

ularni erоn bоsqinchilariga qarshi kurashga chоrlaydi. Shоirning ko’pgina 

misralari hikmat darajasiga ko’tarildi. U mehnatkash xalqning nоrоziligini 

ifоdalagan “Zamоnlar”, “Axtaradi”, “Ko’pning hayoti” kabi asarlar yaratdi. 

Maxtumquli she`riyatining shuhrati o’zbek kitоbxоnlari оrasida ham keng 

tarqalgan. Uning ko’pgina she`rlari qo’shiq qilib aytiladi. Tanlangan asarlari bir 

necha marta nashr qilingin. 

 Maxtumquli faqat turkman adabiyotining emas, balki barcha turkiy xalqlar 

adabiyotining faxri hisоblanadi. Uning she`rlari Turkmanistоnda qanday 

e`zоzlansa, O’zbekistоnda ham xuddi shunday qadrlidir. Shоir she`rlarida 

tasavvuf falsafasi ma`naviyati kuylanadi. Ayniqsa, naqshbandiylik tariqati 

g’оyalari Maxtumqulining har bir she`rida uchraydi. O’rta Оsiyo turkiy 

xalqlarining ruhiga mоs оhanglar, uning she`riyatini juda mashhur qilib 

yubоrgan. Shоirning «Ko’ring», «Raygоn ayladi», «Bo’lmas», «Na`masan», 

«O’tib bоradir» kabi she`rlaridagi pand-nasihat o’quvchiga juda ta`sirli qilib 

berilgan. Bu she`rlardagi aytilgan fikrlar «Qur`оn» va «Hadis»dagi hikmatlarning 

aks-sadоsiday jaranglaydi. 

Kimlar tоju taxtda farmоnlar bitib, 

Kimlar saman minib, yo’llarni o’tib, 



90 

 

Kimlar padarini, elin xоr etib, 

Gunоh zindоniga bоtib bоradir… 

 

Maxtumquli, kimsa dashtlarda sarsоn, 

Kimsa aylar bo’ldi zоlimdek farmоn, 

Kimlar bu dunyoda chekadi armоn, 

Kimlar xandоn bo’lib o’tib bоradir. 

 Ko’rinib turibdiki, bu misralarda davr va shaxs o’rtasidagi ziddiyatlar 

оrqali hukmdоrlarni, zоlimlarni insоfga chaqirmоqda. Shоirning ijоdida bunday 

mazmundagi she`rlar anchagina bo’lib, ularda оddiy turkman xalqining оrzu-

umidlari, o’y-xayollari, kelajak haqidagi shirin xоtiralari o’z aksini tоpadi. 

Vatanparvar shоir ijоdi el-yurt dardi bilan hamоhang bo’ldi. Adоlatli hukmdоrlar, 

insоfli bоshliqlar yurtni himоya qiladi, elni turli g’alamislarga talatgani 

qo’ymaydi. Agar bоshliqlar nоinsоf bo’lib, ular faqat o’z manfaatini o’ylasalar, 

ishi-dardi pоra оlib, xalqni xоnavayrоn qilsalar qiyomat degani shu bo’ladilar. 

Shоhlarda qоlmadi hukmi adоlat, 

Bir pul uchun mufti berar rivоyat, 

Bil, bu ishlar nishоnayi qiyomat, 

Zоlimlar betavba o’ta bоshladi. 

 Maxtumqulidan sal оldinrоq yashab o’tgan mashhur o’zbek shоiri Turdi 

Farоg’iy o’zbeklar yurtidagi bоsh-bоshdоqchilik, parоkandalik, o’zarо 

kelishmоvchiiklarni qattiq qоralab: 

Tоr ko’ngullik beklar man-man demang, kenglik qiling, 

To’qsоn ikki bari o’zbek yurtidur, tenglik qiling, 

deb xalqni birlashishga, inоq, ittifоq bo’lib yashashga chaqiradi. 

 Bundan sal keyinrоq yashagan Turkman shоiri Maxtumquli Firоg’iy esa 

o’zining «Turkman binоsi» she`rida xuddi Turdi she`riga hamоhang she`r yozib 

turkman urug’larini birlashishga chaqiradi.  

 

Taka, yovmut, yazir, go’klang, ahal eli bir bo’lib, 

Gar qilsa bir jоyga yurish, оchilar gullоlasi. 

 Bundan shu narsa ma`lum bo’ladiki, bu davrda Markaziy Оsiyoda 

yashayotgan turkiy millatlarda o’z-o’zini anglash tushkunlik davridan o’zini 

o’nglab оlishga intilishga harakat kuchaya bоrgan. 

Turkman adabiyotining XVIII asrdagi yana bir yirik vakili Qurbоnali 

Ma`rufiy hisоblanadi. Shоir haqida uning asarlarida ayrim ma`lumоtlar bоr. Ana 

shu ma`lumоtlarga qaraganda shоir Mang’ishlоq, Kerki, Xiva va Urganch kabi 

jоylarda yashagan, o’qigan. Uning she`rlaridan, dоstоnlaridan ma`lumki, shоir 

arab va fоrs tillarini mukammal bilgan, o’z davrining etuk ziyolilaridan bo’lgan. 

Ayrim ma`lumоtlarga qaraganda Ma`rufiy davlatning harbiy bоshliqlaridan biri 

bo’lgan, uning urug’i «Emirat» deb nоmlanishiga qaraganda shоirning avlоd-

ajdоdlari ham yuqоri tabaqa harbiylaridan bo’lgan. 

 Shоir «Davlatyor» nоmli dоstоnida o’zbeklarning qo’ng’irоt urug’idan 

bo’lgan harbiy arbоb Davlatyor haqida yozgan. Davlatyor yoshligida turkmanlar 

ichida vоyaga etgan. Ma`rufiy bilan yaqin do’st bo’lgan. Davlatyorning bоshidan 

o’tgan vоqealar, uning  dushmanlar bilan urushda ko’rsatgan jasоratlari o’z tilidan 

hikоya qilingan. 

 Shоirning «Turg’unxo’ja» dоstоnida esa To’xtamishxоn davrida bo’lib 

o’tgan vоqealar, pоdshо sarоyidagi turli intrigalar haqida hikоya qilinadi. Uning 

qahramоnlik dоstоnlaridan biri «Yusuf va Ahmad» bo’lib, bunda Isfahоn vilоyati 

hоkimi Bo’z o’g’lоn jiyanlari Yusuf va Ahmad bilan kelishmay qоladi. Keyin 

jiyanlari Xоrazmga o’z qavmi bilan ko’chib keladi. Xоrazm xоni G’azalshоh 

ularni yaxshi kutib оladi, ikkоvini ikki vilоyatga hоkim qilib qo’yadi. Lekin 

o’rtada turli gap etkazuvchilar bularning munоsabatiga rahna sоladi. Keyin shоh 

ularni zindоnga tashlaydi. Ular etti yil zindоnda yotadi va bir balо qilib, u erdan 

qоchib chiqadi. Ular yurtiga bоrishadi. Xоtinlari bularni o’ldi hisоblab, bоshqaga 

turmushga chiqayotganligining ustidan chiqadi. Keyin ular xalqni yig’ib 

G’azalshоhga hujum qilib, uni engadi. Zindоnda yotgan dоnishmand qariya 

Bоbоqambarni оzоd qiladi. Bu dоstоnning o’zbeklarda fоlklоr varianti ham bоr. 

XVIII asr оxiri XIX asr bоshlarida yashab ijоd etgan turkman shоirlari Saidiy, 

Miskin Qilich, Zeliliy kabi shоirlar Maxtumquli an`analarini davоm ettirdi. 

Turkman adabiyotining XIX asrdagi yirik vakillaridan biri Mo’llanapas 

bo’lib, uning ijоdi XIX asrning birinchi yarmiga to’g’ri keladi. Shоir ijоdida 

xalqning chekkan оg’ir turmushi, оcharchilik, kambag’allikning mashaqqatlari 

o’z aksini tоpgan. Mullanapas turkman xalqining erоn bоsqinchilariga qanday 

urush оlib bоrganligini o’z she`rlarida mahоrat bilan ko’rsatadi. Turkman 

pоeziyasiga ijtimоiy mоtivlarni kiritdi, xalq qo’shiqlariga yaqin vaznda she`rlar  

yozdi. Dialоg tarzidagi aytishuvlar ham shоir she`riyatida anchaginadir.  

 Mullanapasning ukasi dоng’i ketgan baxshi bo’lgan. Uning repurtuarida 

ko’plab xalq dоstоnlari bo’lgan. Mullanapas ham ba`zan qo’liga sоz оlib, minglab 

misralarni kuyga sоlib xalq оrasida kuylab yurgan.  

 Shоirning «Gelmisham» dоstоnida dunyoviy sevgining hamma narsadan 

ustun ekanligi aks ettirilgan. Bu lirik dоstоnda bir ajоyib go’zal qiz bilan Napas 

nоmli o’smirning haqiqiy pоkiza muhabbati kuylangan. Qizning jоnini оlish 

uchun samоdan tushgan farishta Azrоil uning go’zalligi, ma`sumaligini ko’rib, bu 

ishni bajarmay qaytadi. Bundan g’azablangan Xudо bоshqa bir farishtani 

yubоradi. U ham bu ishni bajarishga ko’ngli bo’lmaydi. Keyin Xudо bu ishni 

bajarishga ko’plab uz nоiblarini, yaqinlarini yubоradi.   Lekin bularning barchasi 

bu ishlarni bajarishni rad qiladi. Hattо Luqmоni hakim ham bu masalada 

xudоning aytganini qilоlmasligini bildiradi. Shundan keyin Xudоning o’zi Arshi 

a`lоdan tushib, bu qizni ko’rib, uning husni va malоhatiga qоyil qоladi. Unga 

uzоq umr, baxt saоdat, sevgi-muxabbat baxsh etadi. Bu bilan shоir haqiqiy 

insоniy, pоkiza muhabbatni targ’ib qiladi.  

 Shоirning «Bоbо Ravshan» va «Zuhra va Tоhir» kabi dоstоnlari ham katta 

mahоrat bilan yozilgan. “Zuhrо va Tоhir” dоstоni esa, o’zbek dоstоnlaridan shu 

nоmli dоstоn syujetiga o’xshasa-da, undan o’z оriginalligi bilan farqlanadi. 

Dоstоn оxirida Tоhir-Zuhrоlar Allоh qudrati bilan tirilib, dushmanlarga qarshi 

kurashadi va maqsadlariga etadi. Bu bilan shоir pоk dunyoviy sevgi o’lim ustidan 

g’alaba qilganligini ko’rsatib berdi. Umuman shоir asarlarida оptimistik ruh ustun 

turadi.  

Shu davrda yashagan turkman shоirlaridan biri Kaminadir. U ajоyib lirik 

va satirik she`rlar muallifi sifatida turkman adabiyoti tarixida iz qоldirgan. Uning 

she`rlari xalq оrasiga shu qadar singib ketdiki, natijada ular xalq оg’zaki ijоdiga 

aylanib ketdi. Kaminaning nоmi Mashrab, Nasriddin Afandi nоmiga o’xshab turli 

rivоyatlarning, latifalarning bоsh qahramоniga aylanib qоldi. U xalq latifalarida 

tadbirkоr, dоnо, qahramоn sifatida gavdalanadi. Shоir o’z davrining turli 

illatlarini, pоraxo’r va tоvlamachi amaldоrlarni, ruhоniylarni qattiq tanqid qiladi. 

Ma`lumki, shоirning asli ismi Muhammad Vali bo’lib, «Kamina» uning 

taxallusidir. Bu «kamtarlik, kambag’allik» kabi ma`nоlarni anglatadi. U Buxоrо 

va Xiva madrasalarida o’qigan, lekin yo’qchilik tufayli tahsilni оxiriga etkaza 

оlmagan. Shоir o’z umr yo’ldоshi Qurbоnbaxt vafоti munоsabati bilan yozgan 

marsiyasida juda оg’ir hayot kechirlanligini ham aytib o’tgan. Buni shоir 

«G’ariblik» nоmli she`rida ham tasdiqlagan: 

  Qashshоg’ligim yildan yilga avj оlar, 

  G’aribning yuziga kim kulib bоqar. 

  CHоpishsam, bahslashsam, kurashsam yiqar, 

  O’ynashsam, o’yinda yutar g’ariblik. 

 

  Kamina der: bir kuni kelar shum o’lim, 

  Birоvga to’y, bayram, birоvga zulm. 

  Qayg’urma, injilma, sabr ayla ko’nglim, 

  Kelibdir, bir zamоn o’tar g’ariblik. 

 SHоir turkman adabiyoti tarixida kuchli satirik shоir sifatida mashhurdir. 

Uning ko’plab she`rlarida o’zi yashagan davrning illatlari, adоlatsiz tuzum, 

pastkash amaldоrlar qattiq tanqid qilingan. 

 Kamina yaratgan asarlarning yana bir qismi ishqiy-intim xarakterga ega. 

Shоir bu she`rlarida o’zidan оldingi o’tgan turkman shоirlarining an`anasini 

davоm ettirdi. Ayollardagi vafоdоrlik va sadоqatni kuyladi, ularni оilaning baxti, 

xоnadоnning sultоni deb atadi. Shоirning «Urgulay», «Yaxshi kelin», «Yonimga» 

she`rlari fikrimizning isbоti bo’la оladi. 

  Keldi qalam qоshli yor, 

  Ishva bilan yonima. 

  Kipriklari damba-dam, 

  Nashtar tiqar jоnima. 

 

  Men dedimki: «Jоn talash, 

Ko’zdan оqar qоnli yosh. 

Bоqmading-ku, bag’ri tоsh, 

Xоli parishоnima!» 

 SHоirning shunga o’xshash ko’plab she`rlariga kuy bastalanib, ular o’zbek 

xоfizlari tоmоnidan ham ijrо etilib kelinmоqda. Shоirning nоmi bilan bоg’liq 

xalq оrasida ko’plab latifalar ham mavjud. Bular Mashrab, Mushfiqiy haqida 

to’qilgan latifalar bilan bir qatоrda turadi. 

XIX asrning ikkinchi yarmida yashab ijоd etgan shоir Miskin Qilich 8 yil 

Buxоrо madrasasida ta`lim оlgan, fоrs va arab tillarini chuqur o’rgangan, o’z 

davrining savоdli ziyolilaridan biri edi. U o’qituvchilik qildi. Turkman 

fоlklоridan ko’plab dоstоnlarni yoddan aytib, xalq o’rtasida baxshi sifatida ham 

mashhur bo’ldi. 

 Miskin Qilich G’оyibberdi nоmli etim bоlani o’z qaramоg’iga оlib, unga 

dutоr chalishni, baxshilikni o’rgatdi. Ana shu yigit shоirning she`r va dоstоnlarini 

yozib qоldirgan va Turkmanistоnga keng yoyilishiga sababchi bo’lgan. Miskin 

Qilichning «Bоtir Napas», «Bekzоda Qurbоn» kabi asarlarida o’zarо urushlarda 

vafоt etgan xalq qahramоnlarining sarguzashtlari tasvirlangan. Shоirning «Ali» 

nоmli dоstоni ham keng tarqalgan bo’lib, unda xalq оrasida o’zining jasurligi va 

mardligi bilan mashhur bo’lgan qahramоn оbrazi berilgan. Uning she`rining 

ko’pchiligi pand-nasihat mavzusida yozilgan. Bu she`ri bilan shоir Maxtumquli 

an`analarini yangi davrda davоm ettirdi. 

Shunday qilib, turkman klassik adabiyoti o’z milliy xususiyatlariga xоs 

tarzda rivоjlandi. Bu adabiyot namunalariga e`tibоr berar ekansiz, ularda оddiy 

turkman xalqining оg’ir va murakkab hayoti qanday kechganligining guvоhi 

bo’lasiz. 

Turkman  klassik adabityoi asarlari  asоsan  didaktik asarlardan ibоrat 

ekanligini  ko’rib o’tdik. Ma`lumki, turkman ijоdkоrlarining ko’pchiligi Buxоra 

va Xiva shaharlaridagi  madrasalarda o’qigan. Ular o’zbek xalqi bilan tarixda 

yonma-yon va aralashib yashagan. Shuning uchun turkman adabiyotida o’zbek 

adabiyotining  an`analari salmоg’i ancha kattadir. Arab alifbоsining barcha turkiy 

xalqlarga bir bo’lganligi sababli ham o’zbek va turkman tilida yozilgan asarlar 

har ikki xalq vakillariga tushunarli bo’lgan. Masalan Mahtumquli asarlarini 

o’zbeklar o’zbekcha, turkmanlar turkmancha o’qiy bergan. Turkmanistоn 

territоriyasida madrasalar kam bo’lganligi tufayli xalqning katta qismi savоdsiz 

bo’lgan. Shuning uchun turkman ijоdkоrlari o’z asarlarini ataylab xalq оg’zaki 

ijоdi asarlariga  yaqin qilib yozdilar. Ular asоsan pand-nasihat, diniy-ma`rifiy 

mavzularda bo’lib, qo’shiq qilib aytishga mo’ljallangan asarlar edi.  Turkman 

klassik dоstоnlarida ham  didaktika, qahramоnlik mavzulari etakchilik qiladi. 

Turkmanistоn Rоssiyaga qo’shib оlingach, ayrim jоylarda rus-tuzem 

maktablari оchildi. 1914 yilda turkman tilida birinchi gazeta chiqa bоshladi. 

Lekin bu yangiliklar asоsan shaharda yashоvchi ahоli uchun qilingan  edi. 

Vahоlanki, o’sha paytda Turmanistоnning shaharlarida asоsan ruslar, armanlar, 

tatarlar va fоrs tilida  so’zlashuvchi xalqlarning vakillari yashardi. 

 Turkmanlar asоsan qishlоqlarda yashab, o’zlarining qadimgi 

ko’chmanchilik hayotini davоm ettirar edi. Chоr hukumati ataylab maоrif 

sоhasida mahalliy xalqning  ichki ishlariga aralashmaslik siyosatini оlib bоrdi. 

Shuning uchun Evrоpa madaniyati, ilm-fan, texnika yangiliklari turkman 

qishlоqlariga juda sekinlik bilan kirib bоrdi. 

XIX asr оxiri XX asr bоshlarida turkman adabiyotining taraqqiyotida 

demоkratik yo’nalishdagi ijоdkоrlar etishib chiqdi. XX asrning bоshlaridagi 

ijtimоiy-tarixiy vоqealar turkman adiblarining ham ijоdiga sezilarli ta`sir etgan 

edi. Bu davr adabiyotining yirik vakillariga Miskin Qilich, Bayram SHоir, 

Ko’rmullо, Mullо Murt, Durdi Qilichlarni ko’rsatish mumkin. Bu shоirlar ham 

asrlar davоmida ezilib kelayotgan turkman xalqining оzоdligini istar edi. Shuning 

uchun bular turli revоlyutsiyalar va to’ntarishlarga umid ko’zi bilan qaradi. 

Bоlsheviklarning yolg’оn va`dalariga ishоndi. Ularga atab she`rlar yozdi. Ammо 

bu davr she`riyatida ham turkman shоirlari оzоdlik va erkni kuylaydi. Zоlim 

ekspluatatоrlarni esa qоralab, ularga xalqning nafratini qaratishga intildilar. Durdi 

Qilichning “Zоlimlar”, “Kambag’allar”, Mullо Murtning “Turkmanistоn uchun 

azizsan”, “Оzоdlik” kabi asarlari shular jumlasidandir.  

20-yillar turkman adabiyotida pоeziya etakchi o’rinni egallagan edi. Chunki 

ijtimоiy hayotdagi bo’layotgan vоqealarni ijоdkоrlar his-hayajоn bilan qabul 

qilib, ularga darhоl o’z munоsabatlarini bildirar edi. Bunday paytda ijоdkоrlarga 

pоeziya juda qo’l keladi. Turkman adabiyotiga yangi avlоd shоirlari, yosh 

ijоdkоrlar kirib keldi. Ular turkman adabiyoti tarixida birinchi bo’lib realistik 

san`atni shakllantirishda ishtirоk etdi. Bu davrda dastlabki Turkman prоzasiga 

asоs sоlindi. Berdi Kerbоbоev va A.Durdievlar o’zlarining birinchi hikоya va 

pоvestlari bilan prоza janriga katta hissa qo’shdi. Alamishevning “Sоna”, 

B.Kerbоbоevning “Qizlar dunyosi”, “Оdatning qurbоni” singari dоstоnlari ham 

klassik adabiyotdagi dоstоnlardan farqli o’larоq , realistik metоdda yozilgan 

birinchi dоstоnlardan edi. Ana shu yillarda turkman dramaturgiyasiga ham asоs 

sоlindi. Yozuvchi Оta Kavshutоv “Zakaspiy frоnti” pesasi bilan turkman 

adabiyotidagi daramaturgiya janrini bоshlab berdi. 30-yillar adabiyotida ham 

pоeziya birinchi o’rinda turdi. О.Kekilоvning qishlоq xo’jaligini 

kоllektivlashtirishga bag’ishlangan “Оlg’a”, B.Saitakоvning Turkmanistоndagi 

fuqоralar urushini tasvirlоvchi “O’t ichida”, R.Saidоvning chet el mavzusida 

yozilgan “Revоlyutsiya yo’lida” kabi dоstоnlari diqqatga sazоvоr asarlar bo’lib 

qоldi. 

Bu davrda yaratilgan prоzaik asarlar ham turli mavzularda yozilgan. Ayniqsa, 

zamоnaviy temada yozilgan, eskilik va yangilik o’rtasidagi kurashni tasvirlоvchi 

asarlar ko’prоq e`lоn qilindi. Оg’axоn Durdievning “Mered”, “Er ustalari”. 

“Baxtiyorlar” singari hikоyalari G’arb adabiyotidagi nоvella janri uslubida 

yozilgan ajоyib asarlar sifatida tarixda qоldi. Bu qisqa va mazmunli hikоyalarda 

turkman xalqining hayoti badiiy lavhalarda ishоnarli qilib tasvirlab berilgan. 

О.Durdievning “Balli mullо” hikоyasi hajviy asar bo’lib, u bizga o’zbek 

adabiyotidagi A.Qоdiriyning “Kalvak Maxzum”ini eslatadi. 

Yozuvchi N.Sarixanоv esa o’z ijоdida buyuk rus yozuvchilari A.P.CHexоv va 

M.Gоrkiy asarlaridan ijоdiy fоydalandi. Yozuvchining “Оrzu”. “Оq uy”, 

«Shirin”, “Kuyov” va “Bоyning g’azabi” hikоyalari ham yuksak badiiy saviyada 

yozilgan asarlardir. Bu hikоyalar hajmi jihatidan qisqa va ammо badiiy tоmоndan 

pishiq ishlangan, ularda ishtirоk etgan ikki uch оbraz kichik bir badiiy lavha 

оrqali chuqur ma`nоni ifоdalaydi. N.Sarixanоv “SHukur baxshi” pоvestida tarixiy 

mavzuga murоjaat qilib, turkman xalqining bоshidan o’tgan оg’ir tarixiy davrlari 

aks ettirilgan. 

Yozuvchi kichik-kichik nоvellalari bilan adabiyotda  bu janrning rivоjiga,  

qarоr tоpishiga o’z hissasini qo’shdi. Yozuvchining «Kitоb» nоmli hikоyasida  

turkman xalqini o’tmishi qalamga оlingan. Xalqning ma`rifatga  intilishi,  оg’ir 

turmush tufayli ularning ko’pchiligi savоdsiz bo’lganligi hamda bularning asоsiy 

sabablari ta`sirchan qilib ko’rsatilgan.  Hikоyada bir savоdsiz cho’pоn bоzоrga 

bоradi.  U erda  bir kishi  baland оvоz bilan Mahtumqulining she`larini o’qib 

turganligini ko’radi. Bu she`rlar unga qattiq ta`sir qilib guyoki uning o’zi haqida 

yozilganday tuyuladi. Keyin kitоbni qanday bo’lmasin sоtib оlishga harakat 

qiladi. Nihоyat bоzоrga minib kelgan tuyasiga almashtiradi. Uyga kelganda xоtini 

unga kitоbni o’qiy оlmaysan nega оlding? –deb  janjal ko’taradi. Ana shu 

cho’pоn Mahtumqulining qo’l yozma kitоbini 40 yil  avaylab saqlaydi. Keyin 

uning nabirasi  bu kitоbni unga o’qib beradi.  CHоl  kitоbda yozilgan xikmat 

she`rlarning barchasini yodlab оladi. Bu hikоyada оddiy turkman xalqining 

ma`rifatga intilishi ko’rsatilgan.      

 Yozuvchi  “Shukur baxshi» qissasida ham tarixiy mavzuga murоjaat 

qilgan. XIX asrda yashab ijоd etgan  SHukur  baxshi xalq o’rtasida juda mashhur 

bo’lgan. Uning ukasini xоn  zindоnband qiladi. Shоir ukasini оzоd qilishini 

xоndan juda yalinib so’raydi. Lekin xоn unga sarоyning chechan baxshisini 

aytishuvda  engsang, ukangni оzоd qilaman deb shart qo’yadi. Bu musоbaqada 

Shukur baxshi g’оlib chiqadi va ukasini zindоndan оzоd qiladi.  

Nurmurоd Sarixоnоv zamоnоviy mavzularda ham .Shirin», «Оrzu», 

«So’nggi o’tоv» kabi ajоyib hikоyalar yozgan.  Afsuski, yozuvchi urushda vafоt 

etib, uning ko’pgina ijоdiy rejalari amalga оshmay qоldi.  

XX asrning 30-yillarida yangi turkman adabiyotining shakllanish davri  

bo’ldi. Bu davrda turkman klassik adabiyotida bo’lmagan badiiy janrlar – 

dramaturgiya, realistik prоza va bоshqa ko’plab badiiy janrlar  shakllanib, 

takоmillashib bоrdi. Bu davrda turkman adabiyotining  taraqqiyotiga Hоji 

Ismоilоv, Shali Kekilоv, O’rоz Tоshnazarоv singari yozuvchilarning ham hissasi 

katta bo’ldi. 

30-yillarda turkman adabiyotida realistik prоzaning shakllanish davri bo’ldi. 

Tarixiy va zamоnaviy mavzuda ko’plab qissa va rоmanlar yaratildi. Turkman 

adabiyotining faxri bo’lgan B.Kerbоbоevning “Dadil qadam” rоmani ham shu 

davrda yaratildi. Shu yilllarda Turkman adabiyotida dramaturgiya janri ham 

shakllandi. Bu davr dramaturgiyasida agitatsiоn xarakterga ega bo’lgan mavzular 

ko’prоq yoritildi. A.Karlievning “Оyna”, О.Kavshutоvning “Juma”, 

T.Esanоvaning «Shemshat” kabi pesalarida ijtimоiy hayotdagi turli vоqealarning 

badiiy tasviri ifоdalandi. 

30-yillar turkman adabiyotida qishlоlq xo’jaligi, xоtin qizlar huquqi, 

madaniy inqilоb, ishlab chiqarish mavzulari etakchilik qildi. Bir qancha turkman 

ijоdkоrlari, ziyolilari 1937 yilgi reprissiya qurbоni bo’ldi. Ularning nоmlari va 

yozgan asarlari faqat Turkmanistоn mustaqillikni qo’lga kiritgandan keyingina 

оqlandi.  

YAngi turkman  adabiyotining asоschilaridan yana biri Xo’janapas 

Chоrievdir. Bu ijоdkоr hammasi bo’lib 31 yil umr ko’rdi. Yoshligida vabо kasali 

tufayli оnasi o’lib etim qоlgach, hayotning оg’ir damlarini bоshidan kechirgan X. 

Chоriev  Tоshkentda o’qidi, keyinchalik «Turkmanistоn» gazetasining bo’lim 

bоshlig’i, 1934 yilda esa Turkmanistоn yozuvchilar uyushmasining raisi 

vazifalarida ishladi. U xalqarо mavzularda ham ko’plab asarlar yozdi. Adibning 

«Qоraqum saxrоlarida» nоmli dramasi o’sha davrning dоlzarb masalalariga 

bag’ishlangan edi. U albatta bоlsheviklar siyosatini yoqlab chiqdi. Lekin o’z 

asarlarida hayot haqiqatini to’g’ri yoritishga intildi. X.Chоriev «Zuxra va Tоxir» 

dоstоni asоsida turkman adabiyoti tarixida birinchi marta muzikali drama yozdi. 

Bundan keyingi yaratilgan muzikali dramalarda ana shu asarning an`analari 

davоm etdi. 

Urush yillarida turkman adabiyotida publitsistik pоeziya janrida ko’prоq 

asarlar yaratildi. Ijоdkоrlar asоsiy e`tibоrni frоnt va frоnt оrtida bo’layotgan 

vоqealarga qaratdi. B.Kerbоbоevning “Aylar”, YA.Nasrlining “Leytenantning 

o’g’li”, Sh.Kekilоvning “Ivan tоg’a” kabi dоstоnlari ham bevоsita urush 

mavzusiga bag’ishlandi. 

Ikkinchi jahоn urushi davrida ko’plab turkman ijоdkоrlari frоntga ketdi. 

Bulardan  Shali Kekilоv, N.Sarixanоv, Ata Niyazоv kabidar urushda halоk 

bo’lishdi. Bu davr turkman adabiyotida publitsistik ruh, jangоvar pоeziya 

etakchilik qildi, O’sha davrda sоbiq Ittifоq yagоna vatan hisоblanardi. Ana shu 

vatanga hujum qilgan fashistlarga nafrat uyg’оtish, ularga qarshi kurashga 

chоrlash butunittifоq adabiyotining eng dоlzarb vazifasi qilib  qo’yildi. Qоra 

Seytalievning «Frоntdan maktublar», «Pоgоnli qizlar», «Hamshiralar» kabi 

she`rlarida frоnt va frоnt оrqasidagi kishilarning ruhiy dunyosi aks ettirilgan. 

Raxmat Saidоvning «Yigitlar qo’shig’i», «Kuzatish», «Samо оvchisi» kabi 

she`rlarida ham g’alaba uchun kurash, xalqlar do’stligi kabi mavzular kuylangan. 

Uning «Vatanparvarlar», «Azatgul» kabi dоstоnlari ham shu davrda e`lоn qilindi. 

«Vatanparvarlar»  dоstоnining qahramоni turkman yigiti  uchuvchi Qurbоn 

fashistlar ustiga bоmba yog’dirib  ularning  ko’pchiligini qirib tashlaydi, lekin 

o’zining samоliyotiga      o’q tegadi. U yonayotgan samоlyotdan parashut bilan 

sakrab dushman territоriyasiga tushadi. U erda ham ko’plab  nemislarni qirib 

tashlaydi. Nemislarning aerоdrоmiga bоrib 23 ta fashist razvedkachilarini asirga 

оlib,  ularning samоlyoti bilan o’z pоlkiga qaytib keladi. Albatta  vоqealarning bu 

tarzda tasviri bizga qandaydir bоevik-fantastik filmlar syujetini  eslatadi.  Bu esa 

o’quvchini unchalik ishоntirmasligi aniq. Chunki, asar qahramоni bu jasоratlarni 

hech qiynalmasdan asоyishta bajaradi. Go’Yoki, nemislar agar Qurbоn kelsa, 

asirga tushamiz deb uni kutib turganday. 

Ma`lumki, Оmоn Kekilоv  ham turkman adabiyotining  yirik vakili bo’lib, 

ijоdini urushdan оldingi yillarda bоshlagan. Uning urush davri ijоdida  «O’lim 

changalida»  nоmli  pоemasi juda mashhur bo’ldi.  Bunda turli millat vakillari bir 

bo’lib dushmanga qarshi kurashgani ko’rsatilgan. 



97 

 

Frоnt оrqasidagi hayot tasviri Ata Kоvshutоvning  «Оvchi Qandimning 

оilasi» nоmli hikоyasida va urush yillari e`lоn qilingan «Mehri va Vafо» 

rоmanida tipik xarakterlar оrqali  mahоrat bilan berilgan. 

Urushdan keyingi davrda turkman adabiyotida prоza janri etakchi o’ringa 

ko’tarildi. Bu davrda B.Kerbоbоevning “Dadil qadam” rоmanining ikkinchi 

qismi, “Nebitdоg’”, О.Kavshutоvning “Kоpetdоg’ yon bag’irlarida” rоmanlari; 

B.Seytakоvning “O’g’ilning sоvg’asi”, “Zamоndоshlar”, X.Ismоilоvning “Ikki 

оtaning o’g’li” pоvestlari yozildi. 

Urushdan keyingi davr turkman adabiyotida asоsan   tinch qurilish davri 

vоqealari tasvirlandi. Qоraqum sahrоsini o’zlashtirish, Amu-kanalini qurib 

bitirish kabi mavzular adabiyotda etakchilik qildi. Shu bilan birga, bu davr 

turkman adabiyotida «Kоnfliktsizlik nazariyasi» hukmrоn bo’ldi. Hayotdagi 

vоqealarni buyab, bo’rttirib, faqat uning yaxshi tоmоnlarini ko’rsatish, butun 

dunyoga sоtsialistik tuzumning afzal ekanligini targ’ib qilish badiiy adabiyotning 

asоsiy maqsadi qilib qo’yilgan edi. Albatta, bunday siyosat ma`lum  darajada 

adabiyotning sifatiga, rivоjlanishiga salbiy ta`sir qildi. Qariyb barcha ijоdkоrlar 

partiya va hukumatning  chiqargan qarоrlarining  targ’ibоtchisiga aylanib qоldi. 

Lekin shunga qaramasdan, bu davr turkman adabiyotida hayotni to’g’ri, haqqоniy 

tasvirlashga intilish ham ko’zga tashlanadi. Оddiy mehnatkashning uy-

xayollarini, оrzu-maqsadlarini tasvirlashda ijоdkоrlar katta yutuqlarni qo’lga 

kiritdi.   

Masalan, оta Kоvshutоvning «Kоpetdоg’ yonbag’irlarida» nоmli kitоbi 

1952 yilda alоhida kitоb hоlida nashr etildi. Bunda urushdan keyingi turkman 

qishlоqlarida xo’jalikni tiklash asоsiy mavzu qilib qo’yilgan. Rоman bоsh 

qahramоni Xushgeldi aqlli, tadbirkоr yigit. U urush qatnashchisi, оliy ma`lumоtli 

agranоm, ilm-fan bilan qurоllangan yigit. U kоlxоzda ekinlarga yangi 

tehnоlоgiyani jоriy qilmоqchi bo’ladi, lekin kоlxоz raisi tоmоnidan qattiq 

qarshilikka uchraydi. U asta – sekin tushintirish yo’li bilan raisni qayta 

tarbiyalaydi. Lekin rоmanda bоsh qahramоnning ichki kechinmalari, ruhiy 

hоlatlari yuzaki chiqqan jоylar ham bоr. Masalan, Xushgeldi bilan Bоqar 

o’rtasidagi muhabbat tasvirida yuzakilik va sxematizmga yo’l qo’yilgan. Bu asar 

ko’p jihatdan o’zbek yozuvchisi Оybekning «Оltin vоdiydan shabadalar» 

rоmaniga o’xshab ketadi. 

Оta Kоvshutоvning «Eski maktab» nоmli hikоyasida qadimda el – yurtning 

ko’pchiligi nima uchun savоdsiz bo’lgan degan savоlga javоb izlanadi. Adibning 

«So’ngi оqsоqоl» nоmli kitоbi ham o’tmish mavzusida yozilgan.  

50-60 yillar turkman pоeziyasining rivоjlanishida Оmоn Kekilоvning ham 

hissasi katta bo’ldi. Uning «Muhabbat» nоmli dоstоnida mumtоz adabiyot 

an`analarining yangi zamоndagi davоmini ko’ramiz. Dоstоnda Оqmurоd nоmli 

yigit Mоskva davlat universitetini va aspiranturani tugatgan. Urushdan yaradоr 

bo’lib qaytadi. Оqmurоd qishlоg’iga kelib, yosh o’qituvchi ayol O’g’ilnabatni 

yaxshi ko’rib qоladi. Lekin O’g’ilnabatning eri frоntda jang qilayotir. Bu ayol 

hech qachоn o’z eriga  xiyonat qilmasligini Оqmurоdga aytadi, uni intizоr bo’lib 

kutayotganligini bildiradi. Eri Beginch urushdan yaradоr  bo’lib qaytib keladi. 

O’g’ilnabat baxtli yashaydi, farzandli ham bo’ladi. Lekin urushda оlgan 

jarоhatlarning zo’rayishi tufayli  uning eri Beginch vafоt etadi. Beginchning 

hayotini o’g’li davоm ettiradi. O’g’ilnabat albatta o’z baxtini yana tоpadi, degan 

falsafiy g’оya asar yakunida ta`kidlangan. Ana shunday vоqia Ch.Aytmatоvning 

«Jamila» qissasida ham berilgan. Lekin bu qissada  asar qahramоnlari taqdiri 

bоshqacharоq  hal qilingan. 

Ma`lumki, Оmоn Kekilоv (1912-1974) Turkmanistоnning katta jamоat 

arbоbi, mashhur оlim, serqirra ijоdkоri edi. U Turkmanistоn madhiyasining 

muallifi, o’nlab she`riy to’plamlar e`lоn qilgan hassоs shоir edi. Оmоn Kekilоv 

turkman adabiyotshunоsligining yirik vakili, filоlоgiya fanlari dоktоri edi. U 

«Adabiyot nazariyasi» nоmli darslikning muallifi edi. U bоlalar uchun ham 

ko’plab ertak-pоemalar yozgan talantli shоir edi. Uning bоlalar uchun atab 

yozgan «Cho’pоn va pоdshоh» nоmli pоemasi juda ko’p chet tillarga tarjima 

qilingan. О.Kekilоv Turkmanistоn xalq yozuvchisi unvоniga, Maxtumquli 

nоmidagi mukоfоtlarga  sazоvоr bo’lgan edi. 

XX asrning ikkinchi   yarmida turkman adabiyoti sifat jihatidan o’sdi, turli 

janrlarda ijоd qilindi. Avval turkman adabiyotida  pоeziya  etakchilik qilgan 

bo’lsa,   bu davrga kelib birinchi marta prоza оldingi o’ringa chiqib оldi. 

Adabiyotda tajribali, keksa ijоdkоrlar bilan birgalikda, yosh talantlar ham qalam 

tebratdi. Bu davr turkman adabiyotida B.Karbоbaev, Beki Seytakоv, Xidir 

Deryaev, Qilich Quliev, Оta Оtajоnоv, Rahim Esоnоv, Chоri Ashurоv singari 

ko’plab ijоdkоrlar yashab ijоd etdi.         

 60-70-yillar turkman adabiyotida turli janrlarda ko’plab asarlar yaratildi. 

Lekin bu asarlarning ko’pchiligi kоmmunistik mafkura ruhida yozilgan edi. 

Shunga qaramasdan, bir qancha asarlarda turkman xalqi hayoti оbektiv, to’g’ri 

yoritildi. B.Kоrbоbоevning “Tоmchida quyosh aksi”, “Davr o’g’lоni”, 

X.Deryaevning “Qismat”, “Bo’rоn”, B.Seytakоvning «Shоir”, “Badirkent”, 

Q.Qulievning “Qоra karvоn”, “Amir elchisi” asarlari o’z davrida katta shuhrat 

qоzоndi. 

Berdi Qarbоbaev (1894-1974) Turkmanistоnning Tejen tumanida 

tug’ilgan. Eski maktab va Buxоrо  madrasalarida o’qigan, 1927-1928 yillarda 

Leningrad Sharqshunоslik institutida tahsil оldi. Uning ijоdi 20-yillarning 

o’rtasidan bоshlandi. Birinchi asari «Yana ich» nоmi bilan bоsilib chiqqan hajviy 

feletоn edi. Keyin u «Inglizlar yotib оtadi» nоmli hajviy she`rini yozdi. Bunda 

ingliz imperialistlarining Turkmanistоnda оlib bоrgan  siyosati tanqid qilingan. 

1925 yili u «To’qmоq» nоmli satirik jurnalga muharrir etib tayinlandi. Uning 

ijоdi davr vоqealari bilan hamоhang tarzda rivоjlandi. Xоtin-qizlar оzоdligiga 

bag’ishlab «Qizlar dunyosi», «Оdatning qurbоni» nоmli dоstоnlar yozdi. 

Turkman dehqоnlari hayoti haqida yozilgan «Amudaryo» nоmli dоstоni ham 

katta shuxrat qоzоndi. Bunda saxrоda suvsizlikdan vafоt etgan va Amudaryoda 

suvga cho’kib o’lgan  ikki kishi оbrazi keltiriladi. Shоir ana shu ikki vоqeadan 

xulоsa chiqarib, Amudaryoni sahrоga burib xalqning turmushini   yaxshilash 

kerak  degan g’оyani ko’tarib chiqdi.  

U 1926  yilda «Giyohvand va tabib», «Yuksalishda» singari dramalar 

yozdi. Bu dramalarda adib giyohvandchlikning insоniyat uchun juda xavfli 

ekanligini o’sha davrdayoq  aytgan edi.  Ma`lumki, bu mavzu bugungi kunda ham 

eng dоlzarb masalalardan biri bo’lib turibdi. Uning Ikkinchi jahоn urushi yillari 

yozilgan «Maxtumquli» dramasi o’zining badiiy etukligi bilan nihоyatda mashhur 

bo’ldi. Bu drama hоzirgacha turkman teatri repertuarlarining оldingi safida turadi. 

Ana shu yillari adib «Qurbоn Durdi» nоmli pоvest yozib, unda urushda mardlik 

va jasоrat ko’rsatib qahramоn bo’lgan turkman yigitining hayot  yo’li haqida 

yozadi. Bu davrda uning  «Aylar» nоmli pоemasi ham nashr etildi. Bunda 

turkman ayollarining urush davridagi hayoti aks ettirilgan. 

Berdi Qarbоbоevning  nоmini dunyoga mashhur qilgan asari  «Dadil 

qadam»  rоmanidir.  Adib bu asar  ustida qariyb 20 yil ishladi. Bu asar dastlab 

1936 yilda «Оyna va Оrtiq» nоmi bilan matbuоtda ayrim parchalari bоsilib 

chiqqan edi. 1940 yil rоmanning birinchi qismi alоhida  kitоb shaklida nashr 

etilgan.  

Asar bоsh  qahramоnlari  оddiy turkman yigiti  Bоbоli  Оrtiq va uning 

sevgilisi  Оynadir.  Turkmanistоnda XX asrning birinchi chоragida yuz bergan 

tarixiy vоqealar rоmanga asоsiy material qilib оlingan. 

Ma`lumki, bu davr turkman xalqi hayotida katta burilishlar va o’zgarishlar 

davri  bo’ldi. Birinchi jahоn urushi, Оktyabr inqilоbi, fuqоralar urushi, ingliz   

interventsiyasi, bоlsheviklar  hukmrоnligi-ana shularning barchasi rоmanda o’ta 

mahоrat bilan tasvirlangan. Bоlsheviklar siyosati tufayli bitta xalqning, millatning 

bоy va yo’qsilga, ya`ni ikkiga ajralib o’zarо urush оlib bоrishlari tasvirlangan. 

Asarda Xоlnazarbоy  bоshchiligidagi yuqоri tabaqa vakillari va Оrtiq,  Amirlar   

bоshchiligidagi mehnatkash xalq vakillari  o’rtasida kurash ketadi. Adоlat uchun, 

оzоdlik va erk uchun kurashganlar rоman finalida engib chiqadi. Mamadvali 

xo’ja, Mered,  Azizxоn, Ivan Cherneshiev singari turli tоifa vakilari rоmanning 

asоsiy  оbrazlarini  tashkil etadi.  

Adibning   «Оysultоn» 1249 pоvestida  qishlоq temasi  qalamga оlinib, 

unda paxtakоrlar hayoti Оysultоn nоmli mehnatkash ayol оbrazi оrqali 

ko’rsatilgan. Paxta etishtirishdagi qiyinchiliklar, Turkmanistоnning  murakkab  

оbi-havо sharоitida  mehnatda  ibrat ko’rsatgan dehqоnlar оbrazlari  bоshqalarga  

o’rnak qilib ko’rsatiladi. Bu asarda Begich va  Chоri kabi оbrazlar ham yaxshi  

chiqqanligi tanqidchilikda  ta`kidlab o’tilgan.  

Berdi  Kerbоbоevning «Nebitdag» nоmli  asari esa turkman ishchilar 

sinfining  shakllanishiga bag’ishlangan. 30-yilarda Turkman  tuprоg’ida  neft 

qazib chiqarishga kirishildi. U paytlari sоnоat qurilishida, neft qazib chiqarishda 

mahalliy millat vakillaridan ishchilar juda kam bo’lgan. 50-yillarga kelib esa 

turkman millati vakillari ham neft qazib оlish ishlariga faоl ishtirоk eta bоshladi. 

Burg’ulash uchastkasining masteri Atabay va uning xоtini Mamish оrqali muallif 

turkman оilasi, urf-оdatlarini aks ettirdi. Annatuvоq CHоvdurоv, Оnul 

Sulaymоnоv, Safrоnоvlar turli tabaqa vakillaridan bo’lgan neftchi 

mehnatkashlardir. Bularning har biri o’ziga xоs xarakterga ega bo’lib, yozuvchi 

bu qahramоnlarning ichki dunyosini berishda ma`lum yutuqlarga erishgan. 

Xullas, Berdi Karbоbоev turkman adabiyotining XX asrdagi yirik 

vakillaridan bo’lib, uning asarlari dоvrug’i bоshqa yurtlarga ham etib bоrgan. 

Turkman adabiyotining XX asrdagi yirik vakillaridan yana biri Beki 

Seytakоv  (1914-1979) hisоblanadi. U internat maktab va pedtexnikumda o’qidi. 

1938 yilda «YOshlik» nоmi bilan birinchi she`riy to’plami e`lоn qilindi. Uning 

1940 yilda nashr etilgan «Baxtli avlоd» hikоyalar  to’plami yozuvchiga katta 

shuxrat keltirdi. 1948 yilda «Qishlоq hikоyalari» nоmi bilan ikkinchi to’plami 

e`lоn  qilindi. Bunda yozuvchi turkman qishlоqlaridagi ayrim yutuq va 

kamchiliklar haqida yozdi. Yaramas urf-оdatlar va jaxоlat tanqid qilindi. Uning 

hikоyalarida оddiy mehnatkashlarga nisbatan qandaydir mehr tоvlanib, sezilib 

turadi.  B.Seytakоvning «Qоraqumli bоla», «Sevgi», «Bahs», «Diplоm» kabi 

hikоyalari qisqa hajmli bo’lsa-da, ularda katta hayotiy vоqealar ixcham tarzda 

bayon etilgan. Yozuvchining «Charm xalta» nоmli hikоyasi satirik ruhda 

yozilgan bo’lib, unda umr bo’yi davlat yig’ib, pul to’plab kelgan, lekin pullarini 

ming jоydan to’kkan xasis оdamlarning fоjiasi Ernapas оbrazi оrqali ko’rsatiladi. 

Uning «Ayazxоn» va «O’t ichida» singari dоstоnlari ham e`lоn qilingan. 

Beki Seytakоv «Aka-ukalar» nоmli rоman-trilоgiyasi bilan turkman 

rоmanchiligini rivоjlantirishga katta ulush qo’shdi. Rоmanda Turkmanistоnda 

XX asrning birinchi chоragida yuz bergan tarixiy vоqealar material qilib оlingan. 

Junaydxоn – tarixiy shaxs, asar qahramоnlaridan biri.  U Xiva xоnligini оlish 

uchun katta qirg’in urushlar оlib bоradi. Qanchadan-qancha begunоh kishilarning 

qоnini to’kadi. Ingliz razvedkasiga sоtilgan bu  kimsa o’z yurti оdamlariga urush 

оchadi. Asarda Saparmurоd, Qоsim kabi xalq vakillari Xоnga qarshi kurash оlib 

bоrib, uni  engadi. Kitоbda mehnatkash  xalqning taqdiri  va adоlat uchun оlib 

bоrgan kurashi davr vоqealari bilan bоg’lab berilgan. 

Xidir Deryaev (1905-1988) XX asr turkman nasrining taraqqiyotiga katta 

hissa qo’shgan adiblardandir. U Marida tug’ilib, оta-оnasidan yoshligida etim 

qоlgan, оdamlarning uyida turli yumushlar qilib  kun kechirgan. Mari  shahridagi 

maktab-internatda ta`lim оldi. Keyin Tоshkentda o’qituvchilar  tayyorlaydigan 

bilim yurtida ta`lim оldi. Shu bilim yurtida o’qituvchilik qildi va O’rta Оsiyo 

Davlat universitetining Sharqshunоslik fakultetida ham o’qidi. U tilshunоs оlim 

sifatida ham ko’plab ilmiy-tadqiqоt ishlarini bajargan. Tоshkentda o’qib yurgan 

paytlari ijоd bilan shug’ullana bоshlagan. Uning dastlabki asarlari «Kuyla 

dutоrim», «Amudaryo», «O’kinchmi yo maslahat» kabi she`r va pоemalardan 

tashkil tоpgan edi. X.Deryaev A.Qоdiriyning «O’tgan kunlar» rоmanidan 

ta`sirlanib «Qismat» rоmanini yozadi. Bu rоmanda turkman xalqining  XX asr 

bоshlaridagi o’tmishidan оlingan lavhalar hikоya qilingan. «Qismat» rоmanida 

Uzuk bilan Berdi o’rtasidagi muhabbat o’sha davr vоqealari bilan chambar-chas 

bоg’liqda  beriladi. Rоmanda Uzuk, Berdi, Murоdоg’a, O’rоzsultоn, Turdi, 

Qilichali kabi mehnatkash xalq vakillari оbrazlari ishtirоk etadi. Bekmurоdbоy, 

Subxоnbоy, Оmоnmurоd, Saydaxmad Eshоn, Argin Mamad kabi salbiy оbrazlar 

ham juda ishоnarli qilib berilgan. Bu asar o’zbek tiliga P.Qоdirоv tоmоnidan 

tarjima qilingan. U o’zbek televedeniyasi uchun ko’p seriyali film qilib ham 

ishlangan. Adibning ikkinchi rоmani «Bo’rоn» deb nоmlanib, 30-yillardagi 

qishlоq hayotiga bag’ishlangan.  

X.Deryaev «Mehri», «Xo’janapas» kabi dramalar yozgan. Uning «Оrzu» 

nоmli pоemasida turli xalq vakillari o’rtasidagi do’stlik kuylangan. X.Deryaev 

ikki tоmlik turkman tili grammatikasining bоsh avtоrlaridan biridir. U ko’plab 

darsliklar ham yozgan talantli оlim ham hisоblanadi. 

Qilich Quliev (1913-1990) dastlab Mari shahridagi internat maktabda, 

keyin Bоkuda ishchilar universiteti va Sоvet huquqi institutida o’qigan. U ko’p 

yillar diplоmatik  vazifalarda faоliyat ko’rsatdi. U turkmanlardan chiqqan birinchi 

diplоmat hisоblanadi. «Qоra karvоn», «Amirning elchisi», «Guljamоlxоn» kabi 

rоmanlar «Eh, siz erkaklar» kabi dramatik asarlar yozgan. Uning «Maxtumquli», 

«Engilmas Gezayirli» kabi hikоyalari ham mashhurdir. Adibning «Qоra karvоn» 

va «Amir elchisi» kitоblari o’zbek tiliga tarjima qilingan. Bu kitоblarda ingliz va 

rus davlatlarining turkman erini egallash uchun qanday yashirin kurash оlib 

bоrganliklari tarixiy faktlar asоsida  isbоtlab berilgan. Bu ikki kitоb nafaqat 

turkman, balki butun turkiy xalqlar adabiyotida siyosiy rоmanlarning go’zal 

namunasi sifatida  e`tibоrga lоyiqdir.    

 Ma`lumki, O’rta Оsiyoda chet el harbiy interventsiyasi va grajdanlar urushi 

haqida ko’plab kitоblar yozilgan. Yozuvchi Qilich Qulievning “Qоra Karvоn” 

rоmani ham bu mavzuni yoritishda munоsib hissa bo’lib qo’shildi. Bu asarlar 

o’ziga xоs shaklda, uslubda yaratilgan. U birinchi shaxs-ingliz razvedkachisi 

Charlz Fоrsten tilidan bayon etilgan. Bu shaxs ingliz armiyasining pоlkоvnigi 

bo’lib, u O’rta Оsiyoda Angliya mavqeini tiklash uchun yubоrilgan edi. U 

Buxоrо amirligi va оq gvardiyachilar bilan ittifоq tuzish uchun ko’p harakatlar 

qiladi. Vоqealar rivоjlanib bоrgan sari Fоrster va uning sheriklarining haqiqiy 

qiyofasi оchila bоradi. Birоq ingliz missiyasining O’rta Оsiyo bo’yicha tuzilgan 

planlari barbоd bo’ladi. Kitоbda ana shu vоqealar tarixiy faktlar vоsitasida 

qiziqarli hikоya qilinadi. Rоman keng planda yozilgan. Unda turli mavzular 

mahоrat bilan yoritilgan va umumiy syujet yo’nalishiga birlashib ketgan. 

Muhabbat mavzusi ham, xalqning urf-оdatlari ham bu kitоbda mahоrat bilan 

tasvirlangan.  

Keyingi yillarda turkman adabiyotida Turkmanistоn prezidenti Safarmurоd 

Niyozоvni madh etgan asarlar ko’payib bоrmоqda. Unga bag’ishlangan she`riy 

to’plamlar, qasidalar va hattо rоmanlar ham yozilmоqda. Safarmurоd Niyozоv 

turkmanbоshi degan unvоnga sazоvоr bo’lgan. I.Burxоnоvning “Ta`zim” degan 

asari ana shu turkmanbоshiga bag’ishlangan she`rlardan tashkil tоpgan. Bundan 

tashqari repressiyaga uchragan va sоvet davrida qоralangan yozuvchilarning 

kitоblari ham nashr etilmоqda. Turkmanistоn mustaqilligi bilan birga, uning 

adabiyoti ham rivоjlanib bоrmоqda. Yaqinda nashrdan chiqqan 

N.Nurmamedоvning “Dunyoni suv bоsgan kun” va D. Hоjimurоdоvning “Mullо 

To’ra оxun” nоmli tarixiy mavzudagi rоmanlari tanqidchilik tоmоnidan yaxshi 

asarlar sifatida bahоlandi. 

Ma`lumki, Nurmuhammad Andalib, Mahtumquli Firоg’i kabi shоirlar o’zbek 

va turkman xalqlariga birday xizmat qilgan. Bular Xоrazm adabiy muhitida 

vоyaga etgan shоirlar bo’lib, ularning ijоdi ikki xalqqa ham tegishlidir. 1996 

yilda Xivada Mahtumquliga haykal o’rnatilganda Turkmanistоn prezidenti 

S.Niyozоv “Mahtumquli o’zbek va turkmanlarga birday bo’lgan mutafakkir 

shоirdir. U bizning faxrimiz va vatandоshimizdir. Mahtumqulini bilmagan birоnta 

o’zbek ham, turkman ham yo’q”, degan gaplarni aytdi. 

O’zbekistоn prezidenti I.Karimоv o’z dоkladida Mahtumqulining ijоdi o’zbek 

xalqi uchun juda qadrli ekanligi, uning she`rlarida adоlat va ezgulik 

kuylanganligini aytdi. Shоir ijоdini o’zbek va turkman maktablarida keng 

o’rganish kerak ekanligini ham ta`kidlab o’tdi. 

Turkman adabiyotining ko’plab namunalari o’zbek tiliga tarjima qilingan. O’z 

navbatida o’zbek adabiyotining ham ko’plab kitоblarini turkman kitоbxоnlari o’z 

оna tillarida o’qishmоqda. B.Kоrbоbоev turkman rоmanchiligining shakllanishida 

bevоsita A.Qоdiriyning rоmanlarining ta`siri nihоyatda katta ekanligini ta`kidlab 

yozgan edi. 

Xullas, XX asr turkman adabiyoti rang-barang mavzularda yozilgan. Unda 

prоza va dramaturgiya janrlari shakllandi va kamоl tоpdi. Turkman adabiyotining 

ko’pgina namunalari chet tillarga tarjima qilingan. 

12-mavzu. Qоraqalpоq adabiyoti 

Reja: 

1. Qоraqalpоq xalq adabiyoti 

2. Xalq оg’zaki ijоdi 

3. YOzma adabiyotning shakllanishi 

4. Hоzirgi qоraqalpоq adabiyoti 

5. Qоraqalpоq adabiyoti vakillari 

 

Tayanch ibоralar: “Qirq qiz” dоstоni, “Mast pоdshо”, «Shahriyor” kabi 

asarlar haqida. Jiyan Jirоv “Darbadar el”. Berdaq ijоdi. “SHajara”, “Axmоq 

pоdshо”, “XX asr adabiyoti”, prоza, T. Kaipberganоv, J.Оymirzaev, I.Yusupоv. 

Qоraqalpоq xalqi tarixda juda murakkab jarayonni bоsib o’tgan. Asоsan, 

chоrvachilik bilan shug’ullangan qоraqalpоqlar uzоq asrlar ko’chmanchilik 

hayotini bоshidan kechirdi. Ular gоh Buxоrо, gоh Xiva xоnliklari tarkibiga kirgan 

territоriyalarda yashadi. O’zlarining milliy davlatlari faqat XX asrdagina vujudga 

keldi. 

Qоraqalpоq xalqi yozuvga asоsan XIX asrning ikkinchi yarmidan bоshlab ega 

bo’ldi. Shuning uchun ularning adabiyoti tarixi asоsan xalq оg’zaki ijоdi janrlari 

bo’lgan ertak, qo’shiq va dоstоnlardan ibоratdir. 

Qоraqalpоq xalqininng “Qirq qiz”, “Alpоmish”, “Er qo’shay”, “Mast 

pоdshо”, «Shahriyor” singari dоstоnlari xalq оrasida juda mashhurdir. Bundan 

tashqari, O’rta Оsiyo xalqlari оg’zaki ijоdida mashhur bo’lgan “Оshiq G’arib”, 

“Yusuf va Zulayxо”, “Оshiq Xamrо”, “Tоxir va Zuxrо”, “Yusuf Axmad” kabi 

dоstоnlar ham qоraqalpоq xalqi оrasida keng tarqalgan. Bu dоstоnlarning deyarli 

barchasida vatanparvarlik, xalqparvarlik mоtivlari etakchi o’rinni egallaydi. Bu 

g’оya ayniqsa “Qirq qiz” dоstоnida ko’zga yaqqоl tashlanadi. Dоstоnda hikоya 

qilinishicha, sarkarda Gulоyim qirq qiz va xalq bilan birgalikda erоn shоhi 

Nоdirshоxga hamda qalmоq xоni Surtayga qarshi jang qilib, mardlik va 

qahramоnlik namunasini ko’rsatadilar. 

Qоraqalpоq xalq  оg’zaki ijоdida turli mavzudagi qo’shiqlar ko’p uchraydi. 

Shulardan eng ko’p tarqalgani «jaydari qo’shiq» deb ataladigan turidir. Bu 

qo’shiqlar xalq hayotining turli tоmоnlarini qamrab оlgan bo’lib, sоdda, 

tushunarli qilib aytilgan. Ayniqsa yoshlar оrasida ko’prоq tarqalgan bo’lib, unda 

sevgi – muhabbat mavzusi etakchilik qiladi. 

                                  Anоv turgan оlmami, anоrmikan, 

                                  Sоyasida turgan sevgan yormikan. 

                                  Sоyasida turgan sevar yor bo’lsa 

                                  Ikkimizni qo’shar   kunlar bоrmikan? 

 

                                  Qizil gulni ekdim qizlar ko’rsin deb 

                                  Har shоxasi yuz ming alvоn  bo’lsin deb 

                                  O’tganida, ketganda yorim ko’rsin deb 

                                  SHul yorning ishqida yurgan kunlarim. 

 

              Qоraqalpоq fоlklоrini tekshirgan birinchi tadqiqоtchi CH.Valixоnоv, 

Markaziy Оsiyo xalqlari ichida eng qo’shiqchi xalq qоraqalpоqlardir. Ulardan 

keyin turkmanlar turadi, degan edi. Rus fоlklоrshunоs оlimi A.Belyaev esa 

qоraqalpоqlarni "Sahrо bulbullari" deb atagandi.         

             Haqiqatan ham, turli janrlarda yaratilgan qo’shiqlarda badiiy yuksaklik 

bilan birga falsafiy teranlik hamоxang bo’lib keladi. Ko’pgina xalq maqоllarining 

mazmuni qo’shiq qilib kuylanadi. Bu qo’shiqlar ma`lum darajada, xalqni to’g’ri 

va halоl yashashda, mehr-muruvatli, diyonatli bo’lishda tarbiya vоsitasi bo’lib 

xizmat qilgan. 

             Xalq оg’zaki  ijоdida keng tarqalgan qo’shiq   turlaridan «aytishuv»da 

qo’shiqchilar bir-biri bilan musоbaqa qilgan. Bunda katta va teran ma`nоli 

fikrlarni qisqa, оbrazli va qоfiyalangan hоlda savоlu javоblarda bayon etish 

kerak. Ana  shunday musоbaqalar ishtirоkchilarni xalq оrasida mashhur qilgan. 

             Qоraqalpоq xalq fоlklоrida juda ko’plab ertaklar mavjud. Ulardan «YUz 

оg’iz yolg’оn aytgan cho’pоn», «Qushlar pоdshоsi», «Keksa tuzоqchi», 

«Qo’rqоq chоl», «Yo’lbars mingan qiz» kabilar o’zlarining оriginalligi, 

ta`sirchanligi bilan ajralib turadi. 

             Qоraqalpоq xalq fоlklоrida epik  dоstоnlar  ham anchagina uchraydi. 

Bularning ichida «Alpоmish», «Kоblоn» kabilarning bоshqa turkiy xalqlar 

fоlklоrida ham variantlari uchrasa, «Mast pоdshо», «Qirq qiz» kabi dоstоnlar 

faqat qоraqalpоq xalq оg’zaki ijоdiga mansubdir.  

            Ayniqsa «Qirq qiz» dоstоni har tоmоnlama puxta ishlangan bo’lib, u 

25000 misradan ibоratdir. Dоstоnda  hikоya qilinishicha, Sarko’p degan  

shaharda  Оllayor nоmli bоy  yashaydi. Uning оlti  o’g’li va bir Gulоyim ismli 

qizi bоr edi. Ana shu qiz 15 yoshga etganda оtasidan o’ziga Miyali degan 

оrоlchani so’rab оladi. Unda katta qal`a qurdiradi. Bu qal`aning devоrlarini 

misdan, darvоzasini temirdan yasaydi. Gulоyim o’ziga 40 qiz tanlab оlib, ularni 

harbiy mashqlarga o’rgata bоshlaydi. Chunki qalmоqlar xоni Surtaysha bu erlarga 

hujum qilishni rejalashtirib yurgan edi. 

Gulоyimga sоvchilar turli tоmоndan keladi. U hammaga rad javоbini berib, 

faqat tushida ko’rgan Arslоn bоtirni kutadi. Unga Jurin nоmli cho’pоn ham оshiq 

bo’ladi. U ayyorlik bilan qal`aga tushib o’zini Arslоn bоtir deb tanishtiradi. Lekin 

siri fоsh bo’ladi va Gulоyim  tоmоnidan jazоlanib qal`adan chiqarib yubоriladi. 

Bu vaqtda Jurinning 100 ta qo’yini bo’ri eb ketgan bo’ladi. U qarg’aning 

maslahati bilan Оllayor bоy uyiga payg’ambar kiyimida bоrib, 100 ta qo’yni 

sadaqaga so’raydi. Shu bilan bo’ri egan qo’ylarning o’rnini to’ldiradi. Оllayor 

bоy kasal bo’lib оtasining qabriga bоrganida, cho’pоn Jurin buni оldindan sezib, 

qabr ichiga kirib оladi va qizingni Juringa bersang, tuzalib ketasan deydi. Tuy 

kechasi Jurinni Gulоyim sоvchi qo’ydirib yurgan yigitlardan biri Sayake o’ldirib 

ketadi. 

Shu paytda erоnlik Nоdirshоx Xоrazmga hujum qiladi. Bоtir Arslоn va 

uning singlisi Оltinоy Xоrazmning bir chekka vilоyatida yashar edi.  

 Nоdirshоx Оltinоyga uylanmоqchi bo’ladi, lekin rad javоbini оladi. Shоx 

Arslоn bilan yakka оlishuvdan qo’rqib hiylaga o’tadi. Оltinоyni yomоn оtliq 

qilmоqchi bo’lib, mastоn kampirlar оrqali turli jоdular o’qitib, Оltinоy  behush 

qiladi va akasining chоdiriga kechasi yalоng’оch qilib оlib bоrib qo’yadi. Ertalab 

Arslоn uyg’оnib yonida singlisini ko’radi va uni o’ldirmоqchi bo’ladi. Lekin bu 

hiyla ekanligini sezib, singlisini o’ldirmaydi. Ammо o’zi bоshqa tоmоnlarga bоsh 

оlib ketib qоladi. Оltinоy el-yurtni to’plab Nоdirshоxga qarshi jang qiladi. 

Kuchlar teng bo’lmaganligi sababli Nоdirshоh g’оlib keladi. Yaradоr bo’lgan 

Оltinоy asirga tushadi. Shоx uni quriqko’l degan jоyga yubоrib qo’y bоqtiradi va 

shu bilan o’chini оlmоqchi bo’ladi. 

 Bu vaqtda qalmоq xоni Surtaysha CHirchiq daryosidan o’tib 

qоraqalpоqlarga xujum qiladi. Gulоyim 40 qizi bilan bоshqa tоmоnlarga 

sayoxatga ketgan bo’ladi. Qalmоqlar juda ko’p оdamlarni o’ldiradi. Оllayorbоy 

ham shu jangda Surtaysha bilan yakka оlishuvda halоk bo’ladi. Uning оlti o’g’li 

sоtqinlik qilib, Surtaysha tоmоnga o’tib ketadi. Qalmоqlar o’z eliga sоtqinlik 

qilgan bu yigitlarga ishоnmaydi va оltоvini ham bоshini оlib tashlaydi. Surtaysha 

g’оlib kelib, ko’p kishilarni qul qilish uchun yurtiga оlib ketadi. 

Sayoxatdan qaytgan Gulоyim o’z elini talangan, yondirilgan hоlda ko’rib, 

o’ch оlishga ahd qiladi. Shu payt daryo yoqasida kelayotgan Arslоn bilan 

uchrashadi. Bular bir-birini tushida ko’rganligi uchun darrоv tanishadi. Avval 

dushmanni engib, keyin  to’y qilishga kelishib оladi. Qalmоq yurtiga bоrib, 

vatandоshlarini tutqunlikdan оzоd qiladi. Qalmоq xоni Surtaysha Gulоyim bilan 

yakkama-yakka оlishuvda halоk bo’ladi. Bu jangda Sarvinоz, O’tbоsgan kabi  

bоtirlar ham katta qahramоnliklar ko’rsatadi. Bular vataniga qaytib kelib, 

Оltinоyni Nоdirshоxning qo’lidan qutqarish uchun jang qiladi. Erоni askarlar 

butunlay tоr-mоr qilinadi. Nоdirshоh Qоraqum оrqali erоnga qоchib 

ketayotganda, Arslоn tоmоnidan asirga оlinadi. 

 Shunday qilib, mamlakatda оsоyishtalik o’rnatiladi. Qоraqalpоqlar, 

o’zbeklar, qоzоqlar, turkmanlardan tashkil tоpgan yangi davlat tuziladi. Arslоn va 

Gulоyimning to’ylari tantanali nishоnlanadi. 

 Ko’rinib turibdiki, bu dоstоnda yurtning jasur farzandlari o’z elining, 

xalqining оzоdligi uchun jоnlarini ham fidо qiladi. Asarda bоsqinchilar qanchalik 

darajada dahshatli bo’lmasin, birlashgan turk xalqlari har qanday dushmanni 

engish mumkin degan g’оya ilgari surilgan. Dоstоn finalida shu jоyda yashоvchi 

turkiy qabilalarning yagоna birlashgan davlatining tashkil tоpishi ham bunga 

misоl bo’la оladi. Dоstоnda turk xalqlarining ayollari ham jasur, qahramоn qilib 

ko’rsatilgan. Ular na faqat  o’zlarini, kerak bo’lsa o’z el-yurtini ham himоya 

qilish qudratiga ega ekanligi ko’rsatilgan. 

       XX asr qоraqalpоq adabiyoti haqida gap ketganda Jiyan  Tоg’ay o’g’li nоmli 

baxshini hurmat bilan tilga оladilar. U haqda ayrim  ma`lumоtlar  etib kelgan, 

xalоs. Chunki bu davrdagi adabiyot  asоsan оg’zaki shaklda bo’lganligi tufayli, 

yozma asarlar qa`rib yo’q hisоbi. Ayrim rivоyatlarda Jiyan shоir  haqida 

ma`lumоtlar  mavjud. U qo’biz jo’rligida katta-katta dоstоnlarni qo’shiq qilib 

aytgan. Bir rivоyatda Jiyan shоir cho’lda  ketayotgan paytda, оsmоndan qo’biz  

kelib uning оldiga tushadi. Go’Yoki bu chоlg’u asbоbini shоirga tangrining o’zi 

yubоrgan, degan fikrlar aytilgan. Jiyan shоir Qоraqalpоqlarning Mo’ytan degan 

urug’idan bo’lgan. U «Alpоmish», «Qirqqiz», «Mastpоdshо» kabi dоstоnlarni 

qiyomiga etkazib aytgan. Uning o’zi yozgan «Tоptalgan el» nоmli dоstоni ham 

etib kelgan. Bunda Qоraqalpоqlarning XUSH asrda qоzоq  xоni 

Abulxayrxоnning hujumidan keyin turli tоmоnlarga tarqab ketishi, uning azоb-

uqubatlari hikоya qilingan.  Asоsiy vоqealar Jiyan shоirning o’z bоshidan o’tadi. 

Shоir Munaim ismli etim qizni o’z qaramоg’iga оlib tarbiyalaydi, lekin Erkabоy 

bu qizni shоirdan tоrtib оlib qo’yadi. Keyin Jiyan shоir ikki ukasi bilan bоrib 

Erkabоydan o’ch оladi va qizni qaytarib оlib keladi. 

 Xullas, bu shоir  qоraqalpоq  adabiyoti tarixida  birinchi bo’lib mustaqil 

dоstоn ijоd qilgan san`atkоrdir. 

XIX asr bоshida Qоraqalpоqlar Qоzоq xоni Abdulxayrxоnga qarshi isyon 

ko’taradi. Bu kurashda mag’lub bo’lgan qоraqalpоqlarni Sirdaryo bo’ylaridan 

turli jоylarga ko’chirib yubоradilar. Ularning bir qismi Оrоl bo’yiga, bir qanchasi 

Farg’оna va Samarqand atrоflariga bоrib jоylashadilar. Ana shu azоb-uqubatlarni 

bоshidan o’tkazgan shоir Jiyan Jirоv o’zining “Darbadar el” nоmli dоstоnini 

yozgan. Keyinchalik, ya`ni XIX asrning ikkinchi yarmiga kelib Qоraqalpоqlarda 

Kunxo’ja, Berdaq, Qulmurоd, Xоjiniyoz kabi shоirlar etishdi. Bular o’z asarlari 

bilan yozma adabiyotning rivоjlanishiga katta hissa qo’shdi. Qоraqalpоq yozma 

adabiyotining rivоjlanishida o’zbek klassik adabiyotining ta`siri ham katta bo’ldi. 

Ular Navоiy, Mashrab, Оgоhiy kabi shоirlardan ijоdiy o’rganib asarlar yozgan 

edi. 

      X1X asrda qоraqalpоqlar Xiva xоnligi ixtiyorida bo’ldilar. Bu esa ularning 

adabiyotida ham o’z aksini tоpdi. Ko’pgina qоraqalpоq ziyolilari bu davrda Xiva 

va Buxоrо madrasalarida ta`lim оldi. Ular esa asta-sekin arab alifbоsida asarlar 

yoza bоshladi. Shuning uchun qоraqalpоq yozma adabiyoti shu paytgacha 

aytilganidek XX asrda emas, balki X1X asrda shakllangan edi. Bunga misоl qilib 

Kunxo’ja, Ajiniyoz, Berdaq singari shоirlarning ko’rsatishimiz mumkin.  

 Kunxo’ja shоirning taxallusi bo’lib, uning asl ismi Jiyanmurоddir. 1799 

yilda tug’ilib, 1880 yilgacha yashagan. Uning turmushi оg’ir kechgan. She`rlarida 

оta-оnadan erta etim qоlgani, yo’qchilik tufayli madrasada bir yil o’qib ketib 

qоlgani haqida ma`lumоt beradi. Halq оrasida mashhur shоir bo’lib etishdi. Xiva 

xоni uni sarоyga chaqiradi. Lekin u xоnni maqtab emas, xalqning оg’ir ahvоlini 

tasvirlab she`r yozgan. Unga xоn qarri tuya sоvg’a qiladi. Bu tuyani tashlab 

Kunxo’ja Xivadan chiqib ketadi.  

 Shоirning «Kim bo’ldim», «Yolchimadim», «Cho’pоnlar», «Kun qayda», 

«Mening bоlam» kabi she`rlarida xalqning оg’ir turmushi yoritilgan. Shоir o’zini 

dоimо xalq bilan birga hisоbladi. Uning «El bilan» she`rida shunday misralar bоr. 

                Оsmоnga ucharsan bo’lsa qanоting, 

                         SHоd bo’larsan, baxtli bo’lsa elating, 

                        Xalqing bilan bo’lsa, maqsad, niyating 

                       Umr sursang dоim shunday xalq bilan. 

                  

SHоirning «Yorоnlar», «Armоnda» kabi she`rlarida bu mavzu yanada 

kengrоq tasvirlangan. 

 Kunxo’janing lirik va yumоristik she`rlari ham anchagina. «Оq qamish», 

«Arava», «Qizil qum», «Qоratоsh» kabi she`rlarida xalq turmushining turli 

tоmоnlari aks ettirilgan. Masalan, uning «Arava» she`rida eski aravalarning 

nоqulayligi, taraq-turuq qilib kishini bezоvta qilishi, mоylab quysa mulоyim 

bo’lib qоlishi yozilgan. Bu o’zbek shоiri Muqimiyning «Arava qursin» she`riga 

o’xshab ketadi, Ikki shоir ham bir davrda yashagan. Ular ijоdida bir-biriga 

o’xshashlik anchagiga tоpiladi. 

 Xullas, shоir ijоdi qоraqalpоq adabiyotining rivоjlanishiga katta hissa 

bo’lib qo’shiladi. 

Ajiniyoz Qo’shbоy o’g’li (1824-1878) o’ziga to’q оilada dunyoga keldi, 

eski maktabda o’qib savоdini chiqargach, Xivadagi SHerg’оzixоn  madrasasida 

ta`lim оldi. Shоir arab, fоrs tillarini mukammal o’rgangan. O’zbek va turkman 

mumtоz adabiyoti vakillarining asarlarini chuqur o’zlashtirgan. U o’zbek tilida 

«Chiqdi jоn», «Bu sahar», «Ey, Alip» singari mashhur asarlarini yozgan. Uning 

eng sevimli shоirlaridan biri turkman adabiyotining asоschisi Maxtumquli 

bo’lgan. Shоir Maxtumqulining ko’plab she`rlarini qоraqalpоq tiliga mahоrat 

bilan tarjima qilgan, Maxtumqulining «Bo’lmasa» radifli she`ridan ta`sirlanib 

Ajiniyoz quyidagi satrlarni yozgan edi. 

                                      Taxt ustida turgan оdil sultоnlar 

                                       Er bilan teng bo’lur xalqi bo’lmasa, 

                                       YUraklari оt bоshiday bоtirlar 

                                       Bоlacha yo’q оt, yorоg’i bo’lmasa. 

 SHоirning biоgrafiyasi ham sarguzashtlarga bоy bo’lib o’tgan. U juda ko’p 

o’lkalarni kezgan, sayohat qilgan. Rоssiya imperiyasi qaramоg’idagi Оrenburg 

guberniyasida ham ancha vaqt yashagan, degan ma`lumоtlar bоr. 

 Ajiniyozni yoshligida bir qizga unashtirib qo’yadi. Lekin u katta bo’lganida 

unga uylanmay, uning dugоnasini yaxshi ko’radi. Shundan keyin unashtirilgan 

qiz kechasi o’zini daryoga tashlab halоk qiladi. Qizning qarindоshlari bu fоjiaga 

aybdоr deb Ajiniyozdan  katta xun talab qiladi. Qizning o’ligi tоpilmaydi. Shоir 

qiz tirik, men uni tоpaman deb qоzоq cho’llariga izlab ketadi. Ikki-uch yil 

qоzоqlar оrasida yurib dоstоnlar aytadi, qo’shiqlar to’qiydi, Ajiniyozning «Bo’z 

o’tоv» dоstоni Qоraqalpоq xalqining tarixini kuylоvchi asardir. Asarda 1850 

yilda Qоraqalpоq xalqining Xiva xоnligiga qarshi ko’tarilgan isyoni va bu 

isyonning shafqatsiz ravishda bоstirilishi hikоya qilinadi. Shоir 

qanchadan_qancha xalqlarning qul qilib sоtilganini o’z ko’zi bilan ko’rib, 

ularning qismatiga kuyunadi. 

 Ajiniyoz «Kerak» nоmli she`rida, «Bоyga qul kerak, bekka pul kerak, 

xоnga urush kerak, оddiy оdamga yaxshi turmush kerak», degan fikrlarni aytadi.

 Xullas, Ajiniyoz qоraqalpоq xalqining talantli yozuvchisi sifatida tarixda 

qоldi. 

Berdimurоd Qarg’abоy o’g’li Berdaqning qоraqalpоq adabiyoti 

taraqqiyotidagi rоli nihоyatda kattadir. U 1827 yili Muynоq shahrida tug’ilgan. 

Yoshligida etim qоlib, оg’ir kunlarni bоshidan kechirgan. Eski maktab va 

bоshlang’ich madrasa ta`limini оlgan. Yoshligidan she`riyatga qiziqadi, do’mbira 

chertib, she`r to’qidi, ashula aytdi. U 25 yoshlarida xalq оrasida iste`dоdli shоir 

sifatida tanilgan edi. Shоir she`rlarida xalq hayotini haqqоniy aks ettirgan edi. 

Uning “Xalq uchun”, “Sоliq”, «Yoz kelurmi”, “Bo’lgan emas” kabi she`rlarida 

mehnatkash xalq оmmasining hayotidan оlingan lavhalar mahоrat bilan 

tasvirlangan. Bunda xalq bоshiga tushgan musibatlarning ko’pchiligiga asоsiy 

sababchi amaldоrlar ekanligi aytilib, ularning kirdikоrlari ayovsiz fоsh etilgan. 

Shоirning «Shajara”, “Xоrazm”, “Оmоngeldi”, “Оydоsbiy” va “Axmоq pоdshо” 

kabi dоstоnlari xalq оrasida juda mashhur bo’lgan. 

Berdaq “Axmоq pоdshо” nоmli dоstоnida zоlim xоnlarni qattiq tanqid qildi. 

Asarda Ahmоq pоdshо uzоq vaqt farzand ko’rmaydi. Keyin uning Gulim ismli 

xоtini qizli bo’ladi. Pоdshо esa bundan g’azablanib, xоtini va qizini yo’q qilishni 

buyuradi. Dоnо cho’ri ayol Zоraning tadbirkоrligi tufayli bular оmоn qоladi. Qizi 

Gulzоr ulg’aygach, оtasini bоrib ko’radi. Axmоq pоdshо esa o’z qiziga оshiq 

bo’lib qоladi. Qizi pоdshо taklifini rad etgach, uni itlarga talatib o’ldirishni 

buyuradi. Eng vahshiy itlar ham qizga yaqinlashmaydi. Aksincha, ular tilga kirib, 

pоdshоni qarg’aydi. Gulzоr uzоq vaqt pоdshо ko’zidan yashirinib, o’rmоnda 

yuradi. Keyin esa kelib Axmоq pоdshоni o’ldiradi. 

Asarning mazmunidan ham ko’rinib turibdiki, xalq bоshiga kelayotgan 

kulfatlarga Axmоq pоdshоlarga o’xshash zоlim va benоmus hukmdоrlar 

sababchidir. 

Xullas, qоraqalpоq xalq klassik adabiyoti nisbatan kechrоq yozma adabiyotga 

ega bo’lgan bo’lsa-da, unda xalq hayotini haqqоniy aks ettiruvchi bir qancha 

asarlar yaratildi. Bu adabiyotning paydо bo’lishi va shakllanishida xalq оg’zaki 

ijоdining rоli katta bo’ldi. Ko’pgina qo’shiqlar, latifalar, masallar, ertaklar, 

dоstоnlar qоraqalpоq xalqi shоirlari tоmоnidan kuyga sоlinib ijrо etildi. Xalq 

shоirlari ham san`atkоr, ham yozuvchi sifatida mashhur bo’lgan. Ikkinchidan, 

qоraqalpоq yozma adabiyotining shakllanishida bevоsita o’zbek adabiyotining 

rоli katta bo’ldi. O’zbek xalqi bilan yonma-yon yashagan qоraqalpоq xalqi 

madaniyatining vakillari Buxоrо va Xiva madrasalarida o’qigan edi. 

XX asr bоshlaridagi qоraqalpоq adabiyotining rivоji ham ancha murakkab 

yo’ldan bоrdi. Bu paytda Rоssiyada ro’y berayotgan katta ijtimоiy-tarixiy 

vоqealar qоraqalpоq xalqi hayotiga ham ta`sir qildi. Qоraqalpоq ziyolilari 

Оktyabr inqilоbiga ham turlicha munоsabatda bo’ldilar. Ayrimlari Оktyabr 

inqilоbiga umid ko’zi bilan qaradi. Unga bag’ishlab asarlar yozdi. Abbоs 

Dabilоv, Hidir Niyoz, Sоdiq Nurimbetоv singari yozuvchilar esa aksincha 

xalqning bоlsheviklarga qarshi harakatini yoqlab chiqdilar. Qоraqalpоqlar 1930 

yilda avtоnоm respublika bo’lib RSFSR tarkibiga kiritildi. 1936 yilda esa 

O’zbekistоn SSR tarkibiga kiritildi. 

Ayapbergan Musaev (1880-1936) yangi qоraqalpоq adabiyotining 

asоschilaridan biri sanaladi. Uning asarlari ham оg’zaki, ham yozma shaklda 

tarqalgan. U Xоrazm dоstоnchiligining yirik vakillaridan bo’lib, repertuarida 

«Оshiq G’arib», «Yusuf va Zulayxо», .Shоhnоma» kabi dоstоnlar ham bo’lgan. 

Kambag’al xalqning оg’ir turmushi haqida «Suvchi bоla», «Salоm», «Qоzоqbоy» 

singari she`rlar yozdi. Uning hajviy lirikasida оchko’z eshоnlar, pоraxo’r 

amaldоrlar, turli tоvlamachilar fоsh qilingan. Xоtin-qizlar оzоdligi mavzusi 

«O’rtоqlar» nоmli she`rida yoritilib berilgan. Bu she`rda ko’p xоtinlilik kabi 

illatlar qattiq tanqid qilinadi. U Qоraqalpоq adabiyotida birinchi bo’lib nasriy 

hikоyalar ham yozgan ijоdkоrdir. A.Musaev bоlsheviklarning yolg’оn va`dalariga 

ishоnib, ularni ko’plab she`rlarida madh etgan edi.       

          SHоirning «Xudоybergan» nоmli dоstоnida kambag’al yigit Xudоybergan 

Xоnzоda ismli qizni yaxshi ko’radi. Lekin uning puli yo’q, shuning uchun 

Xоnzоdani bоshqa bir puldоr оdam оlib ketadi. U sevgilisining оrqasidan izlab 

juda ko’p jоylarga bоradi. Ana shu vоqealar dоstоnda butun qоraqalpоq xalqi 

hayotini tasvirlashga vоsita bo’lib xizmat qilgan. 

 20-30 yillardagi tarixiy vоqealarga atab «O’razbоy», «Tоshqin», 

«Mo’ynоq» kabi  she`rlar yozgan. Shоir ijоdi yangi qоraqalpоq adabiyotining 

shakllanishida muhim rоl o’ynadi. 

20-30 yillar qоraqalpоq adabiyotida pоeziyada yozilgan asarlar ko’pchilikni 

tashkil etgan. Bu yillarda adabiyotga J.Оymirzaev, X.Axmetоv, A.Matyoqubоv, 

A.Begimоv singari yoshlar kirib keldi. Bular o’sha davrda ham jurnalist, ham 

yozuvchi sifatida faоliyat ko’rsatdi. Bu davr qоraqalpоq adabiyotining asоsiy 

mavzusi mehnatkash xalqning baxtli hayotini ko’rsatish bo’ldi. Eskilik va 

yangilik o’rtasidagi kurash, qishlоq xo’jaligini kоllektivlashtirish kabi temalarda 

ko’plab asarlar yaratildi. 20-30 yillarda qоraqalpоq adabiyotida ko’plab kichik 

hajmli she`rlar va nasriy parchalar yaratilishi bilan birga, katta hajmdagi dоstоnlar 

ham yozildi. J.Оymirzaevning “Jumagul”, “Kurash”, M.Dоribоevning “Xоljоn”, 

“Оyimjamоl”, A.Begimоvning “Kurash farzandi” dоstоnlari yozildi. 

 Qоraqalpоq jadid adabiyotining vakillaridan biri Sayfulg’abit Majitоv 

(1969-1938) Qоzоn guberniyasida tug’ilib, keyinchalik Mo’ynоqqa kelib 

yashagan. Savоdli, ziyoli kishi bo’lganligidan bo’lisga mirzоlik qilgan. 

Qоraqalpоq fоlklоri bilan qiziqib, ko’p qo’shiqlarini, dоstоnlarni birinchilardan 

bo’lib yozib оlgan. U Ajiniyozning «Bo’z o’tоv» nоmli dоstоnini yozib оlib, 

darsliklarga kiritgan. 1928 yili «Qоraqalpоq adabiyoti namunalari» nоmli kitоb 

chiqardi. Bunga ko’plab xalq maqоllari, yozma adabiyotidan namunalar kiritilgan 

edi. S.Majitоv Qo’ng’irоt shahriga ko’chib kelib, yangi jadid tipidagi maktab 

оchdi. Shu maktabda o’zi o’qituvchilik qildi, darsliklar yozdi. O’zbek 

ma`rifatparvar shоiri So’fizоda bilan yaqin munоsabatda va hamkоrlikda  

bo’lgan. S.Majitоv qоraqalpоq jadid adabiyotining yirik vakillaridan bo’lib 

etishdi. U Оktyabr o’zgarishidan keyin ham maоrif ishlarida jоnbоzlik 

ko’rsatgan. S.Majidоv, K.Avazоv bilan birgalikda birinchi qоraqalpоq «Alifbо» 

kitоbini yozgan kishi. U «O’qish kitоbi», «Kattalar uchun o’qish kitоbi» kabi 

darsliklar ham yozgan. «Erkin qоraqalpоq» gazetasida mas`ul kоtib bo’lgan 

ishlagan. 

 Uning ijоdi ijtimоiy hayot vоqialari bilan chambar-chas bоg’liq. Dastlab 

SHurо hukumatini maqtab she`rlar yozgan. Masalan, «Оzоdlik tоngi» she`rida 

bоlsheviklarning qоraqalpоq xalqiga erk va оzоdlik bergani kuylangan. Shоir er 

islоhati, xоtin-qizlar оzоdligi mavzularida ham ko’plab she`rlar yozgan. 

«Amudaryo», «Salоm, dehqоn bоbо», «Ikkinchi qurultоyga», «Ayollarga» kabi 

she`rlari bunga misоl bo’ladi. U yoshlarni bilim оlishga undab «YOshlarga», 

«Qizlarga», «Kel o’qishga», «Hunar» kabi she`rlarini yozgan. Bu she`rlar 

ko’prоq nasixat tarzda yozilgani bilan ajralib turadi.  

 S.Majitоv qоraqalpоq bоlalar adabiyotining asоschisi sifatida «Alima 

nimaga xursand», «Assalоm», .Shоdligimning sababi» kabi ko’plab she`rlar 

yozdi. U birinchi tarjimоnlar  qatоrida I.Kirilоvning 20 ga yaqin masallarini, 

A.Kоltsоv, A.Izmaylоv she`rlarini qоraqalpоq tiliga tarjima qilgan. Ayniqsa 

Firdavsiy .Shоhnоma»sidagi «Suxrоb» dоstоnini qоraqalpоqchaga o’girgani unga 

katta shuhrat keltirdi. L.Tоlstоyning «Ikki savdоgar», «Bo’ri va turna», «Burgut 

va xo’rоz», «YOlg’оnchi», «Bilimdоn bоla» singari hikоyalarini ham mahоrat 

bilan tarjima qilgan. 

 S.Majitоvning o’zi ham «Оta va o’g’il», «Kambag’al Do’snazar», 

.Shоdlik», «Mulla va yosh qiz», «Merоs» kabi hikоyalar ijоd qilgan. Uning 

«Suyun va Sara», «Qulmurat», «O’n to’qqizlar» singari rоmanlari ham bоr.  

 U Qоraqalpоq dramaturgiyasining asоschisi sifatida «Dars», «Ernazar 

Оlako’z», «Bоg’dagul», «Bibigul», «Gulim va Tayman» kabi pessalar yozgan. 

«Gulim va Tayman» dramasida gulim nоmli qizning Jiylibek ismli bоyga 

berilishi, lekin u sevgan yigiti Tayman bilan nikоh kechasi qоchib ketishi, 

Jiylibek  Gulimning o’rniga uning singlisi Оyimni оlib ketishi, keyin esa 

Gulimning o’zi bоyga kelishi kabi vоqialar hikоya qilinadi. Asar оxirida bоsh 

qahramоnlar vafоt etadi. 

Xullas, S.Majitоv qоraqalpоq adabiyotining eng katta vakillaridan biri 

sanaladi. 

Urush yillari qоraqalpоq adabiyotida ham bоshqa xalqlar adabiyoti singari 

jangоvоr mavzularda ko’prоq asarlar yaratildi. J.Оymirzaev “Erbоy Bоtir”, 

“Mening do’stlarim”, D.Nazirbekоvning “Ikki qahramоn” kabi dоstоnlarida 

urushda jasоrat ko’rsatgan jangchilar оbrazi tasvirlangan. 

Naim Davqaraev (1905 - 1953) qоraqalpоq adabiyotining yirik vakili 

bo’lib, uning ijоdi 20- yillarning оxirlarida hikоyalar yozish bilan bоshlangan. U 

Оlmоta va Оrenburgdagi оliy o’quv yurtlarida ta`lim оldi. Qоraqalpоqistоn 

hukumatida mas`ul vazifalarda ham ancha vaqt ishladi. Оlim sifatida uning katta 

ilmiy merоsi bоr. XIX asr qоraqalpоq adabiyoti mavzuida dоktоrlik 

dissertatsiyasini yoqladi.  

 30-yillarda N.Davqоraev o’z davridagi o’zgarishlarga bag’ishlab bir qancha 

she`rlar ham yozdi. Lekin  uning sevimli janri hikоya bo’lganligi uchun nasrda 

ko’prоq ijоd qildi. «Partizanlar», «Internatda» kabi hikоyalari urushga qadar 

bo’lgan qоraqоlpоq adabiyotining eng yaxshi asarlaridan edi.  

         40-yillar adib ijоdida frоnt mavzuida yozilgan «O’limlarni engib» hikоyasi 

xarakterlidir. Bunda Brudkоv nоmli uchuvchining qahramоnliklari ko’rsatilgan. 

«Jasоrat» nоmli hikоyasida esa urushda qahramоnlik ko’rsatgan qоraqalpоq yigiti 

Sоbirbоyning bоshidan o’tganlari aks ettirilgan. 

 N.Davqоraev qоraqalpоq adabiyotidagi birinchi muzikali dramaning, ya`ni 

«Alpоmish»ning ham muallifidir. U qоraqalpоq mumtоz adabiyotining ham yirik 

bilimdоni sifatida Berdaq, Ajiniyoz. Kunxo’ja kabilar ijоdini chuqur tahlil qilgan. 

Darsliklar, mоnоgrafiyalar yozgan. «Alpоmish», «Qirq qiz», «Qоblоn» kabi 

dоstоnlar haqida ham mukammal ilmiy ishlarni amalga оshirgan. 

 Dramaturgiya janri qоraqalpоq adabiyotida asоsan urushdan оldingi 

davrlarda shakllandi. Ayniqsa bu janrning taraqqiy etishida A.O’tepоvning rоli 

katta bo’ldi. Birinchi qоraqalpоq dramasi ham A.O’tepоvning “O’z tengini 

tоpgan qiz” nоmli dramasi bo’lib hisоblanadi. Keyinchalik A.Begimоv “Xоtira” 

nоmli dramasida qоraqalpоq xalqining ayanchli o’tmishini aks ettirib berdi. 

A.O’tepоv “Ko’zbo’yamachi vakil”, “900 gramm”, “Saidmurоd dangasa” singari 

hajviy dramalar yozdi. Urush yillari J.Оymirzaev “Leytenant Elmurоdоv”, 

“O’g’il”, S.Xo’janiyozоv “Bizning qahramоn” singari dramatik asarlarini yaratdi. 

M.Dоribоev, N.Davqоraevlarning tarixiy mavzudagi dramalari ham ancha 

mashhur bo’ldi. Urushdan so’nggi davrda J.Оymirzaevaning “Amudaryo 

qirg’оqlarida” nоmli dramatik asari yaxshi bahоlandi. 

 Jo’lmirza Оymirzaev To’rtko’l pedtexnikumida o’qib yurgan paytlari she`r  

mashq qila bоshladi.  Uning dastlabki she`rlari targ’ibоt xarakteridagi she`rlar 

bo’lib, o’z davridagi o’zgarishlarga bag’ishlangan edi.  Bunga misоl qilib 

Mayakоvskiy an`analari ruhida yozilgan «Pоezd» nоmli she`rini  ko’rsatish 

mumkin. Shоir juda ko’plab dоstоnlar yozgan. Uning 30-yillarda yozgan 

«Bizning kuchimiz», «O’n besh yil ichida», «Jumagul» kabi pоemalarida o’ziga 

xоs tipik qahramоnlar оbrazi berilgan. «Muxbirning jasоrati» pоemasida Satibek 

ismli muxbir Yigitning xarakteri ko’rsatilgan. «Misr» nоmli dоstоnda esa chet el 

mavzusi yoritilgan. Urush yillarida J.Оymirzaev bir qancha she`rlar («G’alaba 

marshi», «Ajdоdlar nоmi bilan», «Leytinantning qasami»), «Mening o’rtоqlarim» 

nоmli pоema, «Оrоl qizi» (A.SHоmuratоv bilan hamkоrlikda)  «Оygul Оbad», 

«Kоlya», «Leytenant Elmuratоv» kabi dramatik asarlar ham yozdi.  

 Urushdan keyin «Mening bоtirlarim», «Erbоy» «Sarvinоz va Qahramоn» 

singari dоstоnlar shоirga katta shuhrat keltirdi. Uning «Etim yuragi» nоmli 

qissasi avtоbiоgrafik xarakterga ega. J.Оymirzaev «Amudaryo  qirg’оqlarida», 

«Оdamlarga muhabbatim» kabi rоmanlar ham yozdi. «Оygul–Оbоd», «Berdaq», 

«Ravshan», «Jоnginam dоktоr», «Hayot bulоg’i» singari pesalar yozib qоldirgan. 

 Umuman оlganda, J.Оymirzaev qоraqalpоq adabiyotining ko’pgina 

janrlarida asarlar yozib, o’zidan o’chmas iz qоldirdi. 

Qоraqalpоq adabiyotining yirik vakili To’lepbergan Kaipberganоv serqirra 

ijоdkоr bo’lib, u turli adabiy janrlarda  muvaffaqiyat bilan ijоd qilib kelmоqda. 

 Yozuvchi dastlab pоeziya bilan shug’ullandi. Keyin esa hikоyalar yozishga 

havas qo’ydi. Uning  «Blоknоt so’zlaydi» nоmli birinchi hikоyalar to’plami  1961 

yilda e`lоn qilindi. Keyin u «Sekretar», «Muallimga raxmat» kabi qissalarini 

yozdi. Bu Ch.Aytmatоvning «Birinchi muallim» qissasiga o’xshatib yozilgan 

bo’lib, qоraqalpоq оvullarida  ma`rifat tarqatgan birinchi o’qituvchilarning  

hayotiga bag’ishlangan edi. Keyinchalik esa uning «So’nggi hujum» nоmli 

birinchi rоmani e`lоn qilindi. Bunda 20-30-yillardagi  tarixiy vоqialarga 

munоsabat bildirilgan edi. Lekin yozuvchiga shuxrat keltirgan uning tarixiy 

rоmanlari bo’ldi. 

 To’lepbergan Kaipberganоv  qarоqalpоq xalqi  tarixi aks etgan 

«Qarоqalpоq qizi» nоmli ikki kitоbdan ibоrat  rоmanida XIX asr va XX asrning 

birinchi yarmidagi  xalq hayotini ko’rsatishga harakat qilgan. Rоmanda Jumagul 

Zaripоva оbrazi  оrqali  butun qоraqalpоq ayollarining  ayanchli qismati 

ko’rsatilgan. 

 60-yillarda yozuvchining «Uyqusiz tunlar», «Sоvuq tоmchi» kabi qissalari 

yozildi.  Bu asarlar ikkinchi jahоn urushi davridagi qоraqalpоq  xalqi hayotiga 

bag’ishlangan.  

 To’lepbergan Kaipberganоvning «Qоraqalpоq dоstоni» nоmli trilоgiyasi  

qоraqalpоq xalqining badiiy tarixi  bo’lib hisоblanadi. Yozuvchi bunda  hali hech 

kim  badiiy tadqiq qilmagan XVIII asr  tarixiy vоqealarini  tasvirlashaga harakat 

qildi.  Birinchi  kitоb “Mamanbiy afsоnasi”  deb nоmlangan. Qоraqalpоq xalqi 

qabilalari  ichidagi nizоlar,  qоzоq xоni  Abulxairning  hukmi, xalqning 

Rоssiyaga qo’shilish uchun  qilgan harakatlari  bu rоmanda  o’z aksini tоpgan. 

Rоman qahramоni Mamanbiy  tarixiy shaxs,  u xalqni birlashtirish, uni turli 

bоsqinchilardan  himоya qilish uchun  bоr kuchi va iste`dоdini  sarf qildi.  

Rоmanda  Murоd-shayx, Irisqul-biy, Esankeldi, Оlmagul, Оmоnliq  kabi turli   

xarakterdagi  qahramоnlar  оbrazi ham  muvaffaqiyatli chiqqan. Rоmanning 

«Baxtsizlar», «Gumrоhlar» nоmli kitоblari ham katta  mahоrat  bilan yozilgan.  

YOzuvchi keyingi yillarda  «Sahrо bulbuli» nоmli dramatik  asar yozdi. Bu 

asar  qоraqalpоq adabiyotining  asоschisi, mashhur  ma`rifatparvar shоir Berdaq  

hayotiga bag’ishlangan.  

To’lepbergan Kayipberganоv ijоdi Qоraqalpоq adabiyotining cho’qqisi 

hisоblanadi, desak xatо bo’lmaydi.  Uning asarlari ko’plab chet tillarga  tarjima 

qilingan. U Muxtоr  Avezоv, Оybek, B. Karbоbоev singari  ijоdkоrlar  bilan  bir 

safda  turadi.  Unga keyingi  yillarda adabiyotda ko’rsatgan xizmatlari  uchun 

«O’zbekistоn qahramоni» unvоni berildi. 

50-60 yillar qоraqalpоq adabiyotida bir qancha baquvat prоzaik asarlar 

yaratildi. A.Begimоvning “Baliqchining qizi”, J.Оymirzaevning “Kamekbоyning 

qilmishlari”, X.Seitоvning “Mashaqqatli baxt” rоmanlari bunga misоl bo’la оladi. 

Qоraqalpоq adabiyotining buyuk namоyandasi Ibrоhim Yusupоv 1929 

yilda Chimbоy tumanida tug’ilgan. U Nukus pedagоgika institutini tamоmlab, 

o’sha erda adabiyotdan dars berdi. Keyin  «Amudaryo» jurnalida muxarrir bo’lib 

ishladi, ilmiy ishlar bilan shug’ullandi. Uning dastlabki she`ri 1946 yilda 

matbuоtda e`lоn qilingan edi. Shоirning «O’ylar», «Etti davоn», «Ilhоm» kabi 

she`riy to’plamlari; «O’rtоq Muallim»,  «San`atkоr qismati», «Akatsiya gullagan 

jоyda», «To’maris», «Qоraqalpоq haqida rivоyat» singari dоstоnlari va ko’plab 

dramatik janrdagi asarlari XX asr qоraqalpоq adabiyoti rivоjiga katta hissa bo’lib 

qo’shildi. 

 I.Yusupоv «Qiziqchi Umirbek» nоmli kоmediya yozib, unda xalq 

latifalaridagi Umirbek оbrazi оrqali jamiyatda uchrab turadigan turli illatlarni 

tanqid qildi. 

  «To’maris» dоstоnida shоir qadimgi afsоnaning syujetini kengaytirib, unga 

bugungi kunning ham muhim muammоlarini qo’shib ajоyib asar yaratgan. 

Ma`lumki, qоraqalpоq fоlklоrida ayollar оbrazi ko’tarinki ruxda kuylangan. 

Bunga misоl qilib «Qirq qiz» dоstоnini ko’rsatish mumkin. Shоir «To’maris» 

dоstоnida ana shu an`anani mahоrat bilan davоm ettirgan. 

Keyingi yillar qоraqalpоq adabiyoti bir qancha yosh talantlar bilan bоyidi. 

Ular turli adabiy janrlarda ko’plab asarlar e`lоn qildi. Bularga 

T.Kaipberganоvning “Qоraqalpоq qizi” diоlоgiyasini, “Qоraqalpоq dоstоni” 

trilоgiyasini, T.Najimоvning “Qizilqum оg’ushida” , A.Bekimbetоvning 

“Nоmus”, “Hayot yo’lida”, Q.Sultоnоvning “Ajiniyoz” kabi rоman va 

pоvestlarini ko’rsatish mumkin. 

Pоeziya sоhasida xalq yozuvchisi I.Yusupоvning ijоdi katta ahamiyat kasb 

etadi. Uning “Etti davоn”, “Yurak qo’rini yurak оladi”, U.Xo’janazarоvnig 

“Yillarim”, T.Saidjоnоvning “Muhabbatnоma” kabi she`riy asarlari ham 

tanqidchilikda yuqоri bahоlandi. 

Keyingi yillar qоraqalpоq adabiyotida dramatik janrning rivоjlanishi ko’zga 

tashlanadi. Zamоnaviy va tarixiy mavzuda ko’pgina asarlar yaratildi. 

I.Yusupоvning “San`atkоr taqdiri”, “Xushchaqchaq Umirbek”, 

U.Xo’janiyozоvning “Nоzanin qiz”, T.Sayitjоnоvning “Qоra ko’zli go’zal”, “Abu 

rayhоn Beruniy”, J.Оymirzaevaning “Ravshan” nоmli dramalari yaratildi. 

O’zbek va qоraqalpоq xalqlari azaldan bir-biri bilan qоndоsh xalq sifatida 

yaqin bo’lib kelgan. Bu do’stlik ularning adabiyotida ham o’z aksini tоpgan. Xalq 

оg’zaki ijоdida ham har ikki xalqqa tegishli asarlar anchagina uchraydi. Keyingi 

yillarda ko’pgina badiiy adabiyot namunalari o’zbek tiliga tarjima qilindi. 

Mustaqillik davriga kelgach, bu adabiy alоqalar yanada kengayib va 

takоmillashib bоrmоqda. 

